
۱۔ شیعوں کے نزدیک قرآن کی منزلت  -------------------------------------------------------------101
۲۔ مصحف فاطمہ (ع) --------------------------------------------------------------------------107
اسلام میں "محدث"- ---------------------------------------------------------------------------110
فاطمہ محدثہ ہیں --------------------------------------------------------------------------------111
۳۔ مصحف علی (ع)- --------------------------------------------------------------------------113
۴۔ قرآن پڑھنےسے پہلے دعائیں پڑھنا---------- ---------------------------------------------------116
چوتھا باب:شیعوں کی نظر میں امامت کی حقیقت

رسول اللہ صلی اللہ علیہ وآلہ وسلم نے تئیس سال کے عرصے میں اپنی رسالت کا فریضہ بطریق احسن انجام دیا اور اسلام کو مرحلہ وار لوگوں تک پہنچایا۔ آپ صلی اللہ علیہ وآلہ وسلم نے اٹھارہ ذیحجہ کے موقع پر غدیر خم کے مقام پر حضرت علی علیہ السلام کو امت مسلمہ کے پیشوا اور امام کے طور پر تعارف کرا کر اپنی رسالت کو پایہ تکمیل تک پہنچایا اور خود جہان فانی کو الوداع کہا۔اپنی رحلت سے قبل پیغمبر صلی اللہ علیہ وآلہ وسلم نے لوگوں کے درمیان دو انتہائی گرانقدر موتی یعنی قرآن اور اپنی عترت چھوڑی اور لوگوں سے چاہا کہ وہ ان دو گوہر آبدار کی پیروی کرکے ظلمت اور گمراہی سے نجات حاصل کرتے رہیں۔
"انی تارک فیکم الثقلین؛ کتاب اللہ و عترتی ما ان تمسکتم بهمالن تضلوا بعدی ابداً"۔
لیکن افسوس کا مقام ہے کہ حضور صلی اللہ علیہ وآلہ وسلم کی دنیا سے رحلت کے بعد چند وجوہات کی بنا پر (جن کے بیان کرنے کا یہ موقع نہیں) آپ صلی اللہ علیہ وآلہ وسلم کی وصیت پر عمل نہیں کیا گیا اور قرآن اور عترت کی پیروی کے درمیان فاصلہ پیدا ہوگیا اور وقت گزرنے کے ساتھ ساتھ اسلامی معاشرے میں بہت سی مشکلات نے جنم لیا۔ مذہبی اختلاف بڑھنے لگے۔ دین اور رسالت کے دشمنوں نے لوگوں کی سادگی اور نادانی سے فائدہ اٹھاتے ہوئے ان کے ذہنوں میں فتنہ انگیزی اور عقیدتی مسائل پیدا کرکے انہیں ایک دوسرے کی جانوں کا دشمن بنا دیا اور خود اس طرح اسلامی دنیا کے منابع اور ذخائر غارت کرنے میں کامیاب ہوگئے۔ اس طرح انہوں نے بڑی کامیابی سے اس معاشرے میں رہنے والے مسلمانوں کو فقر، پسماندگی اور نادانی میں مبتلا رکھا۔ آج یعنی چودہ سو کچھ برسوں بعد بھی بین الاقوامی استعماری نظام کے علمبردار غارتگروں کی ایک ٹولی اسی حربے کو استعمال کرتے ہوئے ایک بار پھر میدان عمل میں اتر آئی ہے۔ اس ٹولی میں شامل افراد نے عراق اور افغانستان جیسے ممالک میں بسنے والے بے گناہ مردوں، عورتوں اور بچوں کو موت کے گھاٹ اتارنے کے لئے نئے سے نئے اسلحوں اور زیادہ سے زیادہ تباہ کن بموں کا سہارا لے کر اپنی بربریت اور بے رحمی کا پورا ثبوت فراہم کیا ہے۔ ایک طرف تو یہ ظالم بے گناہ لوگوں کے جسموں کے ٹکڑے  کر رہے ہیں اور دوسری طرف جنت کی طلب لئے ہوئے ہیں! یہ لوگ اسلام کے ابتدائی برسوں میں رونما ہونے والے خوارج کی قتل و غارتگری پر مبنی تصویر لوگوں کے ذہنوں میں تازہ کررہے ہیں۔یہ ایک فطری امر ہے کہ ایسی صورت میں علماء اور دانشمند حضرات کو ایک خاص رول ادا کرنا چاہیے۔ ایک طرف تو انہیں لوگوں کے ذہنوں سے شک کے بادل دور کرکے ان کے جوابات فراہم کرنا ہے تاکہ لوگوں کے اندر دین کی معرفت پیدا کرکے دنیائے اسلام میں جنم لینے والے ایسے افکار کا قلع قمع کیا جاسکے اور دوسری طرف اسلامی دنیا کے باسیوں کے درمیان پیدا ہونے والے اختلافات کی روک تھام کا فریضہ انجام دینا ہے۔
اس وقت جو کتاب آپ کے ہاتھوں میں ہے، اس کا اہم ترین مقصد بھی یہی ہے جس کی تحریر ایک بلند پایہ استاد، فقیہہ، متفکر اور دانشمند یعنی حضرت آیت اللہ جناب حاجی شیخ جعفر سبحانی (دامت برکاتہ) کے مبارک ہاتھوں پایہ تکمیل کو پہنچی ہے۔ آیت اللہ سبحانی اپنے زمانے کے حالات سے پوری طرح آگاہی رکھنے والے ایسے بزرگوار ہیں جنہوں نے اپنی پوری زندگی اسلامی علوم کی تحقیق اور انہیں لوگوں تک پہنچانے میں بسر کی اور حقیقت کے متلاشی لوگوں کو مکتب اہل بیت علیہم السلام کے دفاع پر مشتمل بہترین اور گرانقدر کتابوں کا تحفہ فراہم کیا۔ ہماری تمنا ہے کہ خداوند تعالی انہیں سلامتی، عمر طولانی اور دن دوگنی، رات چوگنی ترقی عطا کرے۔ یہ کتاب اس سے پہلے بھی ۶۵۹ صفحات کی صورت میں چھپ کر منظر عام پر آچکی ہے۔ خواہشمند حضرات کی بھرپور فرمائش اور درخواست کے پیش نظر اس کتاب کو منتخب صورت میں دوبارہ شائع کیا جارہا ہے۔
                                                                                                           معاون برائے تعلیم و تحقیق
     بعثہ مقام معظم رہبری

                                 ۲۰/۱/۱۳۸۶

        پہلا باب
             تشیع کی تاریخ اور پھیلاؤ
  -                         تشیع کس زمانے میں وجود میں آئی؟!

سوال: تشیع کی پیدائش کے بارے میں کئی مفروضات اور نظریات ملتے ہیں۔ بتائیے کہ تشیع کس زمانے میں وجود میں آئی؟
جواب: اس طرح کے سوالات معمولا (کلامی گروہوں) اور مذہبی فرقوں کے بارے میں سامنے آتے ہیں اور کہا جاتا ہے کہ تشیع پیغمبر اسلام صلی اللہ علیہ وآلہ وسلم کی رحلت کے بعد وجود میں آئی۔ مثال کے طور پر کہا جاتا ہے: اشعری مذہب کیسے اور کس زمانے میں سامنے آیا؟ جواب یوں دیا جاتا ہے: اشعری مذہب دراصل ایک کلامی مکتب ہے جس کا بانی چوتھی صدی کا ایک فرد ابوالحسن اشعری (۲۶۰۔۳۲۴ ق) تھا۔ اس مذہب کے مقابلے میں آنے والے دوسرے مذہب کا نام مذہب معتزلہ ہے جو خود بھی ایک کلامی مذہب ہے جس کی داغ بیل حسن بصری (متوفی ۱۱۰ ہ۔ق) کے ایک شاگرد واصل بن عطا (۸۰۔۱۳۰ ہ۔ق) نے ڈالی۔ ایسے موقعوں کے لئے ایک مخصوص تاریخ بتائی جاسکتی ہے۔
درج بالا نکتہ فقہی مذاہب پر بھی صادر ہوتا ہے۔ حنفی مذہب کی بنیاد ابوحنیفہ (۸۰۔۱۵۰ ہ۔ق) نے رکھی۔ شافعی مذہب کو محمد بن ادریس شافعی (۱۵۰۔۲۰۴ ہ۔ق) نے پھیلایا۔ اسی طرح دوسرے فقہی مذاہب بھی اپنی ایک معلوم شدہ تاریخ پیدائش رکھتے ہیں۔ لیکن تشیع ایک کلامی اور فقہی مذہب نہیں جو اسلام کے وجود میں آنے اور پیغمبر صلی اللہ علیہ وآلہ وسلم کی رحلت کے بعد سامنے آیا ہو۔
تشیع کی تاریخ اور اسلام کی تاریخ درحقیقت ایک ہی ہے۔ یعنی دوسرے لفظوں میں تشیع دراصل وہی اسلام ہے جس کے لانے والے آپ پیغمبر صلی اللہ علیہ وآلہ وسلم ہیں، جس کے بنیادی اصولوں میں سے ایک اصول قیادت کے نظام کو کو آگے بڑھانا اور ایک خاص شخص (جسے  خدا اور اس کے رسول صلی اللہ علیہ وآلہ وسلم نے چنا ہو) کا امامت کے اختیارات کواپنے ہاتھوں میں لینا ہے۔ یہ بنیادی اصول نہ صرف بقائے اسلام کی ضمانت دیتا ہے بلکہ اسی سے تشیع کی پہچان بھی قائم ہے، رسول اللہ صلی اللہ علیہ وآلہ وسلم کے اپنے زمانے میں آپ صلی اللہ علیہ وآلہ وسلم کے وسیلے ہی سے متعارف ہوا۔ پیغمبر صلی اللہ علیہ وآلہ وسلم کے صحابیوں میں سے ایک گروہ نے اس مذہب کا استقبال کیا اور رسول اللہ صلی اللہ علیہ وآلہ وسلم کی 
رحلت کے بعد ان کے ساتھ کئے ہوئے اپنے پیمان پر پابند رہے۔ یہ لوگ خود رسول اللہ صلی اللہ علیہ وآلہ وسلم کے دور میں اور ان کی رحلت کے بعد کے زمانے میں تشیع کے علمبردار رہے۔ لیکن ایک گروہ ایسا بھی تھا جس نے اس اصول کی طرف کوئی توجہ نہیں دی اور پیغمبر صلی اللہ علیہ وآلہ وسلم کی رحلت کے بعد دوسرے لوگوں کو رہبری کا حقدار سمجھ لیا۔
ان معنوں میں تشیع کی تاریخ اور حقیقت ، اسلام اور اس کے آئین کی تاریخ اور حقیقت کے علاوہ کچھ نہیں اور یہ اصول ،یعنی خداوند تعالی اور اس کے محبوب رسول صلی اللہ علیہ وآلہ وسلم کے ذریعے رہبر کا انتخاب، اسلام کی تعلیمات کا ایک حصہ تھا ،جس کا اعلان خود حضور صلی اللہ علیہ وآلہ وسلم کے زمانے میں ہوا۔ 

رہبر کے انتخاب کا عقلی پہلو
احادیث کی طرف جانے اور تاریخ کی ورق گردانی سے پہلے یہاں ہم رسول اللہ صلی اللہ علیہ وآلہ وسلم کی رحلت کے بعد کے زمانوں میں اسلامی حکومت کے طریقہ کار کے بارے میں بات کریں گے۔ حاصل سخن یہ کہ کیا پیغمبر اسلام صلی اللہ علیہ وآلہ وسلم نے ملکی امور کو چلانے کے لئے اپنے بعد کسی شخص کا انتخاب کیا یا انہوں نے یہ کام مہاجرین اور انصار کے حوالے کردیا اور خود خالق حقیقی سے جاملے؟
معاشرتی نقطہ نظر سے صاف ظاہر ہوتا ہے کہ پیغمبر صلی اللہ علیہ وآلہ وسلم نے اپنے بعد ایک اور انسان کا انتخاب کیا۔ آپ صلی اللہ علیہ وآلہ وسلم نے اس بارے میں خداوند تعالی کے حکم" کو "امت کے انتخاب" پر فوقیت دی کیونکہ رسول اللہ صلی اللہ علیہ وآلہ وسلم کی رحلت کے زمانے میں اسلامی معاشرے پر تین قوی ترین دشمنوں کے خوف کے بادل منڈلا رہے تھے۔اسلامی معاشرے کو مشرق کی طرف سے آتش پرست مجوس کا خوف لاحق تھا، مغرب کی طرف سے رومیوں کا خطرہ تھا اور معاشرے کے اندر اسے نفاق کے پانچویں ستون کا ڈر کھائے جارہا تھا جو اب معاشرے میں پوری طرح اپنی جڑیں مضبوط کرچکا تھا۔ اس بات کی گواہی کے لئے منافقین سے ذکر سے بھری مختلف آیات پیش کی جاسکتی ہیں۔ ایسے عالم میں اسلامی معاشرے کا تقاضا تھا کہ پیغمبر صلی اللہ علیہ وآلہ وسلم ایک طاقتور،عالم، آگاہ، زاہد اور پارسا شخص کو معاشرہ چلانے کے لئے منتخب کرتے، تاکہ ان کی رحلت کے بعد اس مسئلے کو حل شدہ سمجھا جاتا اور اسلام کی حفاظت اور مذکورہ تین گروہوں سے برسر پیکار ہونے کے لئے تمام طاقتیں بے چون و چرا اس فرد واحد کے حکم کی منتظر رہتیں۔ لازمی بات ہے کہ اگر رسول اللہ صلی اللہ علیہ وآلہ وسلم اس بارے میں خاموش رہتے تو مذکورہ مسائل کے علاو ایک اور مشکل بھی سامنے آجاتی جسے دوسرے لفظوں میں مسلمانوں کے اندر بے اتفاقی اور اختلاف کہا جاتا ہے اور بہت ممکن تھا کہ اس کے نتیجے میں خانہ جنگی کی فضا قائم ہوجاتی۔ ان تاریخی حقائق کی روشنی میں انتصاب، انتخاب پر اولویت رکھتا ہے۔
دوسرے لفظوں میں حکومت کی روش کے بارے میں دو نظریات بہت معتبر ہیں: ۱:"تنصیص " کا نظریہ" اور ۲:"انتخاب" کا نظریہ"، وہ بھی مہاجرین اور انصار کے توسط سے۔ اس بارے میں ہم پیغمبر صلی اللہ علیہ وآلہ وسلم کے مؤقف کا قریب سے مطالعہ کریں گے کیونکہ اس مسئلے کے بارے میں درج ذیل تین مفروضے ہی قائم کئے جاسکتے ہیں:
۱۔ یہ کہ پیغمبر صلی اللہ علیہ وآلہ وسلم نے اپنے بعد حکومت کے طریقہ کارکے بارے میں کوئی بات نہیں کی۔

۲۔ پیغمبر خدا صلی اللہ علیہ وآلہ وسلم نے شیوہ حکومت کے بارے مؤقف اختیار کیا اور اس کام کی ذمہ داری شوریٰ کے سپرد کردی۔
۳۔ انہوں نے اپنے بعد رہبری کے لئے اپنے ہی ہاتھوں تربیت شدگاں میں سے ایک انتہائی قابل انسان کا انتخاب کیا۔
پہلا مفروضہ دین کے کامل ہونے اور قیامت کے دن تک اس کے جاری رہنے کے ساتھ میل نہیں کھاتا کیونکہ اسلام ایک فردی مذہب نہیں اور نہ ہی اس کی تعلیمات شخصی عبادات تک محدود ہیں، بلکہ یہ تعلیم و تربیت پر مشتمل ایک ایسے جامع نظام کا نام ہے جو انسان کو ہر قسم کی تشریعی ضروریات سے بے نیاز کردیتا ہے اور یہ مذہب دنیا کے اختتام تک خود کفیل رہنے کی صلاحیت رکھتا ہے۔ ایسے آئین کو لانے والے انسان(نبی کریمؐ)، حکومت،جو کہ دین کے بقا کی ضامن ہے، کے بارے میں خاموش ، بغیر کسی مؤقف کے اور غیر جانبدارنہیں رہ سکتے۔ 

دوسرا نظریہ کسی حد تک ایک قابل قبول نظریہ ہے جس کے مطابق پیغمبر صلی اللہ علیہ وآلہ وسلم مثبت آمادگی رکھتے تھے اور حکومتی مسائل کے بارے میں غیر جانبدار نہ تھے۔ لیکن اگر حکومت کا طریقہ کار شوریٰ کی بنیاد پر ہوتا تو پیغمبر صلی اللہ علیہ وآلہ وسلم اس بارے میں اپنی احادیث میں اشارہ فرماتے، شوریٰ کی شرائط و ضوابط کا تعین فرماتے اور مسلمانوں کو اس کی راہ و روش سکھانے کے لئے اپنی زندگی ہی میں اس کا عملی نمونہ پیش فرماتے تاکہ ان کی رحلت کے بعد مسلمان اس بارے میں حیرت اور پریشانی کا شکار نہ ہوجائیں۔ جبکہ ہم دیکھتے ہیں کہ حضور صلی اللہ علیہ وآلہ وسلم کی احادیث، تاریخ اور آپ صلی اللہ علیہ وآلہ وسلم کی پوری زندگی میں کہیں بھی آپ صلی اللہ علیہ وآلہ وسلم کے کلام سے یہ ظاہر نہیں ہوتا کہ یہ نظام حکومت ایک شوریٰ کا نظام ہے۔ ہم دیکھ سکتے ہیں کہ حتی کہ پہلے خلیفہ کے بعد بھی اگلے خلیفہ کے چنائو کا عمل مشاروں کے مشوروں سے نہیں کیا گیا بلکہ خود خلیفہ نے حکومت کی باگ ڈور اپنی مرضی سے انتخاب کئے ہوئے ایک اور شخص کو سونپی۔
"اسلام میں حکومت" کوئی کوتاہ باب نہیں جسے ایک (و امرھم شوری بینھم) جیسے ایک جملے کے ساتھ ہی ختم کیا جاسکے بلکہ اس میں احکام اور دوسرے امور سے متعلق انتہائی وسیع حصے شامل ہیں جو جزئیات اور شرائط کے تعین کے لئے پیغمبر صلی اللہ علیہ وآلہ وسلم کی عنایات کا محتاج ہے۔
طبیعی لحاظ سے تیسرا نظریہ دوسرے نظریے سے بھی زیادہ قابل قبول ہے اور اتفاق سے رسول اللہ صلی اللہ علیہ وآلہ وسلم کی احادیث اور آپ صلی اللہ علیہ وآلہ وسلم کی حیات طیبہ سے واضح طور پر یہی چیز ثابت ہوتی ہے۔

اجتماعی تحلیل و تجزیے کے بعد ہم پوچھے گئے سوال کا جواب حدیث اور تاریخ کی نظر سے دینے کی کوشش کریں گے۔

“شیعہ” رسول اللہ صلی اللہ علیہ وآلہ وسلم کے الفاظ میں
حضرت علی علیہ السلام کے پیروکاروں کے لئے "شیعہ" کا نام منتخب کرنا خود پیغمبر صلی اللہ علیہ وآلہ وسلم کے اپنے زمانے سے آغاز ہوا جس کے ثبوت کے لئے روایات کی ایک بڑی تعداد پیش کی جاسکتی ہے جن میں صاف طور پر ذکر آیا ہے کہ حضور صلی اللہ علیہ وآلہ وسلم نے خود ہی علیہ السلام کے پیروکاروں کے لئے اس نام کا انتخاب کیا۔ مفسرین اور علم حدیث کے ماہرین کے کہنے کے مطابق جب " إِنَّ الَّذِينَ آمَنُوا وَعَمِلُوا الصَّالِحَاتِ أُوْلَئِكَ هُمْ خَيْرُ الْبَرِيَّةِ"
 والی آیت نازل ہوئی تو حضور صلی اللہ علیہ وآلہ وسلم نے حضرت علی علیہ السلام کو مخاطب کرتے ہوئے فرمایا:
"اس عبارت سے مراد آپ علیہ السلام اور آپ علیہ السلام کے شیعہ ہیں جو قیامت کے دن پسندیدہ اور خشنود ہوگے۔"

ایک اور حدیث میں فرماتے ہیں:
"مقصود تم اور تمہارے پیروکار ہیں۔ قیامت کے دن میرا اور تمہارا وعدہ حوض کوثر کے نزدیک کا ہے۔ جس وقت امتیں اپنے حساب کتاب کے لئے وہاں آئیں گی، تمہیں مدد کے لئے پکاریں گے جبکہ تمہارے چہرے اور پیشانی سے نور برس رہا ہوگا۔"

مندرجہ بالا آیت کے نزول اور یہ کہ مندرجہ بالا آیت حضرت علی علیہ السلام کے شیعہ کے حق میں نازل ہوئی ہے، ساتھ ہی یہ کہ حضور صلی اللہ علیہ وآلہ وسلم نے خود حضرت علی علیہ السلام کے پیروکاروں کو شیعہ کا نام دیا ہے، کے بارے میں کئی کتابوں میں ذکر ملتا ہے۔ مثال کے لئے درج ذیل اسناد دیکھئے۔

اس بنا پر ہم کہہ سکتے ہیں کہ حضرت علی علیہ السلام کے پیروکاروں پر شیعہ کا نام آپ رسول اللہ صلی اللہ علیہ وآلہ وسلم نے رکھا ہے جو ایک طرح پیغمبر صلی اللہ علیہ وآلہ وسلم کے بعد حکومت کی باگ ڈور سنبھالنے کی ایک علامت کے طور پر بھی لیا جاسکتا ہے۔
۲۔ امامت، نبوت کی ہمزاد
اس میں کوئی شک کی گنجائش نہیں کہ نبوت اور امامت کے مقامات میں فرق ہے۔ پیغمبر صلی اللہ علیہ وآلہ وسلم وحی کے وصول کرنے والے اور دین کی بنیاد رکھنے والے ہیں، جبکہ امام علیہ السلام نہ تو وحی کے وصول کرنے والے ہوتے ہیں اور نہ ہی کوئی نیا دین متعارف کرنے والے۔ امام علیہ السلام تو صرف ان احکامات کو آگے بڑھانے والے ہوتے ہیں جن کا پیغمبر صلی اللہ علیہ وآلہ وسلم نے اپنے زمانہ حیات میں اجرا کیا اور ان پر پابند رہنے کی تلقین فرمائی۔ امام علیہ السلام تو صرف اسلامی عقائد اور احکام کے بیان کرنے والے مرجع کا نام ہے۔ اس اصول کو دیکھتے ہوئے اور اس بارے میں روایات کو پیش نظر رکھتے ہوئے کہا جاسکتا ہے کہ جس دن پیغمبر صلی اللہ علیہ وآلہ وسلم نے بنی ہاشم کے لئے اپنی نبوت بیان کی، اسی دن حضرت علی علیہ السلام کو بھی بطور اپنے جانشین کے متعارف کرایا جس سے صاف ظاہر ہوتا ہے کہ نبوت اور امامت ایک دوسرے کی ہمزاد ہیں اور ان دونوں مناصب کی خداوند تعالی کی طرف سے وحی کے وسیلے سے تقرری ہوتی ہے۔ تاریخی منابع میں اس مسئلے کا بیان ان الفاظ میں ملتا ہے:

پیغبر صلی اللہ علیہ وآلہ وسلم تین برسوں تک لوگوں کو خفیہ طور پر اسلام کی دعوت دیتے رہے۔ پھر جب خداوند تعالی نے انہیں "(وَأَنْذِرْ عَشِيرَتَكَ الأقْرَبِينَ)
 والی آیت کے ذریعے مخاطب کیا  تو انہوں نے اپنے قریبی رشتہ داروں میں سے چالیس سے زائد لوگوں کو، جن میں سے تمام کے تمام بنی ہاشم سے تعلق رکھتے تھے، دوپہر کے کھانے کی دعوت دی اور کھانا ختم ہونے کے بعد اپنی باتوں کا آغاز ان الفاظ سے کیا:


"آج تک کوئی بھی اپنے لوگوں کے لئے اس سے بہتر کوئی چیز نہیں لایا جو میں تمہارے لئے لایا ہوں۔ میں تمہارے لئے دنیا اور آخرت کی بھلائی لے کر آیا ہوں۔ میرے خدا نے مجھے حکم دیا ہے کہ میں تمہیں اس کی وحدانیت اور اپنی رسالت کی دعوت دوں۔ تم میں سے کون اس راہ میں میری مدد کرے گا تاکہ میرے بعد وہ تم میں میرا بھائی، وصی اور جانشین قرار پائے؟"

آنحضرت صلی اللہ علیہ وآلہ وسلم نے یہ جملہ فرمایا اور کچھ دیر کے لئے چپ سادھ کر جواب کا انتظار کرتے رہے تاکہ یہ دیکھ سکیں کہ وہاں بیٹھے ہوئے لوگوں میں سے آپ صلی اللہ علیہ وآلہ وسلم کی آواز پر لبیک کہنے والا کون ہوگا۔ یہ وہ لمحات تھے جب وہاں بیٹھے ہوئے تمام لوگوں پر مکمل خاموشی اور حیرت کی فضا طاری تھی اور تمام لوگ اپنے سر نیچے کئے گہری فکر میں محو ہوچکے تھے۔
اچانک حضرت علی علیہ السلام (جن کی عمر اس دن ۱۵ سال سے کسی طرح بھی زیادہ نہ ہوگی) اپنی جگہ سے اٹھے، محفل کی خاموشی توڑی اور پیغمبر صلی اللہ علیہ وآلہ وسلم کی طرف رخ کرکے فرمایا:


"اے خدا کے پیغمبرصلی اللہ علیہ وآلہ وسلم! میں اس راہ میں آپ صلی اللہ علیہ وآلہ وسلم کی مدد کروں گا۔" یہ کہہ کر انہوں نے اپنا ہاتھ پیغمبرصلی اللہ علیہ وآلہ وسلم کی طرف بڑھایا تاکہ اپنا پیمان ظاہر کرنے کے لئے ان کے ہاتھوں کو دبا سکیں۔ اس وقت پیغمبر صلی اللہ علیہ وآلہ وسلم نے حکم دیا کہ حضرت علی علیہ السلام بیٹھ جائیں۔ پھر پیغمبر صلی اللہ علیہ وآلہ وسلم نے دوسری مرتبہ اپنی بات دہرائی۔ ایک بار پھر حضرت علی علیہ السلام اپنی جگہ سے اٹھےاور پیغمبر صلی اللہ علیہ وآلہ وسلم کا ساتھ دینے کے لئے اپنی بھرپور آمادگی کا اظہار کیا۔ پیغمبر صلی اللہ علیہ وآلہ وسلم نے اس بار بھی انہیں حکم دیا کہ بیٹھ جائیں۔ تیسری مرتبہ بھی پہلے دو مرتبوں کی طرح حضرت علی علیہ السلام کے سوا کسی نے پیغمبر صلی اللہ علیہ وآلہ وسلم کی دعوت پر لبیک نہیں کہا۔ اس بار بھی حضرت علی علیہ السلام وہ واحد شخص تھے جنہوں نے پیغمبر صلی اللہ علیہ وآلہ وسلم کے مقدس اہداف تک رسائی میں ان کی مدد کرنے کا اعلان کیا۔ پیغمبر صلی اللہ علیہ وآلہ وسلم نے اس بار اپنا ہاتھ حضرت علی علیہ السلام کے ہاتھ پر رکھا اور بنی ہاشم کے بزرگوں کی مجلس میں حضرت علی علیہ السلام کے بارے میں اپنا تاریخی جملہ کہا:


"ہاں اے میرے رشتہ دارو اور مجھ سے وابستہ لوگو! تمہارے درمیان علی علیہ السلام میرا بھائی، وصی اور خلیفہ ہوگا۔"

 اس حدیث سے صاف ظاہر ہوتا ہے کہ امامت نہ صرف نبوت کی ہمزاد ہے بلکہ یہ حدیث تشیع کی تاریخ کو بھی نہایت واضح لفظوں میں بیان کرتی ہے۔ یاد رہے کہ یہی ایک واحد موقع نہیں جس میں پیغمبر صلی اللہ علیہ وآلہ وسلم نے اپنے بعد مسلمانوں کے لئے نئے رہبر کا انتخاب کیا ہو، بلکہ دوسرے کئی موقعوں پر بھی آپ صلی اللہ علیہ وآلہ وسلم نے اس مطلب کا ذکر کیا ہے۔ یہاں ہم ان موقعوں کا ایک سرسری جائزہ لیتے ہیں۔

۳۔ حدیث منزلت
حدیث منزلت ان معروف احادیث میں سے ایک ہے جن کا ذکر تمام محدثین اور تاریخ کے ماہرین نے کیا ہے۔ حدیث کچھ یوں ہے:
جس وقت پیغمبر صلی اللہ علیہ وآلہ وسلم رومیوں سے جنگ کرنے تبوک کی طرف روانہ ہوئے، حضرت علی علیہ السلام کو ساتھ نہیں لے گئے۔ کیونکہ مدینہ میں منافقین اور فتنہ گروں سے نمٹنے اور انہیں روکنے کے لئے حضرت علی علیہ السلام کا مدینہ میں ہونا لازمی تھا۔ لیکن دشمنوں نے جھوٹ موٹ کی باتیں بنانا اور افواہیں پھیلانا شروع کر دیا۔ کہنے لگے: پیغمبر صلی اللہ علیہ وآلہ وسلم اور حضرت علی علیہ السلام کے روابط میں خلل پڑ گیا ہے، اسی لئے پیغمبر صلی اللہ علیہ وآلہ وسلم انہیں اپنے ساتھ نہیں لے گئے۔ حضرت علی علیہ السلام نے جب یہ سنا تو اسلامی لشکرگاہ پہنچے اور پیغمبر صلی اللہ علیہ وآلہ وسلم کو اس افواہ کی خبر سنائی۔ جواب میں پیغمبر صلی اللہ علیہ وآلہ وسلم نے فرمایا:
"انہوں نے جھوٹ کہا ہے۔ میں نے تمہیں اپنے گھر اور گھروالوں کی حفاظت کے لئے اپنا جانشین بنایا ہے۔ اس لئے لوٹ جائو اور اپنے گھر والوں اور میرے گھر والوں کے درمیان میرا جانشین بن کر رہنا۔ کیا تم نہیں چاہتے کہ میرے لئے ایسے بنو جس طرح موسی کے لئے ہارون تھا، صرف اس اختلاف کے ساتھ کہ میرے بعد کوئی پیغمبر نہیں آنے والا؟"

اس حدیث سے صاف ظاہر ہوتا ہے کہ پیغمبری کے علاوہ ہارون کی طرح حضرت علی علیہ السلام میں دوسری تمام ضروری خصوصیات موجود تھیں۔ ہارون کے مناصب میں سے ایک منصب اس کا موسی کی وزارت سنبھالنا تھا۔ قرآن فرماتا ہے:
"وَاجْعَل لِّي وَزِيرًا مِّنْ أَهْلِي۔ هَارُونَ أَخِي"

ترجمہ: اور میرے اہل میں سے میرا وزیر قرار دیدے۔ ہارون کو جو میرا بھائی بھی ہے۔
نبوت کو استثنائی صورت دینے سے پیغمبر صلی اللہ علیہ وآلہ وسلم کا مطلب دراصل یہ بتانا تھا کہ حضرت علی علیہ السلام میں بھی ہارون کی طرح تمام خصوصیات موجود تھیں اور حضرت علی علیہ السلام کو جانشین مقرر کرنے کا تعلق صرف جنگ تبوک سے نہ تھا۔ بلکہ یہ کلی ضابطے کے مترادف تھا جن میں سے غزوہ تبوکے موقع پر حضرت علی علیہ السلام کو جانشین مقرر کرنا بھی اسی کا ایک حصہ تھا۔ اگر ہم کہیں کہ پیغمبر صلی اللہ علیہ وآلہ وسلم صرف یہ کہنا چارہے تھے کہ حضرت علی علیہ السلام ان کے سفر سے لوٹنے تک ہی ان کے جانشین رہیں گے تو پھر انہیں نبوت کے خاتمے کا ذکر کرنے کی ضرورت ہی نہیں ہوتی۔
۴۔ حدیث غدیر
ان تمام دلائل میں سے جن میں پیغمبر صلی اللہ علیہ وآلہ وسلم کے بعد حضرت علی علیہ السلام کے بطور جانشین متعارف کرانے کا ذکر کیا گیا ہے، ہم اس بحث میں صرف تین دلائل پر اکتفا کریں گے: آغاز رسالت میں سامنے آنے والی حدیث (یوم الدار)، رسالت کے دوران (حدیث رسالت) اور پیغمبر صلی اللہ علیہ وآلہ وسلم کی زندگی کے آخری ایام میں سامنے آنے والی حدیث (یعنی حدیث غدیر)۔ اب یہاں ہم رسول اللہ صلی اللہ علیہ وآلہ وسلم کے آخری دنوں میں جانشین کے تعین کے بارے میں ذکر کررہے ہیں:
ہجرت کے دسویں سال میں پیغمبر اسلام صلی اللہ علیہ وآلہ وسلم نے حج کا فریضہ انجام دینے اور اس کے مناسک کی تعلیم کے لئے دس ہزار لوگوں پر مشتمل ایک انبوہ عظیم کی صورت میں سفر آغاز کیا اور عرفہ اور منا کے دنوں میں انتہائی گرانقدر تقریریں فرمائیں۔
حج کے مراسم ختم ہوئے، سب سے اپنے اپنے گھروں کو لوٹنے کی غرض سے مکہ ترک کردیا۔ جب یہ کاروان غدیر خم نامی پانی کے ایک تالاب کے پاس پہنچا، تو آسمان سے وحی لانے والا فرشتہ اترا اور پیغمبر صلی اللہ علیہ وآلہ وسلم کو رکنے کا حکم دیا۔ یعنی خدا نے اپنے پیارے اور محبوب رسول صلی اللہ علیہ وآلہ وسلم کو یہ حکم جاری کیا تھا:

(يَا أَيُّهَا الرَّسُولُ بَلِّغْ مَا أُنْزِلَ إِلَيْكَ مِنْ رَبِّكَ وَإِنْ لَمْ تَفْعَلْ فَمَا بَلَّغْتَ رِسَالَتَهُ وَاللَّهُ يَعْصِمُكَ مِنَ النَّاسِ إِنَّ اللَّهَ لا يَهْدِي الْقَوْمَ الْكَافِرِينَ)
 

ترجمہ: اے پیغمبرؐ! آپؐ اس حکم کو پہنچا دیں جو آپؐ کے پروردگار کی طرف سے نازل کیا گیا ہے اور اگر آپ نے یہ نہ کیا تو گویا اس کے پیغام کو نہیں پہنچایا اور خدا آپؐ کو لوگوں کے شر سے محفوظ رکھے گا کہ اللہ کافروں کی ہدایت نہیں کرتا ہے۔ 
ان حساس لمحات میں اذان کی آواز نے پورے بیابان کو اپنی لپیٹ میں لے لیا، پھر پیغمبر خدا صلی اللہ علیہ وآلہ وسلم نے درج ذیل الفاظ پر مشتمل خطبہ ارشاد فرمایا:

"تمام تعریفیں صرف اللہ تعالی کے لئے ہیں۔ ہم اس سے مدد مانگتے ہیں اور اسی پر ایمان رکھتے ہیں۔ ہم اسی پر توکل کرتے ہیں اور اپنی برائیوں اور ناروا اعمال کے لئے اسی سے پناہ مانگتے ہیں۔ اس کے بغیر گمراہوں کا کوئی رہنما نہیں اور جسے اس کی رہنمائی حاصل ہوئی وہ کبھی دوسروں کو گمراہ نہیں کرتا۔ میں گواہی دیتا ہوں کہ اس کے سوا کوئی معبود نہیں اور یہ کہ محمد صلی اللہ علیہ وآلہ وسلم اس کے بندے اور رسول ہیں۔" 

"ہاں! اے لوگو! آگاہ رہو کہ اسی خدا ئے مہربان و دانا نے مجھے میری عمر کے انجام کی خبر دی ہے اور میں جلد ہی اس کی دعوت پر کبھی نہ فنا ہونے والے عالم کی طرف کوچ کرنے والا ہوں۔ میں اور تم ذمہ دار ہیں اس کام کے لئے جو ہم پر لازم قرار یا گیا ہے۔ پس جس کا میں مولا ہوں ، اس کا علی ﴿ع﴾ مولا ہے۔"

 آپ ؐنے اپنا آخری جملہ تین بار دہرایا۔ اس کے بعد آپ ؐنے دعا کے لئے ہاتھ بلند کئے اور فرمایا: 
"اے خدا! جو اس کا چاہنے ولا ہے اسے دوست رکھ، اور جو اس کا دشمن ہے اسے اپنا دشمن سمجھ ۔ اور اس کے دوستوں کی مدد فرما اور اس کو خوار کرنے والوں کو خوار و ذلیل کر۔ جو اسے تنہا اور بے سہارا چھوڑ دے، تو بھی اسے تنہا اور بے سہارا چھوڑ۔ اور اسے سچائی اور حق کا معیار، میزان اور مرکز و محور بنا۔"

 پھر فرمایا: 
"وہ جو اس وقت یہاں موجود ہیں میرا پیغام ان لوگوں تک پہنچائیں جو اس وقت یہاں حاضر نہیں۔‘‘
ابھی لوگ رخصت نہیں ہونے پائے تھے کہ جبرئیل امین علیہ السلام نازل ہوئے اور پیغمبر صلی اللہ علیہ وآلہ وسلم کو خوشخبری سنائی کہ آج خداوند تعالی نے اپنا دین مکمل کردیا ہے اور مومنین پر اپنی نعمت تمام کردی۔

حدیث غدیر کا تعلق متواتر احادیث میں سے ہے۔ صرف اتنا جاننا ہی کافی ہے کہ ایک سو بیس (۱۲۰) صحابیوں نے اسے پیغمبر صلی اللہ علیہ وآلہ وسلم سے منسوب نقل کیا ہے جبکہ تابعین میں سے ۸۹ افراد نے یہ حدیث نقل کی ہے۔ یعنی ۱۴ سو سال کے عرصے میں ۳۶۰ سنی علماء اور دانشمندوں نے یہ حدیث روایت کی ہے۔ اگر ہم مذکورہ ناموں میں شیعہ راویوں اور اہل حدیث کے ماہرین کے ناموں کا بھی اضافہ کردیں تو شاید یہ تعداد گنتی سے باہر ہوجائے۔

ان سفارشات کے زیر سایہ تشیع کی تشکیل
یہاں ہم انہی تین قاطع احادیث پر اکتفاء کرتے ہیں۔ رسول اللہ صلی اللہ علیہ وآلہ وسلم کی یہیں سفارشات باعث بنیں کہ رسول اللہ صلی اللہ علیہ وآلہ وسلم کے اپنے زمانے ہی میں لوگوں کا ایک گروہ حضرت علی علیہ السلام کے گرد جمع ہونے لگا اور ان کی پیروی میں نام کمانے لگا۔ معروف محقق جناب محمد کرد علی اپنی کتاب  "خطط الشام"  میں رقمطراز ہیں:
"پیغمبر صلی اللہ علیہ وآلہ وسلم کے اپنے زمانے ہی میں بزرگوں پر مشتمل ایک گروہ حضرت علی علیہ السلام کی دوستی میں کافی مشہور تھا؛ جن میں سلمان فارسی جیسے لوگ شامل تھے جو کہتے ہیں: ہم نے دو اصولوں کی بنا پر پیغمبر صلی اللہ علیہ وآلہ وسلم کے ہاتھ پر بیعت کی ہے: مسلمانوں کی خیرخواہی اور حضرت علی علیہ السلام اور ان کی ولایت سے اقتداء۔ ابوسعید خدری کہتے ہیں: لوگوں کو پانچ چیزوں کی دعوت دی گئی لیکن انہوں نے چار چیزوں کو قبول کرلیا اور ایک چیز کو چھوڑ دیا۔ سوال ہوا: وہ چار چیزیں جو انہوں نے قبول کیں کیا ہیں؟ کہا: نماز، زکات، ماہ رمضان کے روزے اور خانہ خدا کی زیارت۔ پھر پوچھا: وہ ایک چیز جسے انہوں نے چھوڑ دیا، کیا ہے؟ کہا: حضرت علی ابن ابی طالب علیہ السلام کی ولایت۔ سوال ہوا: کیا حضرت علی ابن ابی طالب علیہ السلام کی ولایت بھی باقی چار چیزوں کی طرح لازمی اور واجب ہے؟ کہا: جی ہاں، انہی کی طرح واجب اور لازمی ہے۔
اسی طرح کے دوسرے افراد میں ابوذر غفاری، عمار یاسر، حذیفہ ابن یمان، ذوالشھادتین خزیمہ ابن ثابت، ابو ایوب انصاری، خالد بن سعید اور قیس بن سعد عبادہ وغیرہ کے نام شامل ہیں۔"

شیعہ اور عصر رسالت:
پیغمبر صلی اللہ علیہ وآلہ وسلم کی وہ سفارشات (جن پر انہوں نے بار بار تاکید کی اور جن کا ذکر ہم پہلے ہی کرچکے ہیں اور جن کا اہم ترین حصہ احادیث اور تفاسیر کی کتابوں میں مذکور ہے) باعث بنی کہ تشیع پورے عالم اسلام میں پھیل جائے اور پروان چڑھنے لگے۔ یہی سفارشات اس بات کا سبب بنیں کہ ایک خاص گروہ اپنے دلوں میں حضرت علی علیہ السلام کی محبت کو جگہ دے اور شیعہ کے عنوان سے معروف و مشہور ہوجائے۔ نیز عصر رسالت کے بعد بھی حضرت علی علیہ السلام سے کیا ہوا اپنا وعدہ پوری جوانمردی سے نبھائے۔ یہی وہ گروہ ہے جس نے عالم اسلام میں شیعیت کی داغ بیل ڈالی۔ اس کے بعد مختلف اوقات میں امامت اور حضرت علی علیہ السلام کی جانشینی کے مسئلے کو صحیح معنوں میں سمجھنے کے بعد اپنے لئے راستہ ہموار کیا اور مسلسل پھیلتا چلا گیا۔
تشیع کا آغاز حجاز سے ہوا۔ سرزمین حجاز تشیع کی زادگاہ ہے۔ پھر جب امام علیہ السلام نے اس کی جگہ حجاز سے تبدیل کرکے عراق کو قرار دیا تو تیشع کو پھلنے پھولنے کے زیادہ مواقع نصیب ہوئے اور ہوتے ہوتے یہ دنیا کے مختلف علاقوں میں پھیل گیا۔
۲۔ شیعوں کی اقلیت اور سنیوں کی اکثریت

سوال: اگر شیعہ مذہب حق ہے تو پھر شیعہ اقلیت میں کیوں ہے؟ آخر کیا وجہ ہے کہ لوگوں کی اکثریت مذہب تسنن کے پیروکار ہیں؟

جواب: یاد رکھیں کہ اکثریت کبھی حقانیت کی علامت نہیں ہوتی اور نہ ہی اقلیت کو اس کے برعکس معنوں میں لیا جاسکتا ہے۔ پیغمبروں علیہ السلام کی تبلیغ کی پوری تاریخ کو دیکھیں (یعنی حضرت نوح علیہ السلام سے حضرت خاتم صلی اللہ علیہ وآلہ وسلم کے زمانے تک) تو ہمیں ہر دور میں مومنین اقلیت میں نظر آئیں گے۔ قرآن مجید جب بھی انبیاء علیہ السلام کی جنگوں کا ذکر فرماتا ہے تو ساتھ ہی یہ بھی فرماتا ہے: انبیاء کے طرفدار، دوست اور مومنین ہمیشہ بہت کم تعداد میں ہوا کرتے تھے۔ حضرت نوح علیہ السلام کے بارے میں (جنہوں نے نو سو پچاس سال
 تک تبلیغ کی) فرماتا ہے: 
(وَمَا آمَنَ مَعَهُ إِلاَّ قَلِيلٌ)۔

ترجمہ: اور ان کے ساتھ ایمان والے بہت ہی کم تھے۔
ایک اور آیت میں فرماتا ہے:
(وَقَلِيلٌ مِّنْ عِبَادِيَ الشَّكُورُ)

ترجمہ: اور ہمارے بندوں میں شکرگزار بندے بہت کم ہیں۔
قرآن کریم پیغمبر صلی اللہ علیہ وآلہ وسلم کو اکثریت کی پیروی کرنے سے خبردار کرتے ہوئے فرماتا ہے:
(وَإِن تُطِعْ أَكْثَرَ مَن فِي الأَرْضِ يُضِلُّوكَ عَن سَبِيلِ اللّهِ إِن يَتَّبِعُونَ إِلاَّ الظَّنَّ وَإِنْ هُمْ إِلاَّ يَخْرُصُونَ)

ترجمہ: اور اگر آپ روئے زمین کی اکثریت کا اطباع کرلیں گے تو یہ راہ خدا سے بہکا دیں گے۔ یہ صرف گمان کا اطباع کرتے ہیں اور صرف اندازوں سے کام لیتے ہیں۔
اور پھر پیغمبر صلی اللہ علیہ وآلہ وسلم کو یاد دلاتا ہے:
(وَمَا أَكْثَرُ النَّاسِ وَلَوْ حَرَصْتَ بِمُؤْمِنِينَ)

ترجمہ: اور آپ کسی قدر کیوں نہ چاہیں، انسانوں کی اکثریت ایمان لانے والی نہیں ہے۔
آج آبادی کے لحاظ سے دنیا کے سب سے بڑے ممالک میں چین جس کی آبادی ایک ارب تین سو کروڑ ہے اور ہندوستان جس کی آبادی ایک ارب سے بھی متجاوز ہے، کے نام لئے جارہے ہیں جن کے لوگوں کی اکثریت مادیت پسند یا بت پرست طبقوں پر مشتمل ہے۔ اگر ہم دنیا میں آباد مسلمانوں کی تعداد جو ایک ارب تیس کروڑ بتائی جاتی ہے، کا حساب لگائیں تو یہ تعداد پوری دنیا کی آبادی یعنی ۶ ارب لوگوں کے سامنے ایک قلیل اقلیت کے سوا کچھ نہیں۔

اپنے ایک انتہائی حکیمانہ سخن میں حضرت علی علیہ السلام حق اور باطل کی شناخت سے متعلق فرماتے ہیں:

جنگ جمل کے دوران امیر المومنین علیہ السلام سے کسی نے سوال کیا: کیا آپ طلحہ اور زبیر سے لڑیں گے، حالانکہ وہ پیغمبر صلی اللہ علیہ وآلہ وسلم کے برجستہ ترین صحابیوں میں سے ہیں؟

امام علیہ السلام نے جواب میں فرمایا: تو غلط فہمی کا شکار ہوگیا ہے۔ لوگوں کی عظمت اور بزرگی ان کے حق یا باطل پر ہونے کی علامت نہیں۔ حق کو پہچان تاکہ اہل حق کی پہچان تمہیں نصیب ہوسکے۔ اسی طرح باطل کو بھی پہچان لے تاکہ تمہیں اس کے اہل کی شناخت بھی حاصل ہوسکے۔"

ان تمام کے علاوہ بھی ہر چند دنیا میں تمام مسلمانوں کی تعداد کے پیش نظر اہل تشیع اقلیت میں ہیں لیکن اپنے لئے دنیا میں ایک عظیم جمعیت کو تشکیل دیتی ہے اس لئے دنیا کے اکثر علاقوں میں انتہائی اہم مقامات پر فائز ہیں۔ ایران، عراق، آذربایجان، بحرین اور لبنان جیسے ملکوں کے علاوہ بھی جہاں کی اکثریت اہل تشیع تشکیل دیتے ہیں، تمام اسلامی ممالک میں اہل تشیع کی اقلیت پر مبنی ایک قابل توجہ تعداد ایسی ہے جنہوں نے اپنے لئے مساجد، ادارے، مدرسے اور تہذیبی کاموں کا بندوبست کر رکھا ہے۔
یاد رہے کہ شیعہ حاکم نظام کی اپوزیشن اور مخالفوں کے طور پر جانے جاتے تھے۔ اور سیاسی نظاموں نے ان کی سرکوبی بلکہ ریشہ کنی کے لئے انہیں "روافض" کا لقب دے رکھا تھا۔ مثال کے طور پر مشرقی خراسان پر قبضے کے بعد سلطان محمود غزنوی نے دو گروہوں یعنی شیعہ اور معتزلہ کی ریشہ کنی کی ٹھان لی یہاں تک کہ ان کے تمام علمی آثار اور کتابخانوں کو اجاڑ دیا گیا تاکہ شیعیت اور معتزلہ کا کوئی نشان باقی نہ رہ سکے۔ اس نے اس کی جگہ اہل حدیث اور کرامیہ کو تقویت دی اور شیعہ اور معتزلہ کو اپنے اصلی دشمن خیال کرتا رہا۔

فاطمیان کے ساتھ خیانت کے بعد صلاح الدین ایوبی نے شیعوں کے قتل عام کا فیصلہ کیا اور ان کے بے شمار گروہوں کو موت کے گھاٹ اتارا۔

عثمانیہ سلطنت کے دوران سلطان سلیم کے زمانہ حکومت میں نوح نامی ایک حنفی فقیہہ کے فتوی جاری کرنے پر حالیہ ترکیہ میں چالیس ہزار شیعوں کی گردنیں ماری گئیں۔

لبنان میں جزار کی حکومت کے دوران جبل عامل نامی جگہ پر خون کی ندیاں بہائی گئیں اور شیعوں کی نسل کشی شروع کی گئی یہاں تک کہ ان کی کتب کو کئی برسوں تک تنوروں میں ایندھن کی جگہ استعمال کیا جاتا رہا۔


دوسرا باب
                 شیعوں کے عقائد
اولیائے خدا کے مقامات اور غیبی طاقتیں
سوال: کیا اولیاء اور انبیاء معمول کی طاقت اور قدرت کے علاوہ غیر ممکن کاموں کی انجام دہی کی طاقت بھی رکھتے ہیں؟
جواب: یہ جہان آفرینش درحقیقت سبب و مسببات اور علت و معلول کی دنیا ہے۔ یہاں ہر شخص اپنے کاموں کی تکمیل کے لئے الہی طاقتوں سے استفادہ کرتا ہے اور اگر اس لایزال قدرت سے اس کا ناتا ٹوٹ جائے، تو وہ عاجز اور ناتوان ہوجاتا ہے۔ اس بنا پر اگر اولیاء اللہ غیر ممکن کام انجام دیتے ہیں، تو دراصل ان کی قدرت کا منبع اور سرچشمہ وہی خداوند تعالی کی اپنی طاقت سے سرشار اور تازہ دم ہوتا ہے۔ اگر خدا سے کسی کا رشتہ کٹ جائے تو وہ ممکن یا غیر ممکن کوئی کام انجام نہیں دے سکتا۔ 

ایسے تمام کام جس کی انجام دہی ایک عام آدمی کے بس سے باہر ہو، "ولی" انجام دیتا ہے جو خدا کی عبادت اور اسلامی تعلیمات پر مسلسل عمل کرنے کے بعد اس مقام پر فائز ہوجاتا ہے۔

جب انسان خداوند تعالی کے سامنے جھک جاتا ہے اور اس کی وحدانیت اور معبودیت کا دم بھرتے ہوئے نہایت خلوص نیت سے اس کی عبادت میں مشغول ہوجاتا ہے تو ایسے میں اپنے باطن میں بھی ایک سفر کا آغاز کرتا ہے جس کا اس کی ذاتی اور سماجی زندگی سے کوئی لینا دینا نہیں ہوتا۔ اس کا یہ سفر زمان و مکان اور جسم اور مادہ کی سرحدوں کے پار ہی سے شروع ہوتا ہے اور وہیں کہیں معراج حاصل کرلیتا ہے۔ اس عجیب و غریب سفر کے دوران بعض اوقات کو اپنے باطن میں ایسی طاقتوں اور قوتوں کے مشاہدے کا موقع مل جاتا ہے جسے وہ تمام زندگی حتی کہ بعد از موت بھی مشاہدہ کرنے کی فکر بھی نہیں کرسکتا۔

کمال کا مقصد کیا ہے؟ 
جب ہم خداوند تعالی کو ایک مطلق اور نامتناہی کمال قرار دیتے ہیں تو ہمارا مقصد دراصل خدا کی "صفات جمال" جیسے "علم"، "قدرت"، "حیات" اور "ارادہ" ہوتا ہے۔ جب ہم کہتے ہیں کہ کوئی بندہ خاکی خداوند متعال کی اطاعت اور فرمانبرداری کی راہ میں گامزن ہوکر کمال کے درجے پر فائز ہوتا ہے اور اپنی تکمیل اور کمال کے زینے چڑھتے ہوئے انتہائی بلندیوں کو چھو لیتا ہے تو دراصل ہم یہ کہنا چاہتے ہیں کہ وہ بندہ زیادہ علم، زیادہ قدرت، مضبوط تر ارادہ اور نسبتا زیادہ جاودانہ زندگی پر عبور حاصل کر لیتا ہے۔ اس صورت میں اس کے لئے بالکل ممکن ہے کہ وہ فرشتے سے بھی زیادہ اونچے درجے پر فائز ہوجائے اور زیادہ سے زیادہ کمالات سے بہرہ مند ہو۔
انسان کی ہمیشہ سے یہ خواہش رہی ہے کہ وہ پوری دنیا پر تسلط پیدا کرے اور اپنے آپ میں ہر وہ کام انجام دینے کی صلاحیت پیدا کرلیں جنہیں عام آدمی انجام دینے سے قاصر ہوتا ہے۔ مثال کے طور پر جادوگروں کی ایک ٹولی حرام اور دوسروں کی تکلیف کا باعث بننے والی ریاضتوں سے اپنی روح کی تقویت کا سامان کرتے ہوئے چند عجیب و غریب طاقتوں پر دسترس پیدا کرلیتے ہیں۔ 
لیکن زیادہ بہتر راستہ جو دونوں دنیائوں میں انسان کی سعادت کی بنیاد بنتا ہے یہ ہے کہ انسان "بندگی" اور خضوع و خشوع کا راستہ اپناتے ہوئے تمام عالمین کے خدا کی طرف گامزن ہو اور بندگی کے مراحل طے کرتے ہوئے مختلف مقامات پر دسترس حاصل کرلے اور یوں بالاخر تکوین اور دوسری تمام چیزوں پر تصرف حاصل کرلے۔

پیغمبر صلی اللہ علیہ وآلہ وسلم نے اپنی ایک حدیث میں راہ حق کے سالکوں کے ارفع مقام اور بندگی کی راہ پر گامزن شیفتگان عبودیت کے مرتبے کا ذکر فرمایا ہے۔ آپ  صلی اللہ علیہ وآلہ وسلم اس بارے میں خداوند تعالی کی بات کا ذکر ان الفاظ میں فرماتے ہیں:
"آج تک کسی بندے نے بھی کسی کام کے وسیلے سے میری قربت نہیں چاہی جو اس کے دیگر تمام فرائض کی انجام دہی سے اس کے لئے زیادہ عزیز اور پسندیدہ ہو۔ (پھر فرمایا:) میرا بندہ نفل کی نمازیں پڑھتے ہوئے مجھ سے اتنا قریب ہوجاتا ہے کہ میں اسے چاہنے لگتا ہوں۔ جب وہ میرا محبوب ٹھہر جائے تو میں اس کے کان بن جاتا ہوں، جن سے وہ سنتا ہے؛ اس کی آنکھیں بن جاتا ہوں جن کے ساتھ وہ (دنیا کو) دیکھتا ہے اوراس کی زبان بن جاتا ہوں جس کی مدد سے وہ باتیں کرتا ہے۔ میں اس کے ہاتھ بن جاتا ہوں جن سے وہ حملہ آور ہوتا ہے۔ جب بھی وہ مجھے صدا دیتا ہے میں اس کی آواز سنتا ہوں اور جب بھی مجھ سے کوئی چیز مانگتا ہے، میں وہ چیز اسے عطا کرتا ہوں۔"
 
اس حدیث پر غور کرنے سے ہمیں اس بات کا اندازہ ہوجاتا ہے کہ اگر انسان اپنے فرائض کی انجام دہی اور نفل نمازیں پڑھنے سے غفلت نہ برتے تو اسے کیا عظیم مقام حاصل ہوتا ہے! ایسے عالم میں انسان کی اندرونی قوتیں اس حد تک پہنچ جاتی ہیں کہ قدرت الہی کی مدد سے وہ ان تمام آوازوں کو سننے لگتا ہے جو اب سے پہلے اسے سنائی نہیں پڑتی تھیں چونکہ اب سے پہلے وہ صرف ایک عام آدمی تھا۔ اس کے علاوہ وہ ان تمام اجسام اور تصاویر کو دیکھنے پر قدرت حاصل کرلیتا ہے جنہیں اب سے پہلے دیکھنا اس کے لئے کسی طرح بھی ممکن نہیں تھا۔ آخرکار اس کی تمام آرزوئیں عملی جامہ پہن لیتی ہیں اور اس کی مرادیں بر آتی ہیں۔ نتیجے کے طور پر وہ خدا کا دوست بن جاتا ہے اور اس کا ہر عمل خدائی  عمل کے سانچے میں ڈھل جاتا ہے۔ 
اس میں کسی شک و تردید کی گنجائش نہیں کہ جب ہم کہتے ہیں کہ خدا اس کے کان اور آنکھیں بن جاتا ہے تو درحقیقت اس سے ہماری مراد یہ ہوتی ہے کہ اس کی آنکھیں قدرت الہی کے پرتو میں اور بینا ہوجاتی ہیں اور اس کے دیکھنے کی حس اور زیادہ ہوجاتی ہے۔ اسی طرح اس  کے کان بھی پہلے سے زیادہ تیز ہوجاتے ہیں اور اس کی دیگر قدرتوں میں بھی اضافہ ہوجاتا ہے۔

بندگی کے آثار اور نفس کی تکمیل
انسان کے نفس کی تکمیل کے آثار میں سے ایک اثر یہ بھی ہے کہ انسان کو خدا کی اجازت سے جہان فطرت پر تصرف کا حق حاصل ہوجاتا ہے۔ اس بات کی وضاحت یوں کرنی ممکن ہے کہ عبادات اور بندگی سے نہ صرف انسان کا اپنا جسم اس کے حکم اور ارادے کا پابند ہوجاتا ہے بلکہ جہان فطرت بھی انسان کی اطاعت کرنے لگ جاتی ہے اور انسان خداوند تعالی کی طرف سے حاصل ہونے والی اجازت کے زیرسایہ اور تمام طاقتوں کے بل بوتے پر جو اسے خداوند تعالی کی طرف سے حاصل ہوتی ہیں، فطرت پر تصرف حاصل کر لیتا ہے اور معجزات اور کرامات کے ایک سلسلے کی ابتداء ہوجاتی ہے۔ ایسے میں اسے عالم تکوین پر قدرت اور تصرف حاصل ہوجاتا ہے۔
قرآن اور اولیاء کے کرامات
قرآن میں انبیا علیہم السلام کی ایسی کرامات کا ذکر ہوا ہے جنہیں دیکھ کر آسانی سے کہا جاسکتا ہے کہ وہ اپنے نفس کی تکمیل کے ذریعے اور خداوند تعالی کی اجازت کی وجہ سے عالم تکوین پر تصرف کرنے کے اہل تھے۔ یہاں ہم سرسری طور پر ان کا ذکر کئے دیتے ہیں:

۱۔والد کی بینائی کے لئے حضرت یوسف علیہ السلام کا تصرف
حضرت یعقوب علیہ السلام اپنے بیٹے حضرت یوسف علیہ السلام کی جدائی میں سالہا سال تک روتے اور اشک بہاتے رہے اور نتیجے کے طور پر اپنی زندگی کے آخری دنوں میں اپنی بصارت اور بینائی کھو بیٹھے۔ کئی برس بعد حضرت یوسف علیہ السلام نے ایک شخص کو یہ ذمہ داری سونپ کر کنعان کی طرف روانہ کیا کہ وہ اس کا (حضرت یوسف علیہ السلام کا)لباس حضرت یعقوب علیہ السلام کے چہرے پر ڈال دے تاکہ ان کی بینائی واپس لوٹ آئے۔ خوشخبری دینے والا حضرت یعقوب علیہ السلام کے پاس پہنچا، حضرت یوسف علیہ السلام کے حکم کے مطابق عمل کیا اور اسی وقت حضرت یعقوب علیہ السلام کی بینائی واپس لوٹ آئی۔

(قَالُواْ يَا أَبَانَا اسْتَغْفِرْ لَنَا ذُنُوبَنَا إِنَّا كُنَّا خَاطِئِينَ)
 

ترجمہ: ان لوگوں نے کہا بابا جان آپ ہمارے گناہوں کے لئے استغفار کریں ہم یقیناً خطاکار تھے۔
اس میں کسی شک و تردید کی گنجائش نہیں کہ اصلی موثر خدا ہی کی ذات ہے لیکن خدا نے "سبب" یعنی یوسف علیہ السلام کے ارادے اور خواہش کو یہ طاقت دے رکھی ہے کہ اگر وہ کسی چیز کا ارادہ کرتے ہیں تو ان کی خواہش فوراً پوری کردی جاتی ہے۔ ہم دیکھتے ہیں کہ حضرت یوسف علیہ السلام نے ایک انتہائی معمولی عمل (یعنی حضرت یعقوب علیہ السلام) کے چہرے پر اپنا لباس ڈال کر اپنے ارادے کو عملی جامہ پہنایا تو اس نتیجے پر پہنچتے ہیں کہ پیغمبروں کے توسط سے انجام پانے والی کرامات اور معجزات انتہائی سادہ صورت میں انجام پذیر ہوتی ہیں تاکہ لوگ یہ نہ سوچیں کہ اس میں کسی طرح کی علمی یا صنعتی روش کو عمل دخل حاصل ہے۔

۲۔ حضرت سلیمان علیہ السلام کے دوستوں کی قدرت نمائی
ہم سب جانتے ہیں کہ حضرت سلیمان علیہ السلام نے ملکہ سبا کو بلا بھیجا لیکن اس سے پہلے کہ وہ حضرت سلیمان علیہ السلام کے پاس پہنچے، حضرت سلیمان علیہ السلام نے اپنی محفل میں موجود لوگوں سے یوں فرمایا: 

(قَالَ يَا أَيُّهَا المَلَأُ أَيُّكُمْ يَأْتِينِي بِعَرْشِهَا قَبْلَ أَن يَأْتُونِي مُسْلِمِينَ)

ترجمہ: پھر اعلان کیا کہ میرے اشراف سلطنت! تم میں سے کون ہے جو اس کے تخت کو لے آئے قبل اس کے کہ وہ لوگ اطاعت گذار بن کر حاضر ہوں؟
دربار میں حاضر جنوں میں سے ایک نے کہا:
(قَالَ عِفْريتٌ مِّنَ الْجِنِّ أَنَا آتِيكَ بِهِ قَبْلَ أَن تَقُومَ مِن مَّقَامِكَ وَإِنِّي عَلَيْهِ لَقَوِيٌّ       أَمِينٌ)

ترجمہ: تو جنات میں سے ایک دیو نے کہا کہ میں اتنی جلدی لے آئوں گا کہ آپ اپنی جگہ سے بھی نہ اٹھیں گے میں بڑا صاحب قدرت اور ذمہ دار ہوں۔
وہاں موجود ایک اور شخص نے جس کا نام مفسرین کے مطابق آصف ابن برخیا تھا اور جو حضرت سلیمان علیہ السلام کا وزیر اور بھانجا تھا، اعلان کیا کہ وہ ملکہ سبا کا تخت پلک جھپکتے ہی دربار میں حاضر کرسکتا ہے، جیسا کہ خداوند تعالی فرماتا ہے:

(قَالَ الَّذِي عِندَهُ عِلْمٌ مِّنَ الْكِتَابِ أَنَا آتِيكَ بِهِ قَبْلَ أَن يَرْتَدَّ إِلَيْكَ طَرْفُكَ فَلَمَّا رَآهُ مُسْتَقِرًّا عِندَهُ قَالَ هَذَا مِن فَضْلِ رَبِّي لِيَبْلُوَنِي أَأَشْكُرُ أَمْ أَكْفُرُ وَمَن شَكَرَ فَإِنَّمَا يَشْكُرُ لِنَفْسِهِ وَمَن كَفَرَ فَإِنَّ رَبِّي غَنِيٌّ كَرِيمٌ)
 

ترجمہ: اور ایک شخص نے جس کے پاس کتاب کا ایک حصہ علم تھا اس نے کہا کہ میں اتنی جلدی لے آئوں گا کہ آپ کی پلک بھی نہ جھپکنے پائے اس کے بعد سلیمان نے تخت کو اپنے سامنے حاضر دیکھا تو کہنے لگے یہ میرے پروردگار کا فضل و کرم ہے ۔ وہ میرا امتحان لینا چاہتا ہے کہ میں شکریہ ادا کرتا ہوں یا کفران نعمت کرتا ہوں اور جو شکریہ ادا کرے گا وہ اپنے ہی فائدہ کے لئے کرے گا اور جو کفران نعمت کرے گا اس کی طرف سے میرا پروردگار بے نیاز اور کریم ہے۔
ہمیں ان آیات کے مفاہیم پر غور کرنا چاہیے تاکہ یہ معلوم ہوسکے کہ آخر ان فوق العادہ کاموں یعنی ہزاروں فرسنگ کے فاصلے سے بلقیس کے تخت کو پلک جھپکتے حاضر کرنے کا اصل عامل کون ہے؟ کیا ان کاموں کا اصل عامل مستقیماً خداوند تعالی ہی ہے؟ کیا خداوند تعالی ہی وہ ذات ہے جو ان کاموں کو انجام دے رہا ہے؟ کیا "آصف بن برخیا" اور دیگر لوگ صرف خداوند تعالی کی قدرت کے نمائشگر ہیں جن کا ان کاموں میں اپنا کوئی ذاتی عمل دخل نہیں؟ یا پھر یہ بھی عام انسانوں کے توسط سے انجام پانے والے دیگر تمام کاموں کی طرح جو اپنا ہر کام خداوند تعالی کی توفیق سے خود انجام دیتے ہیں، ان کے اپنے توسط سے انجام پارہے ہیں؟ دوسری صورت میں کیا انہیں یہ طاقت خداوند تعالی کی طرف سے ملی ہے اور وہ یہ تمام کام خداوند تعالی کی مرضی اور قدرت سے انجام دے رہے ہیں؟ آیات کی ظاہری صورت سے یقیناً دوسرے بیان کی تائید ہوتی ہے، کیونکہ:
پہلی بات یہ ہے کہ سلیمان اپنے دربار میں موجود لوگوں سے سوال کرتا ہے کہ وہ یہ کام انجام دیں کیونکہ ان کے خیال میں وہاں موجود لوگوں میں یہ اہلیت موجود تھی۔

دوسری بات یہ ہے کہ وہاں موجود جس شخص نے کہا کہ میں بلقیس کا تخت حاضر کردوں گا قبل اس کے کہ آپ اپنی جگہ سےاٹھیں، اس نے اپنی تعریف ان الفاظ میں کی: "وانی علیہ لقعی امین" یعنی: میں بڑا صاحب قدرت اور ذمہ دار ہوں۔ 

اگر اس کام کے بارے میں مذکورہ شخص کا ارادہ موثر نہ ہوتا تو اس کے پاس یہ دعوی کرنے کے لئے کوئی دلیل نہ ہوتی کہ وہ کہتا: میں بڑا صاحب قدرت اور ذمہ دار ہوں۔
تیسری بات یہ ہے کہ وہاں موجود دوسرے شخص نے کہا کہ " میں اتنی جلدی لے آئوں گا کہ آپ کی پلک بھی نہ جھپکنے پائے" اور اس فوق العادہ کام کی انجام دہی کو خود سے یہ کہتے ہوئے نسبت دی کہ: "اٰتیک: لے آؤں گا۔"
اگر قرآن کو اس حقیقت کی وضاحت کرنا مقصود ہوتا کہ اولیاء اللہ کے نفوس، ارادہ اور ان کی مرضی معجزات ،کرامات  اور دیگر تمام فوق العادہ امور کی انجام دہی میں موثر ہے تو یہاں بیان ہونے والی آیات سے زیادہ صاف الفاظ میں کیسے کہہ سکتا تھا تاکہ اس طرح سب شک کرنے والوں کا شک رفع ہوتا اور وہ اپنی تاویلیں پیش نہ کرتے۔ 
چوتھا نکتہ یہ ہے کہ خداوند تعالی نے اس کے اس عجیب و غریب کام انجام دینے کی وجہ کتاب سے آشنائی کو قرار دیتا ہے، وہ علم جو عام لوگوں کی دسترس سے باہر ہے اور جس کا شمار ان علوم میں ہوتا ہے جو خاص بندگان خدا کے حصے میں آتے ہیں۔ ایسے علوم پر دسترس صرف اسی صورت میں حاصل ہوسکتا ہے جب انسان خداوند تعالی سے قریب ہو۔ جیسا کہ خداوند تعالی فرماتا ہے: "قال الذی عندہ علم من الکتاب ۔۔۔" یعنی: اور ایک شخص نے جس کے پاس کتاب کا ایک حصہ علم تھا، نے کہا۔۔۔۔"
۳۔ حضرت سلیمان علیہ السلام کی قدرت نمائی کا ایک اور منظر
قرآن حکیم حضرت سلیمان علیہ السلام کے بارے میں بڑی وضاحت سے فرماتا ہے: ہوائوں نے جس طرف اس نے چاہا، چلنا شروع کردیا۔ اس کا مطلب یہ ہوا کہ ہوائوں کا راستہ بھی حضرت سلیمان علیہ السلام کے حکم کے مطابق بدلنے لگ جاتا جو صرف اور صرف نظام آفرینش کا ایک حصہ ہے۔ جیسا کہ قرآن فرماتا ہے:
    (وَلِسُلَيْمَانَ الرِّيحَ عَاصِفَةً تَجْرِي بِأَمْرِهِ إِلَى الْأَرْضِ الَّتِي بَارَكْنَا فِيهَا وَكُنَّا بِكُلِّ شَيْءٍ عَالِمِينَ)

ترجمہ: اور سلیمان کے لئے تیز و تند ہوائوں کو مسخر کردیا جو ان کے حکم سے اس سرزمین کی طرف چلتی تھیں جس میں ہم نے برکتیں رکھی تھیں اور ہم ہر شے کے جاننے والے ہیں۔
یہاں قابل توجہ نکتہ یہ ہے کہ اس آیت میں پوری وضاحت کے ساتھ ہوائوں کے چلنے اور ان کے راستہ بدلنے کو حضرت سلیمان علیہ السلام کے حکم کے تابع خیال کیا گیا ہے کیونکہ فرماتا ہے: "تجری بامرہ": یعنی: جو اس کے حکم سے چلتی تھیں۔"

ایک اور آیت میں
 یوں پڑھتے ہیں: اور ہم نے سلیمان کے ساتھ ہوائوں کو مسخر کردیا کہ ان کی صبح کی رفتار ایک ماہ کی مسافت تھی اور شام کی رفتار بھی ایک ماہ کے برابر تھی اور ہم نے ان کے لئے تانبے کا چشمہ جاری کردیا اور جنات میں ایسے افراد بنا دئے جو خدا کی اجازت سے ان کے سامنے کام کرتے تھے اور جس نے ہمارے حکم سے انحراف کیا ہم اسے آتش جہنم کا مزہ چکھائیں گے۔
ٹھیک ہے کہ خداوند تعالی نے ہوائوں کو حضرت سلیمان علیہ السلام کے حکم کی اطاعت پر معمور کردیا تھا لیکن "تجری بامرہ" یعنی: "حضرت سلیمان علیہ السلام کے حکم سے چلتی تھیں اور رکتی نہ تھیں" کے جملے سے صاف طور پر واضح ہوتا ہے کہ حضرت سلیمان علیہ السلام کا اس طبیعی امر سے استفادے کی نوعیت بالکل موثر تھی۔ یعنی ہوائوں کا چلنا، راستہ بدلنا اور ان کا رک جانا سب کچھ حضرت سلیمان علیہ السلام کے حکم سے مربوط تھا۔

حضرت سلیمان علیہ السلام سے مربوط آیات سے ایک اور نکتے کی بھی وضاحت ہوتی ہے جو یہ ہے کہ خداوند تعالی نے عالم طبیعت سے تعلق رکھنے والے کئی سرکش مظاہر کو ان کا غلام بنا دیا تھا یعنی تانبے کے کان اپنی تمام تر سختی اور ٹھوس شکل میں ہونے کے باوجود چشمے کی صورت میں باہر نکلتا تھا اور حضرت سلیمان علیہ السلام جتنا چاہتے تھے اس سے فائدہ اٹھاتے تھے؛ جیسا کہ قرآن فرماتا ہے:
"واسلنا لہ عین القطر۔۔۔"

ترجمہ: "اور ان کے لئے تانبے کے چشمے جاری کردئیے۔"

چند اور موجودات جیسے جن جس کو کھلی آنکھوں سے دیکھنا ممکن نہیں، کو بھی حضرت سلیمان علیہ السلام کے لئے مسخر بنا دیا گیا تھا اور وہ (جن) حضرت سلیمان علیہ السلام کے لئے ہر وہ کام انجام دیتے تھے جو وہ ان سے کرنے کو کہتے تھے، جیسا کہ قرآن فرماتا ہے:

"و من الجن من یعمل بین یدیہ باذن ربہ ۔۔۔ یعملون لہ یشاء ۔۔۔"

ترجمہ: اور جنات میں ایسے افراد بنا دئے جو خدا کی اجازت سے ان کے سامنے کام کرتے تھے۔ یہ جنات حضرت سلیمان علیہ السلام کے لئے جو چاہتے بنا دیتے تھے۔

تمام آیات سے یہ ظاہر ہوتا ہے کہ حضرت سلیمان علیہ السلام کیسے ہوائوں اور غیر ہوا سے یکساں بہرہ مند ہوتے تھے۔ ٹھیک ہے کہ خداوند تعالی ہی نے یہ تمام مظاہر ان کے لئے مسخر کررکھے تھے، لیکن ساتھ ہی ان کا اپنا ارادہ بے اثر نہیں تھا۔ جب تک حضرت سلیمان علیہ السلام حکم نہ فرماتے تانبے کے کان پانی کے چشمے کی صورت میں بہنا شروع نہ کرتے اور جنات کوئی کام انجام نہ دیتے تھے۔
یہ تمام عالم تکوین پر ولایت کی ایک قسم کو ظاہر کرتے ہیں جس کا مطلب یہ ہے کہ پیغمبر  خدا سے اپنی قربت کے نتیجے میں ایک بلند و بالا مقام پر فائز ہوتا ہے جس کے بعد تمام عالم فطرت حتی کہ بعض نامرئی (کھلی آنکھوں سے نہ دیکھی جاسکنے والی) چیزیں بھی خدا کے حکم سے اس کے فرمان کے تابع ہوجاتی ہیں اور اس کے ارادے کے دائرہ کار سے باہر نہیں جاسکتے۔

۴۔ حضرت عیسی علیہ السلام کے اختیارات
قرآن حکیم بعض فوق العادہ کاموں کو حضرت عیسیٰ علیہ السلام سے نسبت دیتا ہے اور بیان کرتا ہے کہ یہ تمام کام اس کی مرضی اور اندرونی طاقت سے سرچشمہ لیتے تھے۔ جیسا کہ فرماتا ہے:

(وَرَسُولاً إِلَى بَنِي إِسْرَائِيلَ أَنِّي قَدْ جِئْتُكُم بِآيَةٍ مِّن رَّبِّكُمْ أَنِّي أَخْلُقُ لَكُم مِّنَ الطِّينِ كَهَيْئَةِ الطَّيْرِ فَأَنفُخُ فِيهِ فَيَكُونُ طَيْرًا بِإِذْنِ اللّهِ وَأُبْرِىءُ الأكْمَهَ والأَبْرَصَ وَأُحْيِي الْمَوْتَى بِإِذْنِ اللّهِ وَأُنَبِّئُكُم بِمَا تَأْكُلُونَ وَمَا تَدَّخِرُونَ فِي بُيُوتِكُمْ إِنَّ فِي ذَلِكَ لآيَةً لَّكُمْ إِن كُنتُم مُّؤْمِنِينَ)

ترجمہ:اور اسے بنی اسرائیل کی طرف رسول بنائے گا اور وہ ان سے کہے گا کہ میں تمہارے پاس تمہارے پروردگار کی طرف سے نشانی لے کر آیا ہوں کہ میں تمہارے لئے مٹی سے پردہ کی شکل بنائوں گا اور اس میں کچھ دم کردوں گا تو وہ حکم خدا سے پردہ بن جائے گا اور میں پیدائشی اندھے اور مبروص کا علاج کروں گا اور حکم خدا سے مردوں کو زندہ کروں گا اور تمہیں اس بات کی خبر دوں گا کہ تم کیا کھاتے ہو اور کیا گھر میں ذخیرہ کرتے ہو۔ ان سب میں تمہارے لئے نشانیاں ہیں اگر تم صاحب ایمان ہو۔
درج بالا آیت میں حضرت عیسی علیہ السلام درج ذیل امور کو خود سے مخصوص اور منسوب بتاتے ہیں:
۱۔ مٹی سے پرندہ بنانا۔

۲۔ پرندہ پر پھونک مار کر اسے زندہ کردینا۔

۳۔ پیدائشی اندھے کو شفا دینا۔

۴۔ برص میں مبتلا بیمار کا علاج کرنا۔

۵۔ مردوں کو زندہ کرنا۔

حضرت عیسی علیہ السلام خود کو ان کاموں کا انجام دینے والا مانتے ہیں، یوں نہیں کہ وہ خدا سے درخواست کرے اور خدا اس کی دعا پوری کرتے ہوئے خود یہ عمل انجام دے، کیونکہ حضرت عیسی علیہ السلام فرماتے ہیں: "میں یہ تمام کام خدا کی اجازت سے خود انجام دیتا ہوں"۔ ایسے موقعوں پر خداوند تعالی کی اجازت کا مطلب کیا ہے؟ کیا ایسے موقعوں پر خدا کی اجازت سے مراد لفظی اجازت ہے؟ مسلماً ایسا نہیں ہے، بلکہ اس کا مطلب باطنی اجازت ہے۔ اس کا مطلب یہ ہے کہ خداوند تعالی اپنے بندے کو ایسا کمال، قدرت اور توانائی عطا کرتا ہے کہ وہ ایسے کاموں کی انجام دہی کا اہل بن جاتا ہے۔

اس دعوے سے یہ ثابت ہوتا ہے کہ انسان نہ صرف غیر عادی کاموں کی انجام دہی بلکہ تمام امور میں خداوند تعالی کے حکم کا محتاج ہے اور اس کی اجازت کے بغیر کوئی کام انجام نہیں دیا جاسکتا۔ تمام امور میں اذن الہی کا مطلب وہی بندے یا فاعل کو اپنی رحمت اور قدرت سے سرشار کرنا ہی ہے۔ زیر بحث آیت میں حضرت عیسی علیہ السلام تمام مذکورہ امور کی انجام دہی کو اپنی ذات سے منسوب کرتے ہیں۔ ایک دوسری آیت میں خدا بھی ایسے تمام کاموں کی انجام دہی کا سہرا حضرت عیسی علیہ السلام کے سر باندھتا ہے۔ فرماتا ہے:
(إِذْ قَالَ اللّهُ يَا عِيسى ابْنَ مَرْيَمَ اذْكُرْ نِعْمَتِي عَلَيْكَ وَعَلَى وَالِدَتِكَ إِذْ أَيَّدتُّكَ بِرُوحِ الْقُدُسِ تُكَلِّمُ النَّاسَ فِي الْمَهْدِ وَكَهْلاً وَإِذْ عَلَّمْتُكَ الْكِتَابَ وَالْحِكْمَةَ وَالتَّوْرَاةَ وَالإِنجِيلَ وَإِذْ تَخْلُقُ مِنَ الطِّينِ كَهَيْئَةِ الطَّيْرِ بِإِذْنِي فَتَنفُخُ فِيهَا فَتَكُونُ طَيْرًا بِإِذْنِي وَتُبْرِىءُ الأَكْمَهَ وَالأَبْرَصَ بِإِذْنِي وَإِذْ تُخْرِجُ الْمَوتَى بِإِذْنِي وَإِذْ كَفَفْتُ بَنِي إِسْرَائِيلَ عَنكَ إِذْ جِئْتَهُمْ بِالْبَيِّنَاتِ فَقَالَ الَّذِينَ كَفَرُواْ مِنْهُمْ إِنْ هَذَا إِلاَّ سِحْرٌ مُّبِينٌ)

ترجمہ: اور اس وقت کو یاد کرو جب خدا نے کہ اکہ اے عیسی بن مریم ہماری نعمتوں کو یاد کرو جو ہم نے تم پر اور تمہاری والدہ پر نازل کی ہیں کہ روح القدس کے ذریعہ تمہاری تائید کی ہے کہ تم لوگوں سے گہوارہ میں اور ادھیڑ عمر میں ایک انداز سے بات کرتے تھے اور ہم نے تم کو کتاب، حکمت اور توریت و انجیل کی تعلیم دی ہے اور جب تم ہماری اجازت سے مٹی سے پرندہ کی شکل بناتے تھے اور اس میں روح پھونک دیتے تھے تو وہ ہماری اجازت سے پرندہ بن جاتا تھا اور تم مادر زاد اندھوں اور کوڑھیوں کو ہماری اجازت سے صحتیاب کر دیتے تھے اور ہماری اجازت سے مردوں کو زندہ کرلیا کرتے تھے اور ہم نے تم سے بنی اسرائیل کے شر کو روک دیا اس وقت جب تم معجزات لے کر آئے اور ان کے کافروں نے کہہ دیا کہ یہ سب کھلا ہوا جادو ہے۔

درج بالا آیت کے الفاظ پر غور کرنے کی ضروت ہے تاکہ واضح ہوسکے کہ قرآن کی نظر میں ان تمام امور کا فاعل اور انجام دینے والا کون ہے؟ خدا ہرگز نہیں کہتا کہ "میں نے پرندہ بنایا"، "میں نے شفا دی"، "میں نے زندہ کیا" بلکہ فرماتا ہے: 

"اذ تخلق" یعنی: تونے پیدا کیا۔ "وتبری"یعنی: تو نے بہبودی بخشی، "اذ تخرج الموتی": تو نے زندہ کیا۔ اس سے زیادہ اور وضاحت ممکن ہے؟

لیکن قرآن نے یہ دکھانے کے لئے کہ دنیا میں کوئی انسان ایسا نہیں جو اپنے افعال کی انجام دہی کے لئے خداوند تعالی کی اجازت کا محتاج نہ ہو اور دوگانہ پرستوں کے غیر صحیح یا دوسرے لفظوں میں "معتزلہ" افکار کی تردید کے لئے (جن کا خیال ہے کہ انسان کو پیدا ہونے کے لئے تو خدا کی مدد کی ضرورت ہوتی ہے البتہ اپنے کاموں کی انجام دہی کے لئے اس کی مدد کی بالکل ضرورت نہیں ہوتی) حضرت عیسی علیہ السلام کے کاموں کو تمام امور میں خداوند تعالی کے حکم سے منسوب کردیا ہے اور اس طرح یہاں بھی توحید کے موضوع کی اہمیت کو اجاگر کر دیا ہے۔
تکوینی ولایت اور غلو کا مسئلہ
تصرف پر ولایت سے متعلق باطل اور غیر صحیح افکار میں سے ایک تصور یہ ہے کہ اس عقیدے کو  پیشواؤں کے حق میں"غلو" تصور کیا جاتا ہے جبکہ اس کا "غلو" کے ساتھ کوئی لینا دینا نہیں ہوتا۔

"غالی" (غلو کرنے والا) ایسا شخص ہوتا ہے جو انسان کو اس کے انسان ہونے کے رتبے سے اوپر لے جاکر اسے خدا کی صفات کا شریک ٹھہرائے۔ مثلاً اگر کوئی کہے: نظام آفرینش کی تدبیر معصوموں کے پیشوائوں کی فکر کا نتیجہ ہے۔ وہی مطلقاً "خالق"، "رازق"، "محیی" اور "ممیت" ہیں۔

غلو کی حقیقت یہ ہے کہ یا تو ہم انہیں خدا سمجھنے لگ جائیں یا پھر انہیں خدائی افعال
 کا سرچشمہ قرار دیں جبکہ ان دو معیارات میں سے کوئی سا ایک بھی تکوینی ولایت میں شامل نہیں۔ کیونکہ نہ تو کوئی انہیں خدا مانتا ہے اور نہ ہی ان کے لئے خدائی افعال ثابت کرنے کی کوشش کرتا ہے۔ بلکہ ہم تو کہتے ہیں کہ وہ خداوند تعالی کی قربت میں ایسی طاقتیں اور قدرتیں حاصل کرلیتے ہیں کہ خداوند تعالی کی اجازت سے ضرورت کے وقت نظام قدرت میں تصرف سے کام لینے کی صلاحیت پیدا کرلیتے ہیں۔ یہ دو قسم کے افکار ایک دوسرے سے اس حد تک مختلف ہیں کہ ان دونوں میں شباہت دکھانے کے لئے کافی جدوجہد اور عرق ریزی سے کام لینے کی ضرورت ہوگی کیونکہ جب خداوند تعالی اپنے کسی بندے کو لوگوں کی اصلاح کے لئے کسی کام کی انجام دہی کے سبب کوئی طاقت یا قدرت عطا کرتا ہے تو یہ قدرت اس کی اپنی طاقت سے کم نہیں ہوتی۔ اسی طرح جس بندے کو ولایت حاصل ہوجائے تو وہ اس قدر بھی اونچا نہیں ہوجاتا  کہ اس پر سے انسان ہونے اور عبودیت کا لیبل ہی ہٹ جائے۔
خدا کے نزدیک ایک انسان کامل کی مثال ایسی ہے جیسے ایک بیٹا اپنے باپ کے سرمایے کے بل بوتے پر اس کی فیکٹری میں کام میں مشغول ہوجائے یا پھر ایسے وکیل کی طرح ہے جو اپنے موکل کے سرمایہ سے کام کرتا ہو۔

بیٹے یا وکیل کا تسلظ یا قدرت باپ یا موکل کے ارادے اور خواہش سے مربوط ہے۔ اس لئے اس طرح کی طاقت کسی صورت بھی شرک نہیں بلکہ اس سے تو شرک کی بو بھی نہیں آتی۔

کبھی کبھار یوں بھی ہوتا ہے کہ خداوند تعالی اپنے فرشتوں کو قدرت کے ساتھ قوم لوط کی سرزمین کی طرف روانہ کرتا ہے تاکہ وہ اس سرزمین کو سنگسار کرکے نیست و نابود کردیں۔ لیکن ان کو اس قدرت سے بہرہ مند ہوتے دیکھ کر کسی کے ذہن میں شرک یا فرشتوں اور خدا کی برابری کا سوال پیدا نہیں ہوتا۔
اسی طرح جب خداوند تعالی اپنے کسی بندے یا بندوں کو قوت اور طاقت عطا کرتا ہے تو یہ ہرگز اس کی کبریائی کے دامن پر شک و تردید کی مٹی بیٹھ جانے کا سبب نہیں بن سکتا۔
۲۔ اولیاء اللہ سے توسل
سوال: کیا اولیاء اللہ سے توسل صحیح اور شرعی ہے؟ اور کیا قرآن اور سنت میں اس کی کوئی دلیل ہے؟

جواب: اولیاء اللہ سے توسل ایک طرح "وسیلے" سے جڑ جانے کے مترادف ہے جس کی دعوت قرآن میں بھی دی گئی ہے۔ قرآن نے ہر موقع پر بایمان اور با تقوا معاشروں کو حکم دیا ہے کہ وہ وسیلوں کی تلاش میں رہیں، جیسا کہ فرماتا ہے:

          (يَا أَيُّهَا الَّذِينَ آمَنُواْ اتَّقُواْ اللّهَ وَابْتَغُواْ إِلَيهِ الْوَسِيلَةَ وَجَاهِدُواْ فِي سَبِيلِهِ لَعَلَّكُمْ تُفْلِحُونَ)

ترجمہ: ایمان والو! اللہ سے ڈرو اور اس تک پہنچنے کا وسیلہ تلاش کرواور اس کی راہ میں جہاد کرو کہ شاید اس طرح کامیاب ہوجائو۔
اب یہ دیکھنا چاہیے کہ وسیلہ تلاش کرنے کا مطلب کیا ہے؟ آیت پر غور کرنے سے واضح ہوگا کہ وسیلہ خدا سے نزدیک ہونے کا سبب بنتا ہے۔ خدا سے قربت کے لئے بہت سے راستے اور اوزار ہیں جن میں چند ایک کی طرف یہاں اشارہ کیا جائے گا:
۱۔ فرائض کی انجام دہی
واجبات کی انجام دہی خداوند تعالی کی قربت حاصل کرنے کا ایک سبب ہے۔ امیر المومنین علیہ السلام ایک جگہ یوں فرماتے ہیں:

"خدا سے توسل کے خواہشمند لوگ جس بہترین چیز کی تلاش میں پھرتے ہیں وہ خدااور اس کے رسول صلی اللہ علیہ وآلہ وسلم پر ایمان،خدا کی راہ میں جہاد، نماز (جو طریقت اور شریعت کی بنیاد ہے) ادا  کرنا اور زکات دینا ہے۔"

۲۔ خدا کی صفات اور اسماء سے توسل
توسل کی ایک قسم خدا کو اس کی صفات اور اسماء کے ساتھ بلانا ہے۔ توسل کی یہ قسم روایات بالخصوص اہل بیت علیہ السلام کی دعائوں میں بے شمار جگہوں پر دکھائی پڑتی ہیں۔

اس بارے میں ہم دو احادیث پیش کرتے ہیں اور انہیں دو پر اکتفاء کرتے ہوئے آگے بڑھتے ہیں:

الف: ترمذی نے اپنی کتاب میں "بریدہ" سے نقل کرتے ہوئے لکھا ہے کہ پیغمبر صلی اللہ علیہ وآلہ وسلم نے ایک شخص کو یوں کہتے ہوئے سنا:
"اے خدا! میں تجھ سے درخواست کرتا ہوں اس گواہی کے ساتھ کہ تو وہ خدا ہے کہ تیرے علاوہ کوئی دوسرا خدا نہیں، تو احد اور صمد ہے جو نہ جنم دیتا ہے اور نہ خود جنم لیتا ہے اور نہ اس کے جیسا کوئی اور ہے۔۔۔
پیغمبر صلی اللہ علیہ وآلہ وسلم نے فرمایا: تو نے خدا کو اس کے اسم اعظم کے وسیلے سے پکارا ہے اور اگر اسے اسم اعظم سے پکارا جائے تو وہ دعا کو ضرور قبول کرتا ہےاور اگر اس سے کوئی چیز مانگی جائے تو وہ چیز عطا کرتا ہے۔"

ب: ایک دعا (جو دعائے سمات کے نام سے معروف ہے) میں امام محمد باقر علیہ السلام اور امام جعفر صادق علیہ السلام کے الفاظ اس شکل میں وارد ہوئے ہیں:

"اے خدا! میں تجھ سے مانگتا ہوں تیرے بزرگ اور بزرگتر نام کے توسط سے، تیرے گرامی اور گرامی تر نام کے وسیلے سے۔ اس نام کے وسیلے سے جسے اگر آسمان کے بند دروازوں کو کھولنے کے لئے ان پر پھونک دیا جائے تو وہ کھل جائیں۔ اور اگر وہ نام زمین کے دروازوں پر کھولنے کی غرض سے پڑ ھ دیا جائے  تو زمین کے دروازے کھل جائیں گے۔ اور اگر کاموں کی آسانی کے لئے وہ نام پڑھا جائے تو کام آسان ہوجائیں۔"

دعائے جوشن کبیر توسل کی اس قسم کا ایک اور نمونہ ہے جس کی تلاوت ہم شب قدر کے موقع پر کرتے ہیں۔

۳۔ قرآن کریم سے توسل
توسل کا ایک اور طریقہ یہ ہے کہ انسان قرآن کریم کی تلاوت کرے اور اس وسیلے سے خدا سے دعا کرے اور اپنی حاجتیں مانگیں۔درحقیقت توسل کی یہ قسم خدا کے فعل سے توسل کے مترادف ہے کیونکہ قرآن خدا کا وہ کلام ہے جو حضور صلی اللہ علیہ وآلہ وسلم کے دل پر نازل ہوا ہے۔

عمران بن حصین سے نقل کرتے ہوئے احمد بن حنبل لکھتے ہیں کہ میں نے پیغمبر صلی اللہ علیہ وآلہ وسلم کو یہ فرماتے ہوئے سنا:

"قرآن کی تلاوت کرو اور اس کے وسیلے سے خدا سے مانگو قبل اس کے کہ ایک گروہ ایسا آئے جو اس کے وسیلے سے لوگوں سے بھیک مانگیں۔"

درج بالا حدیث پر غور کرنے سے یہ نکتہ سمجھ میں آتا ہے کہ توسل ہر اس چیز سے متوسل ہونا جائز ہے جو خداوند تعالی کے نزدیک قدر و منزلت کی حامل ہو۔ اس لئے بطور مستحب عمل بہتر ہے کہ انسان شب قدر کے موقع  پر قرآن کھولے اور یہ دعا پڑھے:
"اے خدا! میں تجھ سے اس کتاب جسے تو نے نازل کیا ہےاور جو کچھ اس کےاندر ہے، کے وسیلے سے مانگتا ہوں۔ اے خدا! تیرے بزرگ اور خوبصورت نام اس کتاب میں ہیں ۔۔۔"

۴۔ ایک مومن بھائی کی دعا سے متوسل ہونا
توسل کے اسباب اور خداوند تعالی کی مغفرت حاصل کرنے کا ایک طریقہ یہ ہے کہ انسان اپنے کسی مومن بھائی سے کہے کہ وہ اس کے حق میں دعا کرے ۔ دنیا کے تمام موحدین اس قسم کے توسل کو صحیح خیال کرتے ہیں۔ اس بارے میں اتنا ہی کہنا کافی ہے کہ عرش الہی پر موجود فرشتے بھی اہل ایمان لوگوں کے لئے طلب مغفرت کرتے ہیں: "یستغرون للذین امنوا"۔

صرف فرشتے ہی ان کے لئے طلب مغفرت نہیں کرتے بلکہ مومنین بھی گذشگاں کے لئے ایسا ہی عمل انجام دیتے ہیں: "ربنا اغفر لنا و لاخواننا الذین سبقونا بالایمان"
 یعنی: خدایا ہمیں معاف کردے اور ہمارے ان بھائیوں کو بھی جنہوں نے ایمان میں ہم پر سبقت کی ہے ۔"
پیغمبر گرامی صلی اللہ علیہ وآلہ وسلم بھی امت اسلامی سے چاہتے ہیں کہ وہ ان کے حق میں دعا کریں:

"میرے لئے خدا سے وسیلہ مانگو اور وہ بہشت میں ایسا مقام ہے جو خدا کے بندوں میں سے صرف ایک کے علاوہ باقی کسی کے لئے شائستہ نہیں اور میں امید کرتا ہوں کہ وہ ایک بندہ میں ہی ہوں۔ جو میرے لئے ایسا مقام چاہے گا، اس پر میری شفاعت حلال ہوجائے گی۔"

۵۔ پیغمبر صلی اللہ علیہ وآلہ وسلم کی زندگی میں ان سے توسل
 رسول اللہ صلی اللہ علیہ وآلہ وسلم وہ شریف ترین اور محترم ترین انسان ہیں جو آج تک خداوند تعالی نے خلق کیا ہے۔ ایسی بے شمار آیات ہیں جن میں پیغمبر صلی  اللہ علیہ وآلہ وسلم کی منزلت اور مقام کی طرف اشارات ملتے ہیں جسے یقیناً یہ مختصر سا مضمون بیان نہیں کرسکتا ۔
پیغمبر صلی اللہ علیہ وآلہ وسلم کی منزلت کے بارے میں اتنا کہنا ہی کافی ہے کہ خداوند تعالی نے آپ صلی اللہ علیہ وآلہ وسلم کو تمام لوگوں کو عذاب سے  نجات دلانے کا ذریعہ قرار دیا ہے اور یہ وضاحت کرتا ہے کہ جب تک حضور صلی اللہ علیہ وآلہ وسلم لوگوں کے درمیان موجود رہیں گے، خدا لوگوں پر کوئی عذاب نہیں کرے گا۔ 
(وَمَا كَانَ اللّهُ لِيُعَذِّبَهُمْ وَأَنتَ فِيهِمْ وَمَا كَانَ اللّهُ مُعَذِّبَهُمْ وَهُمْ يَسْتَغْفِرُونَ)

ترجمہ: حالانکہ اللہ ان پر اس وقت تک عذاب نہ کرے گا جب تک "پیغمبر" آپ ان کے درمیان ہیں اور خدا ان پر عذاب کرنے والا نہیں ہے اگر توبہ اور استغفار کرنے والے ہوجائیں۔

پیغمبر صلی اللہ علیہ وآلہ وسلم کی عظمت کے لئے یہی کافی ہے کہ خداوند تعالی نے آپ کے نام کا ذکر اپنے نام کے ساتھ کیا ہے اور آپ کی اطاعت کو اپنی قرار دیا ہے۔

(وَمَن يُطِعْ اللَّهَ وَرَسُولَهُ فَقَدْ فَازَ فَوْزًا عَظِيمًا)

یہ اور ان جیسی دیگر تمام آیات حضور صلی اللہ علیہ وآلہ وسلم کی قدر و منزلت اور بزرگی کے گن گاتی ہیں، ایسی قدر و منزلت جس کی مثال تمام عرصہ آفاق میں نہیں ملتی۔ خداوند تعالی کے سامنے حضور صلی اللہ علیہ وآلہ وسلم کے اسی مرتبے اور مقام کی وجہ سے ان کی دعا کبھی رد نہیں ہوتی۔ یہی وجہ ہے کہ گنہگاروں کو حکم دیا گیا ہے کہ وہ پیغمبر (ص) کے حضور میں حاضر ہوکر ان سے درخواست کریں کہ وہ ان کے حق میں استغفار فرمائیں۔

اس کے علاوہ، اگر وہ پیغمبر (ص) کے پاس حاضری دینے اور ان سے اپنے لئے استغفار کی دعا مانگنے سے پرہیز کریں تو ان کے اس عمل کو بھی نفاق قرار دیا گیا ہے۔

(وَلَوْ أَنَّهُمْ إِذ ظَّلَمُواْ أَنفُسَهُمْ جَآؤُوكَ فَاسْتَغْفَرُواْ اللّهَ وَاسْتَغْفَرَ لَهُمُ الرَّسُولُ لَوَجَدُواْ اللّهَ تَوَّابًا رَّحِيمًا)

ترجمہ: اور کاش جب لوگوں نے اپنے نفس پر ظلم کیا تھا تو آپ کے پاس آتے اور خود بھی اپنے گناہوں کے لئے استغفار کرتے اور رسول بھی ان کے حق میں استغفار کرتا تو یہ خدا کو بڑا ہی توبہ قبول کرنے والا اور مہربان پاتے۔ 
بعض آیات سے یہ بھی معلوم ہوتا ہے کہ پہلے کی امتیں بھی اپنے پیغمبروں سے استغفار کی درخواست کرتی تھیں۔ مثال کے طور پر جب حضرت یعقوب علیہ السلام کے بیٹوں کی غلطی آشکار  ہوگئی تو انہوں نے اپنے والد سے کہا:

    (قَالُواْ يَا أَبَانَا اسْتَغْفِرْ لَنَا ذُنُوبَنَا إِنَّا كُنَّا خَاطِئِينَ ۔ قَالَ سَوْفَ أَسْتَغْفِرُ لَكُمْ رَبِّيَ إِنَّهُ هُوَ الْغَفُورُ الرَّحِيمُ)

ترجمہ:ان لوگوں نے کہا بابا جان اب آپ ہمارے گناہوں کے لئے استغفار کریں ہم یقینا خطاکار تھے۔ انہوں نے کہا کہ میں عنقریب تمہارے حق میں استغفار کروں گا کہ میرا پروردگار بہت بخشنے والا اور مہربان ہے۔ اس قسم کے توسل کے جواز میں کسی بحث ،گفتگو اور شک و تردید کی گنجائش نہیں۔ یہی وجہ ہے کہ اس بارے میں ہمیں کسی طرف سے کوئی مخالفت نظر نہیں آتی۔ یہاں جو چیز سب سے زیادہ اہم ہے وہ پیغمبروں کی دعا قبول ہونے سے آگاہی ہے جو ان کا قدسی مقام اور مرتبہ ہے۔

پیغمبراکرمؐ کی رحلت کے بعد ان کی دعا سے متوسل ہونا
حضور ؐکی دعا سے استفادہ کرنے کے بارے میں جن چارگانہ اصولوں کا ذکر کیا گیا ہے انہیں دیکھنے سے یہ ثابت ہوتا ہے کہ عالم برزخ میں عظیم مرتبے پر فائز انسان زندہ ہیں جن کے ساتھ ہمارا تعلق برقرار ہے۔ اس صورت میں دونوں حالتوں یعنی دنیاوی اوربرزخی عالم میں ان سے اپنے لئے دعا کرنے کی ہماری درخواست بالکل صحیح اور منطقی تصور ہوگی۔ استغفار سے متعلق آیت جس میں ان سے اپنے لئے دعا کرنے کا ذکر ہوا ہے، دونوں حالتوں پر محیط ہے، جیسا کہ فرماتا ہے:
     (وَ لَوْ أَنَّهُمْ إِذ ظَّلَمُواْ أَنفُسَهُمْ جَاءُوكَ فَاسْتَغْفَرُواْ اللَّهَ وَ اسْتَغْفَرَ لَهُمُ الرَّسُولُ لَوَجَدُواْ اللَّهَ تَوَّابًا رَّحِيمًا)

ترجمہ: اور کاش جب ان لوگوں نے اپنے نفس پر ظلم کیا تھا تو آپ کے پاس آتے اور خود بھی اپنے گناہوں کے لئے استغفار کرتے اور رسول بھی ان کے حق میں استغفار کرتا تو یہ خدا کو بڑا ہی توبہ قبول کرنے والا اور مہربان پاتے۔ 

یہ بات مسلم ہے کہ ہمیں پیغمبرؐ کی دعاؤں کی قبولی کا ریشہ خداوند تعالی سے ان کے انتہائی قریبی تعلق، پاک روح اور کریم نفس میں ڈھونڈنا چاہیے۔ یہی معنوی کرامت ہے جس کی بنا پر خدا ان کی دعا قبول فرماتا ہے۔ کیونکہ پاک روح اور خداوند تعالی کی محبت سے لبریز دل سے اٹھی ہوئی دعا بے چون و چرا قبول ہوتی ہے۔ اس صورت میں حیات مادی اور حیات برزخی کے مابین کوئی فرق نہیں ہوتا۔

یہ دکھانے کے لئے کہ مذکورہ آیت کا تعلق رسول اللہ ؐکی حیات پاک کے زمانے سے نہیں، ہم دیکھتے ہی کہ تمام دنیا کے مسلمان صحابیوں اور تابعین کے زمانے سے لے کر اب تک رحمت کے اس دروازے کو کھلا ہوا تصور کرتے ہیں اور اب بھی جب زائرین پیغمبراکرمؐ کے روضہ مبارک کی زیارت سے مشرف ہوتے ہیں تو آپؐ پر درود و سلام بھیجنے کے بعد مذکورہ آیت کی تلاوت کرتے ہیں اور دربار الہی میں استغفار کی غرض سے پیغمبرؐ سے درخواست کرتے ہیں کہ آپ ؐ ان کے لئے دعائے مغفرت مانگیں۔ کوئی بھی شخص کسی بھی وقت پیغمبرؐ کے روضہ مبارک پر حاضری دے، زائرین کو اسی عالم اور کیفیت میں پائے گا۔

اب ہم اہل سنت کے بزرگوں کے اقوال میں سے چند ایسے اقوال پیش کریں گے جن میں اس آیت اوور آنحضرتؐ سے متوسل ہونے کی دعا (حتی کہ ان کی رحلت کے بعد بھی) کا ذکر ہوا ہے:

۱۔ محی الدین نووی جن کا شمار اہل سنت کے نہایت برجستہ علمائے حدیث میں ہوتا ہے اور جو صحیح مسلم کے شارح بھی ہیں، یوں لکھتے ہیں: زائر کو چاہیے کہ وہ رسول اللہؐ کی طرف رخ کرلے اور اپنے لئے آپ ؐ سے متوسل ہوجائے اور آپؐ کے وسیلے سے خدا کی شفاعت کا طلبگار ہو۔ اس باب میں خوبصورت ترین چیزوں میں وہی کچھ شامل ہے جس کا ذکر موردی، قاضی ابوالطیب اور ہمارے دیگر اساتید نے عتبی سے نقل کرتے ہوئے کیا ہے۔

عتبی کہتا ہے: ایک دن میں رسول اللہؐ کی قبر پاک کے پاس کھڑا تھا۔ ایسے میں صحرا کی طرف سے ایک مرد آیا اور کہنے لگا:

(السلام علیک یا رسول اللہ سمعت اللہ یقول: وَ لَوْ أَنَّهُمْ إِذ ظَّلَمُواْ أَنفُسَهُمْ جَاءُوكَ فَاسْتَغْفَرُواْ اللَّهَ وَ اسْتَغْفَرَ لَهُمُ الرَّسُولُ لَوَجَدُواْ اللَّهَ تَوَّابًا رَّحِيمًا)

ترجمہ: اے خدا کی طرف سے بھیجے ہوئے (رسول صلی اللہ علیہ وآلہ وسلم!) آپؐ پر درود اور سلام ہو۔ میں نے سنا ہے کہ خدا فرماتا ہے: اور کاش جب ان لوگوں نے اپنے نفس پر ظلم کیا تھا تو آپ کے پاس آتے اور خود بھی اپنے گناہوں کے لئے استغفار کرتے اور رسول بھی ان کے حق میں استغفار کرتا تو یہ خدا کو بڑا ہی توبہ قبول کرنے والا اور مہربان پاتے۔  پس اے خدا کے رسول ؐ! میں آپ کی خدمت میں حاضر ہوا ہوں۔ میں اپنے گناہوں کے لئے استغفار کرتا ہوں اور آپ کو خدا کے نزدیک اپنا شفیع قرار دیتا ہوں۔

۲۔ کتاب "مغنی" کے مصنف ابن قدامہ حنبلی رسول اللہ (ص) کی زیارت کے آداب بیان کرتے ہوئے جب یہاں تک پہنچتا ہے کہ کیا رسول اللہؐ کی زیارت کرنا مستحب ہے تو پیغمبراکرمؐ سے نقل کرتے ہوئے لکھتا ہے:

جو مجھے سلام کرتا ہے، میں اس کے سلام کا جواب ضرور دیتا ہوں، اس کے بعد "عتبی" کی زبانی عرب مسافر کی سرگذشت بیان کرتا ہے جو ہم پہلے ہی "نووی" کی زبانی نقل کرچکے ہیں۔ اس داستان کے بیان کرنے سے اس کا اصل ہدف صرف یہ دکھانا ہے کہ حضور ؐ کی اس طرح زیارت کرنا ایک مستحب عمل ہے۔

۳۔ غزالی (متوفی ۵۰۵) مینہ کی زیارت کے فضائل سے مربوط حصے کو بیان کرتے ہوئے حضور ؐ کی زیارت کے آداب یوں بیان کرتا ہے:

درود اور سلام کے اختتام کے بعد پیغمبراکرمؐ کی قبر مبارک کی طرف رخ کرکے اور کھڑے ہوکر
اور اس کے بعد رسول اللہ ؐ پر کثرت سے درود و سلام بھیجے۔ اس کے بعد "ولو انھم ۔۔۔" والی آیت کی تلاوت کرے اور کہے: "اللھم انا سمعنا ولک و اطعنا امرک و قصدنا نبیک، متشفعین بہ الیک فی ذنوبنا، و ما اثقل ظھورنا اوزارنا ۔۔۔"

ترجمہ:اے خدا! ہم نے تیری باتیں سنیں اورتیرے حکم کی اطاعت کی اور تیرے پیغمبر (ص) کی خدمت میں حاضر ہوئے ایسے عالم میں کہ ہم نے انہیں اپنے گناہوں کی بخشش کے لئے تیرے حضور اپنا شفیع قرار دیا  کیونکہ ہمارے پیٹھ گناہوں کے بوجھ سے جھُکے ہوئے ہیں۔"
اہل سنت کے علماء کے علاوہ بھی جو مذکورہ طور پر حضور (ص) کی زیارت کی تائید کرتے ہیں، ایک اور گروہ بھی ایسا ہے جو ان کی صدا میں صدا ملائے ہوئے ہے۔ یہاں ہم طوالت کے ڈر سے ان کا ذکر نہیں کررہے ہیں۔ 

توسل کے بارے میں سوالات
حضور (ص) کے حرم مبارک میں انجام پانے والے تمام اعمال میں سے توسل وہ عمل ہے جس پر وہابیوں کی طرف سے سب سے زیادہ تنقید کا نشانہ بنایا جاتا رہا ہے۔ اس بارے میں ان کے کچھ اعتراضات ہیں جن پر ہم اس حصے میں روشنی ڈالیں گے۔

۱۔ کیا میت سے دعا کرنے کی درخواست اس کی پرستش کرنا نہیں؟

 وہابیوں کا کہنا ہے کہ دعا کرنے کی درخواست صرف ایک ایسے انسان سے کی جانی چاہیے جو زندہ ہو اور اعمال انجام دینے کی قدرت رکھتا ہو ، نہ ہی اسے پرستش قرار دیا جاسکتا ہے۔لیکن ایک مرے ہوئے شخص (جو اب کوئی عمل انجام دینے پر قادر نہیں) سے دعا کرنے یا کوئی بھی دوسرا عمل انجام دینے کی درخواست کرنا ایک طرح اس میت کی پرستش اور عبادت کرنے کے مترادف ہے اور طبیعتاً اس کام کو انجام دینے والے پر مشرک کا لیبل لگ جاتا ہے۔

جواب:  پہلی بات یہ ہے کہ جس شخص سے درخواست کی جارہی ہے اس کی زندگی، موت یا زندہ یا مردہ ہونا کسی طرح بھی پرستش، عبادت، شرک یا توحید کا معیار نہیں ہوسکتا۔یہ کیسے ممکن ہے کہ جب ایک زندہ شخص سے دعا کی درخواست کی جائے تو اسے تو ہم عین توحید قرار دے، لیکن وہی درخواست اگر ایک مرے ہوئے شخص سے کی جائے تو اسے شرک کہنے لگ جائیں حالانکہ عمل کی ماہیت میں کوئی فرق نہیں آیا، فرق صرف اتنا ہے کہ جس سے درخواست کی جارہی ہے، پہلی صورت میں زندہ ہے جبکہ دوسری صورت میں جہان فانی سے کوچ کرگیا ہے۔ آج تک کسی موحد نے حیات و موت کو اپنے لئے توحید و شرک کے معیار کے طور پر پیش نہیں کیا۔ٹھیک ہے کہ حیات و موت اس درخواست کے مفید ہونے یا نہ ہونے میں کسی حد تک مفید ثابت ہوسکتا ہے، لیکن اس کا توحید سے کوئی لینا دینا نہیں۔
     دوسرا نکتہ: جو لوگ میت سے دعا کی درخواست کرنے کو شرک گردانتے ہیں، ان کی دلیل یہ ہوتی ہے کہ انبیاء اور اولیاء کی زندگیاں موت کے بعد مکمل طور پر ختم ہوجاتی ہیں۔ ایسے لوگ ان کے لئے کسی قسم کی برزخی زندگی کے قائل نہیں، حالانکہ پہلے سوال کا جواب دیتے وقت یہ بات پوری طرح واضح ہوگئی کہ شہداء، انبیاء، اولیاء اور حتی کہ برے لوگ بھی مرنے کے بعد بھی زندگی گزارنے کے مرحلے سے گزر رہے ہیں (اور ان کی زندگیاں عالم برزخ میں جاری و ساری ہیں۔)
تیسرا نکتہ یہ ہے کہ کسی بھی شخص سے درخواست مانگنا اس وقت شرک آمیز ہوجاتا ہے جب انسان اس شخص کو (جس سے درخواست مانگی جارہی ہے) خدائی صفات عطا کرے اور امور کی انجام دہی میں خداوند عالم پر اس کی بالا دستی کا قائل ہو جائے (نعوذ باللہ)۔ یہی وہ حالت ہے جب کسی بھی زندہ یا مردہ شخص سے درخواست کرنا اس کی عباد ت کے عین مترادف ہے۔لیکن کسی انسان سے یہ سوچ کر کہ وہ ایک آزاد (اور خدا کا محبوب) انسان ہے جس کی دعا خدا فوراً منظور کرتا ہے، درخواست کرناکسی طرح بھی شرک سے مربوط نہیں اور دنیا کے تمام مسلمان پیغمبر (ص) کے حضور انہیں اس صفت کے ساتھ قبول کرتے ہیں۔
۲۔ کیا میت سے دعا کرنا ایک غیر مفید عمل نہیں؟

بعض لوگوں کا عقیدہ ہے کہ کسی بھی ایسے انسان سے کوئی چیز مانگنا جو اب اس دنیا میں نہیں اور جو درخواست کرنے والے کی درخواست قبول یا رد کرنے کی استطاعت نہیں رکھتا ، ایک بیہودہ اور بے فائدہ عمل کے سوا کچھ اور نہیں۔

جواب: اس سوال کا سرچشمہ ایک قسم کی مادی جہان بینی ہے جس میں موت کو اولیاء کی زندگیوں کا خاتمہ سجمھا جاتا ہے اور ان کے لئے کسی قسم کی دوسری زندگی یا دوسرے لفظوں میں برزخی زندگی کے قائل نہیں۔لیکن مذکورہ اصول کو ذہن میں رکھتے ہوئے یا ثابت ہوگیا ہے کہ وہ ایک اور زندگی سے بھی برخوردار ہیں، ہماری باتیں سنتے ہیں اور ان کے ساتھ ہمار اتعلق ختم نہیں ہوا۔ اس لئے ان سے دعا کی درخواست کرنا عقلی نقطہ نگاہ سے بالکل ایک درست عمل ہے جسے کسی بھی صورت میں لغو اور بیہودہ نہیں قرار دیا جاسکتا۔ اب رہا یہ سوال کہ وہ ہماری درخواست کا مثبت جواب دیتے ہیں یا منفی، تو یہ سوال کرنے والے کی کیفیت اور سوال کی نوعیت سے متعلق ہے۔
۳۔ کیا ہمارے اور ان لوگوں کے درمیان جو اس دنیا سے گزر چکے ہیں، کوئی رکاوٹ موجود ہے؟

بعض لوگوں کا ماننا یہ ہے کہ ہمارے اور ان لوگوں کے درمیان جو اب اس دنیا میں نہیں، ایک فاصلہ اور رکاوٹ موجود ہے جو ہمیں ان کے ساتھ رابطہ قائم کرنے سے روکتی ہے۔ ثبوت کے لئے قرآن کی یہ آیت پیش کرتے ہیں:

(وَمِن وَرَائِهِم بَرْزَخٌ إِلَى يَوْمِ يُبْعَثُونَ)

ترجمہ: ان کے پیچھے ایک عالم برزخ ہے جو قیامت کے دن تک قائم رہنے والا ہے۔

جواب: عربی لغت میں "برزخ" کے معنی رکاوٹ اور مانع کے ہیں لیکن اس مانع کا تعلق دنیا سے گئے ہوئے لوگوں کو دنیا میں واپس آنے سے روکنے سے ہے، اس کا مطلب ہرگز یہ نہیں کہ ان کے اور دنیا میں موجود لوگوں کے درمیان رابطے کے درمیان کوئی خلیج حائل ہوگئی ہو۔ ہماری بات کی دلیل اس آیت میں ملے گی:
(حَتَّى إِذَا جَاء أَحَدَهُمُ الْمَوْتُ قَالَ رَبِّ ارْجِعُونِ ۔ لَعَلِّي أَعْمَلُ صَالِحًا فِيمَا تَرَكْتُ كَلَّا إِنَّهَا كَلِمَةٌ هُوَ قَائِلُهَا)

ترجمہ:یہاں تک کہ جب ان میں سے کسی کی موت آگئی تو کہنے لگا کہ پروردگار مجھے پلٹا دے۔ شاید میں اب کوئی نیک عمل انجام دوں گا۔ (آواز آتی ہے:) ہرگز نہیں۔ یہ ایک بات ہے جو وہ کہہ رہا ہے۔

گناہگار لوگ چاہتے ہیں کہ اس دنیا میں واپس لوٹ آئیں تاہم قرآن ان کی درخواست رد کرتے ہوئے فرماتا ہے:

(و من ورائھم برزخ الی یوم یبعثون)
ترجمہ: ان کے سامنے ایک مانع اور رکاوٹ موجود ہے جو انہیں اس دنیا میں واپس لوٹنے سے روکتی ہے اور ان کی آرزوئوں کو پورا نہیں ہونے دیتی۔
اس لئے یہ رکائوٹ صرف انہیں دنیا میں واپس آنے سے روکتی ہے اور کسی طرح زندہ لوگوں اور گذشتگاں کے درمیان تعلقات کے راستے میں حائل نہیں۔
۳۔ اولیاء اللہ سے شفاعت کی درخواست
سوال:کیا اولیاء سے شفاعت کی درخواست شرک کا باعث نہیں اور اس کا شمار ان کی ایک طرح کی پرستش میں نہیں ہوتا؟
جواب:اس بات پر عقیدہ کہ اولیاء اللہ قیامت کے دن انسان کی شفاعت کریں گے ایک ایسا مسلم اصول ہے جس کے بارے میں کسی کو کوئی شک و تردید نہیں اور اسلامی دنیا کے تمام مسلمان گروہوں کو پیغمبر خاتم (ص) اور دیگر پیغمبروں کے شیفع روز جزا ہونے پر مکمل ایمان ہے۔وہ واحد اختلاف جو آٹھویں صدی ہجری میں ابن تیمیہ کے ظہور اور بارھویں صدی ہجری کے درمیان برسوں میں محمد بن عبدالوہاب کے سامنےآنے سے وجود میں آیا، یہ تھاکہ کیا واقعی شافعین سے (جن کا شافع ہونا قرآن اور سنت کی رو سے ثابت شدہ ہے) براہ راست شفاعت طلب کی جاسکتی ہے؟کیا ہم یہ کہہ سکتے ہیں: "اے درگاہ خدا کے محبوب! قیامت کے دن ہماری شفاعت کر!"؟

تمام دینی علماء کو دربار خداوندی میں عزت و شرف کے مرتبے پر فائز لوگوں سے شفاعت کی درخواست کی صحت پر مکمل طور پر اتفاق ہے۔ صرف مذکورہ دو افراد اور ان کے پیروکار ایسے ہیں جو کہتے ہیں کہ: "صاحبان شفاعت سے شفاعت کی درخواست نہیں کی جاسکتی، بلکہ یوں کہنا چاہیے کہ اے خدا! تو اپنے پیغمبر (ص) کو میرا شفیع قرار دے۔"
اب ہم اس مسئلے کا مطالعہ قرآن اور سنت کی روشنی میں کریں گے تاکہ دودھ کا دودھ اور پانی کا پانی ہوجائے۔
شفاعت کی درخواست کرنے کی حقیقت کیا ہے؟

قیامت کے دن پیغمبراکرمؐ اور دیگر سچے شافعین کی شفاعت بجز اس کے کچھ نہیں کہ وہ خدا کے حضور گناہگار لوگوں کی مغفرت طلب کریں۔ ایسی صورت میں ان سے شفاعت کی طلب درحقیقت دعا کی ایک صورت بن جاتی ہے اور چونکہ انہیں خداوند تعالی کے نزدیک ایک بلند مقام اور مرتبہ حاصل ہے اس لئے کہا جاسکتا ہے کہ ان کے وسیلے سے مانگی ہوئی دعا قبول ہوجاتی ہے اور گناہوں میں غرق انسان کو خداوند تعالی کی مغفرت حاصل ہوجاتی ہے۔ اس لئے طے ہے کہ کسی مومن بھائی یا آپ رسول اللہ (ص)سے دعا کی درخواست کرنا بالکل بھی غلط نہیں۔ اگر ہم کہتے ہیں: "یا وجیھا عندا للہ، اشفع لنا عند اللہ"؛ یعنی: اے وہ جسے خدا کے نزدیک جاہ و منزلت حاصل ہے، خدا کے نزدیک ہماری شفاعت کر (دعا کر کہ خدا ہمارے گناہ معاف کردے یا ہماری حاجتیں پوری کرے۔)"

تفسیر اور حدیث کی کتب میں دراصل لفظ "استشفاع" یعنی "شفاعت کی طلب"، "دعا مانگنے کی درخواست " کے معنوں میں وارد ہوا ہے۔مثال کے طور پر اہل سنت کے ایک معروف علم حدیث کا ماہر اپنی صحیح میں ایک باب کا ذکر اس عنوان کے تحت کرتا ہے: "جب قحط سالی کے وقت لوگ اپنے پیشوا سے چاہیں کہ وہ ان کے لئے خدا سے بارش کی دعا مانگے تو اسے ان کی درخواست رد نہیں کرنی چاہیے۔"

اس اصول کو دھیان میں رکھتے ہوئے شفاعت کی درخواست کے بارے میں (جو درحقیقت دعا ہی کی ایک قسم ہے) بالکل بھی شک نہیں کرنا چاہیے کیونکہ مومن سے اپنے لئے دعا مانگنے کی درخواست کا شمار انتہائی پسندیدہ امور میں ہوتا ہے۔ انبیاء اور اولیاء سے دعا مانگنا تو اور بھی زیادہ معتبر ہوتا ہے۔اس کے علاوہ، پیغمبر (ص) کے بعض دوست اور صحابی  آپ (ص) کی زندگی نیز رحلت کے بعد آپ سے شفاعت کی درخواست کرتے تھے۔ یہاں ہم چند مثالیں پیش کررہے ہیں:
۱۔ انس بن مالک کی حدیث
سنن چارگانہ کے مصنفین میں سے ایک مصنف یعنی ترمذی نے انس بن مالک سے یوں نقل کیا ہے:
"میں نے پیغمبر اکرم ؐسے چاہا کہ قیامت کے دن میری شفاعت فرمائیں۔ انہوں نے میری درخواست قبول کرتے ہوئے فرمایا: میں یہ کام انجام دوں گا۔ میں نے پیغمبر اکرمؐ سے عرض کیا: میں آپ ؐ کو کہاں تلاش کروں؟ فرمانے لگے: پل صراط کے نزدیک۔"

انس اپنی فطرت سے الہام حاصل کرتے ہوئے اور یہ سوچتے ہوئے کہ پیغمبر اکرمؐ سے شفاعت کی درخواست ان سے اپنے حق میں دعا کرانے کے علاوہ اور کچھ نہیں، پیغمبراکرمؐ سے شفاعت کی درخواست کرتا ہے اور پیغمبر اکرمؐ بھی اس کی بات کا بھرم رکھتے ہیں اور بالکل بھی نہیں سوچتے کہ شفاعت کی درخواست شرک ہی کی ایک قسم ہے اور اسے (انس بن مالک کو) اس طرح کی درخواست کرنے سے قطعا منع نہیں فرماتے۔

۲۔ سواد بن قارب کی حدیث

سواد بن قارب رسول اللہؐ کے دوستوں میں ہے۔ رسول اللہ ؐ کے بارے میں چند شعر کہہ کر آپ ؐ سے شفاعت کی درخواست کرتے ہوئے کہتا ہے:
وکن لی شفیعا یوم لا ذو شفاعۃ

بمغن فتیلا عن سواد بن قارب

ترجمہ: اے پیغمبر گرامی ؐ! قیامت کے دن میری شفاعت کریں، اس دن جس دن دوسروں کی شفاعت سواد بن قارب کے لئے کھجور کے اندر موجود سخت دانے کے برابر بھی کارآمد اور مفید ثابت نہیں ہوسکتی۔
۳۔ ابوبکر کی حدیث
جس وقت پیغمبرگرامیؐ نے دنیا سے کوچ فرمایا تو آپ ؐ کا جسد مبارک ایک کپڑے میں لپیٹ دیا گیا اور لوگ انتظار کرنے لگے تاکہ سب لوگ مسجد کے کنارے جمع ہوجائیں اور میت کی تجہیز و تکفین، تغسیل، نماز اور تدفین کے مراحل انجام دیئے جاسکیں۔ اس عالم میں جب ابوبکر پیغمبر اکرمؐ کے گھر میں داخل ہوئے تو پیغمبر اکرمؐ کے چہرے سے چادر ہٹائی اور خود کو آپؐ کے جسد مبارک پر ڈال دیا۔ آپ ؐ کو بوسہ دینے لگے اور یوں کہتے جاتے: میرے ماں باپ آپ ؐ پر قربان! آپ ؐ اپنی زندگی میں نیز موت کے بعد پاک پاکیزہ ہیں۔ اے محمد ؐ! ہمیں اپنے خدا کے نزدیک یاد کیجئے اور ہمیں فراموش نہ کیجئے۔

صاف ظاہر ہے کہ "اذکرنا عند ربک" جیسے جملے کا مفہوم اس کے علاوہ کچھ نہیں کہ یہاں ابوبکر پیغمبر  اکرمؐ سے شفاعت کی درخواست کررہے ہیں۔

۴۔ حضرت علی علیہ السلام کی حدیث:

محدثین لکھتے ہیں کہ جب پیغمبر گرامیؐ دنیا سے رحلت کرگئے تو حضرت علی علیہ السلام آپ ؐ کے جسد مبارک کو غسل دینے میں مشغول ہوگئے۔ غسل دیتے وقت یوں فرماتے تھے: "میرے ماں باپ آپ ؐ پر فدا ہوں! ہمیں اپنے خدا کے نزدیک یاد فرمایئے اور فراموش نہ کیجئے۔"

۵۔ ایک نوجوان کی حدیث
مصعب بن اسلمی سے منقول ہے: ہمارے خاندان میں سے ایک نوجوان حضور ؐ کی خدمت میں حاضر ہوکر کہنے لگا: مجھے آپ ؐ سے ایک چیز چاہیے۔

پیغمبر اکرمؐ نے فرمایا: کیا چیز؟
نوجوان: میں چاہتا ہوں کہ مجھے ان لوگوں میں سے قرار دیں جن کی آپؐ قیامت کے دن شفاعت کریں گے۔"
پیغمبر اکرمؐ: تجھے کس شخص نے اس کام کے لئے اکسایا ہے؟

نوجوان: کسی شخص نے نہیں اکسایا۔ ویسے ہی میرے ذہن میں یہ خیال آیا ہے۔

پیغمبر اکرمؐ: میں قیامت کے دن تیری شفاعت کروں گا۔

اس قسم کے قصوں کے نمونے بہت ہیں جنہیں اگر بیان کیا جائے تو طوالت کا خطرہ درپیش ہوگا۔
۴۔ کیا خدا کو اولیاء کے مقام کی قسم دینا شرک نہیں؟

سوال: بعض لوگوں نے توسل کے وقت انبیاء اور اولیاء کے مقام کو دیکھتے ہوئے خدا کو ان کی شائستگی کی قسم دیتے ہیں۔ مثال کے طور پر کہتے ہیں: خدایا! تجھے رسول اعظم ؐ کا واسطہ میرے بیمار کو شفا عطا کر، حالانکہ خدا پر کسی کو حق جتانے کی اجازت نہیں کہ ہم اسے اس انسان یا ان انسانوں کی قسم دے سکیں۔
جواب: یہاں حق سے مراد ان کی وہی قدر و منزلت اور بلند مرتبہ ہے جو انہیں خدا کے نزدیک حاصل ہے۔ اگر ہم اس منزلت کو حق میں شمار کر بھی لیں تو یہ ایسا حق ہوگا جو خدا کی طرف سے انہیں ملا ہے اور یہی مطلب عین توحید ہے۔ کیونکہ بعض اوقات خدا اپنے بندے کو ذی حق اور خود کو اس بندے کا قرض دار اعلان فرماتا ہے جیسے:

(وَكَانَ حَقًّا عَلَيْنَا نَصْرُ الْمُؤْمِنِينَ)

ترجمہ:اور ہمارا فرض تھا کہ ہم صاحبان ایمان کی مدد کریں۔

حدیث نبوی میں ہے کہ پیغمبرگرامی (ص) نے فرمایا:
"یہ خدا کی ذمہ داری ہے کہ وہ ہر اس شخص کی مدد کرے جس نے اپنی آبرو بچانے کے لئے شادی کی۔"

آیات اور روایات سے رجوع کرنے سے یہ مسئلہ اور بھی واضح ہوتا ہے کہ خدا پر بندوں کے ایسے حقوق کا ذکر قرآن اور حدیث میں آیا ہے۔ جب کہا جاتا ہے کہ خدا پر کسی کو کوئی اختیار اور حق حاصل نہیں تو درحقیقت اس کا مطلب یہ ہوتا ہے کہ کسی کو بھی خدا پر بالذات حق حاصل نہیں لیکن اس میں کوئی مانع نہیں اگر خدا بعض لوگوں کو ان کی فضیلت اور گزرگواری کی وجہ سے ذی حق اعلان کرے اور حتی کہ ان سے قرض مانگتے ہوئے کہے:
(مَن ذَا الَّذِي يُقْرِضُ اللَّهَ قَرْضًا حَسَنًا)

ترجمہ: کون ہے جو اللہ کو قرض حسنہ دے؟
ایک اور حدیث میں ہم نے دیکھا کہ پیغمبراکرم (ص) نے ایک اندھے شخص کو توسل کے بارے میں بتاتے ہوئے فرمایا کہ وہ کہے: "اللھم انی اسالک و اتوجہ الیک بنبیک محمد (ص) نبی الرحمۃ"(لفظ "نبیک" کا تعلق پہلے کے دو افعال یعنی "اسالک" اور "اتوجہ الیک" سے ہے)جملے کا مطلب یہ ہے کہ اے خدا! میں تجھ سے تیرے پیغمبر حضرت محمد (ص)، پیغمبر رحمت کی خاطر درخواست کرتا ہوں اور تیری طرف آتا ہوں۔

جناب فاطمہ بنت اسد کی تدفین کے دوران پیغمبر اکرمؐ نے ان کے لئے یوں دعا فرمائی:

"اے خدا! میری والدہ فاطمہ بنت اسد کو بخش دے  اور اپنے پیغمبر صلی اللہ علیہ و آلہ وسلم اور مجھ سے پہلے کے دوسرے پیغمبروں کے واسطے ان کا مقام بلند تر کردے۔"

صحیفہ سجادیہ اور دوسری دعاؤں میں جو ہم تک پہنچی ہیں اس طرح کی قسمیں جابجا ملتی ہیں۔ مزید معلومات کے لئے ان دعائوں سے رجوع کیا جاسکتا ہے۔

۵۔ غیر خدا کے لئے نذر و نیاز بانٹنا

سوال: شیعیان بلکہ مسلمانوں کا ایک گروہ اولیاء اللہ کے لئے نذر و نیاز تقسیم کرتے ہیں اور کہتے ہیں: یہ بھیڑ حضور ؐ یا حضرت علی علیہ السلام کی نذر کی جارہی ہے، جبکہ غیر خدا کے لئے نذر کرنا جائز نہیں۔

جواب: غیر خدا کے لئے نذر کی دو صورتیں ہیں:

۱۔ (خداوند تعالی کی خوشنودی اور خرسندی کے حصول کی طرف توجہ کئے بغیر ہی) بندگان خدا کی رضایت حاصل کرنے کی غرض سے نذر کرنا

۲۔ عملی طور پر خداپسندانہ نذر بانٹنا اس غرض سے کہ خدا کا تقرب بھی حاصل ہو، اس کا ثواب بھی ملے اور یہی ثواب اولیاء اللہ میں سے کسی کو ملے تاکہ اس طرح خداوند تعالی کی خوشنودی حاصل ہوسکے۔اس میں کوئی شک نہیں کہ پاک نیت کے ساتھ نذر کرنا ایک پسندیدہ اور قابل تعریف عمل ہے ۔

جو نکتہ سوال اٹھانے کا باعث بنتا ہےاور بعض اوقات لوگوں کو گمراہ کرنے کا باعث بھی بنتا ہے وہ نذر کی دونوں اقسام کی یکساں تعریف ہے۔

چونکہ "نذر" عبادت سے متعلق اصولوں میں سے ایک اصول ہے اور چاہیے کہ اس کا واحد مقصد خداوند تعالی کی خوشنودی حاصل کرنا ہو اور نذر بانٹنے والے کو یوں کہنا چاہیے:میں خدا کی رضا اور تقرب کے لئے وعدہ کرتا ہوں کہ اگر میری مراد پوری ہوگئی تو میں یہ بھیڑ حضور ؐ کے لئے قربان کردوں گا۔
نذر اٹھانے کا صحیح صیغہ یہی تھا جس کا ابھی ابھی ذکر کیا گیا لیکن عام طور پر لوگ غیر آگاہانہ طور پر کہہ اٹھتے ہیں: "ہذا للنبی، یا نذرت ہذا للنبی"۔
بہرحال سوال یہ اٹھتا ہے کہ وہ پیغمبر اکرمؐ کے لئے کس طرح نذر اٹھاتے ہیں اور کہتے ہیں: للنبی۔ حالانکہ نذر تو خدا کے لئے ہونی چاہیے۔
سوال کا جواب یوں دیا جاسکتا ہے کہ "للہ علی" میں آنے والا حرف "لام" تقرب حاصل کرنے کے لئے استعمال کیا جاتا ہے۔ جیسا کہ قرآن کریم فرماتا ہے:

(أَن تَقُومُوا لِلَّهِ مَثْنَى وَفُرَادَى)

ترجمہ: اللہ کے لئے ایک ایک دو دو کرکے اٹھو۔

حالانکہ لفظ "للنبی" میں استعمال ہونے والے "لام" کا تعلق "انتفاع" سے ہے جیسا کہ ہم بعض آیات میں پڑھتے ہیں:

(إِنَّمَا الصَّدَقَاتُ لِلْفُقَرَاء وَالْمَسَاكِينِ)

ترجمہ: صدقات اور خیرات بس فقراء اور مساکین کے لئے ہے۔
یہاں سے ظاہر ہوتا ہے کہ موحدین اور مشرکین کے اعمال ایک دوسرے سے مختلف ہیں۔ وہ اپنے بتوں کو خوش کرنے اور ان کا تقرب حاصل کرنے کے لئے قربانیاں کرتے تھے جبکہ قرآن اس بارے میں فرماتا ہے:
(وما ذبح علی النصب ذلک فسق)

ترجمہ: اور جو کچھ بتوں کے لئے ذبح کئے جاتے ہیں ۔۔۔ یہ کار دین کے دائرہ سے باہر ہے۔"

حالانکہ موحدین خدا کے لئے نذر بانٹتے ہیں اور ان کا نام زبان پر جاری کرتے ہیں جبکہ اپنے اس نیک عمل کا اجر اور ثواب اولیاء کو پیش کرتے ہیں اور اس طرح خداوند تعالی کے دربار میں تقرب حاصل کرلیتے ہیں۔

ایک بار ایک آدمی حضور (ص) کی خدمت میں حاضر ہوا اور عرض کیا: یا رسول اللہ (ص)! میری والدہ دنیا سے کوچ کرگئی ہے اور میں جانتا ہوں کہ اگر وہ زندہ ہوتی تو ضرور صدقہ دیتی۔ اب اگر میں اس کی جگہ صدقہ دوں تو کیا اسے اس کا فائدہ پہنچے گا؟
رسول اللہ (ص) نے فرمایا: ہاں۔

پھر اس شخص نے کہا: صدقات میں سے کس کا فائدہ دوسروں سے زیادہ ہے؟

فرمایا: پانی۔

اس وقت سوال کرنے والے نے ایک کنواں کھودنا شروع کردیا۔ جب کنوان کھد چکا تو اس نے کہا: "ہذہ لام سعد"، یعنی: "اس کنویں کے کھودنے کا ثواب سعد کی والدہ کو ملے۔"
یہاں "لام سعد" میں استعمال ہونے والا "لام" بھی وہی "للنبی" میں استعمال ہونے والا "لام" ہے۔ 
 جسے اصطلاح میں "لام انتفاع" کہا جاتا ہے اور یہ تقرب کا "لام" نہیں۔ لیکن نذر کی جان یہ ہے کہ میں درگاہ الہی میں وعدہ کروں کہ میں یہ حیوان ذبح کروں گا اور اس کا ثواب پیغمبروں کو پیش کروں گا تاکہ اس طرح مجھے دربار خداوند میں تقرب حاصل ہوجائے۔ شاید اس طرح خدا میرے بیمار کو اچھا کردے۔
۶۔ اولیاء اللہ کی پیدائش اور وفات کا دن منانا
سوال : اولیاء اللہ کی پیدائش اور وفات کا دن منانا ایک نئی بات ہے جو صحابیوں کے زمانے میں رائج نہیں تھا۔ اب ہم اسے کس طرح انجام دیں؟

جواب: تاریخ اس بات کی گواہ ہے کہ پرانے زمانے ہی سے تمام دنیا کے مسلمان حضرت محمد (ص) کا یوم پیدائش جشن کی صورت میں مناتے تھے اور اس دن خطباء آنحضرت (ص) کی مدح سرائی میں مشغول ہوجاتے تھے۔ اس قسم کے جشن اور میلوں کی شروعات کہاں سے ہوتی ہے، معلوم نہیں! لیکن کئی سو سال سے یہ چشن تمام اسلامی دنیا میں منایا جاتا ہے۔

قسطلانی کے نام سے معروف احمد بن محمد (متوفی ۹۲ ہجری) جس کا شمار نویں صدی کے مشہور علماء میں ہوتا تھا، رسول اللہ (ص) کی پیدائش کے مہینے میں برپا ہونے والے جشن کے بارے میں یوں لکھتے ہیں:

"مسلمان ہمیشہ حضور (ص) کی میلاد مبارک کے مہینے میں جشن کے انتظامات کرتے ہیں۔ کھانا تقسیم کرتے ہیں۔ راتوں کو طرح طرح کی صدقات تقسیم کرتے ہیں۔ اپنی خوشیوں کا اظہار کرتے ہوئے اچھائیوں کو دوبالا کردیتے ہیں۔ آنحضرت (ص) کی تعریف میں شعر پڑھتے ہیں۔ حضور (ص) کی برکات ہر سال نمایاں سے نمایاں ہوتی جاتی ہیں۔ خدا کی رحمت نازل ہو ایسے تمام لوگوں پر جو آپ (ص) کی پیدائش کی راتوں کو عید کی طرح مناتے ہیں اور دلوں کے درد میں اور اضافہ کردیتے ہیں۔"

"دیاربکری" کے لقب سے معروف حسین بن محمد بن حسن (متوفی ۹۶۰) کا شمار بھی مدینہ کے حکام میں ہوتا تھا۔ وہ اپنی تاریخ میں یوں لکھتا ہے: مسلمان ہمیشہ حضور (ص) کی میلاد کے مبارک مہینے کو جشن کے طور پر مناتے ہیں۔ کھانا تقسیم کرتے ہیں۔ نذر و نیاز بانٹتے ہیں۔ خوشیوں کا اظہار کرتے ہیں۔ فقیروں کے ساتھ بھلائی کرتے ہیں۔ مولودیہ پڑھتے ہیں اور ہر زمانے میں حضور (ص) کے کرامات زیادہ سے زیادہ نمایاں ہوتے ہیں۔"

 دسویں صدی سے مربوط ان دو تاریخی اسناد سے ظاہر ہوتا ہے کہ اسلام میں اولیاء اللہ کی یوم پیدائش منانا کافی پرانی رسم ہے جس کی تمام علماء اور مسلمان دانشمندوں نے تصدیق کی ہے جس کا مطلب صرف یہ ہے کہ اس رسم کے ذریعے وہ پیغمبر (ص) سے اپنی مودت کا اظہار کرتے ہیں۔ 
اس اصول کو دیکھتے ہوئے اب ہم پیدائش او روفات کے دن منانے کی شرعی دلیل پیش کرنے کی کوشش کریں گے:

پیغمبر اکرم(ص) کیساتھ محبت اور تکریم سے پیش آنا اسلام کا ایک بنیادی اصول ہے
پیغمبرگرامی (ص) سے مودت کا اظہار اور مہربانی سے پیش آنا ان اصولوں میں سے ہے جن کا خود قرآن نے حکم دیا ہے۔کوئی مسلمان فرد اس حکم سے روتابی نہیں کرسکتا۔ آپ (ص) کی روز پیدائش کو جشن کے طور پر منانا اسی اصول کی پاسداری ہے۔ ہم یہاں اس بارے میں صرف دو مثالیں پیش کریں گے:
۔ (قُلْ إِن كَانَ آبَاؤُكُمْ وَأَبْنَآؤُكُمْ وَإِخْوَانُكُمْ وَأَزْوَاجُكُمْ وَعَشِيرَتُكُمْ وَأَمْوَالٌ اقْتَرَفْتُمُوهَا وَتِجَارَةٌ تَخْشَوْنَ كَسَادَهَا وَمَسَاكِنُ تَرْضَوْنَهَا أَحَبَّ إِلَيْكُم مِّنَ اللّهِ وَرَسُولِهِ وَجِهَادٍ فِي سَبِيلِهِ فَتَرَبَّصُواْ حَتَّى يَأْتِيَ اللّهُ بِأَمْرِهِ وَاللّهُ لاَ يَهْدِي الْقَوْمَ الْفَاسِقِينَ)

ترجمہ: پیغمبر (ص)!  آپ کہہ دیجئے کہ اگر تمہارے باپ دادا، اولاد، برادران، ازواج، عشیرہ و قبیلہ اور وہ اموال جنہیں تم نے جمع کی ا ہے اور وہ تجارت جس کے خسارہ کی طرف سے فکرمند رہتے  ہو اور وہ مکانات جنہیں پسند کرتے ہو تمہاری نگاہ میں اللہ، اس کے رسول اور راہ خدا میں جہاد سے زیادہ محبوب ہیں تو وقت کا انتظار کرو یہاں تک کہ امر الہی آجائے اور اللہ فاسق قوم کی ہدایت نہیں کرتا۔

 اس آیت سے صاف ظاہر ہوتا ہے کہ پیغمبرگرامی (ص) کی دوستی خداوند تعالی کی دوستی کی طرح خدا کی طرف سے واجب قرار دی گئی چیزوں میں سے ہے۔ ہرچند کہ یہ دوستی شریعت اور اس کے احکام پر عمل کرنے کا پیش خیمہ ہے لیکن ساتھ ہی شریعت پر عمل کرنے کے لئے انسان کو پیغمبراکرم (ص) کے ساتھ مہربانی اور مودت کے راستے ہی سے گزرنا پڑتا ہے۔
۲۔ ایک اور آیت میں مومنین کی تعریف یوں کی گئی ہے:

 (فَالَّذِينَ آمَنُواْ بِهِ وَعَزَّرُوهُ وَنَصَرُوهُ وَاتَّبَعُواْ النُّورَ الَّذِيَ أُنزِلَ مَعَهُ أُوْلَئِكَ هُمُ الْمُفْلِحُونَ)

ترجمہ:پس جو لوگ اس پر ایمان لائے، اس کا احترام کیا اس کی امداد کی اور اس نور کا اتباع کیا جو اس کے ساتھ نازل ہوا ہے، وہی درحقیقت فلاح یافتہ اور کامیاب ہیں۔

اس آیت میں مسلمانوں کو چار حکم دیئے گئے ہیں:

۱۔ "آمنوا بہ" پیغمبر اکرمؐ (ص) پر ایمان لے آئیں۔

۲۔ "عزروہ": ان کی تکریم اور تعظیم کریں۔

۳۔ "و نصروہ": مشکلات میں ان کا ساتھ دیں۔

۴۔ "واتبعوا النور الذی انزل معہ": اس قرآن کی پیروی کریں جو ان کے ساتھ بھیجا گیا ہے۔

ان دو آیات کو دیکھتے ہوئے جن میں پیغمبرگرامی (ص) کی تعظیم او رتکریم کرنے کی بات ہوئی ہے، ایک سوال پیدا ہوتا ہےکہ کیا رسول اللہ (ص) کی پیدائش کے دن مسلمانوں کا باہم اکٹھا ہونا ان دو آیات کو ثابت کرتا ہے یا نہیں؟ جواب یقینا ہاں میں ہوگا۔ اس کے علاوہ جو بھی شخص ان مجالس کو دیکھے، تو انہیں ایک طرح مہر و محبت اور تکریم و تعظیم کا اظہار پائے گا۔ اس بنا پر یہ کہنا آسان ہوجاتا ہے کہ مسلمانوں کا یہ عمل قرآنی ریشہ اور آسمانی اصول سے بہرہ مند ہے۔ لہذا اس صورت میں یہ عمل یقیناً بدعت نہیں ہوگابلکہ بدعت تو وہ نیا کام ہوتا ہے جس کے لئے قرآن اور سنت میں پہلے سے کوئی اصول یا اساس موجود نہ ہو۔
سورہ "انشراح" میں خداوند تعالی یاد دلاتا ہے کہ ہم نے پیغمبراکرم (ص) کو شہرت عطا کی، جیسا کہ فرماتا ہے:

(وَرَفَعْنَا لَكَ ذِكْرَكَ)

ترجمہ: اور آپ کے ذکر کو بلند کردیا۔

اس آیت سے صاف ظاہر ہوتا ہے کہ اگر پیغمبراکرم (ص) کی ذات کو ارفع و اعلی اور بلند آوازہ کردیا گیا ہے تو یہ ان پر خداوند تعالی کی نعمتوں میں سے ایک نعمت کے علاوہ اور کچھ نہیں۔ لہذا پیغمبر گرامی(ص) کی بلندیوں میں سے ایک بلندی آپ (ص) کی یوم ولادت کو جشن کی صورت میں منانا ہے۔ اور حضور (ص) کی ولادت کے موقع پر لہو و لعب سے پاک خوشیاں منانے کی رسم سب کچھ نبی کریم(ص) کا مقام بلند کرنے کی ایک قسم ہے۔
حضرت عیسی (ع) اپنے دوستوں کے لئے مائدہ سماوی کے اترنے کے دن کو عید کے طور پر منانے کا اعلان کرتے ہیں اور فرماتے ہیں:

(قَالَ عِيسَى ابْنُ مَرْيَمَ اللَّهُمَّ رَبَّنَا أَنزِلْ عَلَيْنَا مَآئِدَةً مِّنَ السَّمَاء تَكُونُ لَنَا عِيداً لِّأَوَّلِنَا وَآخِرِنَا وَآيَةً مِّنكَ وَارْزُقْنَا وَأَنتَ خَيْرُ الرَّازِقِينَ)

ترجمہ: عیسی بن مریم نے کہا خدایا، پروردگارا! ہمارے اوپر آسمان سے دسترخوان نازل کردے کہ ہمارے اول و آخر کے لئے عید ہوجائے اور تیری قدرت کی نشانی بن جائے اور ہمیں رزق دے کہ تو بہترین رزق دینے والا ہے۔

پس جب ہم دیکھتے ہیں کہ آسمان سے کھانا اترنے جیسے زود گذر اور وقتی واقعے کو عید کی شکل دی جاتی ہے تو پھر حضور (ص) کی پیدائش کا واقعہ (جو انسانیت کے لئے خداوند تعالی کی جاودانی نعمتوں میں سے ہے) کو عید کے دن کے طور پر منانے میں کیا مضائقہ ہوسکتا ہے؟!

اس لئے جب بھی مسلمان کسی بھی دن، کسی بھی رات، کسی بھی مہینے یا کسی بھی سال میں کہیں بھی کوئی مجلس برپا کرے اور اس میں حضور (ص) کے فضائل، مناقب پڑھیں، ان آیات کی تلاوت کریں جو آپ (ص) کی شان میں نازل ہوئیں اور آپ (ص) کے لئے اشعار کے نذرانے پیش کریں تو ایسی صورت میں گویا اس نے حضور (ص) کی مہرورزی، تکریم اور ترفیع سے متعلق خداوند تعالی کا فرمان پورا کیا ہے۔ اگر مسلمان صرف ولادت کے دن کو اس کام کے لئے مخصوص سمجھتے ہیں تو ا سکی وجہ یہ ہے کہ اس دن آپ (ص) کے وجود مبارک اور پیدائش کا معجزہ ان پر باران رحمت بن کر برس پڑے۔یہی وجہ ہے کہ ہر سال اسی دن یہ جشن منایا جاتا ہے، اس دن کو شرع سے متعلق کئے بغیر ہی اس دن کا انتخاب ایک طرح کا چنائو ہوتا ہے جس کا شرع سے کوئی لینا دینا نہیں۔

۷۔ پاک لوگوں کی قبروں کی زیارت
سوال : کیا پاک لوگوں کی قبروں کی زیارت ایک مستحب عمل ہے؟
جواب: پاک لوگوں کی قبور بلکہ ہر شہر میں قبرستان کی زیارت کے پانے کچھ خاص نتائج ہوتے ہیں۔ یہاں ہم چند ایک کی طرف اشارہ کریں گے:

اس وادی کا دیدار جو انسانوں کی "ذاتی عاجزی" کی علامت اور ان کی مادی طاقتوں کے زوال کی نشانی ہے، بعض انتہائی تعمیری اور حیات بخش نتائج کا باعث بنتا ہے۔ایک باہوش انسان اس جہان کو دیکھ کر دنیا کی بے ثباتی کو نزدیک سے دیکھ اور سمجھ لیتا ہے اور اس کوشش میں لگ جاتا ہے کہ اپنے لئے معنوی زاد راہ جمع کرسکے۔ وہ "جہان آفرینش کے ہدف مند ہونے" کو دیکھتے ہوئے خود کو غفلت کے گرداب سے نجات دینے کی سعی کرتا ہے اور "سعادت اخروی" اور "حیات جاوداں" کے درپے ہوجاتا ہے۔
پیغمبر خدا (ص) اس تربیتی نکتے کے بارے میں فرماتے ہیں:

"اہل قبور کی زیارت کے لئے جایا کرو جو سرائے آخرت کی یاد دلاتے ہیں۔"

ایک اور جگہ فرماتے ہیں: 

"اہل قبور کی زیارت کے لئے جایا کرو کیونکہ وہ تمہارے لئے عبرت کا سامان ہوا کرتے ہیں۔"

اب تک جو کچھ کہا گیا وہ عام لوگوں کی قبروں کی زیارت کے بارے میں تھا۔ لیکن ان تمام سے زیادہ مرتبے والی زیارت شہداء کی قبروں کی زیارت ہوتی ہے۔ ان مجاہدین کی قبروں کی زیارت جنہوں نے اپنے خون سے اپنی قوم کی عزت اور شرافت کا دفاع کرتے ہوئے عظیم انسانی اور الہی تمنائوں کی پاسداری کرتے ہوئے اپنی جانوں کا نذرانہ پیش کیا ہے۔ یقیناً یہاں ایسی زیارت کا رتبہ عام قبور کی زیارت سے اونچا ہوجاتا ہے۔

شہیدوں کی قبروں پر حاضری ان کے تعمیری، روحی اور تربیتی پہلوئوں کے علاوہ بھی ان کے ساتھ ایک طرح کا پیمان ہوتا ہے۔ شہداء کی قبروں پر حاضری دینے والا شخص درحقیقت یہ اعلان کرتا ہے کہ وہ شہیدوں کے راستے میں گامزن ہے اور اس راہ میں ابھی تک پوری تن دہی اور وفاداری کا ثبوت پیش کررہا ہے اور ان کی تمام مقدس اور اہم آرزوئوں کا پاس رکھے ہوئے ہے۔

مفہوم کو مزید واضح کرنے کے لئے ہم یہاں ایک زندہ مثال پیش کررہے ہیں:

خانہ خدا کا کوئی بھی زائر اس عظیم مکان کی زیارت سے مشرف ہونے سے پہلے "حجر الاسود" پر ہاتھ پھیر کر حضرت ابراہیم علیہ السلام کے ہاتھ پر اپنی بیعت کا اعلان کرتا ہے اور "توحید" کے راستے میں اپنی پوری ثابت قدمی کا ثبوت پیش کرے گا اور توحیدکو پھیلانے کی راہ میں پورا تعاون کرے  گا۔ چونکہ زائر کا ہاتھ مستقیماً حضرت ابراہیم (ع) کے ہاتھوں کو چھونے کی سکت نہیں رکھتا اس لئے وہ ان عظیم ہاتھوں کی نشانی "حجرا لاسود" کو چھو کر ان سے اپنی بیعت کا اعلان کرتا ہے۔

اسلامی احادیث میں ہے کہ خانہ خدا کے زائر کو حجر الاسود چھوتے وقت یوں کہنا چاہیے:

"میرے ذمے جو امانت تھی، میں نے ادا کردی۔ اب از سر نو تجدید کا عمل دہرا رہا ہوں تاکہ آپ اس کی ادائیگی کی  گواہی دے سکیں۔"

بدر، احد اور کربلا کے دیگر شہداء (جنہوں نے اپنی جانوں پر کھیل کر انتہائی اہم آرزوئوں اور اہداف کا پاس رکھا) کی زیارت بھی اسی عظمت اور حقیقت سے سرشار ہے  اور ان کے مزاروں کی زیارت کرنے والے زائرین بھی ان سے وعدہ کرتے ہیں کہ ان کے مشن کو آگے بڑھائیں گے۔

دوسرے لفظوں میں ایک شہید کی قبر کی زیارت درحقیقت ایک طرح اس کی عزت افزائی اور احترام کرنے کے مترادف ہے اور چونکہ شہید دراصل چند خاص تصورات اور اہداف کے لئے لڑ کر اپنی جان کھو بیٹھا ہے اس لئے اس کی قبر کی زیارت کا مطلب یہ ہوگا کہ زیارت کرنے والے نے اس کے ہدف کو مقدس سمجھتے ہوئے خود کو اس ہدف کا پیروکار مانا ہے۔

پیغمبراسلام (ص) کے حرم مبارک میں حاضری
رسول اللہ (ص) اور ان کے پاک جانشینوں کے حرم مبارک میں حاضری جہاں ایک طرف ان کی فداکاریوں اور بشریت کی ہدایت کی غرض سے ان کی انتھک محنت کی گواہی دینا ہے، وہیں ان کے ہاتھوں پر بیعت کی حیثیت بھی رکھتا ہے۔ بارگاہ معصومین (ع) کی زیارت کے بارے میں آٹھویں امام (ع) یوں فرماتے ہیں:

"ہر امام اپنے دوستوں اور شیعوں کے ذمہ ایک عہد اور میثاق رکھتا ہے اور اماموں کی قبور کی زیارت درحقیقت اس وعدے کو عملی جامہ پہنانے کا ایک حصہ ہے۔"

دراصل جس وقت ایک زائر آئمہ (ع) کی قبروں کی زیارت کررہا ہوتا ہے تو وہ ان کے ساتھ وعدہ کررہا ہوتا ہے کہ زندگی میں ان کے بتائے ہوئے راستوں کے علاوہ کسی اور راہ پر گامزن نہیں ہوگا۔ 

رسول اللہ (ص) کے زائر زبان حال سے یوں کہتے ہیں:

یا رسول اللہ (ص)! اگر مہاجرین اور انصار نے حدیبیہ کے موقع پر آپ کے مبارک ہاتھوں پر بیعت کی کہ وہ حریم رسالت کا دفاع کریں گے
اورمکہ کی باایمان عورتوں نے آپ کے ہاتھ پر یہ کہہ کر بیعت کیا کہ شرک اور گناہ سے دور رہیں گی
 اگر آپ (ص) نے گناہگار مومنین کو حکم دیا کہ وہ آپ (ص) کے قریب آئیں اور آپ (ص) سے اپنے لئے طلب مغفرت کی دعا کریں
 تو اے رسول گرامی! اور اے امت کے شفیع! میں بھی آپ (ص) کے حرم میں حاضر ہوکر اور آپ (ص) کی پاک تربت کو چھو کر بیعت کرتا ہوں کہ آپ (ص) کے اہداف کی پاسداری کروں گا اور شرک اور دیگر گناہوں سے دوری اختیار کروں گے اور اس عمل کے بدلے آپ (ص) سے میری درخواست یہ ہے کہ آپ (ص) خداوند کے سامنے میری مغفرت اور بخشش کی دعا کیجئے۔
جیسا کہ قبور کی زیارت تمام فقہی مذاہب میں ایک مستحب امر ہے، ہم اس سے مربوط مزید روایات بیان نہیں کریں گے حتی کہ خود پیغمبرخدا (ص) بھی کبھی کبھار بقیع کا ارادہ فرمایا کرتے تھے اور جب اس سرزمین پر قدم رکھتے تھے تو یوں خطاب فرماتے تھے:

"اے باایمان لوگوں کے گھروں میں مکین لوگو! تم پر درود اور سلامتی ہو۔ خدا نے تم سے جس چیز کا وعدہ کیا تھا، کل تمہیں عطا کردے گا۔ تم اس وقت موت اور قیامت کے درمیان زندگی گزار رہے ہو اور (ایک دن) ہم بھی تم سے مل جائیں گے۔ اے خدا! اہل بقیع کو بخش دے!"

۸۔ عورتیں، قبور کی زیارت اور دو سوالات کے جوابات

سوال: کیا قبور کی زیارت عورتوں کے لئے منع نہیں ہے؟

جواب: عورتیں ہوں یا مرد، انہیں اپنے رشتہ داروں اور اولیاء اللہ کی قبروں کی زیارت کرنے کی یکساں اجازت ہے کیونکہ اسلام میں عورت اور مرد کے حقوق برابر ہیں۔ پس عورتوں کی قبور کی زیارت پر جانے کے متعلق کوئی دلیل ایسی نہیں ملتی جس میں انہیں اس کام سے  روکا گیا ہو، البتہ ہمارے پاس ایسی دلیل موجود ہے جس میں مرد اور عورت کو یکساں طور پر قبور کی زیارت کرنے کی اجازت دی گئی ہے۔

پیغمبر اسلام (ص) اسلامی معاشرے سے خطاب کرتے ہوئے یوں فرماتے ہیں:

"قبور کی زیارت کے لئے جلدی کرو کیونکہ (قبور) آخرت کی یاد کا سرچشمہ ہے۔"

ایک اور حدیث میں فرماتے ہیں:

"قبور کی زیارت کے لئے جائو کیونکہ اس کام میں تمہارے لئے عبرت کا سامان موجود ہے۔"

ٹھیک ہے کہ یہاں چونکہ صیغہ مذکر استعمال کیا گیا ہے، اس لئے ہم کہہ سکتے ہیں کہ روئے سخن مردوں کی طرف ہے لیکن جیسا کہ سب جانتے ہیں کہ قرآن کریم اور حدیث میں شامل تمام تر خطبوں اور آیات میں اگرچہ بظاہر مردوں کا نام آیا ہے، لیکن وہی آیات اور احادیث عورتوں پر بھی یکساں لاگو کرنے کے قابل ہیں۔ صرف وہ آیات اور احادیث جن میں عدم اشتراک پایا جاتا ہو، اس دائرہ کار میں نہیں آتیں۔ لہذا وہ تمام آیات جن میں لوگوں کو نماز اور زکات کی دعوت دی گئی ہے، ہرچند بظاہر ان کا روئے سخن مردوں کی طرف ہی کیوں نہ ہو، خواتین پر بھی لاگو ہوتی ہیں۔ جیسا کہ قرآن فرماتا ہے:

(وَأَقِيمُواْ الصَّلاَةَ وَآتُواْ الزَّكَاةَ وَمَا تُقَدِّمُواْ لأَنفُسِكُم مِّنْ خَيْرٍ تَجِدُوهُ عِندَ اللّهِ إِنَّ اللّهَ بِمَا تَعْمَلُونَ بَصِيرٌ)

ترجمہ:اور تم نماز قائم کرو اور زکوۃ ادا کرو کہ جو کچھ اپنے واسطے پہلے بھیج دو گے سب خدا کے یہاں مل جائے گا۔ خدا تمہارے اعمال کو خوب دیکھنے والا ہے۔

عربی قواعد کی رو سے اس آیت کے اصل مخاطبین مرد ہی ہیں لیکن آیت کا حکم مرد اور عورت دونوں پر یکساں طور پر لاگو ہوتا ہے۔

پس نتیجہ یہ نکلتا ہے کہ ہر چند دونوں احادیث میں اگرچہ مخاطبین مرد ہیں لیکن عورتیں بھی اس دائرے میں شامل ہوجاتی ہیں۔

اس حدیث کے علاوہ بعض دیگر روایات بھی ایسی ملتی ہیں جنہیں دیکھنے سے واضح ہوتا ہے کہ عورتوں کے لئےقبور کی زیارت کرنا جائز ہے۔ یہاں ہم چند ایک روایات پیش کررہے ہیں:
۱۔ مسلم، پیغمبر گرامی(ص) سے نقل کرتے ہوئے اپنی صحیح میں لکھتا ہے: جبرئیل آئے اور مجھ سے کہا: آپ (ص) کا پروردگار آپ کو حکم دیتا ہے کہ آپ (ص) اہل بقیع کی زیارت کے لئے جلدی جائیں اور ان کے حق میں بخشش کی دعا مانگیں۔

پیغمبرگرامی (ص) اپنے بستر سے اٹھے اور بقیع کی طرف روانہ ہوئے۔ عائشہ بھی پیغمبر (ص) کے پیچھے پیچھے چلی گئی۔ اس نے پیغمبرگرامی (ص) سے کہا: میں اہل بقیع کی زیارت کیسے کروں؟

پیغمبرگرامی (ص) نے فرمایا: کہو اس سرزمین کے رہنے والوں پر درود اور سلامتی ہو؛ مومنوں اور مسلمانوں کی طرف سے۔ خدا تمام گذشتگاں اور آنے والوں پر اپنی رحمت برسائے۔"

یہاں اہم  نکتہ عائشہ کو زیارت کے آداب سمجھانا ہے۔ اگر عورتوں کے لئے قبور کی زیارت کرنا حرام ہوتا تو پھر حضور (ص) نے کس طرح اپنی شریک حیات کو خود ہی قبور کی زیارت کے آداب سکھائے؟
اس کے علاوہ جب عائشہ یہی کچھ دیگر  عورتوں کے لئے نقل کرتی ہے تو اس کا مطلب یہ نکلتا ہے کہ قبور کی زیارت ان تمام عورتوں کے لئے جائز ہونی چاہیےاور خدا کے حکم کے سامنے عائشہ اور دیگر عورتوں میں کوئی فرق نہیں۔

۲۔ جناب فاطمہ سلام اللہ علیہا یعنی ہمارے رسول (ص) کی دختر گرامی او رآل عبا کا ایک اہم حصہ اپنے والد کی رحلت کے بعد اپنے چچا کی قبر کی زیارت کے لئے احد تشریف لے جایا کرتی تھیں، ان کی قبر کے کنارے دو رکعت نماز ادا کرتی تھیں اور زار و قطار روتی تھیں۔

اس روایت کو بیان کرنے کے بعد حاکم نیشاپوری کہتا ہے: اس حدیث کو روایت کرنے والے تمام لوگ ثقہ اور عادل ہیں۔ اس لئے ان میں اور صحیح مسلم اور صحیح بخاری کے راویوں کے درمیان کوئی فرق  نہیں۔

۳۔ ترمذی عبداللہ ابن ابنی ملیکہ سے نقل کرتے ہوئے رقمطراز ہے: جب ابوبکر کا بیٹا عبدالرحمن "حبشی" نامی جگہ فوت ہوا تو اس کا جنازہ مکہ لے جایا گیا اور وہیں سپرد خاک کردیا گیا۔ اس کے کئی سال بعد جب اس کی بہن، عائشہ، مکہ گئی تو عبدالرحمن کی قبر پر جاکر شدت تاثر سے زبان پر آئے ہوئے دو شعر پڑھے۔

۴۔ بخاری لکھتا ہے: پیغمبر (ص) نے ایک عورت کو ایک قبر کے کنارے روتے ہوئے دیکھا تو فرمایا: خودداری کا مظاہرہ کر اور عزیزوں کی جدائی میں صبر سے کام لے۔

بخاری نے اس حدیث کے بارے میں زیادہ کچھ نہیں لکھا، لیکن ابوداوود نے اپنی سنن میں حدیث کو یوں آگے بڑھایا ہے: اس عورت نے پیغمبر گرامی (ص) کو پہچانا نہیں، اس لئے ان پر اعتراض کرتے ہوئے بولی: آپ (ص) کو میری مصیبت سے کیا لینا دینا ہے۔ اسی وقت اس کے ساتھ موجود ایک اور عورت نے اس سے کہا: کیا تجھے معلوم ہے یہ مرد کون ہیں؟ وہ پیغمبر خدا (ص) تھے!

وہ عورت اپنے کام کے ازالے کے لئے پیغمبرگرامی (ص) کے گھر گئی اور عرض کرنے لگی: اے خدا کے رسول (ص)! مجھے بخش دیں۔ میں نے آپ کو پہچانا نہیں۔
پیغمبرگرامی (ص) نے فرمایا: مصیبت میں بردباری سے کام لینا بہتر ہے۔

اگر عزیزوں کی قبروں کی زیارت کرنا حرام ہوتا تو پیغمبراکرم (ص) اس خاتون کو صبر کی تلقین کرنے کی بجائے صاف طور پر اس عمل سے باز رہنے کی تاکید فرماتے اور کہتے: تیرا یہ عمل حرام ہے۔ حالانکہ ہم نے دیکھا کہ آپ (ص) نے اسے مصیبت میں صبر سے کام لینے کا کہا، نہ کہ قبر سے دوری کا۔

دو سوالوں کے جوابات
ایک گروہ ایسا بھی آیا جس نے عورتوں پر قبور کی زیارت کو حرام قرار دیا ۔ اس کے لئے انہوں نے درج ذیل دو احادیث کا سہارا لیا:
۱۔ "خدا قبور کی زیارت کرنے والی عورتوں کو اپنی رحمت سے دور کردے!"

جواب: یہ حدیث استدلال کے لئے لازمی شرط سے فاقد ہے۔ کیونکہ پہلے بیان شدہ دلیل کی بنا پر اسے منسوخ تصور کرنا چاہیے اور اتفاقاً اہل سنت کے بعض محدثین نے بھی اسے منسوخ ہی خیال کیا ہے۔ مثال ترمذی جس نے یہ حدیث نقل کی ہے، کہتا ہے: اس حدیث کا تعلق قبور کی زیارت سے پہلے کے زمانے سے ہے اور جب پیغمبراکرم (ص) تمام لوگوں پر قبور کی زیارت جائز ٹھہرائی تو پھر مرد و زن کی تخصیص ختم ہوگئی۔

قرطبی کہتا ہے: اس حدیث کا تعلق ان عورتوں سے ہے جنہوں نے اپنا بیشترین وقت قبرستانوں میں گزارا اور اس طرح اپنے شوہر کے حقوق پامال کئے ۔ کیونکہ پیغمبرخدا (ص) لفظ "زوارات" کا استعمال کیا ہے او رہم سب جانتے ہیں کہ یہ لفظ مبالغے کے صیغے کے لئے استعمال  ہوتا ہے۔ 

۲۔ ابن ماجہ حضرت علی بن ابی طالب (ع) سے نقل کرتا ہے: پیغمبرگرامی(ص) باہر نکلے اور عورتوں کو دیکھا کہ بیٹھی ہوئی ہیں۔ فرمایا: تم لوگ یہاں کس لئے بیٹھی ہو؟ انہوں نے کہا: ہم جنازے کی منتظر ہیں۔

حضور (ص) نے فرمایا: تم جنازے کو غسل دو گی؟

انہوں نے کہا: نہیں۔

حضور (ص) نے فرمایا: تو کیا تم  جنازے کو قبرستان تک لے جاؤ گی؟

انہوں نے کہا: نہیں۔

پھر حضور (ص) نے فرمایا: کیا جنازے کو قبر کے اندر اتارو گی؟

انہوں نے کہا: نہیں۔

یہاں حضور (ص) نے فرمایا: لوٹ جاؤ کہ تم پاداش کے مستحقین میں سے نہیں بلکہ گناہگاروں میں سے ہو۔

جواب: سند اور دلالت کی رو سے یہ حدیث قابل استدلال نہیں کیونکہ اس سند  کے راویوں میں "دینا بن عمرو" کا نام وارد ہوا ہے جو راوی شناسوں کی نظر میں ایک غیر واضح، جھوٹا، متروک اور خطاکار شخص تھا۔
کیا ایک ایسی حدیث پر استدلال کرنا ممکن ہے جس کا راوی اس حد تک ضعیف اور کمزور ہو؟
اسی طرح اگر ہم مان بھی لیں کہ اس کا راوی معتبر ہے تو بھی اس کا مضمون قبور کی زیارت سے کوئی تعلق نہیں رکھتا کیونکہ اس حدیث میں پیغمبراکرم (ص) نے صرف ان عورتوں کی سرزنش کی جو کوئی فریضہ انجام دینے یا مستحبی طور پر قبرستان نہیں آئی تھیں جس کا قبور کی زیارت سے کوئی سروکار نہیں۔

یہاں ایک اور نکتہ جس کا ذکر کرنا نہایت ضروری ہے یہ ہے کہ کہ اسلام دین فطرت اور تمام ادیان کی نسبت سب سے آسان مذہب ہے۔ پیغمبرگرامی(ص) کا فرمان ہے: اسلام کا آئین ایک پائیدار آئین ہے اور اسلام میں دوستی اور مدارا کے ساتھ داخل ہونا۔

ایک ایسی مومن ماں کو جس نے اپنا جوان بیٹا کھو دیا ہو اور اسے منوں مٹی کے تلے دبا دیا ہو اور جس کا دل کرب  اور درد سے جل رہا ہو،  صرف اس کے بیٹے کی قبر کی زیارت ہی تسلی دے سکتی ہے۔ ایسے عالم میں ماں کو اس کے بیٹے کی قبر کی زیارت سے روکنا جو ایک خلاف عقل امر ہے،  اس کے غم اور غصے میں اضافے ہی کا باعث بن سکتا ہے۔کیا یہ ممکن ہے کہ اسلامی شریعت ایک ماں کو ایسے عمل سے روکے اور پھر کہے کہ اسلام سب سے آسان اور سادہ دین ہے؟!

اصولی طو رپر قبور کی زیارت کا ایک اور پہلو یہ ہے کہ جب بھی کوئی اہل قبور کی زیارت کے لئے جاتا ہے تو اسے آخرت کی یاد آتی ہے۔ ایسے عالم میں سورہ فاتحہ اور قرآن کی تلاوت کے ساتھ چند لمحموں کے لئے وہ بھی رفتگاں کے ہمراہ ہوجاتا ہے۔ تو پھر یہ کیسے ممکن ہے کہ عورتوں کو اس فیض سے محروم ہی رکھا جائے؟ 
دوسرے لفظوں میں زیارت قبور کا فلسفہ جو آخرت کی یاد دلاتا ہے اور عبرت حاصل کرنے کا واحد راستہ ہے، کسی طرح بھی کسی ایک جنس سے مخصوص نہیں۔

البتہ قبور کی زیارت کو جاتے ہوئے یہ بات دھیان میں رکھنی چاہئے کہ زیارت کے دوران ہر قسم کی گناہ سے دور رہا جائے۔ پس اگر پرانے زمانے میں عورتوں کو قبور کی زیارت سے روکا بھی جاتا تو اس کی ایک وجہ یہ تھی کہ عورتیں وہاں زیارت کے آداب کا خیال نہ رکھتی تھیں۔

۹۔ قبور کے اوپر عمارت کی تعمیر

سوال: کیا قبور پر عمارت کھڑی کرنا جائز ہے؟
جواب:پاک اور صاف لوگوں کی قبور پر عمارت کھڑی کرنے کے شرعی کو کئی حوالوں سے ثابت کیا جاسکتا ہے۔ یہاں ہم چند ایک کی طرف اشارہ کررہے ہیں:
۱۔  پیغمبروں کی قبور کی حفاظت اور سلف صالح کا فریضہ
تاریخ اس بات کی گواہ ہے کہ انبیاء کی قبروں پر مزاروں کی تعمیر انسان کی پرانی عادت ہے اور ستارہ اسلام کے طلوع سے پہلے بھی بنی اسرائیل کے انبیاء کے قبور پر بنا تعمیر کرنے کی رسم تھی اور جب مسلمانوں نے فلسطین، شام اور اردن میں یہ مناطق فتح کرلئے، تو انہوں نے بھی ان قبور کی حفاظت کی پوری کوشش کی اور یہی وجہ ہے کہ آج بھی وہ قبریں اسی حالت میں موجود ہیں۔ جہاں مسلمانوں نے ان مزارات کو کوئی نقصان نہیں پہنچایا، وہیں ان کی از سر نو تعمیر کے بعد چند لوگوں کو ان کی حفاظت کی ذمہ داری بھی سونپی۔

۲۔ باقیات کی حفاظت، اصولوں کی حفاظت کا دوسرا نام ہے
اصولا باقیات کی حفاظت، خصوصاً پیغمبرگرامی (ص) کے آثار جیسے آپ (ص) کا گھر، بیویوں، صحابیوں اور دوستوں کے گھروں اور قبروں کی حفاظت کے بہت سے فائدے ہیں۔ جن میں سے چند ایک کی طرف ہم یہاں اشارہ کئے دیتے ہیں:

آج حضرت عیسی (ع) کی پیدائش کو بیس صدیوں سے اوپر کا عرصہ گزر چکا ہے اور اس عرصے میں حضرت عیسی (ع)، ان کی والدہ جناب مریم، ان کی کتاب انجیل اور ان کے دوست اور حواری مغربی سرزمین پر افسانوی رنگ اختیار کرگئے ہیں۔ یہاں تک کہ مستشرقین کا ایک گروہ ایک ایسے شخص کے بارے میں جس کا نام عیسی ہو، جس کی والدہ کا نام مریم ہو اور جو انجیل نامی کتاب کے ساتھ خدا کی طرف سے لوگوں کی طر ف بھیجا گیا ہو، پر شک کرتے ہیں اور ان کے وجود کو "مجنون عامری" اور  اس کی محبوبہ "لیلی" کا افسانہ قرار دیتے ہیں جسے صرف چند لوگوں کے تصورات نے جنم دیا ہے۔ آخر ایسا کیوں ہے؟ اس کی وجہ یہ ہے کہ حضرت عیسی (ع) کی کوئی چیز واقعی صورت میں ہمارے ہاتھوں تک نہیں پہنچ سکی۔ مثال کے طور پر ہم نہیں جانتے کہ حضرت عیسی (ع) کہاں پیدا ہوئے؟ کس گھر میں پلے بڑھے اور وہ کون سی جگہ تھی جہاں انہیں نصرانیوں کے عقیدے کے مطابق دفن کردیا گیا؟ اور یہ چار گانہ اناجیل (انجیل کی جمع) جن میں سے ہر ایک کے آخر میں حضرت عیسی (ع) کے قتل اور تدفین کا ذکر آیا ہے، ان کی اپنی ذات سے مربوط نہیں اور بے شک ان کی وفات کے بعد سامنے آئی ہیں۔ اس رو سے بہت سے محققین ایسے ہیں جنہوں نے ان کتابوں کو دوسری صدی عیسوی کے ادبی کاموں میں سے قرار دیا ہے۔لیکن اگر ان سے متعلق تمام چیزیں اپنی اصل صورت میں موجود رہتیں تو آج ان کے اصلی اور سچے ہونے پر دلالت کرتیں اور شک کے شکار ان وہمی لوگوں کے لئے کسی تردید کا امکان باقی نہ رہتا۔
لیکن مسلمان کھلم کھلا تمام دنیا کے لوگوں سے کہتے ہیں: آج سے چودہ صدیوں پہلے حجاز کی سرزمین سے ایک مرد انسانی معاشرے کی رہبری کے لئے اٹھا اور اس راہ میں اسے حیرت انگیز کامیابیاں حاصل ہوئیں۔ اس شخص کی زندگی کی تمام خصوصیات محفوظ ہیں بغیر اس کے کہ اس عظیم انسان کی زندگی کے بارے میں چھوٹے سے چھوٹا شک کسی کے ذہن میں آئے۔ اس شخص نے جس گھر میں آنکھ کھولی، وہ گھر بھی محفوظ ہے۔ جس پہاڑ پر اس انسان پر پہلی بار وحی اتری اس پہاڑ کا نام کوہ حرا تھا۔ یہ وہ مسجد ہے جہاں وہ نماز ادا کرتا تھا اور یہ رہا وہ گھر جہاں انہیں سپرد خاک کیا گیا۔ یہ چند گھر ان کے بیٹوں، بیویوں اور رشتہ داروں کے ہیں اور یہ رہے ان کے بیٹوں، اوصیاء، خلفاءاور بیویوں کے مزارات اور قبور!!۔۔

اب اگر ہم یہ تمام آثار اور باقیات نیست و نابود کردیں تو یقیناً ہم ان کی تمام اصلی نشانیاں مٹا دیں گے اور اسلام کے دشمنوں کو موقع فراہم کریں گے کہ وہ اپنی طرف سے جو چاہیں، کہیں۔

اس بنا پر آثار رسالت اور خاندان عصمت کو ویران کرنا جہاں ایک طرف ان کی ایک طرح کی ہتک اور بے احترامی ہے، وہیں یہ عمل اسلام کے اصلی اصولوں سے جنگ اور پیغمبر (ص) کی اصالت سے دشمنی کے بھی مترادف ہے۔اسلام کا آئین ایک ابدی اور جاودانی آئین ہے اور یہ آئین قیامت تک کے انسانوں کے لئے ہدایت اور رہبری کا سرچشمہ رہے گا۔ ہزاروں سال بعد آنے والی نسلوں کو بھی ان کی اصالت کی نگہبانی کرنی چاہیے۔ جس کے لئے لازمی ہے کہ ہم ان تمام آثار اور باقیات کو بطور احسن اور بطور کامل ان تک پہنچانے کا اقدام کریں اور اس طرح دین  اور نئے زمانوں کی راہ میں مثبت قدم اٹھانے کے اہل بن جائیں اور ایسا کوئی کام انجام نہ دیں جس سے پیغمبر (ص) کی نبوت کا انجام بھی حضرت (ع) کی نبوت جیسی ہو۔
۳۔ پیغمبروں کے گھروں کی بلندی
آیہ نور کے نام سے معروف ایک آیت میں قرآن مجید نے خدا کے نور کو ایک روشن چراغ سے تشبیہ دی ہے جو چمکتے ہوئے ستاروں کی طرح ہمیشہ روشن رہنے والا ہے۔ اس کے بعد اگلی آیت میں اس روشن چراغ کی اصل جگہ ان مکانوں کو قرار دیتا ہے جہاں آزاد منش انسان دن رات خدا کی تسبیح اور حمد و ثنا میں مشغول رہے ہوں، جیسا کہ فرماتا ہے:
(رِجَالٌ لَّا تُلْهِيهِمْ تِجَارَةٌ وَلَا بَيْعٌ عَن ذِكْرِ اللَّهِ وَإِقَامِ الصَّلَاةِ وَإِيتَاء الزَّكَاةِ يَخَافُونَ يَوْمًا تَتَقَلَّبُ فِيهِ الْقُلُوبُ وَالْأَبْصَارُ)

ترجمہ: وہ مرد جسے کاروبار یا دیکگر خرید و فروخت ذکر خدا، قیما نماز اور ادائے زکوۃ سے غافل نہیں کرسکتی یہ اس دن سے ڈرتے ہیں جس کے ہول سے دل اور نگاہیں سب الٹ جائیں گی۔
اب دیکھنا یہ ہے کہ بیوت سے کیا مراد ہے؟ ایک بات تو مسلم ہے کہ بیت مسجد کے علاوہ کسی جگہ کو کہتے ہیں کیونکہ یہ لفظ "بیتوتہ" یعنی رات بسر کرنے سے مشتق ہے اور اگر انسان کے گھر کو بیت کہاجاتا ہے تو اس کی وجہ بھی یہی ہے کہ انسان اپنے گھر میں رات بسر کرتا ہے۔

جب بھی قرآن مسلمانوں کی عبادت گاہ یا پرستگاہ کا ذکر کرتا ہے، اس کے لئے لفظ "مسجد" یا "مساجد" کا انتخاب کرتا ہے۔ قرآن میں یہ لفظ ۲۸ مرتبہ استعمال ہوا ہے جن میں سے بعض واحد اور بعض جمع کے صیغے کے طور پر آیا ہے۔اس کے علاوہ جب بھی قرآن "مسکن" یا "ماوی" (گھر) کی بات کرنا چاہتا ہے تو اس کے لئے لفظ "بیت" سے استفادہ کرتا ہے جسے وہ واحد اور جمع دونوں صورتوں میں استعمال کرتا ہے۔ قرآن میں یہ لفظ ۶۶ بار استعمال ہوا ہے اور ہر جگہ اس کے معنی "گھر" ہی کے ہیں۔ نتیجہ یہ نکلتا ہے کہ قرآن کی نگاہ میں "بیت" اور "مسجد" کے معنی ایک نہیں اور ان دونوں کو ایک تصور کرنے کی کوئی دلیل موجود نہیں۔

پس یہ بات طے ہے کہ ان بیوت یا مکانات سے مراد انبیاء، اولیاء اور آزاد منش انسانوں کے مکانات ہیں جہاں وہ صبح و شام خداکی حمد و ثنا اور تسبیح میں مشغول رہتے ہیں۔ انس بن مالک سے نقل کرتے ہوئے جلال الدین سیوطی لکھتے ہیں: جس زمانے میں رسول اللہ (ص) نے مسجد میں "فی بیوت اذن اللہ ان ترفع" والی آیت کی تلاوت کی، تو آپ (ص) کے دوستوں میں سے ایک شخص نے کھڑے ہوکر پوچھا: ان گھروں سے مراد کون سے گھر ہیں؟ پیغمبراکرم (ص) نے فرمایا: پیغمبروں کے گھر۔ اس اثناء میں ابوبکر اپنی جگہ سے اٹھا اور کہا: کیا یہ گھر (حضرت علی علیہ السلام اور جناب فاطمہ سلام اللہ علیہا کے گھر کی طرف اشارہ کرکے) بھی انہیں گھروں میں سے ہے جن کے رتبے بلند کرنے کا خداوند تعالی نے وعدہ فرمایا ہے؟ پیغمبرخدا (ص) نے فرمایا: جی ہاں! یہ انہی میں سب سے برترین گھروں میں سے ہے۔"

یہاں تک یہ بات سمجھ میں آجاتی ہے کہ بیوت سے مراد مساجد نہیں بلکہ پیغمبروں کے گھر ہیں۔ اب یہ دیکھنا چاہیے کہ رفع سے کیا مراد ہے؟ یہاں اس لفظ کی دو احتمالی صورتیں موجود ہیں:

۱۔ رفع سے مراد حسیاتی بلندی ہے۔

۲۔ رفع سے مراد معنوی بلندی ہے۔

پہلی صورت میں رفع سے مراد درودیوا رکو بلند کرنا ہے جیسا کہ آیت میں فرماتا ہے: "رجع سمکہا فسواہا"

 

لیکن چونکہ یہاں قرآن کریم ان بیوت کی بات کررہا ہے  جو پہلے سے ہی درو دیوار رکھتے ہیں۔ اس لئے لازمی ہے کہ یہاں آیت سے مراد "بیوت" کی معنوی بلندی لی جائے۔"یعنی ان کی رفعت اور منزلت اور ان بیوت کی ترفیع کی ایک صورت یہ بھی ہے کہ انہیں ہرطرح کی آلودگی سے نہ صرف محفوظ رکھا جائے بلکہ بوقت ضرورت ان کی از سر نو تعمیر بھی کی جائے۔

یہ خصوصیات صرف اور صرف ان گھروں میں رہنے والے بزرگ لوگوں کی مرہون منت ہیں جوتمام رات خدا کی یاد میں مشغول رہتے ہیں، نمازیں ادا کرتے ہیں، زکات ادا کرنے سے اپنے ہاتھ نہیں روکتے۔ انہیں عظیم لوگوں کی وجہ سے خدا نے یہ حکم جاری کیا ہے کہ ان کے باقیات کو عزت و تکریم کی نگاہ سے دیکھنا چاہیے اور انہیں ویران ہونے اور آلودگی سے بچایا جائے۔

ہم سب جانتے ہیں کہ پیغمبر (ص) کو ان کے اپنے گھر کے اندر سپرد خاک کردیا گیا یعنی بالکل اسی جگہ جہاں وہ خدا کو یاد کرتے تھےاور ان کی تعریف اور ستائش فرماتے تھے۔ آپ (ص) کا گھر، جیسا کہ آیت میں ہے، انتہائی احترام اوربلندی کا حامل ہے اور اس کو کسی بھی طرح ویران کرنے کی کوشش، تخریب کرنے کی سعی اور آلودہ کرنے کا خیال اس کی شان سے دور اور قرآن کے احکامات کے منافی ہے۔

مدینہ منورہ میں بعض دیگر بیوت بھی بڑی بڑی شخصیات کی آرامگاہیں ہیں: 

ایک انتہائی صحیح روایت
 کی بنا پر حضرت فاطمہ الزہرا سلام اللہ علیہا اپنے ہی گھر کے اندر مدفون ہیں، جو اب تک بھی موجود ہے۔ 
حضرت امام ہادی علیہ السلام اور حضرت امام حسن عسکری علیہ السلام بھی انہیں گھروں کے اندر مدفون ہیں جہاں وہ خداوند تعالی کی پرستش کیا کرتے تھے۔ ا س صور ت میں آیت کے مطابق یہ تمام گھر منزلت اور رفعت کے حامل ہیں اور ان کو تخریب کرنا آیت کے منافی ہے۔

محلہ بنی ہاشم میں چند سال پہلے تک حضرت امام حسن علیہ السلام اور حضرت امام حسین علیہ السلام کے گھر اور امام صادق علیہ السلام کا مدرسہ موجود تھے اور راقم الحروف سن ۵۱ ہجری شمسی میں ان بیوت کی زیارت سے شرف یاب ہوا ہوں، لیکن افسوس کی بات ہے کہ مسجد النبوی کو وسعت دیتے وقت  یہ تمام باقیات مٹا دیئے گئے۔ حالانکہ مسجد کی وسعت کا ان باقیات سے کوئی لینا دینا نہیں تھا۔

۴۔ قبور کی حفاظت، مہر و محبت کی علامت ہے
پیغمبر اکرم(ص) اور آپ (ص) کے خاندان کی دوستی اور محبت کا شمار ان احکام میں ہوتا ہے جن پر اسلام نے کافی تاکید کی ہے اور اس بارے میں بہت سی آیات اور روایات ملتی ہیں ۔ 
پیغمبرگرامی(ص) نے فرمایا:
"تین چیزیں ایسی ہیں کہ جس کو ملے اسے ایمان کی مٹھاس کا اندازہ ہوجاتا ہے۔ ان میں سے ایک یہ ہے کہ انسان کے نزدیک خدا اور اس کے پیغمبر تمام چیزوں سے زیادہ محبوب تر ہوں۔۔۔"

پیغمبرخدا (ص) سے محبت کے بہت سے طریقے ہیں جن میں سے چند ایک کی طرف ہم یہاں اشارہ کریں گے:
آپ (ص) کی باتوں کو منتشر کرنا۔
آپ (ص) کی باقیات اور نشانیوں کی حفاظت۔

آپ (ص) کی قبر مبارک پر بنا کی تعمیر۔

یہ تمام امور ان کے ساتھ ایک طرح محبت کا اظہار کرنا ہوتا ہے۔

ترمذی اپنی سنن میں نقل کرتے ہوئے لکھتا ہے:

"پیغمبراکرم (ص) نے امام حسن اور امام حسین علیہم السلام کے ہاتھوں کو تھاما اور فرمانے لگے: جو شخص مجھے، ان دو بچوں کو، ان کے والد اور والدہ کو دوست رکھے گا، قیامت کے دن میرا ہم مرتبہ ہوگا۔"

ہم سب جانتے ہیں کہ پیغمبرگرامی (ص) کے بڑے نواسے (امام حسن علیہ السلام) بقیع کی سرزمین میں جبکہ آپ (ص) کے چھوٹے نواسے (حضرت امام حسین علیہ السلام) کربلا کے میدان میں مدفون ہیں جن کے روضے ہمیشہ سے مسلمانوں کی زیارتگاہ رہے ہیں اور رہیں گے۔ان کے مزاروں پر ہر قسم کے سائبان بنانے کا مطلب رسول اللہ (ص) کے ان دو نواسوں سے اپنی محبت کا اظہار کرنے کے مترادف ہے اور اس عمل کا اجر وہی کچھ ہوگا جس کا ذکر پیغمبرخدا (ص) نے درج بالا حدیث میں کیا ہے۔

آج دنیا کی تمام زندہ قومیں اس کوشش میں لگی ہوئی ہیں کہ اپنے قومی اور مذہبی ہیرو (یعنی فوجی اور سیاسی سربراہان اور مصلحین) کو کسی نہ کسی طرح زندہ رکھ سکیں اس لئے ان کے اجسام کو عظیم قرار دیتے ہوئے ایک صاف ستھری جگہ چمکتی ہوئی بنا کے زیر سایہ دفن کرتے ہیں اور آنے والی نسلیں بھی گزشتہ نسلوں کی طرح ان اشخاص کا احترام کرتی رہیں گی۔ ہم مسلمانوں کو بھی چاہیے کہ مختلف طریقوں سے (آرامگاہوں کی تعمیر وغیرہ کے ذریعے) اپنے ہر بے نظیر اور بے مثال ہیرو کو زندہ رکھنے کی کوشش کرنی چاہیے۔
اس دلیل پر غور کرتے ہوئے:

الف: پہلے کے انبیاء کی قبور کی حفاظت اور سلف صالح کی ذمہ داری ؛

ب: باقیات اور اصلی چیزوں کی حفاظت۔

ج۔ اولیاء سے مربوط ابنیہ کی حفاظت ایک طرح ان کے گھروں کی حفاظت کے مترادف ہے۔

د۔ اولیاء کے باقیات کی حفاظت ان سے اپنی محبت کا اظہار کرنا ہے۔
پس کسی بھی انسان کے لئے شک اور تردید کی گنجائش باقی نہیں رہتی کہ قبروں پر بنا ڈالنا نہ صرف یہ کہ شرعی لحاظ سے حرام نہیں ہے بلکہ اس  کی ترغیب بھی دی گئی ہے۔
اولیاء کی قبروں کی تعمیر کے بارے میں حضرت امام جعفر صادق (ع) کی ایک حدیث
امام صادق (ع) نے فرمایا: میرے والد نے اپنے والد محترم سے اور انہوں نے حسین بن علی سے اور انہوں نے علی بن ابی طالب (ع) سے نقل کیا ہے کہ پیغمبر (ص) نے فرمایا: اے علی (ع)! یہ لوگ آپ کو عراق کی سرزمین پر قتل کردیں گے اور وہیں آپ کی تدفین ہوگی۔ علی (ع) فرماتے ہیں: میں نے پیغمبر (ص) کی خدمت میں عرض کیا: جو لوگ ہماری قبروں کی زیارت کریں اور انہیں تعمیر کرنے کے درپے ہوں اور وہاں آئیں جائیں، ان کے لئے کیا اجر ہے؟

پیغمبراکرم (ص) نے فرمایا: اے ابوالحسن! خدا نے تمہارے اور تمہارے بیٹوں کے مزاروں کو بہشت کا ایک ٹکڑا اور اس جنت کی مٹی کا ایک حصہ قرار دیا ہے۔ اور خدا اپنے برگزیدہ اور بزرگوار بندوں کے دلوں میں آپ کی محبت جگا دے گا۔وہ تمہاری (محبت کی) راہ میں تمام دکھ درد جھیلنے کو گوارا کرلیں گے۔ تمہاری قبروں کو بنائیں گے وہ بھی صرف اور صرف خدا کے تقرب اور پیغمبرخدا (ص) سے اظہار دوستی کے لئے۔

۱۰۔ اولیاء کی قبروں کے نزدیک نماز ادا کرنا

سوال: کیا اولیاء کی قبروں کے نزدیک نماز ادا کرنے اور دعائیں پڑھنے کی شرعی اجازت ہے؟

جواب: ان تمام مسئلوں میں سے جن کے بارے میں وہابی خاص طور پر سوالات اٹھاتے رہتے ہیں، ایک مسئلہ اولیاء کی قبور کے نزدیک نماز ادا کرنا ہے۔ ایک مدت تک وہ اس مسئلے کو مکروہ اعلان کرتے رہے ہیں۔
لیکن افسوس کا مقام ہے کہ ایک مدت گزرنے کے بعد یہ مسئلہ مکروہ سے ممنوع ہوگیا اور اس کے بعد اسے شرک گرداننے لگے۔ اب ہم اس مسئلے کا مطالعہ قرآن کی روشنی میں کریں گے تاکہ اس کے بارے میں خدا اور اس کے پیارے رسول (ص) کا حکم واضح ہوجائے۔ 
۱۔ قرآن خانہ خد اکی زیارت کے لئے آنے والوں کو حکم دیتا ہے کہ مقام ابراہیم کے پاس نماز ادا کریں۔ فرماتا ہے:
(وَإِذْ جَعَلْنَا الْبَيْتَ مَثَابَةً لِّلنَّاسِ وَأَمْناً وَاتَّخِذُواْ مِن مَّقَامِ إِبْرَاهِيمَ مُصَلًّى)

ترجمہ: اور اس وقت کو یاد کرو جب ہم خانہ کعبہ کو امن ثواب اور امن کی جگہ بنایا اور حکم دے دیا کہ مقام ابراہیم کو مصلی بنائو۔
اب سوال یہ پیدا ہوتا ہے کہ آخر خدا نے اپنے لئے نماز ادا کرنے کے لئے مقام ابراہیم ہی کوکیوں چنا؟ کیا اس کا مطلب اس کے علاوہ کچھ اور بھی ہوسکتا ہے کہ ہم اس توحید کے معلم کی جگہ تبرک تلاش کریں؟

تو پھر اس صورت میں کیا مقام ابراہیم اور مقام پیغمبرخدا (ص) میں کوئی فرق موجود ہے؟ یا پیغمبروں کے اپنے مقام اور ان کی آرامگاہوں کے درمیان کوئی فرق ہے جنہوں نے انہیں اپنی آغوش میں سمیٹ رکھا ہے؟

۲۔ احادیث کی رو سےپیغمبر اکرم (ص) معراج کی شب مدینہ میں طور سینا اور بیت لحم میں اترے اور وہاں نماز ادا کی۔ جبرئیل (ع) نے ان سے کہا: اے خدا کے پیغمبر(ص) کیا آپ کو معلوم ہے کہ آپ کہاں نماز ادا کررہے تھے؟  آپ "طیبہ" میں نماز ادا کررہے تھے جہاں آپ ہجرت فرمائیں گے اور آپ (ص) نے طور سینا پر نماز ادا کی جہاں خدا نے حضرت موسی (ع) سے کلام کیا؛ اور بیت لحم میں نماز ادا کی جہاں حضرت عیسی (ع) متولد ہوئے۔

کیا اس حدیث کو دیکھتے ہوئے زادگاہ اور آرامگاہ کی تفریق مٹ نہیں جاتی؟ درج بالا آیت اور مذکورہ روایت سے ایک ضابطہ کلی کی طرف اشارہ کرنا مقصود ہے جو یہ ہے کہ ایسی زمین جو توحید پھیلانے والے انسانوں اور مردان خدا کے ساتھ نسبت رکھتی ہو، ایک مقدس اور مبارک خطہ بن جاتی ہے۔ اور اس سے بہتر کیا ہوسکتا ہے کہ انسان وہاں اپنے پروردگار کی عبادت کرے اورہ ہم سب جانتے ہیں کہ ایسی زمینوں پر عبادت انسانوں کی عبادت اور پرستش نہیں بلکہ خداوند تعالی اور متبرکہ اماکن کی پرستش کی ایک قسم ہے۔
کبھی کبھار ایسا بھی ہوتا ہے کہ ایک صابر انسان یا ایک باایمان عورت کی کوششیں سبب بنتی ہیں کہ ان کے نقش قدم لوگوں کے لئے عبادتگاہ کی صورت اختیار کرجائے اور اس نقطے پر لوگ خدا کو پوجنے آجائیں۔ مثال کے طور پر حضرت اسماعیل (ع) کی والدہ جناب ہاجر کا نام لیا جاسکتا ہے جنہوں نے ہرقسم کے دکھ درد جھیلے اور خدا نے ان کی قدمگاہ کو عبادت کے لئے چنا اور حکم دیا کہ خانہ خدا کے زائرین صفا اور مروہ کے مابین دوڑ لگائیں بالکل اسی طرح جس طرح حضرت ہاجر دوڑی تھیں۔ اگر اس بزرگوار خاتون کا صبر اور حوصلہ اس باعث بن سکتا ہے کہ ان کی قدمگاہ متبرک اور محل عبادت بن سکتی ہے تو پھر کیا وجہ ہوسکتی ہے کہ وہ جگہ جہاں ہمارے پیارے نبی حضرت محمد (ص) آرام فرما ہیں، مقدس او رمعتبر نہ ہو حالانکہ ہم دیکھتے ہیں کہ آپ (ص) راہ خدا میں حضرت ہاجرہ سے کئی گنازیادہ بردبار تھے اور ان کی نسبت بہت زیادہ دکھ درد جھیلے! 
اہم بات یہ ہے کہ ابن قیم (ابن تیمہ کے شاگرد) نے نادانستہ طور پر خود ہی اس بات کا اعتراف کیا ہے۔ وہ کہتا ہے: آخرکار حضرت ہاجر کی بردباری، ان کے بیٹے کی دوری اور تنہائی اور ذبح ہونے کے لئے آمادگی اس نتیجے پر منتج ہوئی کہ ماں بیٹے کی قدمگاہوں کو تمام مومن عورتوں اور مردوں کی عبادتگاہ بنا دیا گیا۔ یہ خدا کی سنت ہے، وہ جسے چاہتا ہے عزت اور بلندی عطا کرتا ہے۔

۳۔ دنیا کے تمام مسلمان چودہ سو برسوں سے پیغمبر خدا (ع) کی قبر مبارک کے پاس کھڑے ہوکر خدا کی عبادت کرتے رہے ہیں۔ اگر پیغمبروں کی قبور کے کنارے نماز ادا کرنا مکروہ، حرام یا باطل ہوتا، تو آخر کیا وجہ ہے کہ صحابیوں اور تابعین میں سے کسی نےبھی اس بات پر اعتراض نہیں کیا؟ اور اگر کوئی شخص مسجد نبوی میں صفہ کے حصے میں نماز ادا کرے، تو پیغمبر (ص) کی قبر مبارک اس کے عین سامنے ہوگی۔ کیا ایسی صورت میں کہا جاسکتا ہے کہ ایسی نماز باطل یا مکروہ ہے؟

۴۔ ہم سب پیغمبر گرامی (ص) کی عظیم بیٹی (ع) کے بلند مقام سے واقف ہیں۔ آپ (ع) وہ عظیم ہستی ہیں کہ آپ کے بارے میں پیغمبراکرم (ص) نے فرمایا:

"فاطمہ (ع) میرے وجود کا ایک حصہ ہیں، اس لئے جس نے انہیں دکھ دیا، سمجھ لے کہ مجھے دکھ دیا ہے۔"

پیغمبراکرم (ص) کی یہی عظیم بیٹی (ص) جمعے کے دنوں میں اپنے چچا حضرت حمزہ کی قبر کی زیارت کے لئے تشریف لے جایا کرتی تھیں، وہاں نماز ادا کرتیں اور ان کی قبر کے کنارے آنسو بہاتیں۔

۵۔ پیغمبرخدا (ص) کی ہمسر عائشہ آپ (ص) کی رحلت کے بعد بھی کافی برسوں تک زندہ رہی اور اس حجرے میں نماز ادا کرتی تھی جہاں پیغمبرگرامی (ص) کا جسد مبارک دفن تھا۔ ان پر تو کسی نے بھی اعتراض نہیں کیا۔
سمہودی اپنی کتاب وفا الوفاء میں یاد دلاتا ہے کہ عائشہ نے کہا: میرے اور سہ گانہ قبور کے درمیان کوئی فاصلہ حائل نہیں تھا جب تک کہ عمر کو میرے حجرے کے اندر سپرد خاک نہیں کردیا گیا۔ اس دن کے بعد میرے اور قبور کے درمیان دیوار کھڑی کردی گئی۔

اس واقعے سے یہ ثابت ہوتا ہے کہ پیغمبر (ص) کی ہمسر عائشہ نے تقریباً پندرہ برسوں تک آپ (ص) قبر مبارک کے پاس نماز ادا کی اور تاریخ کی کتابوں میں کہیں بھی نہیں آیا کہ وہ نماز ادا کرنے کے لئے حجرے سے باہر نکلتی تھی۔

۶۔ ہم سب جانتے ہیں کہ "حجر اسماعیل" حضرت اسماعیل (ع) اور آپ کی والدہ جناب ہاجر کی آرامگاہ ہے اور آج تک کسی بھی فقیہہ نے یہ فتوی صادر نہیں کیا کہ حجر اسماعیل میں نماز ادا کرنا مکروہ یا حرام ہے۔

لیکن یہ خاص گروہ جہاں شہداء کی قبور کے کنارے نماز ادا کرنے کی ممانعت کرتے ہیں، وہیں یہ بھی کہتے ہیں کہ ہمیں دعا مانگتے وقت پیغمبر (ص) کے حجرےکی طرف نہیں دیکھنا چاہیے بلکہ چاہیے کہ ہم دعا مانگتے وقت قبلے کی طرف رخ کرکے کھڑے ہوجائیں۔ حالانکہ ابوجعفر منصو ر نے حرم  پیغمبر (ص) میں مدینہ کے فقیہہ مالک بن انس سے پوچھا: کیا میں قبلے کی طرف رخ کرکے دعا مانگوں یا پیغمبر (ص) کی قبر مبارک کی طرف؟ مالک نے جواب دیا: تم کس لئے پیغمبر (ص) سے روگردانی کرتے ہو؟ حالانکہ وہ تمہارے اور تمہارے باپ حضرت آدم (ع) کی نجات کا وسیلہ ہے۔ پس پیغمبر (ص) کی طرف رخ کرو اور ان سے شفاعت طلب کرو، خدا انہیں تمہارا شفیع قرار دے گا۔"

درج بالا چھ دلائل کے بعد کسی اور دلیل کی ضرورت پیش نہیں آتی تاکہ ہم ثابت کردکھائیں کہ انبیاء اور اولیاء کے مزارات اور قبوراتنی اہمیت کی حامل ہیں کہ وہاں نماز ادا کرنا بالکل صحیح اور خداوند تعالی کے دربار میں قابل قبول ہے۔
۱۱۔ شہداء کے لئے عزاداری اور سوگواری کے مراسم

سوال: راہ حق کے شہداء کے لئے عزاداری کا فلسفہ کیا ہے؟

جواب: راہ حق کے شہداء کے لئے عزاداری درحقیقت ان کی یاد منانا اور ان کے مشن کو زندہ رکھنا ہے۔ ایک ایسا مشن جس کی بنیاد کو استحکام دین کے راستے میں فداکاری اور ذلت و خواری کے آگے نہ جھکنا فراہم کرتا ہے۔ان  شہداء کی منطق یہ تھی: "ذلت کی زندگی سے عزت کی موت بہتر ہے"۔وہ خدا کے دین کی سربلندی اورمومنین کی عزت کے تحفظ کے لئے شہید ہوئے۔ ان کی یاد منانا ان کی منطق کو زندہ رکھنے کے مترادف ہے تاکہ آنے والی نسلیں اور دیگر قومیں بھی ان کےاس مشن سے سبق سیکھیں اور ان کے مشن کو آگے بڑھائیں۔

شہید ایک ایسے چراغ کے مانند ہے جو خود تو جلتا ہے لیکن اپنے آس پاس روشنی کرتا ہے کیونکہ یہ لوگ اپنا خون بہاکر اور اپنی مادی زندگی کا خاتمہ کرکے  معاشرے کو ظالم حکمرانوں کی غلامی سے نجات دیتے ہیں۔ کیا عقل اور منطق کی رو سے ایسے افراد کی یاد منانا ایک پسندیدہ عمل اور نیک کام نہیں ہے؟ ہم دیکھتے ہیں کہ پیغمبر (ص) عام افراد کی وفات پر اشک بہاتے ہیں اور لوگ نالہ کرتے ہیں تو کیا اچھا نہیں اگر شہیدوں کی آبرو اور عزت و تکریم کے لئے مختلف موقعوں پر ان کے لئے مجالس برپا ہوں اور گریہ و زاری کی جائے؟
راہ حق کے شہداء میں سب سے زیادہ حضرت امام حسین (ع) (جو سید الشہداء اور تمام آزاد انسانوں کے رہبر و رہنما ہیں) کے لئے مجالس کا انعقاد کیا جاتا ہے کیونکہ آپ (ع) نے دیگر تمام شہداء سے زیادہ لوگوں کو ظلم و ستم کے آگے خم نہ ہونے کی تعلیم دی۔ آپ  (ع) نے عزت کی موت اور شمشیر کے سائے میں جانے کو ایک ذلت آمیز زندگی پر فوقیت دی  اور آخر کار "شہادت کے بستر" پر خدا کی  آواز پر لبیک کہا اور خالق حقیقی سے جاملے۔
آپ (ع) کلمہ حق کی راہ میں ایثار اور قربانی کے دلباختہ تھے، یہی وجہ ہے کہ مسکراتے ہوئے کھلی باہوں سے شہادت کا  استقبال کیا۔
نشان مرگ مومن با تو گویم

اگر مرگش رسد خندان بمیرد

(ترجمہ: میں تمہارے ایک مومن انسان کی موت کی علامت بتاتا ہوں۔ جب اس کی موت کا وقت آجاتا ہے تو وہ ہنستے ہوئے جان دیتا ہے۔)

انہیں نجات دینے کے لئے جب دشمنوں نے اپنا ہاتھ ان کی طرف بڑھایا لیکن آپ (ع) نے ان کی پیشکش ٹھکرا دی کیونکہ آپ کو معلوم تھا کہ اس پیشکش کی منظوری کا مطلب ذلت سے بھری ایک زندگی قبول کرنا ہے۔

جو کچھ ہم نے بیان کیا وہ ان الفاظ کا ترجمہ تھا جو محقق تاریخ ابن ابی الحدید نے تمام آزاد انسانوں کے رہبر حضرت امام حسین (ع) کے لئے بیان کیا ہے۔ بہتر ہوگا کہ ہم یہاں اصل متن بھی قارئین کے سامنے پیش کریں:

"سید اہل الاباء، الذی علم الناس الحمیۃ والموت تحت ظلال السیوف اختیار اً لہ علی الدنیہ، ابو عبداللہ الحسین ابن علی بن ابی طالب (ع)۔
عرض علیہ الامان فانف من الذل، و خاف من ابن زیاد ان ینالہ بنوع من الہوان، ان لم یقتلہ فاختار الموت علی ذلک۔"

اس جواب کے بیان سے دو اور سوالات جنم لیتے ہیں:

۱۔ کیا شیعہ مذہب آہ و زاری اور گریہ و ماتم کا مذہب ہے؟

۲۔ امام حسین (ع) کے لئے کیوں عزاداری کرتے ہو حالانکہ وہ بہشت میں ہیں؟ اہل بہشت کے لئے رونے سے کیا فائدہ؟
پہلے سوال کے جواب میں ہم کہیں گے کہ شیعہ مذہب ایک حق طلب، عدالت خواہ اور اس راستے میں جہاد اور جنگ کا مذہب ہےاور کسی طرح بھی گریہ و ماتم کا مذہب نہیں۔ لیکن ساتھ ہی ساتھ پیغمبر اکرم(ص) اور آپؐ کے دوستوں کی طرح اپنے عزیزوں کے جانے پر لوگوں کا دل بھر آتا ہے اور اہل بیت (ع) کی یاد میں ان کے دل غم او رغصے سے پر ہونے لگتے ہیں۔

دوسرے لفظوں میں، اہل بیت (ع) کی یاد میں مذہبی اشعار پڑھنا دراصل ان کے ساتھ اپنی ہمدردی اور ہمراہی کا اظہار کرنا ہےاور اس طرح یہ ان کے مشن کے تحفظ کی راہ میں اٹھنے والا ایک قدم ہے۔ اس مشن کا تحفظ جس کی بنا دین کی راہ میں شہید ہونے اور ظلم کے آگے خم نہ ہونے پر رکھی ہوئی ہے۔ اگر یہ مجالس ختم ہوجائیں اور لوگ ہر سال شہداء کی یاد منانا چھوڑ دیں، تو ایثار اور قربانی کا یہ مشن طاق نسیاں ہوکر رہ جائے گا۔ شیعہ محرم اور صفر کے مبارک مہینوں میں سوگواری اور عزاداری کی مجالس برپا کرکےدراصل حضرت امام حسین (ع) کے مشن کو جو درحقیقت شہداء کا مشن ہے، دوبارہ ذہنوں میں تازہ کرتے ہیں۔

دوسرے سوال کے بارے میں ہمارا جواب یہ ہوگا: ہم اس لئے نہیں روتے کہ امام حسین (ع) بہشت میں زندگی گزار رہے ہیں۔ یہ تو یقیناً خوشی کی بات ہے۔ بلکہ ہم ان پر ہونے والے ان مظالم کے لئے آنسو بہاتے ہیں جو کافروں نے ان کے ساتھ روا رکھے۔ ہم اس لئے آنسو بہاتے ہیں کہ پیغمبرخدا (ص) کے عزیز نواسے نے اپنے ۷۲ جانثار ساتھیوں کے ساتھ فرات کے کنارے خشک ہونٹوں کے ساتھ دنیا کو خیر باد کہا۔ جب حضرت محمد (ص) نے اپنے چچا حضرت حمزہ کے لئے آنسو بہائے تو اس کا سبب یہ نہیں تھا کہ حضرت حمزہ فرشتوں کے ہمنشیں ہوگئے ہیں، بلکہ ان کے اشکوں کا سبب وہ وحشیانہ ظلم تھا جو حضرت حمزہ کے ساتھ روا رکھا گیا تھا۔ ابوسفیان کی بیوی ہند جگر خوار نے حکم صادر کیا تھا کہ حضرت حمزہ کا شکم چاک کردیا جائے اور ان کا جگر اس ظالم عورت کے سامنے پیش کردیا جائے تاکہ وہ اسے اپنے دانتوں تلے چبا سکے۔
یہاں ہم اتنے پہ ہی اکتفاء کرتے ہیں۔ امام حسین (ع) (جنہوں نے اسلام کو نجات دلائی) کی شہادت کے فلسفے کے بارے میں تفصیل سے بیان کرنا نہایت وقت طلب کام ہے۔
تیسرا باب
شیعوں کے نزدیک قرآن کی منزلت
۱۔ شیعوں کے نزدیک قرآن کی منزلت
سوال: کہتے ہیں کہ شیعہ عقیدہ رکھتے ہیں کہ قرآن تحریف کا شکار ہوگیا ہے۔ کیا یہ صحیح ہے؟

جواب: شیعہ نقطہ نظر سے قرآن وہ واحد آسمانی کتاب ہے جس میں ابھی تک کسی طرح کی تحریف اور تبدیلی وجود میں نہیں آئی اور جو اب بھی اپنی پہلی صورت میں تمام مسلمانوں کے دسترس میں ہے۔قرآن وہ واحد کتاب ہے جس کا ہر حصہ صحیح ہے اور اس میں کسی غلطی کی گنجائش نہیں۔ مسلمانوں کے پاس قرآن سے زیادہ صحیح کتاب اور کوئی نہیں۔ قرآن کے علاوہ دیگر تمام اسلامی کتب پر تنقید و تحقیق جائز ہے۔قرآن عقیدے اور شریعت کی کتاب ہے اور چاہیے کہ مسلمان یہ دونوں چیزیں قرآن ہی سے اخذ اور دریافت کریں۔ اگر کسی مسئلے پر مختلف مسلمان گروہوں کے درمیان اختلافی صورت پیدا ہوجائے تو اس مسئلے کو حل کرنے کے لئے قرآن ہی کا سہارا لینا چاہیے۔

تاریخ کے ہر دور میں شیعوں کے درمیان موجودہ قرآن کے علاوہ کوئی دوسرا قرآن رائج نہیں رہا۔ آج بھی شیعہ لائبریریوں اور گھروں میں قرآن کی کئی ہزار کاپیاں موجود ہیں جو من و عن وہی قرآن ہے جو چودہ سو صدیوں پہلے تھا اور ان میں سے کسی ایک میں بھی سرمو فرق نہیں آیا۔

شیعوں پر قرآن کی تحریف کا الزام ایک نامردانہ تہمت ہے جس کا سبب یا تو ناآگاہی ہے یا اس فرقے کے ساتھ دشمنی۔احادیث کی کتب میں موجود چند ایک روایات جن میں تحریف کا ذکر ہے، مخالفین کے ہاتھ آگئی ہیں جنہیں انہوں نے ہتھیار کے طور پر شیعوں کے خلاف استعمال کرنا شروع کیا ہے۔ حالانکہ یہ روایات قرآنی آیات سے تضاد کی وجہ سے غیر معتبر ہیں۔ اگر ہم یہ مان بھی لیں کہ احادیث کی کتب میں موجود تحریف سے  متعلق احادیث کو صحیح مان لیا جائے تو دوسرے مذاہب بھی ان کی زد میں آجائیں گے۔ کیونکہ ان کی کتب میں بھی تحریف سے متعلق بہت سی روایات اور احادیث ملتی ہیں۔ ہم پہلے بھی کئی بار کہہ چکے ہیں کہ حدیث کی کتب اعتقادی کتب میں شمار نہیں ہوتیں اور چاہیے کہ ہم اپنے عقیدے قطعی منابع جیسے قرآن مجید، عقل سلیم اور متواتر روایات سے اخذ کریں۔

اس حصے میں ہم قرآن کی عدم تحریف کے بارے میں شیعہ علماء میں سے چند کے الفاظ کا ذکر کریں گے لیکن اس سے پہلے عدم تحریف کے اصول کا مطالعہ کریں گے:
قرآن مجید کی تحریف کی کا مسئلہ زیادہ تر یہودیوں اور عیسائیوں کی طرف اٹھایا گیا ہے۔ تاریخ اس بات کی گواہ ہے کہ وقت گزرنے کے ساتھ ساتھ جسقدر ان دو قوموں کی کتب میں تحریف سامنے آئی ہیں اور کسی کتاب میں نہیں آئی۔ اب تو ان کتابوں کی اہمیت بھی ختم ہوکر رہ گئی ہے۔ اب یہی لوگ یہ دکھانے کی کوشش کرتے ہیں کہ قرآن کریم کی تعریف ایک تحریف شدہ آسمانی کتاب کے طور پر کریں!
تاریخ شاہد اور گواہ ہے کہ توریت کے نسخے مختلف حوادث کی وجہ سے کئی مرتبہ (خصوصاً بیت المقدس پر بخت نصر کے حملے کے وقت) نابود ہوچکے ہیں جنہیں بعد میں آنے والے یہودی لوگوں میں سے چند ایک نے دوبارہ تحریر کیا ہے۔

تاریخ اس بات کی بھی گواہ ہے کہ چارگانہ انجیل بھی حضرت عیسی (ع) کی وفات کے کئی برسوں بعد چند لوگوں کے توسط سے لکھی گئی ہیں اور اس طرح حضرت عیسی (ع) پر ایک آسمانی کتاب کی صورت میں اترنے والی کتاب کی کوئی نشانی باقی نہیں رہی۔

وہ لوگ جنہوں نے اپنے تمام مذہبی اصولوں کی بنیاد ان جیسی بے بنیاد کتابوں پر رکھی ہیں، چاہتے ہیں کہ قرآن پر بھی تحریف کا الزام عائد کردیں۔ اس لئے وہ دعوی کرتے ہیں کہ وقت گزرنے کے ساتھ ساتھ قرآن بھی تحریف اور تبدیلیوں کا شکار ہوکر رہ گیا ہے۔ حالانکہ ہر دور میں قرآن کریم کی حفاظت اور جمع آوری انجیل اور توریت کی جمع آوری اور حفاظت سے مختلف رہی ہے اور ان دونوں کے درمیان کسی طرح بھی مقابلہ نہیں کیا جاسکتا۔تاریخ کے مطابق قرآن کریم کی وضعیت کسی بھی اسلامی دور میں ابہام کا شکار نہیں رہی۔ اس باب میں ہم ایسے دو نکات کی طرف توجہ دیں گے جو اپنی ذات میں کئی سوالوں کے جوابات رکھتے ہیں: 
۱۔ قرآن کریم وہ کتاب تھی جس نے مسلمانوں کی زندگیوں کے تمام پہلوؤں میں انقلاب برپا کردیا۔ یہ وہی کتاب تھی جس نے ان کی پرانی زندگی کا خاتمہ کرکے انہیں ایمان اور انسانی اصولوں پر مبنی ایک تازہ زندگی کا تحفہ دیا۔ اس لئے کہا جاسکتا ہے کہ قرآن وہ کتاب تھی جو مسلمانوں کی زندگیوں کے اصلی پہلوئوں سے مرتبط تھی۔ مسلمانوں نے اپنی سیاست، اقتصاد، اخلاقی قوانین حتی کہ گھریلو آداب و رسوم بھی اسی مقدس کتاب سے اخذ کئے۔ وہ دن رات کے عرصے میں پانچ بار اس کتا ب کو کھول کر پڑھتے تھے اور آخر کار روزمرہ کے تمام حوادث اور واقعات میں پہلے قرآن اور پھر حضور (ص) کی سنت سے رجوع کرتے تھے۔

اس لئے ایک ایسی کتاب جو اس حد تک لوگوں کی زندگیوں سے ہم  آہنگ اور ان کے استفادے کی بنیاد رہی ہو، کیسے ممکن ہے کہ تحریف کا شکار ہوکر رہ گئی ہو اور کسی کو کانوں کان اس کی خبر تک نہ ہوئی ہو؟

اگر ہم یہ مان لیں کہ قرآن تحریف کا شکار ہوکر رہ گیا ہے اور کسی کو اس کی خبر نہیں ہوئی تو اس کی  مثال ایسی ہوگی کہ کسی بڑی قوم کے سب سے بنیادی قوانین میں کوئی بہت بڑی تبدیلی سامنے آئے اور کسی کو اس کی خبر تک نہ ہو! کیا ممکن ہے کہ ایک قوم کے قوانین میں تبدیلی ایجاد ہو اور لوگوں کو پتہ نہ چلے اور وہ شور شرابا اور ہنگامہ نہ کھڑا کردیں؟ مسلمانوں کی زندگیوں میں قرآن کا کردار ایک بڑی قوم میں بنیادی قوانین کے کردار سے بھی بڑھ کر رہا ہے۔ اس لئے تمام مسلمان قرآن کی طرف اس قدر متوجہ تھے اور ہیں کہ اگر اس میں سرمو بھی تحریف سامنے آتی تو وہ شدید رد عمل کا اظہار کرتے اور ہر طرف سے اعتراضات شروع ہوجاتے۔
۲۔ تاریخی شواہد کی بنا پر جس طرح رسول اللہ (ص) کے زمانے میں قرآن کی جمع آوری کا عمل وجود میں آیا اور اہمیت کے پیش نظر جو رسول اللہ (ص) اور دیگر مسلمان اس عظیم کتاب کی حفاظت اور کتابت کے معاملے میں دکھاتے تھے، قرآن میں سے کوئی بھی لفظ کم کرنے یا اس میں کچھ بھی اضافہ کرنے کا امکان نہیں تھا۔
تاریخی شواہد کے مطابق، پیغمبرگرامی (ص) کے اپنے زمانے میں تینتالیس افراد
 پر مشتمل مسلمان علماء اور دانشمندوں کا ایک گروہ حضور (ص) کے حکم کے مطابق ہر آیت اور سورہ کو اس کے نازل ہوتے ہی لکھ لیتے تھے اور لوگ ان تحریروں کی حفاظت  بطریق احسن انجام دیتے تھے۔ ان تمام افراد میں جو دو افراد سب سے زیادہ معروف تھے وہ حضرت علی (ع) اور زید بن ثابت تھے۔ اس لئے وہ قرآن جو ان دو اشخاص کے توسط سے تحریر ہوتے ، ان کی مختلف کاپیاں لوگوں کے درمیان پھیل جاتیں جن سے وہ اپنے شب و روز کی قرائت اور تلاوت کے لئے استفادہ کرتے تھے۔
اس کے علاوہ مسلمانوں کی ایک بڑی تعداد ایسی تھی جنہوں نے قرآن کا ہر سورہ از بر کر رکھا تھا۔ یہ قرآن حفظ کرنے کے معاملے میں بہت دقت سے کام لیتے تھے اور کوشش کرتے تھے کہ اس آسمانی کتاب کا ایک لفظ بھی نہ چھوٹنے پائے۔لوگ قرآنی آیات سننے کے لئے وقتاً فوقتاً اس گروہ سے رجوع کرتے تھے جسے "قاریان" کہا جاتا تھا۔ 

عام مسلمان اور قاریوں کا گروہ قرآن کی حفاظت اور نگہداری کے معاملےاتنے حساس تھے کہ ایک دن "ابی بن کعب" اور خلیفہ وقت "عثمان" کے درمیان "والذین یکنزون الذہب و الفضہ ولا ینفقونھا فی سبیل اللہ" والی آیت پر اختلاف پیدا ہوگیا۔ عثمان کا دعوی یہ تھا کہ خدا کی طرف سے اترنے والا لفظ "الذین" (بغیر واو) ہے اور واو کے کلمے کو قرآن کے تمام نسخوں میں سے ہٹا دیا جائےلیکن "ابی" کا کہنا تھا: ہم نے رسول اللہ (ص) سے یہ آیت بالکل ویسے ہی سنی ہے جس طرح یہ قرآن میں موجود ہے۔ دونوں کے درمیان توتو میں میں شروع ہوگئی۔اچانک "ابی" نے انتہائی بلند آواز سے چلا کر کہا: جو شخص بھی اس لفظ کو تبدیل کرنے کی کوشش کرے گا میں اپنی تلوار میان سے نکال کر اس کو قتل کر ڈالوں گا!" "ابی" کی تاکید اس بات کا باعث بنی کہ خلیفہ وقت اپنے الفاظ واپس لے لے۔

جب قرآن کے ایک حرف پر بحث کا انجام اتنا ہولناک ہو تو کیا ممکن ہے کہ قرآن میں تحریف کا عمل سامنے آئے اور آیتیں اس میں سے نکال دی جائیں؟

درج بالا دو مطالب کے علاوہ بھی یہ بات ذہن نشین کرلینی چاہیے کہ قرآن کریم کی بے شمار آیات میں اس کتاب کی عدم تحریف اور یہ کہ اس آسمانی کتاب میں کسی قسم کی تحریف اور تبدیلی کا امکان نہیں، کا ذکر ہوا ہے۔ فرماتا ہے:

(إِنَّا نَحْنُ نَزَّلْنَا الذِّكْرَ وَإِنَّا لَهُ لَحَافِظُونَ)

ترجمہ: ہم نے قرآن کو نازل کیا اور ہم خود اس کی حفاظت کرنے والے ہیں۔
مسلمان علماء اور دانشمندوں نے بھی اپنی کتابوں میں وضاحت کے ساتھ تحریر کیا ہے  کہ تما م مسلمان دانشمندوں کے درمیان اس بات پر مکمل اتفاق پایا جاتا ہے کہ قرآن میں کسی قسم کی تحریف کا عمل سامنے نہیں آیا۔ اگر کسی نے اس کتاب میں تحریف کا دعوی کیا بھی ہے تو اس کے دعوے کی بنیاد وہ بے بنیاد خبریں ہیں جو چند خود غرض لوگوں نے حدیث کی کتابوں میں شامل کیا ہے۔ لازمی ہے کہ ایسی خبروں کی کوئی اہمیت نہیں۔

۲۔ مصحف فاطمہ (ع)

 سوال: کہا جاتا ہے کہ شیعوں کے پاس "مصحف فاطمہ (ع)" کے عنوان سے ایک قرآن موجود ہے۔ یہ بات کس حد تک صحیح ہے؟
جواب: قرآن میں لفظ "صحف" مطلقا "کتاب" کے معنوں میں آیا ہے، جیسا کہ فرماتا ہے:

(وَإِذَا الصُّحُفُ نُشِرَتْ)

ترجمہ: اور جب نامہ اعمال منتشر کردئیے جائیں گے۔
(إِنَّ هَذَا لَفِي الصُّحُفِ الْأُولَى۔ صُحُفِ إِبْرَاهِيمَ وَمُوسَى)

ترجمہ: یہ بات تمام پہلے صحیفوں میں بھی موجود ہے۔ ابراہیم کے صحیفوں میں بھی اور موسی کے صحیفوں میں بھی۔
اسی طرح لفظ "مصحف" بھی اسی لفظ سے ماخوذ ہےجس کے معنی کاپی یا جلدشدہ کتاب کے ہیں اور اسلام کے ابتدائی برسوں میں حتیکہ پیغمبر (ص) کی رحلت کے بعد بھی "مصحف" کا مطلب قرآن نہیں تھا، بلکہ یہ لفظ ہر مجلد کتاب کے لئے استعمال ہوتا تھا۔

ابن ابی داوود سجستانی قرآن کی جمع آوری کے دوران محمد بن سیرین سے ایک مصحف نقل کرتے ہیں: جب پیغمبر (ص) رحلت فرما گئے، تو حضرت علی (ع) نے فرمایا: 

"علی (ع) نے آج قسم اٹھائی ہے کہ اپنے کاندھوں پر چادر نہیں ڈالے گا مگر نماز جمعہ کی ادائیگی کے لئے، جب تک قرآن کو مجلد شکل میں جمع نہ کرلے۔"
اسی طرح ابوالعالیہ سے منقول ہے:

"انہوں نے قرآن کو ابوبکر کے دور میں مصحف کی صورت میں جمع کیا"
نیز ا سی سے منقول  ہے:

"عمر بن خطاب نے قرآن کی جمع آوری کا حکم دیا اور وہ پہلا آدمی ہے جس نے قرآن کو مجلد صورت میں جمع کیا۔"

ان جملوں سے معلوم ہوتا ہے کہ ان دنوں "مصحف"کا لفظ بڑی بڑی مجلد کتابوں کے لئے استعمال ہوتا تھا جس کے اوراق کو پراکندگی سے بچانے کے لئے ایک جلد شدہ کتاب کی صورت دی گئی ہو۔ پھر ہوتے ہوتے یہ لفظ قرآن کے لئے استعمال کیا جانے لگا۔

امام صادق (ع) فرماتے ہیں:

"جو شخص مجلد کتاب کی صورت میں قرآن کا مطالعہ کرتا ہے، اپنی آنکھوں سے بہرہ مند ہوتا ہے۔"
 

ایک اور حدیث میں ہے:

"مجلد کتاب کی صور ت میں قرآن کا مطالعہ انسان کے والدین کا عذاب کم کردیتا ہے۔"

مورخین خالد بن معدان کے ترجمے کے بارے میں لکھتے ہیں:

"خالد بن معدان نے اپنا علم ایک ایسے دفتر میں لکھ ڈالا تھا جس پر بٹن لگے ہوئے تھے اور حمل کرنے کے لئے ہینڈل تھا۔"

خالد بن معدان تابعین میں سے تھا جس نے ستر صحابیوں کو درک کیا تھا اور ابن اثیر نے اس کے ترجمے کاذکر مادہ کلاعی میں کیا ہے۔

پس یہ واضح ہوگیا کہ پہلی صدی تک لفظ "مصحف" ایک کاپی یا مجلد کتاب کے لئے استعمال ہوتا تھا جس میں لوگ اپنا علم و دانش لکھ ڈالتے تھے۔ قرآن کو "مصحف" کہنے کی وجہ یہ تھی کہ یہ کتاب ذہنوں سے نکلی اور مجلد کتاب کی صورت میں ہاتھوں تک پہنچی۔

اس مسئلےپر غور کرنے کے بعد ہمیں حیران نہیں ہونا چاہیے کہ پیغمبر (ص) کی بیٹی حضرت فاطمہ (ع) کے پاس بھی ایک مصحف ہے جس میں وہ اپنا علم اور دانش رقم فرماتی ہیں جو انہیں ان کے بزرگوار والد کی طرف سے ملی ہے اور وہ یہ دانش و علم اپنے بیٹوں کے لئے بہترین صورت میں یادگار چھوڑے جارہی ہیں!
خوش قسمتی سے جناب فاطمہ (ع) کے بیٹوں نے اس مصحف کی حقیقت کو جان لیا ہے اور کہا ہے: یہ مصحف اور کچھ نہیں بجز آگاہی کے اس مجموعے کے جو حضرت فاطمہ (ع) کو اپنے والد بزرگوار یا دوسرے ذرایع سے حاصل ہوئیں۔
اب ہم چند روایات پیش کریں گے:

حسن بن علی (ع) فرماتے ہیں: ہمارے پاس ایک ایسا جامعہ ہے جس میں حلال و حرام کا ذکر ہوا ہے اور جناب فاطمہ (ع) کا مصحف ہے حالانکہ اس میں قرآن کا ایک لفظ بھی شامل نہیں بلکہ رسول اللہ (ص) کی املا اور حضرت علی (ع) کا خط ہے اور یہ تمام ہمارے اختیار میں ہے۔"

امام (ع) نے پوری عنایت کے ساتھ ذکر کیا ہے کہ اس میں حلال و حرام نہیں کہ کہیں ایسا نہ ہو کہ لوگ سوچنے لگ جائیں کہ تشریعی وحی پیغمبر (ص) کی بیٹی پر نازل ہوتی تھی۔

ایک اور روایت میں امام صادق (ع) مصحف فاطمہ (ع) کی تعریف کرتے ہوئے فرماتے ہیں:

"خدا کی قسم! تمہارے قرآن میں سے ایک لفظ بھی اس میں شامل نہیں۔ راوی کہتا ہے: میں نے پوچھا: کیا اس میں دانش ہے؟ امام علیہ السلام نے جواب میں فرمایا: جی ہاں! لیکن یہ کوئی معمولی دانش نہیں۔"
 

درج بالا باتوں سے واضح ہوتا ہے کہ مصحف فاطمہ (ع) کا قرآن سے کوئی لینا دینا نہیں اور جن لوگوں نے اسے قرآن میں تحریف کی سند کے طور پر پیش کیا ہے یا تو خود غرض ہیں یا پھر نا آگانہ طور پر اس کے بارے میں باتیں کررہے ہیں۔

اب ہم قارئین کے لئے واقعیت بیان کررہے ہیں:

اسلام میں "محدث"

علمائے اسلام کے درمیان مسلم معارف میں سے ایک "محدث" افراد کا موجود ہونا ہے۔ "محدث" شخص خود پیغمبرنہیں اور نہ ہی اس پر کوئی وحی نازل ہوتی ہے۔ لیکن فرشتے اس کے ساتھ کلام ضرور کرتے ہیں اور اس کی باتیں سنتے ہیں۔ اس لئے اسے "محدث" (مفعول کے وزن پر ) کہا جاتا ہے۔کیونکہ فرشتے اس کے ساتھ "حدیث" کہتے ہیں۔ بخاری نقل کرتا ہے کہ پیغمبر (ص) فرماتے ہیں:
"بنی اسرائیل میں ایسے افراد تھے جن سے (عالم غیب) سے باتیں ہوتی تھیں حالانکہ وہ پیغمبر نہیں تھے۔ اور اگر میری امت میں کوئی ایسا فرد ہو تو وہ عمر بن خطاب ہوگا۔"

"محدث" کے بارے میں اہل سنت کے ہاں وارد ہونے والی روایات اور اس لفظ کے بارے میں ان کی تفسیریں اس قدر زیادہ ہیں کہ یہاں انہیں سمونے کی گنجائش نہیں۔ صحیح بخاری کے شارحین نے اس بارے میں کافی وضاحت سے بیان کیا ہے۔

کلینی نے کتاب "کافی" میں "ان الائمۃ محدثون، مفہمون" کےعنوان کے تحت ایک باب لکھا ہے اور اس بارے میں روایات نقل کی ہیں۔ ان تمام روایات سے یہی بات سمجھ میں آتی ہے کہ محدث اس شخص کو کہتے ہیں جو فرشتے کی آواز سن سکتا ہو لیکن اسے دیکھ نہ سکے۔ پھر کہتے ہیں: ائمہ (ع) تمام کے تمام محدث ہیں۔
 
فاطمہ محدثہ ہیں
پیغمبر اسلام(ص) کی بیٹی اپنے ذاتی کمالات کی بنا پر محدثہ کہلاتی ہیں یعنی آپ فرشتوں کی صدا سنتی تھیں لیکن انہیں دیکھ نہ سکتی تھیں اور یہ واقعہ اس وقت پیش آیا جب آپ کے والد گرامی دنیا سے رحلت فرما گئے۔ غم و اندو ہ نے آپ کو آلیا تھا۔ اس وقت خدا کے حکم سے جبرئیل امین نازل ہوئے۔ آپ کو آئندہ کے احوال سنانا شروع کردیا اور اس طرح آپ کو تسلی دی۔ اب ہم مصحف فاطمہ (ع) کی خصوصیات ان کے بیٹوں کی زبانی سنتے ہیں:

امام صادق علیہ السلام فرماتے ہیں: جب خداوند تعالی نے اپنے پیغمبر (ص) کے بدن سے ان کی روح نکالی، فاطمہ (ع) کو غم و اندوہ نے آلیا۔ خداوند تعالی نے انہیں تسلی دینے کے لئے ایک فرشتے کو بھیجا۔ فاطمہ (ع) نے (جو کچھ سنتی تھیں)اس سے حضرت علی (ع) کو  آگاہ کیا۔ حضرت علی (ع) نے فرمایا: جب بھی تم کسی فرشتے کی صد اسنو تو مجھے آگاہ کرو تاکہ وہ جو کچھ کہے میں لکھ ڈالوں۔ یہ باتیں جو فرشتے کے توسط سے جناب فاطمہ (ع) تک پہنچتی تھیں، جنہیں وہ حضرت علی (ع) کو سنایا کرتی تھیں، ایک کاپی میں ذخیرہ ہوتی گئیں یہاں تک کہ مصحف کی شکل اختیار کرگئی۔ لیکن اس میں حلال و حرام کا کوئی ذکر نہیں ہےبلکہ صر ف مستقبل کی باتیں ہیں۔

۳۔ مصحف علی (ع)
سوال: کیا حضرت علی (ع) کا اپنا جداگانہ بھی کوئی مصحف تھا؟

جواب: یہ سوال دو طریقوں سے پوچھا جاتا ہے:

کبھی کہتے ہیں کہ مصحف علی (ع) سے کیا مراد ہے؟ 

کبھی کہتے ہیں کہ علی (ع) کی کتاب سے کیا مراد ہے؟

مصحف علی (ع) سے مراد وہ قرآن ہے جو انہوں نے ترتیب نزولی میں جمع کیا ہے۔ ابن ندیم "فہرست" میں لکھتے ہیں: حضرت امیر المومنین (ع) نے محسوس کیا کہ لوگوں نے پیغمبراکرم (ص) کی رحلت کو فال بد کے طور پر لیا ہے۔ انہوں نے قسم اٹھائی کہ اس وقت تک چادر زمین پر نہیں بچھائیں گے جب تک قرآن کی جمع آوری نہیں کریں گے۔ انہوں نے تین دنوں میں قرآن کی جمع آوری کا عمل انجام دیا اور اسے مسجد لے آئے۔

یعقوبی لکھتے ہیں: پیغمبراکرم (ص) کی رحلت کے بعد حضرت علی (ع) نے قرآن کی جمع آوری مکمل کی اور اسے سات اجزاء میں تقسیم کئے ۔ اس کے بعد تمام ہفتگانہ اجزاء اور ان میں موجود سورتوں کا ذکر کرتے ہیں۔

وہ فہرست جس کا ذکر یعقوبی نے کیا ہے اور جسے انہوں نے حضرت علی (ع) سے منسوب کیا ہے، یہ دکھاتا ہے کہ اس قرآن اور آج کے قرآن میں سرمو بھی فرق اور اختلاف نہیں۔ اگر اختلاف ہے بھی تو وہ صرف قرآن کے سورتوں کی ترتیب کے بارے میں ہے۔

اگر ایسے مصحف کی حقیقت ہو بھی تو ایسی صورت میں بھی یہ قرآن کو تحریف سے بچانے کے  منافی بالکل بھی نہیں ہوگا۔ صرف علی (ع) ہی وہ واحد انسان نہ تھے جنہوں نے قرآن کی جمع آوری اپنی مرضی کے مطابق بلکہ عبداللہ بن عباس کا مصحف بھی کچھ اسی قسم کا ہے۔
اب وہ وقت آگیا ہے کہ ہم دوسرے سوال کا جواب فراہم کریں:

کتاب علی (ع) وہ کتاب ہے جو انہوں نے رسول اللہ (ص) کی حیات کے زمانے میں لکھی۔ پیغمبرگرامی (ص) سے سنی ہوئی ہر بات کو جس کا تعلق حلال اور حرام سے ہوتا، آپ (ع) اس کتاب میں رقم فرماتے ۔ رسول اللہ (ص) سے سنی ہوئی احادیث کا مجموعہ جو حضرت علی (ع) کے اپنے ہاتھ سے تحریر ہوئیں،  "کتاب علی" (ع)" کہلانے لگا۔ یہ کتاب خاندان رسالت میں گھومتی رہتی ہے اور احتمالاً امام محمد باقر (ع) اور امام جعفر صادق (ع) ان کے توسط سے فیصلے صادر کرتے تھے اور لوگوں کی مشکلات حل کرتے تھے۔

نجاشی، جس کا شمار شیعہ رجالی دانشمندوں میں ہوتا تھا، محمد بن غافر صیرفی کے ترجمے کے دوران اپنے والد سے نقل کرتے ہیں: میں حکم بن عتیبہ کے ساتھ امام باقر (ع) کی خدمت میں بیٹھا ہوا ہے۔ حَکَم امام سے مسلسل سوالات پوچھے جارہا تھا۔ امام (ع) بھی اسے جوابات فراہم کررہے تھے۔ لیکن جب ایک موضوع پر ان کے درمیان اختلاف کی صورت سامنے آئی تو امام محمد باقر (ع) نے اپنے بیٹے امام جعفر صادق (ع) سے کہا کہ بیٹے! اٹھو اور "کتاب علی (ع)" اٹھا کر لے آئو۔ وہ چلے گئے اور گھر کے اندر سے ایک بڑی کتاب جو لپیٹی ہوئی حالت میں تھی، اٹھا کر لے آئے۔ امام (ع) نے زیر بحث موضوع ڈھونڈا اور عتبہ سے فرمانے لگے: یہ حضرت علی (ع) کا خط اور رسول اللہ (ص) کی املا ہےاس کے بعد اس کی طرف دیکھ کر فرمانے لگے:تو اور تیرا دوست سلمہ بن کہیل اور تیرا ایک اور دوست ابوالمقدام جہاں چاہو جائو لیکن ان لوگوں کے علم سے زیادہ مکمل علم نہیں ڈھونڈ سکوگے جن پر جبرئیل علم نازل کرتے تھے۔

اس روایت سے یہ نتیجہ اخذ ہوتا ہے کہ کتاب کی طوالت ستر ذراع، اس کی موٹائی اور ضخامت اونٹ کے ران کے برابر ہوگئی تھی جو لپیٹے ہوئے پلندے کی صورت میں تھی۔

اس کتاب کے علاوہ "صحیفہ" کے عنوان سے امیر المومنین (ع) کی ایک اور کتاب بھی ہے جس میں انہوں نے سارے احکام جمع کر رکھے ہیںاور اس صحیفے کے بارے میں کتابوں میں بہت سی روایات ملتی ہیں۔

لائق محقق جناب میرزا علی میانجی مرحوم نے حدیث کی کتابوں میں موجود صحیفہ سے متعلق  روایات جمع کی ہیں۔

ہم نے بھی کتاب علی (ع) اور ان کے صحیفے کے بارے میں اپنی کتاب "تاریخ الفقہ الاسلامی و ادوارہ" میں تفصیل سے گفتگو کی ہے۔

آخر میں یاد دلاتے چلیں کہ امام علی (ع)، ان کے بیٹوں اور ان شیعوں نے رسول اللہ (ص) کی رحلت کے وقت ہی سے ان کی احادیث اکٹھی کرنی شروع کی۔ اس وقت سے جب رسول اللہ (ص) کی احادیث کی جمع آوری کو کتابی صورت دینے کو ممنوع اور حرام قرار دیا گیا اور سو سال کی پابندیوں کے باوجود انہوں اس دوران ہونے والی سختیوں کی پروا نہیں کی اور یہ ایک ایسا موضوع ہے کہ بعد میں تفصیل سے اس پر گفتگو ہونی چاہیے۔
۴۔ قرآن پڑھنےسے پہلے دعائیں پڑھنا
سوال: کیا وجہ ہے کہ شیعہ دعاؤں کی کتابوں کو قرآن سے زیادہ اہمیت دیتے ہیں؟

جواب: اہل بیت (ع) کے توسط سے ہم تک پہنچنے والی دینی تعلیمات میں کہیں بھی اس بات کا ذکر نہیں کہ ہمیں دوسری دعائوں کو قرآن پر فوقیت دینی چاہیے۔ قرآن ایک جاودانی معجزے اور آسمانی کتابوں میں سب سے آخری کتاب ہے جو ہر زمانے میں خورشید کی طرح روشنی بخش ہی رہا ہےاور اچھی آواز کے ساتھ اس کی تلاوت ، قرائت اور حفظ کے بارے میں بہت سی روایات ملتی ہیں اور اس بارے میں بہت سی کتابیں بھی رقم کی گئی ہیں۔
حال ہی میں اسلامی جمہوریہ ایران میں مردوں، عورتوں اور بچوں کے درمیان حفظ قرآن سے متعلق کوششوں کا ایک سلسلہ وجود میں آیا ہےیہاں تک کہ بعض بچوں نے۵ یا ۶ سال کی عمر میں پورا قرآن حفظ کرڈالا ہے اور انہوں نے بین الاقوامی مقابلوں میں انعامات حاصل کئے ہیں۔ ملک کے اندر بھی تمام سال اس طرح کے مقابلے منعقد ہوتے رہتے ہیں اور بین الاقوامی منصفوں کی موجودگی میں حفظ، ترجمہ اور تفسیر کے شعبوں میں سب سے بہترین لوگوں کے درمیان انعامات تقسیم کئے جاتے ہیں۔

اس کے علاوہ قرآن سے متعلق ایک چینل کا اجرا بھی ہو اہے جس پر دن میں ۲۴ گھنٹے قرآنی پروگرامز اجراء ہوتے ہیں۔

جہاں تک دعائوں کا تعلق ہے تو اس بارے میں لوگوں کی توجہ زیادہ تر دعائے کمیل اور دعائے ندبہ کی طرف ہےجنہیں وہ مل کر جمعے کی شب او رجمعے کی صبح پڑھتے ہیں اور یہی وجہ ہے کہ لوگوں کے ذہنوں میں یہ بات پیدا ہوگئی ہے کہ شیعوں کے ہاں قرآن سے زیادہ دعائوں کو اہمیت دی جاتی ہے۔
جیسا کہ اہل سنت کے درمیان اس طرح کی مکمل دعائیں بہت کم ہیں لہذا دعائوں کی طرف ان کی توجہ بھی بہت کم ہےجس کے سبب دعائوں کی طرف شیعوں کا رجحان کچھ زیادہ ہی نظروں میں آنے لگا ہے۔دعا پڑھنا اور خدا کے ساتھ راز و نیاز کرنا خدا کی بطریق احسن عبادات میں سے ہے جس کے بارے میں کہا گیا ہے:"الدعا مخ العبادہ"
 یعنی "خدا کے ساتھ راز و نیاز عبادت کی روح ہے۔"

چوتھا باب
شیعوں کی نظر  میں امامت کی حقیقت
۱۔ قرآن میں امامت کا ذکر

سوال: اگر امامت ایک اصول ہے، توقرآن میں اس بارے میں کوئی بات کیوں نہیں کی گئی؟

جواب: اس میں کوئی شک و شبہ کی گنجائش نہیں کہ معاشرے کو پیغمبر (ص) کے بعد ایک انتہائی بلند مرتبہ شخصیت کی ضرورت ہے۔   اور ہر منصف انسان کا عقل اس بات کی تائید کرتی ہے اور اتفاق سے قرآن کریم بھی (سوال اٹھانے والے کی نظر کے برعکس) پوری طرح امت (امامت) کی رہبری کا ذکر کرتا ہے:
وہ آیات جن میں امامت کا ذکر ہو اہے، حسب ذیل ہیں:

آیہ ولایت:

(إِنَّمَا وَلِيُّكُمُ اللَّهُ وَ رَسُولُهُ وَ الَّذِينَ ءَامَنُواْ الَّذِينَ يُقِيمُونَ الصَّلَوةَ وَ يُؤْتُونَ الزَّكَوةَ وَ هُمْ رَاكِعُون)

ترجمہ: ایمان والو بس تمہارا ولی اللہ ہے اور اس کا رسول اور وہ صاحبانِ ایمان جو نماز قائم کرتے ہیں اور حالت رکوع میں زکوِٰ دیتے ہیں۔

بہت سے مفسرین اور اہل حدیث اس آیت کی شان نزول کچھ یوں بیان کرتے ہیں:

ایک دن ایک فقیر مسجد نبوی میں داخل ہوا اور لوگوں سے مالی مدد کا تقاضا کیا، لیکن کسی نے اس کی طرف توجہ نہیں دی۔ حضرت علی علیہ السلام نے (جو رکوع کی حالت میں تھے) فقیر کو اشارے سے سمجھایا کہ وہ آپ علیہ السلام کی انگوٹھی لے لے۔ اسی وقت درج بالا آیت نازل ہوئی۔

اسی وقت رسول اللہ (ص) کو اس با ت کی خبر پہنچی۔ انہوں نے خدا سے یوں درخواست کی: اے خدا! جس طرح تو نے حضرت موسی کے لئے ایک وزیر مقرر کیا، میرے لئے بھی ایک وزیر مقرر فرما۔" اسی وقت وحی کا فرشتہ آیا اور حضرت محمد (ص) کے مذکورہ آیت پڑھی۔
شیعہ علماء کے علاوہ اہل سنت کے ۶۶ علماء ایسے ہیں جنہوں نےا پنی کتابوں میں اس شان نزول کا ذکر کیا ہے۔ عظیم اسلامی محقق جناب علامہ امینی نے ان تمام کو اپنی کتاب "الغدیر" میں جگہ دی ہے۔
 

اب دیکھنا یہ ہے کہ یہ آیت کس طرھ امامت کے مسئلے کو اجاگر کرتی ہے؟

وضاحت: آیت میں لفظ "ولی" سرپرست اور تمام امور سنبھالنے والے کے معنی میں استعمال ہوا ہے۔ اس لئے باپ اور حاکم کو "ولی" کہتے ہیں۔ اسی لئے کہا جاتا ہے: "الاب ولی الطفل" اور "الحاکم ولی القاصر"۔ جیسا کہ ہمارا موضوع بحث "مومنین کے ولی" کے بارے میں ہے۔ اس لئے  "ولیکم اللہ" سے مراد حاکم کے ہیں۔ حتی کہ ایت اور اس کی شان نزول میں موجود قرآئن سے صاف ظاہر ہوتا ہے کہ ولی کا لفظ "امامت" اور "سرپرستی" کے لئے استعمال ہوا ہے۔

اب ذرا قرائن ملاحظہ فرمائیے:

۱۔ بالفرض اگر آیت میں لفظ "ولی" کا مطلب "ولیکم" کے لفظ میں دینی ولایت کے علاوہ کچھ ہو۔ مثلا اگر کہا جائے کہ اس کا مطلب "محب" اور "ناصر" کے ہیں تو اس وقت اس مقام کو تین اشخاص سے مربوط کرنا اور نسبت دینا بے معنی ہوکر رہ جائے گا۔ کیونکہ تمام مومنین ایک دوسرے کے دوست، یار اور ناصر ہیں اور لفظ کاتعلق صرف تین لوگوں تک محدود ہوکر نہیں رہ جائے گا۔

۲۔ آیت کی ظاہری صورت سے یہ واضح ہوتا ہے کہ صرف یہی تین اشخصاص مسلمانوں کے معاشرے پر ولایت رکھتے ہیں،اس صورت میں لازمی ہے کہ وہ گروہ جو ولایت رکھتا ہے اس گروہ کے علاوہ ہو جو ان کی ولایت کو قبول کرتا ہے۔ اگر ہم ولی کو مسلمانوں کے رہبر اور رہنما کے معنی میں استعمال کریں تو یہ دونوں گروہ خود بخود ایک دوسرے سے جدا ہوجائیں گے لیکن اگر ہم اس لفظ کو دوست یا یاور کے معنی میں استعمال کریں تو یہ دونوں گروہ ایک ہی ہوجائیں گے کیونکہ تمام لوگ ایک دوسرے کے دوست اور ناصراور مددگار ہوں گے۔

۳۔ جب بھی ہم اس لفظ کے معنی دوستی کے لیں تو اس مقصد کے لئے مذکورہ لفظ کی بجائے "الذین آمنوا"  کا لفظ زیادہ موزوں ہوگا۔ اور" رکوع  کی حالت میں زکوۃ دیتے ہیں" والے حصے کی قطعا ضرورت پیش نہیں آئےگی۔ کیونکہ اسلامی معاشرے میں سب لوگ ایک دوسرے کے دوست اور یاور ہیں چاہیں رکوع کی حالت میں زکوۃ دیں یا نہ دیں!

اس لئے اس آیت کا مطلب وہی کچھ ہے جس کے بارے میں پیغمبرخدا (ص)ے اپنی ایک حدیث میں فرمایا:

"یا علی! تم میرے بعد ہر با ایمان فرد کے والی اور سرپرست ہوگے۔"
 

لفظ "میرے بعد" سے صاف ظاہر ہوتا ہے کہ اس کا مطلب محبت اور دوستی نہیں بلکہ دینی اور دنیوی امور میں رہبری اور سرپرستی کے فرائض انجام دینا ہی ہے کیونکہ اگر اس لفظ کے معنی محبت اور دوستی  کے ہیں تو پیغمبر (ص) اپنی رحلت کے بعد کی شرط کا ذکر نہ فرماتے۔

۲۔ آیت اولوالامر
اوپر والی آیت وہ واحد آیت نہیں جس میں ولایت اور امامت کا ذکر آیا ہے بلکہ مذکورہ موضوع کا ایک اور نمونہ "اولوالامر" والی آیت بھی ہے۔ جیسا کہ فرماتا ہے:
(يَأَيهَُّا الَّذِينَ ءَامَنُواْ أَطِيعُواْ اللَّهَ وَ أَطِيعُواْ الرَّسُولَ وَ أُوْلىِ الْأَمْرِ مِنكم)‏

ترجمہ: ایمان والو اللہ کی اطاعت کرو رسول اور صاحبانِ امر کی اطاعت کرو۔

"اولوالامر" جس کے معنی آیت میں "فرمانروا" کے ہیں ایسے گروہ کی حکومت سے مخصوص ہے جس کی اطاعت خدا اور رسول کی اطاعت کی طرح لازمی قرار دی گئی ہے۔ فخررازی نے اپنی تفسیر میں یوں بیان کیا ہے: چونکہ اولوالامر کا لفظ خدا اور رسول اللہ (ص) کے ساتھ استعمال ہوا ے، اس لئے کہنا چاہیے کہ اس کے مصادیق افراد ایسے لوگ ہیں جو گناہوں اور خطائوں سے بالکل پاک پاکیزہ ہوں۔ کیونکہ اس کے علاوہ بھی "اولوالامر" کا لفظ دو معصوم ناموں یعنی "خدا" اور "رسول اللہ" کے ناموں کے ساتھ آیا ہے۔ یہ بھی ہے کہ اولوالامر کی اطاعت کسی قید یا شرط کے بغیر سب کے لئے ضروروی تصور کیا گیا ہے۔ پس کہنا چاہیے کہ یہ فرمانروا ایسے معصوم انسان ہیں جو ہر طرح کے گناہ اور خطا سے پاک ہیں اور اگر صورتحال اس کے برعکس ہوتی تو لازما ان کی اطاعت کے لئے کچھ محدودیت اور قیود کا ذکر کیا جاتا۔ جبکہ ہم دیکھتے ہیں کہ قرآن نے بغیر کسی محدودیت کے ان کی اطاعت تمام لوگوں پر واجب قرار دی ہے۔

درج بالا دو آیات  (آیہ ولایت اور آیہ اولوالامر) سے امامت کا مسئلہ پوری طرح روشن اور واضح ہوجاتا ہے۔ اس کے علاوہ بعض ایسی آیات بھی ہیں جن میں واضح طور پر امامت کی بحث نہیں کی گئی لیکن ان کی شان نزول سے معلوم ہوتا ہے کہ یہ آیات امات اور رہبری سے متعلق ہیں، جیسے آیہ اکمال۔

۳۔ آیت اکمال
(الْيَوْمَ أَكْمَلْتُ لَكُمْ دِينَكُمْ وَ أَتمَْمْتُ عَلَيْكُمْ نِعْمَتىِ وَ رَضِيتُ لَكُمُ الْاسْلَامَ دِينًا)
 

ترجمہ: آج میں نے تمہارے لئے دین کو کامل کردیا ہے اور اپنی نعمتوں کو تمام کردیا ہے اور تمہارے لئے دین اسلام کو پسندیدہ بنادیا ہے۔
مفسرین اور محدثین کے ایک گروہ نے اس آیت کی شان نزول حجتہ الوداع (غدیر خم کے دن جب حضرت علی (ع) کو امامت کی کرسی ملی) کے واقعے سے منسوب کیا ہے۔

درج بالا تین آیات کو دیکھتے ہوئے واضح ہوتا ہے کہ قرآن میں ولایت اور امامت کا ذکر موجود ہے اور قرآن نے اس مسئلے کو بالکل بھی نظر انداز نہیں کیا۔

۲۔ قرآن کریم میں اماموں کے نام
سوال: قرآن مجید میں بارہ اماموں کے نام کیوں نہیں آئے؟ 

جواب: قرآن ہمیشہ مجموعی طور پر اصولوں کی بات کرتا ہے۔ ان مجموعی اصولوں کی تشریح کی ذمہ داری پیغمبرخدا (ص) پر عائد ہوتی ہے۔ رسول اللہ (ص) پر نہ صرف قرآن تلاوت کرنے کی ذمہ داری عائد تھی، بلکہ ان کی تشریح کے فرائض بھی آپ پر عائد تھے، جیسا کہ فرماتا ہے:

(بِالْبَيِّنَاتِ وَالزُّبُرِ وَأَنزَلْنَا إِلَيْكَ الذِّكْرَ لِتُبَيِّنَ لِلنَّاسِ مَا نُزِّلَ إِلَيْهِمْ وَلَعَلَّهُمْ يَتَفَكَّرُونَ)

ترجمہ: آپ کی طرف بھی ذکر کو (قرآن) نازل کیا ہے تاکہ ان کے لئے ان احکام کو واضح کردیں جو ان کی طرف نازل کئے گئے ہیں اور شاید یہ اس بارے میں کچھ غور و فکر کریں۔
مذکورہ آیت پر ذرا غور کیجئے، فرماتا ہے: "لتبین"۔ یہاں "لتقرا" یا "لیتلو" نہیں کہا گیا جو اس بارے کی علامت ہے کہ پیغمبرخدا (ص) پر یہ فریضہ عائد کردیا گیا تھا کہ وہ لوگوں کے لئے قرآن کی تلاوت کے ساتھ ساتھ اس کے حقائق بھی واضح کردیں۔ اس لئے اگر ہم چاہیں کہ قرآن میں تمام اصول پوری جزئیات کے ساتھ بیان ہوئے ہوں تو اس کی مثال ایسی ہے کہ ہم کہیں کہ کسی ملک کے انتہائی بنیادی قوانین ہی میں اس کے تمام جزئیات بھی بیان کردیئے جائیں۔ اب ہم افراد کے ذکر سے متعلق قرآن کی چند روشوں کا ذکر کررہے ہیں:

۱۔ نام کے ساتھ ذکرکرنا
کبھی کبھار ایسی کیفیت پیدا کردیتا ہے جس میں فرد کا ذکر اس کے نام کے ساتھ ضروری ہوجاتا ہے، جیسا کہ فرماتا ہے:

(وَمُبَشِّرًا بِرَسُولٍ يَأْتِي مِن بَعْدِي اسْمُهُ أَحْمَدُ)

ترجمہ: اور اپنے بعد ایک رسول کی بشارت دینے والا ہوں جس کا نام احمد ہے۔
اس آیت میں حضرت عیسی (ع) نے اپنے بعد آنے والے پیغمبر کا ذکر ان کا نام لے کر کیا ہے جو قرآن نے من و عن ویسے ہی نقل کیا ہے۔

۲۔  عدد کے ساتھ ذکر کرنا
کبھی کبھار قرآن ایسا ماحول ایجاد کرتا ہے کہ اس میں افراد کا ذکر عدد کےساتھ کرنا لازم ٹھہرتا ہے، جیسا کہ فرماتا ہے:

(وَلَقَدْ أَخَذَ اللّهُ مِيثَاقَ بَنِي إِسْرَآئِيلَ وَبَعَثْنَا مِنهُمُ اثْنَيْ عَشَرَ نَقِيبًا)

ترجمہ: اور بے شک اللہ نے بنی اسرائیل سے عہد لیا اور ہم نے ان میں سے بارہ نقیب بھیجے۔
۳۔ صفت کے ذریعے ذکر کرنا
بعض اوقات ایسی فضاء قائم کرتا ہے کہ مورد نظر شخص کا اس کے اوصاف کے ذریعے تعارف کراتا ہے جیسا کہ خاتم النبیین (ص) کا ذکر توریت اور انجیل میں ان کی صفات کے ذریعے کیا گیا ہے۔
(الَّذِينَ يَتَّبِعُونَ الرَّسُولَ النَّبِيَّ الأُمِّيَّ الَّذِي يَجِدُونَهُ مَكْتُوبًا عِندَهُمْ فِي التَّوْرَاةِ وَالإِنْجِيلِ يَأْمُرُهُم بِالْمَعْرُوفِ وَيَنْهَاهُمْ عَنِ الْمُنكَرِ وَيُحِلُّ لَهُمُ الطَّيِّبَاتِ وَيُحَرِّمُ عَلَيْهِمُ الْخَبَآئِثَ وَيَضَعُ عَنْهُمْ إِصْرَهُمْ وَالأَغْلاَلَ الَّتِي كَانَتْ عَلَيْهِمْ فَالَّذِينَ آمَنُواْ بِهِ وَعَزَّرُوهُ وَنَصَرُوهُ وَاتَّبَعُواْ النُّورَ الَّذِيَ أُنزِلَ مَعَهُ أُوْلَئِكَ هُمُ الْمُفْلِحُونَ)

ترجمہ: جو لوگ کہ رسول نبی امی کا اتباع کرتے ہیں جس کا ذکر اپنے پاس توریت اور انجیل میں لکھا ہوا پاتے ہیں کہ وہ نیکیوں کا حکم دیتا ہے اور برائیوں سے روکتا ہے اور پاکیزہ چیزوں کو حلال قرار دیتا ہے اور خبیث چیزوں کو حرام قرار دیتا ہے اور ان پر سے احکام کے سنگین بوجھ اور قید و بند کو اٹھا دیتا ہے پس جو لوگ اس پر ایمان لے آئے اس کا احترام کیا اس کی امداد کی اور اس نور کا اتباع کیا جو اس کے ساتھ نازل ہوا ہے وہی درحقیقت فلاح یافتہ اور کامیاب ہیں۔
ان تمام نکات کو دیکھنے کے بعد اگر پھر بھی کوئی شخص یہ سوال اٹھائے کہ بارہ اماموں کے نام، ان کے والدین کے ناموں کے ساتھ قرآن میں کیوں نہیں آئے، تو یقیناً یہ ایک ایسا سوال ہوگا جس کے پوچھنے کی بالکل بھی ضرورت نہیں ہوتی۔ کیونکہ کبھی کبھار مصلحت ا س میں ہوتی ہے کہ قرآن میں کسی کو نام کے ساتھ پکارا جائے، کسی کو عدد کے ساتھ اور کسی کو اوصاف کے ساتھ۔
اگر ہم اس اصول کو سراہتے ہوئے کہیں کہ خداوند تعالی کو چاہیے تھا کہ وہ قرآن میں تمام اختلافی مسائل کا ذکر کرتا تاکہ مسلمانوں کے مابین پھوٹ نہ پڑتی، تو اس صورت میں لازمی تھا کہ قرآن میں ہزاروں کلامی مباحث، سینکڑوں عقیدتی ،فقہی اور شرعی بحثیں کی جاتیں کیونکہ یہی وہ مسائل ہیں جو کئی سو برسوں تک مسلمانوں کے درمیان جنگ اور نفرت کی وجہ بنتے رہے لیکن قرآن نے ان کے بارے میں قطعی طور پر (کہ اس کے بعد تمام جھگڑوں اور نزاع کا پوری طرح خاتمہ ہوجاتا) بات نہیں کی، جیسے:

۱۔ خدا کی صفات اس کی اپنی ذات ہی ہیں یا ذات سے بڑھ کر کوئی چیز ہیں؟

۲۔ خبری صفات جیسے عرش پر استوار ہونے والی خبروں کی حقیقت کیا ہے؟

۳۔ خدا کے کلام کا قدیم یا حادث ہونا

۴۔ جبر و اختیار

حالانکہ قرآن میں ان تمام مسائل کی طرف اشارہ ہوا ہے لیکن اگر ہم قرآن میں ان موضوعات پر اتنی مفصل بحثیں ڈھونڈنے کی کوشش کریں جن سے تمام اختلافات ختم ہوجائیں، تو یہ ہماری خام خیالی ہوگی۔ اس کی ایک وجہ یہ بھی ہے کہ قرآن لوگوں کو آیات کی تہہ تک پہنچنے کے لئے دقت اور غور و فکر کی دعوت دیتا ہے۔ اس لئے تمام مسائل پر مفصل گفتگو اور ایسی گفتگو جس سے تمام لوگوں کے درمیان اختلافات ختم ہوکر رہ جائیں، اس اصول کے منافی ہے۔
ناموں کے ساتھ ذکر کرنا بھی اختلافات کے خاتمے کا باعث نہیں بن سکتا
سوال پوچھنے والا یہ سوچتا ہے کہ اگر قرآن میں ائمہ کے ناموں کا ذکر ہوتا تو تمام اختلافات خود بخود مٹ جاتے، حالانکہ ایسا کچھ نہیں۔کیونکہ ایسے واقعات بہت رونما ہوئے ہیں کہ ناموں کے ذکر کے باوجود اختلافات ختم نہیں ہوئے۔
بنی اسرائیل نے اپنے پیغمبر (ع) سے چاہا کہ وہ ان کے لئے خدا کی طرف سے ایک رہنما مقرر کرے تاکہ اس نئے رہنما کے حکم کے مطابق جہاد کا اقدام کرسکیں اور اپنی تمام وہ زمینیں جن پر دشمن نے قبضہ کررکھا تھا، واپس لے لیں۔ جیسا کہ فرماتا ہے:
(إِذْ قَالُواْ لِنَبِيٍّ لَّهُمُ ابْعَثْ لَنَا مَلِكًا نُّقَاتِلْ فِي سَبِيلِ اللّهِ)

ترجمہ:جس نے اپنے ایک نبی سے کہا کہ ہمارے واسطے ایک بادشاہ مقرر کیجئے تاکہ ہم راہ خدا میں جہاد کریں۔
(إِنَّ اللّهَ قَدْ بَعَثَ لَكُمْ طَالُوتَ مَلِكًا)

ترجمہ: اللہ نے تمہارے لئے طالوت کو حاکم مقرر کیا ہے۔
ہرچند یہاں صاف طور پر حاکم کے نام کا اعلان کیا گیا لیکن انہوں نے اسے حاکم ماننے سے انکار کردیا اور کہنے لگے:
(أَنَّى يَكُونُ لَهُ الْمُلْكُ عَلَيْنَا وَنَحْنُ أَحَقُّ بِالْمُلْكِ مِنْهُ وَلَمْ يُؤْتَ سَعَةً مِّنَ الْمَالِ)

ترجمہ: یہ کس طرح حکومت کریں گے ان کے پاس تو مال کی فراوانی نہیں ہے ان سے زیادہ تو ہمیں حقدار حکومت ہیں۔
یہ امراس بات پر دلالت کرتا ہے کہ اختلافات مٹانے کے لئے ناموں کا ذکر ہی کافی نہیں  بلکہ اس کے لئے معاشرے کو اپنی پوری آمادگی کا اظہار کرنا چاہیے۔

کیا پتہ شاید قرآن میں بارہ اماموں کا ذکر حکومت کے خواہاں اور برسر اقتدار لوگوں کی طرف نوزاد بچوں کی نسل کشی کا سبب بنتا تاکہ اس طرح وہ ان بارہ اماموں کو پیدا ہونے سے پہلے ہی تہہ تیغ کرسکیں جیسا کہ ہم جانتے ہیں کہ مسئلہ پہلے بھی حضرت موسی (ع) کی ولادت کے وقت پیش آیا۔ شاعر نے کیا خوب کہا ہے:

صد ہزاران طفل سر ببریدہ شد


تا کلیم اللہ موسی زندہ شد

(کئی لاکھ اطفال کی گردنیں ماری گئیں یہاں تک کہ خدا کے ساتھ کلام کرنے والا موسی پیدا ہوا)

حضرت مہدی (ع) کے بارے میں بھی جن کے خاندان کی طرف ہم پہلے ہی اشارہ کرچکے ہیں، بہت حساس فضاء سامنے آئی اور اس مقصد کے لئے کئی برسوں تک حضرت امام حسن عسکری (ع) کے گھر پر کڑا پہرہ رکھا گیا تاکہ ان کے گھر میں کوئی نومولود جنم نہ لے سکے اور اگر کوئی بچہ پیدا بھی ہوا تو پیدا ہوتے ہی اسے جان سے مار دیا جائے۔

آخر میں ایک بار پھر یاد دلاتے  چلیں کہ قرآن انتہائی بنیادی قوانین کی طرح ہے۔ اگر ہم اس میں تمام چیزوں کی تفصیل تلاش کرنے لگیں تو یہ ایک بے فائدہ امر ہوگا۔ قرآن میں صرف اسلام کے عالی ترین فرائض جیسے نماز، روزہ اور زکات کا ذکر آیا ہے جس کی تفصیلات پیغمبر (ص) سے ہمیں ملی ہیں۔

۳۔ بارہ اماموں پر عقیدے کا زمانہ

سوال: کیا بارہ اماموں پر اعتقاد رسالت کے زمانے سے ہی موجود تھا یا حضرت امام حسن عسکری (ع) کی وفات کے بعد پیدا ہوا؟
جواب: قریش سے تعلق رکھنے والے بارہ افراد پر عقیدہ رسول اللہ (ص) کے اپنے زمانے میں بھی موجود تھا لیکن ان کی ہویت اور ناموں سے آشنائی وقت گزرنے کے ساتھ ساتھ عمل میں آئی کیونکہ ہر امام اپنے بعد آنے والے امام یا وصی کا تعین خود کرتے تھے۔ اس کی وضاحت یہ ہے کہ: قطعی دلیلوں سے یہ بات ثابت ہوتی ہے کہ پیغمبراکرم (ص) نے حضرت امام علی (ع) کی امامت اور رہبری کا اعلان مختلف موقعوں بالخصوص غدیر کے دن کیا اور حضرت علی (ع) کی پیروی کو ایک خاص صورت حاصل ہوگئی۔ اسی طرح انہوں نے اپنے دو نور عین یعنی امام حسن (ع) اور امام حسین (ع) کی امامت اور رہبری کا اعلان بھی اپنے زمانہ حیات میں فرمایا۔ فرماتے ہیں:
"حسن اور حسین دونوں (میری) امت کے رہنما ہیں، چاہیں وہ رسمی طور پر حکومت کی باگ ڈور سنبھالیں، چاہیں گھر کے اندر رہیں۔"

حسین بن علی (ع) کی شہادت اور بنی امیہ کی رسوائی کےبعد امت کی نظریں ان کے بیٹے امام سجاد (ع) پر جاٹھہریں۔ ان کے بعد امام محمد باقر (ع) اور امام جعفر صادق (ع) نے سنت پیغمبر (ص) کے احیاء کرنے والوں اور محدثین اور  فقہاء کے رہبر کی صورت میں ظہور کیا۔ اسی طرح ہر امام نے اپنے عہد میں تمام پابندیوں کے باوجود اپنی ذمہ داری بطریق احسن نبھائی اور شیعوں نے بھی ان کی امامت پر اپنے راسخ عقیدے کا برملا اظہار کیا۔

جو لوگ کہتے ہیں کہ امامت پر عقیدے کی شروعات امام حسن عسکری (ع) کے زمانے سے شروع ہوئی، وہ یقیناً تشیع کی تاریخ سے آگاہی نہیں رکھتے اور ہم اس بارے میں پہلے ہی تفصیل سے بحث کرچکے ہیں۔ اس بارے میں مزید معلومات کے لئے اسی کتاب کے پہلے باب سے رجوع کریں۔

۴۔ امام علی (ع) کی وصایت

سوال: آپ لوگ حضرت علی (ع) کو پیغمبر (ص) کا وصی کیوں سمجھتے ہیں؟
جواب: دو واقعات ایسے ہیں جہاں امام علی (ع) کی وصایت کھل کر سامنے آتی ہے:

۱۔ تجہیز کا مرحلہ: جس زمانے میں پیغمبرخدا (ص) بستر بیماری پر پڑے ہوئے اپنی زندگی کے آخری  دن گزار رہے تھے تو انہوں نے حضرت علی (ع) کو حکم دیا کہ حضرت علی (ع) ہی ان کو غسل دیں اور ان کی تکفین اور تدفین کا انتظام کریں۔ نیز ان کے ذمے جو ادھارتھا، وہ بھی حضرت علی (ع) ہی چُکائیں۔ لہذا امیر المومنین (ع) نے ان کاموں کی تکمیل سے پہلے اور کوئی کام انجام نہیں دیا۔
اس وصایت کا انکار آج تک کسی نے نہیں کیا اور سب کے درمیان اس بات پر مکمل اتفاق نظر پایا جاتا ہے۔

۲۔ پیغمبر اکرم(ص) کی طرف سے جانشینی: مسلمانوں کی رہنمائی اور سرپرستی سے متعلق مسئلوں کے حل کے لئے پیغمبر (ص) نے حضرت علی (ع) ہی کو اپنا خلیفہ اور جانشین قرار دیااور اگر ہم کسی تعصب کے بغیر منصفانہ طور پر ا س مسئلے کا جائزہ لیں تو ہم دیکھیں گے کہ پیغمبرگرامی (ص) کے اپنے زمانے میں بھی حضرت علی (ع) کی جانشینی بالکل واضح تھی یہاں تک کہ لفظ "وصی" امام علی (ع)کے ایک لقب کے طور پر ہر خاص و عام کے ذریعے استعمال کیا جاتا تھا اور اس زمانے کی نظم اور نثر کی کتابوں میں اس لفظ پر بار بار نظر جاپڑتی ہے۔
(وَأَنْذِرْ عَشِيرَتَكَ الأقْرَبِينَ)

ترجمہ: اور پیغمبر آپ اپنے قریبی رشتہ داروں کو ڈرائیے۔
تمام مفسرین نے درج بالا آیت کی تفسیر اور محدثین نے اس آیت کی شان نزول کے بارے میں یوں لکھا ہے: جب درج بالا آیت نازل ہوئی تو رسول اللہ صلی اللہ علیہ و آلہ وسلم نے اپنے خاندان والوں کی دعوت کی اور ان کے سامنے اپنا آئین اور مقصد بیان فرمایا۔


رسول خدا صلی اللہ علیہ و آلہ وسلم نے مجمع میں شامل لوگوں کو مخاطب کرتے ہوئے فرمایا: اے ابوطالب کے بیٹو! میں تمہارے لئے دنیا اور آخرت کی خیروبرکت لایا ہوں اور خداوند تعالٰی نے مجھے حکم دیا ہے کہ میں تم لوگوں کو اس عظیم ہستی کی طرف بلائوں۔ پس تم میں سے کون اس راہ میں میری مدد کرے گا اور تمہارے بیچ میرا بھائی، وصی اور جانشین ہوگا؟۔ پیغمبراکرم صلی اللہ علیہ و آلہ وسلم کے اقارب میں سے کسی نے جواب نہیں دیا سوائے علی (ع) کے جو ان میں عمر کے لحاظ سے سب سے چھوٹے تھے۔ اس موقع پر پیغمبر صلی اللہ علیہ و آلہ وسلم نے مجمع سے خطاب کرتے ہوئے فرمایا: یہ شخص تمہارے درمیان میرا بھائی، وصی اور خلیفہ ہے۔ اس کی بات سنو اور اطاعت کرو۔"
درج بالا حدیث "حدیث یوم الدار" کے عنوان سے مشہور ہے جسے بہت سے محدثین اور سیرت نگاروں نے نقل کیا ہے۔
حضرت علی (ع) وصایت کا مسئلہ صرف درج بالا موقعوں پر ہی نہیں اٹھایا گیا بلکہ "حدیث ثقلین"، حدیث سفینہ" اور "حدیث غدیر" سب سے سب امام علی (ع) کی وصایت کی گواہی دیتے ہیں۔ اختصارکے پیش نظر یہاں ہم ان کا ذکر نہیں کررہے۔
امیر المومنین (ع) ایک جگہ اہل بیت (ع) کے بارے میں یوں فرماتےہیں: (و فیھم الوصیۃ  والوراثۃ) یعنی: پیغمبر (ص) نے ان کے بارے میں وصیت فرمائی ہے اور وہ پیغمبر (ص) کے ورثاء ہیں۔

عصر رسالتؐ کے شعراء کے ہاں امام (ع) کے وصی ہونے کا تذکرہ

عصر رسالت کے شعراء کے ہاں امام (ع) کے وصی ہونے کا تذکرہ بہت کیا جاتا یہاں تک کہ اس زمانے کے شعراء "وصی" کو امام (ع) کا لقب شمار کرتے تھے اور اپنے اشعار میں امام (ع) کو اسی لقب کے تحت یاد کرتے تھے۔ یہاں ہم ان کے اشعار میں سے چند ایک بطور نمونے کے پیش کرتے ہیں:

۱۔ عبداللہ بن ابی سفیان:

ولی النبی المصطفی و ابن عمہ


فمن ذا یدانیہ و من ذا یقاربہ

(وہ برگزیدہ پیغمبر کا وصی اور پھوپھی زاد بھائی ہے۔ یہاں اس کی برابری کرنے والا اور کون ہے؟!)

۲۔ عبدالرحمن جعیل:

علی وصی  المصطفی و ابن عمہ


و اول من صلی اخا الدین والتقی

(علی برگزیدہ پیغمبر کا وصی اور پھوپھی زاد بھائی ہے۔ وہ پہلا شخص ہے جس نے نماز ادا کی، دینداری اور پرہیزگاری کا ثبوت دیا۔)

۳۔ ابن التیھان ، جنگ بدر کا ایک چشم دید گواہ:

ان الوصی امامنا و ولینا

برح الخفاء وباحت الاسرار

(وہ وصی، ہمارا امام اور سرپرست ہے۔ جو کچھ ڈھکا چھپا ہوا تھا، انہوں نے آشکار کردیا اور تمام راز کہہ ڈالے)

اس بارے میں ابن ابی الحدید نے بہت سے اشعار نقل کئے ہیں جن میں عصر رسالت کے شعراء اور ان کے بعد کے شعراء نے امام علی (ع) کا ذکر بطور وصی کے کیا ہے۔

یہاں وہ واحد نکتہ جس پر بات کی جاسکتی ہے یہ ہے کہ بعض لوگوں نے عائشہ سے رجوع کیا اور امام علی (ع) کے وصی ہونے کے بارے میں سوال کیا جس نے ان کے جواب میں کہا کہ پیغمبر (ص) نے میرے گھر میں اپنی آخری سانسیں لیں اور کسی کو اپنا وصی مقرر نہیں فرمایا۔

عائشہ سے بار بار رجوع کرنا خود اس بات کی علامت تھی کہ لوگوں کو یقین تھا کہ حضور (ص) نے حضرت علی (ع) کو اپنا وصی مقرر کررکھا تھا لیکن لوگوں کے سامنے اس کی دلیل بے بنیاد ہی رہی کیونکہ اگر ہم فرض کربھی لیں کہ پیغمبرگرامی (ص) نے عائشہ کے گھر میں داعی حق کو لبیک کہا اور اس عالم میں کسی کو اپنا وصی مقرر نہیں فرمایا تو یہ اس بات کی قطعا دلیل نہیں بنتی کہ اس سے پہلے ہی انہوں نے کسی کو اپنا وصی مقرر نہ کیا ہو۔ کیا پتہ جس زمانے میں پیغمبراکرم (ص) صحتمند ہوں، یا دوسرے صحابیوں کے گھر میں ہوں، اسی دوران حضرت علی (ع) کو اپنا وصی اور جانشین مقرر کردیا ہو۔

کیا یہ ممکن ہے کہ پیغمبر تو لوگوں کو یہ کہے: (ما حق امری مسلم لہ شیء یوصی فیہ یبیت لیلتین الا و وصیتہ مکتوبہ عندہ)

۵۔ اولوالامر سے مراد کون لوگ ہیں؟
سوال: آخر کیا سبب ہے کہ " يَا أَيُّهَا الَّذِينَ آمَنُواْ أَطِيعُواْ اللّهَ وَأَطِيعُواْ الرَّسُولَ وَأُوْلِي الأَمْرِ مِنكُمْ" والی آیت میں "اولوالامر" کو چند خاص لوگوں سے نسبت دی جاتی ہے؟
جواب: یہ کہ اولوالامر سے مراد کون لوگ ہیں، اس بارے میں دو نظریات موجود ہیں:

۱۔ "اولوالامر" سے مراد مسلم حکماء ہیں۔

۲۔ اس سے مراد علماء اور دانشمند ہیں۔

مفسرین کا ایک گروہ ایسا ہے جو اس لفظ میں "الامر" جس کے معنی حکم دینے کے ہیں، کی موجودگی کی وجہ سے اسے فوجی حکام سے منسوب کردیتے ہیں حالانکہ یہ تفسیر دو وجوہات کی بنا پر ٹھیک نہیں:

۱۔ پہلی وجہ یہ ہے کہ ممکن ہے یہاں "الامر" کے معنی قدر و منزلت کے ہوں اور اس حالت میں اس کی تفسیر دوسری صورت سے کافی شباہت پیدا کرلیتی ہے۔

۲۔ زیر بحث آیت درحقیقت اگلی آیت کے لئے زمینہ سازی کرتی ہے جس کا متن اور ترجمہ ہم بعد میں پیش کریں گےجس کی شان نزول پہلی تفسیر سے بالکل ملتی جلتی نہیں ہے بلکہ دوسرے نکتے کی تائید کرتی ہے۔

اس آیت کی شان نزول کے بارے میں مفسرین یوں کہتے ہیں: ایک شخص جو ظاہراً مسلمان بھی تھا ایک یہودی شخص سے کسی موضوع پر لڑ پڑا۔ یہودی نے کہا: ہم اس موضوع کو "محمد (ص)" کے پاس لے جاتے ہیں۔ یہاں یہ نکتہ واضح ہوجاتا ہے کہ حضرت محمد (ص) رشوت نہیں لیتے لیکن بظاہر مسلمان شخص (منافق) نے کہا: میرے اور تمہارے درمیان حکم صادر کرنے والا منصف کعب بن اشرف یہودی ہوگا، کیونکہ مسلمان شخص کو پتہ تھا کہ وہ رشوت لیتا ہے اور رشوت دینے والے کے حق میں فیصلہ صادر کرتا ہے۔

یہاں آیہ اولی الامر اور اس کی اگلی آیت نازل ہوئی۔ یہ دونوں آیات کچھ یوں ہیں:

(يَا أَيُّهَا الَّذِينَ آمَنُواْ أَطِيعُواْ اللّهَ وَأَطِيعُواْ الرَّسُولَ وَأُوْلِي الأَمْرِ مِنكُمْ فَإِن تَنَازَعْتُمْ فِي شَيْءٍ فَرُدُّوهُ إِلَى اللّهِ وَالرَّسُولِ إِن كُنتُمْ تُؤْمِنُونَ بِاللّهِ وَالْيَوْمِ الآخِرِ ذَلِكَ خَيْرٌ وَأَحْسَنُ تَأْوِيلاً)
ترجمہ: ایمان والو! اللہ کی اطاعت کرو، رسول اور صاحبان امر کی اطاعت کرو جو تمہیں میں سے ہیں پھر اگر آپس میں کسی بات میں اختلاف ہوجائے تو اسے خدا اور رسول کی طرف پلٹا دو اگر تم اللہ اور روز آخرت پر ایمان رکھنے والے ہو۔ یہی تمہارے حق میں خیر اور انجام کے اعتبار سے بہترین بات ہے۔

(أَلَمْ تَرَ إِلَى الَّذِينَ يَزْعُمُونَ أَنَّهُمْ آمَنُواْ بِمَا أُنزِلَ إِلَيْكَ وَمَا أُنزِلَ مِن قَبْلِكَ يُرِيدُونَ أَن يَتَحَاكَمُواْ إِلَى الطَّاغُوتِ وَقَدْ أُمِرُواْ أَن يَكْفُرُواْ بِهِ وَيُرِيدُ الشَّيْطَانُ أَن يُضِلَّهُمْ ضَلاَلاً بَعِيدًا)

ترجمہ: کیا آپ نے ان لوگوں کو نہیں دیکھا جن کا خیال یہ ہے کہ وہ اپ پر اور آپ کے پہلے نازل ہونے والی چیزوں پر ایمان لے آئے ہیں اور پھر یہ چاہتے ہیں کہ سرکش لوگوں کے پاس فیصلہ کرائیں جب کہ انہیں حکمدیا گیا ہے کہ طاغوت کا انکار کریں اور شیطان تو یہی چاہتا ہے کہ انہیں گمراہی میں دور تک کھینچ کر لے جائے۔
درج بالا باتوں کو دیکھتے ہوئے صاف طور پر ظاہر ہوجاتا ہے کہ دوسرا نظریہ صحیح ہےکیونکہ فیصلہ کرنے کے مسائل دینی علماء سے مربوط ہیں، نہ فوجی افسران سے۔ لیکن اصل بات یہ ہے کہ کیا یہاں اس لفظ سے مراد تمام دینی علماء اور دانشمند ہیں یا ایک خاص گروہ جو کبھی خطاکار اور گناہ کار نہیں ہوتے؟ اس سوال کا جواب آیت کے اند رہی موجود ہے۔
۱۔ لفظ "اولوالامر" لفظ "الرسول" پر عطف شدہ ہے اور دونوں کے لئے استعمال ہونے والا فعل ایک ہی ہےجیسا کہ فرماتا ہے: "اطیعوا الرسول واولی الامر منکم" جس سے یہ ظاہر ہوت ہے کہ مطعوف "اولی الامر" فیصلہ کرنے کے مرحلے میں "رسول "کے قریب ہے یعنی جس طرح رسول اللہ (ص) فیصلہ کرتے ہوئے گناہ اور خطا کے مرتکب نہ ہوتے تھے، اولوالامر بھی فیصلہ کرتے وقت انہیں کی طرح گناہ اور خطا نہیں کرتے۔ اس صورت میں مذکورہ لفظ سے وہ علماء مراد ہیں جو ہر قسم گناہ اور خطا سے پاک صاف ہیں۔

۲۔ مذکورہ آیت "اولوالامر" کی اطاعت کو مطلقا اور کسی شرط کے بغیر سب پر لازمی قرار دیتا ہے، اسے محدود کئے بغیر کہ کہے: ان کی اطاعت کرو اس شرط کے ساتھ کہ وہ گناہ اور شرع کے خلاف حکم نہ دیں یا غلطی نہ کریں۔"لیکن یہاں بغیر شرط عائد کئے ان کی اطاعت کرنے کا حکم دینے کا مطلب یہ ہے کہ وہ کبھی خلاف شرع حکم جاری نہیں کرتے تھے اور کبھی غلطی اور خطا کا مرتکب نہیں ہوتے تھے جس کا لازمہ اس گروہ کا ہرقسم کے گناہ اور خطا سے پاک ہونا تھا۔
خداوند تعالی نے والدین کی اطاعت مشروط رکھی ہے، فرماتا ہے:

(وَوَصَّيْنَا الْإِنسَانَ بِوَالِدَيْهِ حُسْنًا وَإِن جَاهَدَاكَ لِتُشْرِكَ بِي مَا لَيْسَ لَكَ بِهِ عِلْمٌ فَلَا تُطِعْهُمَا)

ترجمہ: اور ہم نے انسان کو ماں باپ کے ساتھ نیک برتائو کرنے کی نصیحت کی ہےاور بتایا ہے کہ اگر وہ کسی ایسی شے کو میرا شریک بنانے کی کوشش کریں جس کا تمہیں علم نہیں ہے تو خبردار ان کی اطاعت مت کرنا۔
اس آیت میں والدین کی اطاعت مشروط ہے حالانکہ ہم نے دیکھا کہ زیر بحث آیت میں اولوالامر کی اطاعت مطلق اور ہر قسم کی شرط کے بغیر واجب قرار دی گئی ہے۔

دوسری طرف ہمیں یہ بھی معلوم ہے کہ اگر مخلوق خدا میں سے کوئی منصف حق کے خلاف فیصلہ دے تو اس کی اطاعت بھی حرام ہوجاتی ہے۔

رسول اللہ (ص) کا فرمان ہے: "لا طاعۃ  لمخلوق فی معصیۃ الخالق"
 

خوش قسمتی سے اسی موضوع کی حقیقت آیت میں بھی بیان کی گئی ہے جیسا کہ فرماتا ہے:

(إِنَّ اللّهَ لاَ يَأْمُرُ بِالْفَحْشَاء)

ان دو مطالب کو دیکھتے ہوئے:

الف: آیت میں کسی بھی قید اور شرط کے بغیر اولوالامر کی اطاعت واجب قرار دی گئی ہے۔

ب: جب بھی کوئی شخص شرع کے خلاف فیصلہ دے تو اس کی اطاعت کرنا حرام ہوجاتا ہے چاہے وہ جو کوئی بھی ہو۔

پس نتیجہ یہ نکلا کہ جن لوگوں کو قرآن نے "اولوالامر" قرار دیا ہے وہ ایسے لوگ ہیں جو معصوم ہیں اور کبھی شرع کے خلاف حکم جاری نہیں کرتے اور کبھی گناہ کے مرتکب نہیں ہوتے۔ پس ائمہ اثنا عشری اولوالامر کا مصداق اور کوئی نہیں۔ کیونکہ تمام مسلمانوں کو اس بات پر مکمل اتفاق حاصل ہے کہ ان افراد کے علاوہ اور کوئی بھی معصوم اور گناہوں سےپاک نہیں۔

درج بالا آیت میں موجود مطلب کے علاوہ بھی "اولوالامر" کے بارے میں تیس سے زائد مرسل اور مسند حدیثیں موجود ہیں جن میں اولوالامر سے مراد ائمہ ہی لیا گیا ہے۔

۶۔ خان الامین کا افسانہ

سوال:کیا شیعہ نما زپڑھنے کے بعد تیس مرتبہ "خان الامین" کہتے ہیں؟

جواب: اٹھایا ہوا سوال اہل بیت (ع) کے پیروکاروں پر ایک طرح کا الزام لگانا ہے۔ جس شخص نےزشیعوں پر یہ جھوٹا الزام لگایا ہے (اور جس نے سوال پوچھنے والے کے ذہن کو مکدر کردیا ہے)وہ اس بات کے ریشے سے آگاہ نہیں۔ اس کی وضاحت یہ ہے کہ یہودیوں کا عقیدہ یہ تھا کہ نبوت کو حضرت یعقوب (ع) کے خاندان سے باہر نہیں جانا چاہیے لیکن جب پیغمبر اکرم(ص) انتہائی قطعی دلیلوں کے ساتھ ظاہر ہوئے تو وہ اس فکر میں پڑگئے کہ کسی طرح جبرئیل پر کوئی الزام دھر سکیں اور اس طرح انہوں نے یہ اشعار پڑھنا شروع کردیا: "خان الامین! خان الامین! خان الامین!" یعنی: اس نے وحی الہی میں خیانت سے کام لیا اور نبوت کو حضرت اسحق (ع) کے بیٹوں کے سپرد کرنے کی بجائے اسے حضرت  اسماعیل (ع)کے بیٹوں کی آغوش میں ڈال دیا۔ یہی وجہ ہے کہ یہودی حضرت جبرئیل امین (ع) کے کھلے دشمن ہیں۔

فخر رازی اپنی تفسیر میں لکھتے ہیں: یہودی معاشرے میں جبرئیل کو عذاب کا فرشتہ کہہ کر بلایا جاتا ہے اور اس کے بارے میں کہا جاتا ہے: خدا نے انہیں حکم دیا کہ وہ نبوت کو اسرائیل کے بیٹوں تک ہی محدود رکھے لیکن انہوں نے یہ نبوت حضرت اسماعیل (ع) کے بیٹوں کے حوالے کردی! جبرئیل (ع) پر الزام تراشی اسی گروہ کی یادگار ہے۔ یہی لوگ ہیں جو حضرت جبرئیل پر نبوت کو اس کے حقدار کی بجائے دوسرے لوگوں کے سپرد کرنے کا الزام لگاتے ہوئے انہیں اپنا دشمن تصور کرتے ہیں
 اور ان کی جگہ میکائیل کو اپنا دوست سمجھتے ہیں۔ قرآن ان کے عقیدے پر تنقید کرتے ہوئے فرماتا ہے:
(قُلْ مَن كَانَ عَدُوًّا لِّجِبْرِيلَ فَإِنَّهُ نَزَّلَهُ عَلَى قَلْبِكَ بِإِذْنِ اللّهِ مُصَدِّقاً لِّمَا بَيْنَ يَدَيْهِ وَهُدًى وَبُشْرَى لِلْمُؤْمِنِينَ)

ترجمہ: اے رسول کہہ دیجئے کہ جو بھی شخص جبرئیل کا دشمن ہے (وہ خدا کا دشمن ہے) اسے معلوم ہونا چاہیے کہ جبرئیل نے آپ کے دل پر قرآن حکم خدا سے اتارا ہے جو سابق کتابوں کی تصدیق کرنے والا، ہدایت اور صاحبان ایمان کے لئے بشارت ہے۔
اب دیکھئے کہ جس بات کو یہودی مسلمانوں سے منسوب کرتے تھے، کس طرح چند بے تقوا اور وحدت اسلامی کے دشمن افراد شیعوں سے منسوب کرتے ہیں اور کہتے ہیں: شیعہ اس بات پر عقیدہ رکھتے ہیں کہ جبرئیل نے خیانت کی ہے اور اس نے علی (ع) کو نبوت دینے کی بجائے رسول اللہ (ص) کو نبوت عطا کی!

اس وقت دنیا میں کئی ملین شیعہ افراد ایسے ہیں جو نماز ادا کرتے ہیں اور ان میں ایک بھی فرد ایسا نہیں ہے جو ایسی بات زبان پر لائے بلکہ وہ تمام جب بھی ہاتھ اٹھاتے ہیں ان کے لبوں پر تین مرتبہ "اللہ اکبر" کے الفاظ جگمگانے لگتے ہیں اور ان کی اکثریت ابھی تک اس بات سے بے خبر ہے کہ ان پر ایسا الزام لگایا جارہا ہے۔

۷۔ اماموں کی عصمت و طہارت

سوال: شیعوں کے اماموں کی عصمت اور پاکیزگی کی دلیل کیا ہے؟

جواب: ہم عصمت کی تفسیر چاہیں جن الفاظ میں بھی کریں، یہ صرف خدا کے لئے ہے، وہ خدا جو اپنے پھیلے ہوئے علم کے سائے میں تمام خطائوں سے پاک صاف اور اپنی حکمت کی وجہ سے تمام ناشائستہ کاموں سے مبرا ہے۔

یہ نکتہ صرف عصمت سے مخصوص نہیں بلکہ اس میں دوسری صفات بھی شامل ہوجاتی ہیں۔ وہ عالم، قادر اور حی بالذات ہے اور دوسروں کا تمام علم، طاقت اور زندگیاں صرف اسی کے لئے ہیں۔
دوسرے لفظوں میں وہ مطلقا غنی اور ہم سب فقیر بالذات ہیں، جیسا کہ فرماتا ہے:

(يَا أَيُّهَا النَّاسُ أَنتُمُ الْفُقَرَاء إِلَى اللَّهِ وَاللَّهُ هُوَ الْغَنِيُّ الْحَمِيدُ)

ترجمہ: انسانو! تم سب اللہ کی بارگاہ کے فقیر ہو اور اللہ صاحب دولت اور قابل حمد و ثنا ہے۔
اور شیخ محمود شبستری کی تعبیر بھی سن لیجئے:
سیہ رویی ز ممکن در دو عالم

جدا ہرگز نشد واللہ اعلم

خدا کی یہی غنائے بالذات اس بات کا باعث بنتی ہے کہ دیگر ممکنات بھی اس سے کسب فیض کریں اور زندہ، دانا اور توانا او رطاقتور ہوں۔

عصمت کا مسئلہ بھی کچھ اسی نوعیت کا ہےکہ خدا اپنی کسی مصلحت کی بنا پر اپنے بندوں کے ایک گروہ کو (جنہیں اس نے انسانوں کے رہبر اور ہدایت گر کے عنوان سے روئے زمین پر بھیجا ہوتا ہے) ایک ایسی طاقت عطا کرتا ہے کہ وہ گناہ کا پورا اختیار رکھنے کے باوجود اس سے بچیں اور تمام خطائوں اور غلطیوں سے پاک رہیں۔
بہت ممکن ہے کہ یہ طاقت جسے "روح القدس" سے تعبیر کیا جاتا ہے ان کی اپنی ذات میں موجود ہو اور یہ بھی ممکن ہے کہ یہ ان کی ذات سے باہر کوئی طاقت ہو یعنی کوئی ایسا فرشتہ ہو جو انہیں لغزشوں اور گناہوں سے بچانے کے لئے خدا کی طرف سے مامور کیا گیا ہو۔ اس لئے جہاں عصمت صرف خداوند تعالی کی ذاتی خصوصیت ہے وہاں یہ بھی ممکن ہے کہ خداوند تعالی پیغمبروں کو بھی اس طاقت سے بہرہ مند کردیں تاکہ وہ بھی تمام گناہوں اور خطائوں سےاپنا دامن بچانے کے قابل ہوں۔ کیونکہ دنیا کے تمام مسلمان پیغمبر (ص) کو ہر مرحلے پر معصوم اور خطائوں سے پاک صاف پاتے ہیں۔ پیغمبر (ص) کی عصمت کی داستانیں تمام اسلامی متکلمین بشمول امامیہ، اشاعرہ اور معتزلہ کی کلامی کتابوں  میں بھری پڑی ہیں۔
لیکن بارہ اماموں کی عصمت  ایک نقل شدہ روایت کی رو سے قطعی ہوجاتی ہے۔
۱۔ حدیث ثقلین کے مطابق ائمہ (ع) قرآن کے عدل و ہمتا کی مثال ہیں اور مثال کا لازمی جزو اصلی جسم کے جیسا ہونا ہے۔ جیسا کہ قرآن سخن حق ہے اور سرمو بھی واقعیت اور سچائی سے منحرف نہیں ہوتا اس لئے لازمی ہے کہ اس کے ہمتا بھی انہیں خصوصیات کے حامل ہوں۔ دوسری صورت میں وہ قرآن کی مثال نہیں رہیں گے۔

دوسرے لفظوں میں جیسا کہ پیغمبر اکرم(ص) قرآن اور اہل بیت (ع) کو قیامت کے دن تک ہدایت کا وسیلہ اور سرچشمہ اعلان کرتے ہیں، یہاں تک کہ وہ دونوں حوض کوثر کے کنارے آپ (ص) سے مل جائیں گے، لازمی ہے کہ وہ دونوں گناہوں اور خطائوں سے یکساں طور پر پاک ہوں کیونکہ اس بات کا قطعی کوئی امکان نہیں کہ وہ لوگ جو قیامت کے دن تک بشریت کی ہدایت کا وسیلہ ہوں، خطا اور غلطی کے مرتکب ہوجائیں۔

۲۔ آیہ تطہیر جس میں اہل بیت (ع) کے بارے میں بات کی گئی ہے، ہمیں اس بات کی یاد دلاتا ہے کہ خدا کا تکوینی اور قطعی ارادہ یہ ہے کہ وہ انہیں ہر قسم کی پلیدی سے پاک کردے۔

گذشتہ صفحات پر اس مسئلے کی طرف اشارہ کیا گیا کہ اہل بیت (ع) کی تطہیر اور انہیں پاک کرنے کا ارادہ دو طرح قابل تفسیر ہے:

۱۔ تشریعی اور قانونی ارادہ یعنی خدا قانوناً چاہتا ہے کہ انہیں پلیدی سے پاک کردے۔ 

۲۔ تکوینی ارادہ یعنی خدا تطہیر اور پاکیزگی کو ان کی روحوں اور جانوں میں اس طرح گھول دے کہ وہ ان کی پاکیزگی کا باعث بنے۔

پہلے معنوں میں خدا کا ارادہ اہل بیت (ع) سے مخصوص نہیں ہوسکتا بلکہ تمام انسان اس دائرے میں آتے ہیں کیونکہ تشریعی حوالے سے خداوند تعالی یہ چاہتا ہے کہ تمام انسان سیدھے راستے پر گامزن ہوں اور اس راہ سے منحرف نہ ہونے پائیں، حالانکہ اس آیت میں مخاطب صرف اہل بیت (ع) ہیں کیونکہ فرماتا ہے: (إِنَّمَا يُرِيدُ اللَّهُ لِيُذْهِبَ عَنْكُمُ الرِّجْسَ أَهْلَ الْبَيْتِ وَيُطَهِّرَكُمْ تَطْهِيرًا)

ترجمہ: بس اللہ کا ارادہ یہ ہے اے اہل بیت کہ تم سے ہر برائی کو دور رکھے اور اس طرح پاک و پاکیزہ رکھے جو پاک و پاکیزہ رکھنے کا حق ہے۔
طبیعی طور پر یہ ایک خاص ارادہ ہے کیونکہ دوسری صورت میں اس ارادے میں تمام لوگ شامل ہوجائیں گےاس لئے ہمیں کہنا ہوگا کہ یہاں ارادے سے متعلق تکوینی اور آفرینشی ارادہ ہے جس کے وجود میں پاکیزگی کے عوامل شامل ہوجاتے ہیں، لیکن اس کے باوجود ان سے گناہ کرنے کی قدرت سلب نہیں کی جاتی۔ 
عصمت کے معنی کی تشریح کرنے کے لئے اور یہ دکھانے کے لئے کہ عصمت انسان سے گناہ کرنے کی قدرت چھین لیتی ہے، شیخ مفید مرحوم ایک مثال پیش کرتے ہوئے یوں لکھتے ہیں:ایک انسان ڈوب رہا ہے، لوگ اس کی طر ف رسی پھینکتے ہیں۔ ایسے عالم میں اسے ڈوبنے یا نجات حاصل کرنے کا پورا پورا اختیار حاصل ہے۔ عاقل انسان رسی پکڑ لیتا ہے اور خود کو ڈوبنے سے بچا لیتا ہے۔

بارہ اماموں کی عصمت اور طہارت سے متعلق بے شمار دلائل موجود ہیں۔ ہم یہاں طوالت کے ڈر سے ان کا ذکر نہیں کررہے۔

۸۔ آئمہ (ع) اور غیب کا علم

سوال : غیب کا علم صرف خدا کے لئے ہے، تو پھر کیسے ممکن ہے کہ تمام پیغمبر  حتی کہ شیعوں کے امام  (ع) بھی غیب سے آگاہی رکھتے ہیں؟
جواب: اس سوال کا جواب اوپر دئیے گئے آخری جواب سے بھی مل جاتا ہے کیونکہ غیب کے علم کے دو معنی ہیں:

۱۔ ذاتی علم غیب: وہ علم جو کسی موجود کی اپنی ذات سے پھوٹتی ہے اس کے لئے کوئی حد مقرر نہیں اور نہ ہی اسے اکتسابی علم تصور کرنا جائز ہے۔ ایسا غیبی علم صرف خدا کے لئے ہے اور اس راہ میں مخلوقات میں سے کوئی اس جیسا نہیں ہوسکتا کیونکہ خدا کی ذات کے علاوہ دنیا میں موجود تمام مخلوقات فقیر بالذات ہیں او راپنی توانائی اور علم خدا سے حاصل کرتے ہیں۔ یہاں محسوسات اور غیر محسوسات کے علم کے مابین کوئی فرق موجود نہیں۔ انسان خدا تعالی کے ارادے اور طاقت سے اپنی آنکھیں کھولتا ہے، چیزوں کو دیکھتا ہے اور چیزوں کو سنتا ہے۔
جب بھی خداوند تعالی اپنی کسی مصلحت کی بنا پر تقوا اور پرہیزگاری کے اعتبار سے بلند درجے پر فائز ایک انسان کو پردہ غیب کے اس طرف سے آگاہ کرنا چاہے، ایسا کرنا ممکن ہوجاتا ہے اور اس کی راہ میں کوئی چیز دیوار نہیں بن سکتی۔ جہاں عام لوگوں کے لئےبھی جہان غیب کی طرف نکلنےکے امکانات موجود ہوں، وہاں انبیاء اور اولیاء جیسے انتہائی بلند مرتبے پر فائز لوگوں کے لئے کیا یہ امکانات موجود نہیں ہوں گے؟
جیسا کہ اس بحث میں ہمارا روئے سخن لوگوں کے اس گروہ کی طرف ہے  جنہوں نے قرآنی آیات کے آگے خضوع اور خشوع کا مظاہرہ کیا، ہم ایسی آیات کا مطالعہ کریں گے جن میں براہ راست پیغمبروں کے علم غیب رکھنے کا ذکر ہوا ہو اور ایسا کوئی مسلمان فرد نہیں جو ان آیات کو سننے کے بعد اور ان کے معانی و مفہوم پر غور کرنے کے بعد اس فضیلت سے انکار کرےاور کسی دلیل کے بغیر ہی ان کے بارے میں اپنی طرف سے تاویلات پیش کرنے لگ جائے۔
اس بارے میں آنے والی آیات دو گروہوں پر مشتمل ہیں:

پہلی قسم کی آیات میں وہ آیات شامل ہیں جن میں مکمل طور پر پیغمبروں کی غیب سے آگاہی کی تصدیق کی گئی ہے اور جن میں فرمایا گیا ہے کہ خداوند تعالی اپنے پیغمبروں کو پوشیدہ چیزوں سے آگاہ کیا کرتا تھا۔دوسری قسم کی آیات وہ ہیں جن میں بتایا گیا ہے کہ پیغمبروں نے مخصوص موقعوں پر غیبی چیزوں  کی خبر دی ہےاور یہ آیات پہلی قسم کی آیات (یعنی خداوند تعالی اپنے پیغمبروں کو غیب کے علوم سے آگاہ کرتا ہے) کی تصدیق کرتی ہیں۔

پہلے گروہ کی آیات:
(مَّا كَانَ اللّهُ لِيَذَرَ الْمُؤْمِنِينَ عَلَى مَآ أَنتُمْ عَلَيْهِ حَتَّىَ يَمِيزَ الْخَبِيثَ مِنَ الطَّيِّبِ وَمَا كَانَ اللّهُ لِيُطْلِعَكُمْ عَلَى الْغَيْبِ وَلَكِنَّ اللّهَ يَجْتَبِي مِن رُّسُلِهِ مَن يَشَاء فَآمِنُواْ بِاللّهِ وَرُسُلِهِ وَإِن تُؤْمِنُواْ وَتَتَّقُواْ فَلَكُمْ أَجْرٌ عَظِيمٌ)

ترجمہ: خدا صاحبان ایمان کو انہیں حالات میں نہیں چھوڑ سکتا جب تک خبیث اور طیب کو الگ الگ نہ کردے اور وہ تم کو غیب پر مطلع بھی نہیں کرنا چاہتا ہاں اپنے نمائندوں مین سے کچھ لوگوں کو اس کام کے لئے منتخب کرلیتا ہے لہذا تم خدا اور رسول پر ایمان رکھو اور اگر ایمان و تقوی اختیار کروگے تو تمہارے لئے اجر عظیم ہے۔
آیت کا مطلب یہ ہے کہ خدا ہرگز اس کی اجازت نہیں دے گا کہ خبیث اور طیب، منافق اور مومن الگ الگ نہ ہوجائیں۔  اور اس کام کو وہ دو طریقوں سے انجام دیتا ہے:
الف: امتحان اور آزمائش کے طریقے سے جس کے ذریعے مومنین اور منافقین فوراً پہچان لئے جاتے ہیں جس کی طرف اس جملے میں اشارہ کیا گیا ہے:

مَّا كَانَ اللّهُ لِيَذَرَ الْمُؤْمِنِينَ عَلَى مَآ أَنتُمْ عَلَيْهِ حَتَّىَ يَمِيزَ الْخَبِيثَ مِنَ الطَّيِّلب ۔۔۔
اس گروہ کو الگ کرنے کا سب سے بہترین طریقہ جہاد کے میدان میں خداوند تعالی کی طرف سے لئے جانے والے امتحانات ہیں۔

ب۔ وہ رسولوں کے ایک گروہ کو نادیدہ اور اندیکھی چیزوں سے آگاہ کرتا ہے تاکہ وہ اس طرح منافق افراد کو پہچان لیں۔ اس با ت کی طرف آیت کے اس حصے میں اشارہ کیا گیا ہے کہ :

وَمَا كَانَ اللّهُ لِيُطْلِعَكُمْ عَلَى الْغَيْبِ وَلَكِنَّ اللّهَ يَجْتَبِي مِن رُّسُلِهِ مَن يَشَاء۔۔۔
اس جملے سے واضح ہوتا ہے کہ خدا اپنے بعض رسولوں کا انتخاب صرف انہیں غیب سے آگاہ کرنے کے لئے کرتا ہے جو غیب سے ان کی آگاہی کی ایک روشن اور واضح دلیل ہے۔

اگر ہم آیت کے مفہوم پر غور کریں تو ہمیں معلوم ہوجائے گا کہ یہ فضیلت بھی تمام پیغمبروں کے حصے میں نہیں آئی بلکہ ان کے درمیان ایک برگزیدہ گروہ سے مخصوص ہے اور لفظ "من رسلہ" اس مطلب کی گواہی دیتا ہے کیونکہ اس میں لفظ کا مطلب  ہی "انتخاب" کے ہیں۔ پس "یجتبی من رسلہ" کا مطلب یہ ہے کہ وہ اپنے رسولوں میں سے چند ایک کا انتخاب کرتا ہے۔

(عَلِمُ الْغَيْبِ فَلَا يُظْهِرُ عَلىَ‏ غَيْبِهِ أَحَدً۔ إِلَّا مَنِ ارْتَضىَ‏ مِن رَّسُولٍ فَإِنَّهُ يَسْلُكُ مِن بَينْ‏ِ يَدَيْهِ وَ مِنْ خَلْفِهِ رَصَدًا)

ترجمہ: وہ عالم الغیب ہے اور اپنے غیب پر کسی کو بھی مطلع نہیں کرتا ہے۔ مگر جس رسول کو پسند کرلے تو اس کے آگے پیچھے نگہبان فرشتے مقرر کردیتا ہے۔
اس آیت کا مطلب واضح ہے جس میں علم غیب کو خدا کے لئے کہا گیا ہے اور جو کسی کو بھی غیب کے علم پر مسلط اور مطلع نہیں گردانتا صرف اس کے رسول کے علاوہ جسے وہ اپنی تعلیم سے یہ علم عطا کرتا ہے۔اب وقت آن پہنچا ہے کہ ہم بعض ایسے موقعوں کی طرف اشارہ کریں جن میں پیغمبروں نے غیب کی خبر دی ہے:

وہ مواقع جن میں پیغبروں نے غیب کی خبر دی ہے:

ان آیات کے مطالعے سے جن میں پیغمبر وں کی غیب سے آگاہی کی بات کی گئی ہے کہا جاسکتا ہے کہ ہر پیغمبر (ع) خاص خدائی مصلحت کے تحت لوگوں کو غیب کی باتوں سے آگاہ کرتا تھا۔ یہاں ہم چند ایک کا ذکر کررہے ہیں:
۱۔ حضرت نوح (ع) اور غیب سے آگاہی:

حضرت نوح (ع) نے فرمایا:
(رَّبّ‏ِ لَا تَذَرْ عَلىَ الْأَرْضِ مِنَ الْكَافِرِينَ دَيَّارًا۔ إِنَّكَ إِن تَذَرْهُمْ يُضِلُّواْ عِبَادَكَ وَ لَا يَلِدُواْ إِلَّا فَاجِرًا كَفَّارً)

ترجمہ: پروردگار اس زمین پر کافروں میں سے کسی بسنے والے کو نہ چھوڑنا ۔کہ تو انہیں چھوڑ دے گا تو تیرے بندوں کو گمراہ کریں گے اور فاجر و کافر کے علاوہ کوئی اولاد بھی نہ پیدا کریں گے۔
اس عالیقدر پیغمبر (ع) نے یہاں دو انتہائی پوشیدہ باتوں سے خبردار کیا ہے:

۱۔ یہ کہ اس کے بعد کافروں میں سے کوئی اس پر ایمان نہیں لانے والا۔

۲۔ اس گروہ کی نسل میں سے صرف بدکار اور خدا کا شکر ادا نہ کرنے والوں میں سے کوئی پیدا نہیں ہوگا۔

۲۔ حضرت یوسف (ع) اور غیب کی خبریں
سورہ یوسف حضرت یعقوب (ع) اور ان کے جگرگوشے حضرت یوسف (ع) کی غیب سے خبروں سے مالامال ہے اور اس سورہ پر سرسری نگاہ دوڑانے ہی سے ان کے غیبی خبروں سے آگاہی آشکار اور برملا ہوجاتی ہے۔ یہاں ہم صرف دو موقعوں کی طرف اشارہ کررہے ہیں:
اپنے بھائیوں سے آخری ملاقات کے دوران حضرت یوسف (ع) نے ان کے سامنے اپنا تعارف پیش کیا اور ان میں سے ایک کو اپنا پیرہن دیا تاکہ وہ یہ پیرہن حضرت یعقوب (ع) کو دے دے۔ جب حضرت یوسف (ع) کے بھائی اور قاصد خوشخبر نے مصر چھوڑ کر کنعان کی طرف سفر شروع کیا تو یعقوب  (ع) پکار اٹھے:
(إِنىّ‏ِ لَأَجِدُ رِيحَ يُوسُفَ  لَوْ لَا أَن تُفَنِّدُو)

ترجمہ: میں یوسف کی خوشبو محسوس کررہا ہوں اگر تم لوگ مجھے سٹھیایا ہوا نہ کہو۔
یعقوب (ع) کوسوں فاصلے سے حضرت یوسف (ع) کی خوشبو محسوس کررہے تھے اور ان کے عنقریب وصال کی خبر دے رہے تھے۔

اسی طرح حضرت یوسف (ع) کا عزیز مصرکے قید خانے میں  دو ایسے قیدیوں سے آمنا سامنا ہوا جو دونوں ہی مشرک تھے اور انہوں نے حضرت یوسف (ع) کو اپنا خواب کہہ سنایا۔ یوسف (ع) نے انہیں توحید کی طرف بلانے کے بعد ان کے خوابوں کی بالکل درست تعبیر کی اور غیب سے پردہ اٹھاتے ہوئے فرمایا: 
(أَمَّا أَحَدُكُمَا فَيَسْقِى رَبَّهُ خَمْرً ا وَ أَمَّا الاَْخَرُ فَيُصْلَبُ فَتَأْكُلُ الطَّيرُْ مِن رَّأْسِ)

ترجمہ: تم سے ایک اپنے مالک کو شراب پلائے گا اور دوسرا سولی پر لٹکادیا جائے گا۔

۳۔ صرف یہی انبیاء نہیں جنہوں نے غیب کی خبریں دیں بلکہ موسی (ع) کے ہمسفر (حضرت خضر علیہ السلام) بھی انہیں میں سے ایک ہیں جنہوں نے تین روئیدادوں کے موقع پر غیب کے بارے میں اپنے علم کا ثبوت دیا:

۱۔ کشتی توڑتے ہوئے

۲۔ نوجوان کو قتل 

۳۔ دیوار اٹھاتے ہوئے۔

حضرت عیسی (ع) کی غیب کی خبریں
حضرت عیسی (ع) جنہیں پچھلے پیغمبروں اور آخری پیغمبر (ص) کے درمیان آخری کڑی ہونے کا اعزار حاصل ہے، ان پیغمبروں میں سے ہیں جنہیں غیب کے بارے میں آگاہی حاصل تھی۔ آپ اپنی تعریف درج ذیل جملےکی صورت میں کرتے ہیں:

(وَ أُنَبِّئُكُم بِمَا تَأْكلُُونَ وَ مَا تَدَّخِرُونَ فىِ بُيُوتِكُم)

ترجمہ: اور تمہیں اس بات کی خبردوں گا کہ تم کیا کھاتے ہو اور کیا گھر میں ذخیرہ کرتے ہو۔
وہ اس بات کا شمار اپنے معجزوں میں کرتے ہیں۔ فرماتے ہیں:

(وَ أُبْرِئُ الْأَكْمَهَ وَ الْأَبْرَصَ وَ أُحْىِ الْمَوْتىَ‏ بِإِذْنِ اللَّهِ  وَ أُنَبِّئُكُم بِمَا تَأْكلُُونَ وَ مَا تَدَّخِرُونَ فىِ بُيُوتِكُمْ)

ترجمہ: اور میں پیدائشی اندھے اور َمبروص کا علاج کروں گا اور حکهِ خدا سے مفِدوں کو زندہ کروں گا اور تمہیں اس بات کی خبردوں گا کہ تم کیا کھاتے ہو اور کیا گھر میں ذخیرہ کرتے ہو-
اولیاء کی غیب سے آگاہی کے لئے اتنی آیات کا ذکر شاید کافی ہو۔

اب وقت آگیا ہے کہ ہم پیغمبر اکرم (ص) او رائمہ (ع) کی غیب کے بارے میں علم کا ذکر کریں:

پیغمبر (ص) کا غیب کے بارے میں علم
۱۔ امیر المومنین (ع) کی بدبخت ترین انسانوں کے ہاتھوں شہادت کی خبر:

پیغمبر خدا(ص)نے ایسے عالم میں کہ ان کی آنکھیں آنسوؤں سے بھری ہوئی تھیں، حضرت علی (ع) سےفرمایا: تمہارا خون ایسے ہی مہینے (ماہ رمضان) میں حلال قرار دیا جائے گا۔ میں دیکھ رہا ہوں کہ تم نماز کی حالت میں تاریخ کے بدبخت ترین اشخاص کے ہاتھوں قتل کردیئے جائو گے۔ وہ جو صالح ترین اونٹوں کا پیچھا کرنے والوں کی طر ح سنگدل ہیں،وہ تمہارے سر پر وار کردیں گے اور تمہاری پیشانی لہو سےرنگین ہوجائے گی۔
 

۲۔ ابوذر کی تنہائی میں موت:ایک دفعہ کفار کے خلاف جنگ کے دوران حضرت ابوذر غفاری اسلامی لشکر سے پیچھے رہ گئے، جتنی کوشش کی، اونٹ تھا کہ اٹھنے کا نام نہ لیتا تھا، آخر تھک ہار کر اونٹ کو آزاد کردیا۔ اپنا سامان پیٹھ پر لادا اور چل پڑا کہ جتنی جلدی ممکن ہو، اسلامی لشکر سے مل جائے۔
اسلامی لشکر پیغمبر (ص) کے حکم سے ایک جگہ پڑاؤ ڈالے ہوئے محوآرام تھا۔ اچانک انہیں دور سے ایک شخص کا سایہ جس کے کاندھے پر ایک بڑا بوجھ تھا، نظر آیا۔ رسول اللہ (ص) کے دوستوں میں سے ایک نے اسے دور سے پہچان لیا اور پیغمبرگرامی (ص) سے عرض کیا: وہ جو شخص تنہا آرہا ہے، ابوذر غفاری ہے۔ اس موقع پر رسول اللہ (ص) نے فرمایا: 
"خدا ابوذر پر اپنی رحمت نازل کرے جو ہمیشہ تنہا چلتا ہے، تنہا مرے گا اور تنہا ہی زندہ کیا جائے گا۔"

آنے والے زمانے نے ثابت کردکھایا کہ پیغمبراکرم(ص) کی بات بالکل درست تھی کیونکہ حضرت ابوذر غفاری نے تبعید میں "ربذہ" نامی بیابان  میں تمام لوگوں سے دور انتہائی دردناک حالت میں اپنی بیٹی کے پاس خالق حقیقی کو لبیک کہا۔

یہ دو نمونے پیغمبر اکرم (ص) کی غیب سے آگاہی کی مثالیں تھیں جو یہاں بیان کی گئی۔ اگر ہم رسول اللہ (ص) کی غیب سے آگاہی کی داستانیں تفصیل سے بیان کرنا چاہیں تو اس ذکر سے کئی کتابیں بھر جائیں گی۔ 

پس اپنی باطنی طہارت کی بنا پر اور خداوند تعالی کے اذن سے اولیاء اللہ بھی  راز کی باتوں سے آگاہ کرنے کی صلاحیت رکھتے ہیں اور محدث ہونے کی وجہ سے غیب کے چہرے سے نقاب اٹھانے پر قادر ہیں۔
امیر المومنین علی علیہ السلام کا غیبی چیزوں کے بارے میں علم
امیر المومنین (ع) اور آپ کے بعد آنے والے گیارہ امام (ع) چونکہ محدث تھے، اس لئے انہوں نے بعض موقعوں پر لوگوں کو غیب کی باتوں سے آگاہ کیا۔ چند مثالیں پیش خدمت ہیں:

۱۔ بصرہ کا شہر ڈوب جائے گا
جنگ جمل کے موقع پر بصرہ فتح ہوگیا اور دشمن تتربتر ہوگئے۔ اس جنگ میں طلحہ اور زبیر مارے گئے۔ امام (ع) مسجد میں داخل ہوئے اور منبر کے اوپر چلے گئے۔ تمہید کے بعد لوگوں سے مخاطب ہوکر فرمانے لگے:

"خدا کی قسم! تمہارا شہر ڈوب جائے گا۔ اور تمہاری مسجد کشتی کے اوپری حصے کی طرح (جس کا نچلا حصہ پانی میں ڈوب جاتا ہے، لیکن اوپری حصہ پانی سے باہر ہی رہ جاتا ہے) نظر آئے گی۔ خداوند تعالی اس شہر پر اوپر اور نیچے سے اپنا عذاب نازل کردے گا۔"

ابن ابی الحدید کہتے ہیں:

"بصرہ اب تک دو بار پانی میں غرق ہوچکا ہے ایک بار "قادر باللہ" کے زمانے میں اور ایک بار "القائم باللہ" کے دور میں خلیج فارس کے پانی اور سیلابی بارشوں نے اس شہر کو پانی میں دھکیل دیا اور ان تمام عمارتوں میں سے صرف مسجد جامع کے منارے جو پانی سے باہر نکلے ہوئے تھے، دریا کے اندر کشتی کے اوپری حصے یا مرغی کے سینے کی طرح نظر آرہے تھے۔"

۲۔ معاویہ عراق کی سرزمین پر تسلط حاصل کرلے گا:

امیر المومنین (ع) نے اپنی رحلت کی خبر معاویہ کی موت سے پہلے دی اور اعلان کردیا کہ آنحضرت کے بعد معاویہ ہی پورے عراق پر مسلط ہوجائے گا۔ بے شک! وہ معاویہ کا نام نہیں لیتے تھے، لیکن ایسی صفات بیان فرماتے تھےجو معاویہ کے علاوہ کسی اور کی نہ تھیں۔ اس کے بعد فرمایا:
"وہ چاہتا ہے کہ تم لوگ مجھے برا بھلا کہو اور مجھ سے بیزاری کا اظہار کرو۔ اگر تم سے یوں کرنے کو کہے تو کرڈالو کیونکہ یہ میری پاکیزگی اور تمہاری نجات کی علامت ہوگی لیکن (یاد رہے) کہ دل سے کبھی مجھ سے بیزار نہ ہونا کیونکہ میں نے اسلام کی فطرت پر دنیا میں آنکھ کھولی ہے اور سب سے پہلے اسلام قبول کیا ہے اور مدینہ میں رسول اللہ (ص) سے ملا ہوں۔"

۳۔ خوارج میں سے دس لوگوں سے زیادہ نہیں بچیں گے اور میرے دوستوں میں سے دس لوگوں سے زیادہ قتل نہیں ہوں گے:

نہروان کی سرزمین پر امام علی (ع) اور خوارج کے درمیان چھڑنے والی جنگ کے دوران امام (ع) نے اتمام حجت اور امام (ع) کی صف میں خوارج کے ایک گروہ کے واپس لوٹ آنے پر اپنے دوستوں سے خطاب کرتے ہوئے فرمایا:

"ان کی قتل گاہ نہروان کے پانی کے قریب ہے۔ خدا کی قسم! خوارج میں سے دس لوگوں سے زیادہ  نہیں بچیں گے اور تم لوگوں میں سے دس لوگوں سے زیادہ  نہیں مریں گے۔

ابن ابی الحدید کہتے ہیں: یہ غیبی خبر امام (ع) کی کرامات میں سے ایک کرامت تھی جس کی صحت بطور تواتر نقل کی گئی ہے اور امام علی علیہ السلام اور خوارج کے درمیان نہروان کے مقام پر لڑی جانے والی جنگ میں خوارج کے صرف نو لوگ بچ نکلے جبکہ امام (ع) کے دوستوں میں سے صرف آٹھ شہید کردئے گئے۔"
پانچواں باب
                               اہل بیت (ع)
۱۔ شیعہ کی نظر میں اہل بیت (ع) کون لوگ ہیں؟

سوال: قرآن اہل بیت (ع) سے ہرقسم کی پلیدی اور رذائل دور کرنے کے سے متعلق خدا کے ارادے کی بات کرتا ہے۔ یہاں یہ سوال پیدا ہوتا ہے کہ شیعہ فرقے کی نظر میں اہل بیت (ع) کے مصداق کون لوگ ہیں؟

جواب: سوال کرنے والے کی نظر اس آیہ مبارکہ پر ہے، جس میں فرماتا ہے:

(إِنَّمَا يُرِيدُ اللَّهُ لِيُذْهِبَ عَنكُمُ الرِّجْسَ أَهْلَ الْبَيْتِ وَ يُطَهِّرَكمُ‏ْ تَطْهِيرًا)

ترجمہ: بس اللہ کا ارادہ یہ ہے اے اہلبیت علیہ السّلام کہ تم سے ہر برائی کو دور رکھے اور اس طرح پاک و پاکیزہ رکھے جو پاک و پاکیزہ رکھنے کا حق ہے۔

آیہ تطہیر کے مطالعے کے لئے ضروری ہے کہ دو مطالب پر بحث کی جائے:

۱۔ "اہل بیت" کا مطلب کیا ہے اور عرب یہ لفظ کن موقعوں پر استعمال کرتے تھے؟

۲۔ یہ آیت کن لوگوں کے بارے میں نازل ہوئی؟

"اہل بیت" کا مفہوم 
لفظ" اہل بیت" دراصل دو الفاظ کا مرکب ہے: 

۱۔ اہل 

۲۔ بیت

دونوں الفاظ کے معنی روشن ہیں اور ان کی تشریح کرنے کے لئے عرب لغت نویسوں سے رجوع کرنے کی کوئی ضرورت نہیں۔ کیونکہ ہرچند "اہل" کا لفظ عربی الاصل ہے لیکن اردو اور فارسی میں اتنی کثرت سے استعمال ہوتا ہے کہ اب یہ لفظ ہمارے لئے بالکل بھی اجنبی نہیں رہا۔ ہم اس لفظ کو مختلف ترکیبات کی صورت میں یوں استعمال کرسکتے ہیں:

۱۔ اہل امر: حکومت سنبھالنے والے

۲۔ اہل انجیل: انجیل کے پیروکار

۳۔ اہل کتاب: آسمانی کتب کو ماننے والے

اہل اسلام: اسلام کے پیروکار

اہل الرجل: وہ لوگ جو کسی مرد سے رشتہ داری رکھتے ہیں۔

اہل بیت: وہ لوگ جو آپس میں اپنی رشتہ داری کی بنا پر ایک ہی چھت کے نیچے مشترکہ طور پر زندگی گزارتے ہیں۔

اہل الماء: وہ موجودات جو دریا میں یا دریا کے کنارے زندگی گزارتے ہیں۔

درج بالا تشریحات کو دیکھتے ہوئے اس لفظ کی تشریح یوں کی جاسکتی ہے:ہر انسان جو کسی خاص موضوع (مضاف الیہ) سے ایک خاص نسبت،  لگائو یا دلچسپی رکھتا ہے اسے اس چیز کا "اہل" کہا جاتا ہے۔ اس رو سے ابن منظور لسان العرب میں کہتے ہیں:"اہل الرجل اخص الناس بھ" یعنی: "ہر مرد کے خاصان اس کے اہل ہیں"
دوسرے لفظوں میں جب بھی ہم کہیں "اہل الرجل" تو ہماری مراد ایک خاص فرد سےمنسوب دیگر افراد ہوں گے۔ جو اس کا اتباع کرتے ہیں اور اس کے متعلقین میں شمار ہوتے ہیں۔ اسی کو بنیاد بنا کر ہمیں کہنا چاہیے: اہل بیت بہت وسیع اور پھیلے ہوئے مفہوم کا حامل لفظ ہے جس کے دائرے میں انسان کے بچے اور بیویاں بھی آجاتی ہیں کیونکہ قرآن نے حضرت ابراہیم (ع) کی شریک حیات کے لئے واضح طور پر اس لفظ کا استعمال کیا ہے جن سے فرشتوں نے خطاب کرتے ہوئے کہا:
(رَحْمَتُ اللَّهِ وَ بَرَكَاتُهُ عَلَيْكمُ‏ْ أَهْلَ الْبَيْت)

ترجمہ: اللہ کی رحمت اور برکت تم گھر والوں پر ہے۔

اہل بیت سے مراد کون لوگ ہیں؟

اب وقت آگیا ہے کہ آیہ تطہیر میں آنے والے لفظ "اہل بیت" کا مفہوم واضح کیا جائے۔ اگر آیت میں اس لفظ کا مفہوم بیوی، بیویوں یا لڑکوں سے مخصوص نہ کردیا جائے تو اس کے معنی خود بخود وسیع ہوجائیں گے اور اس کے دائرے میں تمام لوگ آجائیں گے۔لیکن قطعی قرائن سے ظاہر ہے کہ یہاں پیغمبر (ص) سے مراد علی،فاطمہ، حسن اور حسین علیہم السلام ہیں اور اس میں اور کسی کا نام شامل نہیں۔

۱۔ لفظ "البیت" ایک خاص گھر کی طرف اشارہ کرتا ہے:

"البیت" میں موجود "ال" ایک خاص گھر کی طرف اشارہ کرتا ہے لیکن اگر اس سے پیغمبر (ص) کی بیویوں کا گھر مراد ہوتا تو خداوند تعالی "اہل بیت" کی جگہ "اہل البیوت" کا لفظ استعمال کرتا اور جہاں ان کا ذکر مقصود ہوتا، صیغہ واحد کی بجائے جمع کا صیغہ استعمال کرتا۔ جیسا کہ فرماتا ہے:

(وَ قَرْنَ فىِ بُيُوتِكُنَّ وَ لَا تَبرََّجْنَ تَبرَُّجَ الْجٰهِلِيَّةِ الْأُولى)‏

ترجمہ: اور اپنے گھر وںمیں بیٹھی رہو اور پہلی جاہلیت جیسا بناؤ۔

اس آیت میں رسول اللہ (ص) کی بیویوں میں سے ہر ایک کے کمرے کو بیت کہا گیا حالانکہ مذکورہ آیت میں ایک بیت کا ذکر ہوا ہے اور ضروری ہے کہ ہم اسی ایک بیت کی تشریح کرتے ہوئے اسے واضح کریں۔ ہم بالکل بھی نہیں کہہ سکتے کہ یہ بیت رسول اللہ (ص) کی بیویوں کے بیوت میں سے ایک ہے۔ اس کی وجہ یہ ہے کہ اس صورت میں آیت کا مفہوم بالکل مبہم ہوکر رہ جاتا ہے۔ اس کے علاوہ یہ مشکل بھی پیدا ہوجاتی ہے کہ اس صورت میں ہم نو بیوت میں سے کس کو باقیوں پرفوقیت دیں؟

اس لئے لازمی ہے کہ اس بیت کو رسول اللہ (ص) کی دیگر بیوت کے علاوہ تصور کریں جو رسول اللہ (ص) کی بیٹی جناب فاطمہ (ع) کے کمرے کے علاوہ اور کچھ نہیں جو بیک وقت آپ (ع) کی بھی ملکیت شمار ہوتی ہے اور رسول اللہ (ص) کی بھی۔ یاد رہے کہ اس کمرے میں چار لوگ مشترکہ طور پر زندگی گزارتے تھے۔

یہ مطلب اس وقت زیادہ واضح ہوتا ہے جب ہم وہ حدیث دیکھتے ہیں جس کا ذکر سیوطی نے "فىِ بُيُوتٍ أَذِنَ اللَّهُ أَن تُرْفَع" والی آیت کی تفسیر میں کی ہے۔ لکھتا ہے: جب یہ آیت نازل ہوئی اور پوچھا گیا: یہ عظیم بیوت کس سے متعلق ہیں؟ تو پیغمبراکرم (ص) نے فرمایا: "یہ پیغمبروں اور انبیاء (ع) کی بیوت ہیں"۔ اس وقت ابوبکر اپنی جگہ سے اٹھا اور حضرت علی (ع) اور جناب فاطمہ (ع) کے گھر کی اشارہ کرتے ہوئے کہا: کیا یہ گھر بھی انہیں میں سے ایک ہے؟ رسول اللہ (ص) نے فرمایا: "نعم من افاضلھا"
؛ "جی ہاں! ان میں سے سب سے بہترین گھروں میں سے ہے۔"
ضمیروں کا مذکر ہونا
قرآن نےسورہ احزاب میں آیت نمبر انتیس سے لیکر آیت نمبر چونتیس تک پیغمبر (ص) کی بیویوں کے بارے میں بات کرتا ہے اور تمام آیات میں ادبی قواعد کی رو سے ان کے لئے مونث کا صیغہ استعمال کرتا ہے۔ اس بارے میں بیس ضمائر سے استفادہ کرتے کرتے ہوئے فرماتا ہے:

"کنتن۔ فتعالین۔ امتعکن۔ اسرحکن۔ تردن۔ لستن۔ اتقیتن۔ فلاتخضعن۔ فلن۔ قرن فی بیوتکن۔ تبرجن۔ اتین۔ اطعن۔ واذکرن۔ و۔۔۔۔"

لیکن جب قرآن مذکورہ آیت تک پہنچتا ہے جو اس سورہ کا تینتیسویں آیت ہے تو اس کا لہجہ تبدیل ہوجاتا ہے اور اس کا مخاطب تبدیل ہوجاتا ہے۔ اب قرآن مذکر ضمائر سے استفادہ کرتے ہوئے کہتا ہے: "عنکم الرجس" اور "تطہیرکم"۔ اس صورت میں غور کرنے کی ضرورت ہے کہ یہاں لہجے میں اس تبدیلی کا مقصد کیا ہے؟

اس کا مطلب اس کے علاوہ کچھ اور نہیں کہ یہ آیت رسول اللہ (ص) کی بیویوں کے علاوہ کسی کے لئے نازل ہوئی ہے ہر چند یہ آیت بھی انہیں سے مربوط آیات کے ساتھ آئی ہے۔ یہاں یہ سوال اٹھتا ہے کہ آخر کیا وجہ ہے کہ جہاں رسول اللہ (ص) کی بیویوں کا ذکر ہورہا تھا وہاں اچانک کسی اور کا ذکر کیا جانے لگا اور ایک ایسے مطلب کی طرف اشارہ کیا جانے جس کا تعلق ان کی بیویوں کے علاوہ کسی اور سے تھا۔ اور پھر دوبارہ پیغمبراکرم (ص) کی بیویوں کا تذکرہ شروع ہوا وغیرہ۔ ہم اس پر کسی اور مقام پر بحث کریں گے۔

۳۔ اہل بیت (ع)، پیغمبراکرم (ص) کی زبان مبارک سے
پیغمبرگرامی (ص) سے منسوب متضافر بلکہ متواتر روایات یہ دکھاتی ہیں کہ اس آیت میں پیغمبرخدا (ص) اور ان کے گھر والوں کے علاوہ اور کسی کا ذکر نہیں ہوا۔ ان روایات کو صحابیوں کے ایک گروہ نے پیغمبراکرم (ص) سے نقل کیا ہے جن میں سے چند ایک کے نام ہیں: ۱۔ ابو سعید خدری  ۲۔ انس بن مالک  ۳۔ ابواسحاق  ۴۔ واثلۃ بن الاسقع  ۵۔ ابوہریرہ  ۶۔ ابوالحمراء  ۷۔ سعد بن ابی وقاص  ۸۔ عایشہ  ۹۔ ام سلمہ  ۱۰۔ ابن عباس

احادیث کے موضوع سے صاف ظاہر ہے کہ پیغمبراکرم (ص) نے اہل بیت کا مفہوم واضح کرنے کے لئے دو انتہائی معین کام انجام دیئے جن میں سے ہر ایک انتہائی قابل توجہ ہے:

۱۔ کسا یا عبا کو پنجتن کے سروں کے اوپر بچھایا۔ انہوں نے اس موقع پر ام سلمہ کو (جو چادر کے نیچے آنا چاہتی تھیں) چادر کے نیچے آنے سے منع فرمایا اور یہ جملہ فرمایا: "اے خدا! یہ لوگ میرے اہل بیت ہیں۔ اے خدا! تو پلیدی اور ناپاکی کو ان سے دور کردے۔"

۲۔ آٹھ یا اس سے اوپر مہینوں تک ہر صبح نماز ادا کرنے کے لئے مسجد کی جاتے ہوئے جناب زہرا (ع) کے دروازے پر جاکر مذکورہ آیت کی تلاوت فرماتے تھے۔

اس بنا پر کہا جاسکتا ہے کہ پیغمبر اکرم(ص) نے اپنے ان دو اعمال سے مکمل طور پر اس بات کی تصدیق کردی ہے کہ مذکورہ آیت کا تعلق جناب فاطمہ (ع) کے ہی گھر سے ہے۔ یہاں ہم مختصر طور پر چند احادیث کا ترجمہ پیش کرتے ہیں:

ابو سعید خدری کہتے ہیں:

"رسول اللہ (ص) نے فرمایا: یہ آیت میرے، علی، فاطمہ، حسن اور حسین (ع) کے بارے میں نازل ہوئی ہے۔"

ام سلمہ کہتی ہیں: یہ آیت میرے گھر میں نازل ہوئی۔ اسی دن جناب زہرا (ع) پیغمبرخدا (ص) کی خدمت میں کچھ کھانا لائیں۔ پیغمبرگرامی (ص) نے فرمایا: جاؤ اور اپنے چچازاد بھائی علی (ع) اور اس کے دو بیٹوں حسن اور حسین (ع) کو بلا لائو۔ جناب زہرا (ع) گئیں اور واپسی پر اس حالت میں رسول اللہ (ص) کے کمرے میں داخل ہوئیں کہ انہوں نے حسن اور حسین (ع) کے ہاتھوں کو اپنے ہاتھوں میں تھام رکھا تھا اور علی (ع) ان کے پیچھے پیچھے چل رہے تھے۔ 

پیغمبراکرم (ص) نے حسن اور حسین (ع) کو اپنی آغوش مبارک میں بٹھایا۔ علی (ع) آپ کی دائیں طرف جبکہ جناب زہرا (ع) کو بائیں طرف بیٹھ گئے۔ اور سب مل کر وہ کھانا کھانے میں مشغول ہوگئے جو آپ کی دختر گرامی لے کر آئی تھیں۔ اچانک وحی کا فرشتہ آیہ تطہیر کے ساتھ نازل ہوا۔ اس وقت پیغمبراکرم (ص) نے اس عبا کو جو آپ (ص) راتوں کو اپنے اوپر ڈالا کرتے تھے، اٹھایا اور سب کو اس کے نیچے قرار دیا۔ اپنا دست مبارک کسا یا عبا میں سے باہر نکالا۔ آسمان کی طرف اشارہ کیا اور تین مرتبہ فرمایا:

میں نے جب یہ جملہ سنا تو چاہا کہ میں بھی عبا کے نیچے چلی جاؤں اور اس فضیلت میں حصہ دار بنوں۔ اس غرض سے میں نے کسا کا ایک گوشہ اٹھایا تاکہ میں بھی ان کے ساتھ ملحق ہوجاؤں۔ پیغمبر اکرم(ص) نے وہ گوشہ میرے ہاتھوں سے کھینچ لیا۔ میں نے عرض کیا: یا رسول اللہ (ص)! کیا میں آپ کے اہل بیت میں سے نہیں ہوں؟ پیغمبرخدا (ص) نے میری بات کی تائید یا تردید کئے بغیر فرمایا: 

"تو ایک نیک عورت اور پیغمبر (ص) کی بیویوں میں سے ایک ہے۔"

حدیث اور تفسیر کی کتابوں میں مذکور معنی سے صاف ظاہر ہوتا ہے کہ اس آیت کا مطلب یہی پانچ لوگ ہیں جن کے علاوہ پیغمبراکرم (ص) کی پاکترین اور بہترین بیویاں اس فضیلت میں حصہ دار نہیں۔

ایک روایت کے مطابق چالیس دن، دوسری کے مطابق آٹھ مہینے جبکہ تیسری روایت کے مطابق نو مہینے تک رسول اللہ (ص) ہر روز مسجد میں صبح کی نماز ادا کرنے کی غرض سے حضرت علی (ع) کے دروازے پر جاکر فرماتے تھے:

الصلاۃ، الصلاۃ، "إِنَّمَا يُرِيدُ اللَّهُ لِيُذْهِبَ عَنْكُمُ الرِّجْسَ أَهْلَ الْبَيْتِ وَيُطَهِّرَكُمْ تَطْهِيرًا"۔

کیا درج بالا تمام روایات کو دیکھنے کے بعد بھی مذکورہ آیت کی کوئی اور تفسیر کی جانی ممکن ہے؟ عجیب بات ہے کہ لاہور سے شایع ہونے والے "ترجمان الحدیث" نامی مجلے کا چیف ایڈیٹر جس کا نام "احسان الہی ظہیر" ہے اور جو خود کو مترجم اور احادیث نبوی کا سپوکس مین کہتا ہے۔ اس نے انتہائی بے پروائی سے ان احادیث کو رسول اللہ (ص) کی بیویوں سے مخصوص قرار دیا ہے اور اپنی ایک کتاب "الشیعہ و اہل البیت" میں عکرمہ جیسے ایک خارجی شخص سے روایت کرتے ہوئے لکھتا ہے: مراد پیغمبر(ص) کی بیویاں ہیں جن میں ان کے بیٹے بھی خود بخود شامل ہوجاتے ہیں۔

یہاں جو واحد سوال رہ جاتا ہے وہ یہ ہے کہ آخر کیا وجہ ہے کہ یہ آیت پیغمبراکرم (ص) کی بیویوں سے مربوط دیگر آیات کے ساتھ آئی ہیں؟

اس کا جواب یہ ہے کہ کبھی کبھار ایسا بھی ہوتا ہے کہ قرآن کسی ایک موضوع کے بارے میں بات کرتے ہوئے اچانک اس کو چھوڑ کر کسی اور موضوع کا ذکر کرنے لگتا ہے۔ اس کے فوراً بعد پہلے والے موضوع کی طرف لوٹ جاتا ہے۔ یہاں ہم ایک مثال پیش کرتے ہیں:

حضرت یوسف (ع) کی داستان میں جب عزیز مصر کی بیوی کی خیانت کا راز کھل گیا اور اس کے شوہر کو تمام واقعے کی خبر ہوگئی، تو عزیز مصر نے اپنی بیوی کی طرف دیکھ کر کہا:

(قَالَ إِنَّهُ مِن كَيْدِكُنَّ  إِنَّ كَيْدَكُنَّ عَظِيم)

ترجمہ: تو اس نے کہا کہ یہ تم عورتوں کی مّکاری ہے تمہارا مکر بہت عظیم ہوتا ہے۔

وہ جس وقت اپنی بیوی سے بات کررہا تھا تو اچانک اپنا روئے سخن یوسف کی طرف کرکے کہتا ہے:
(يُوسُفُ أَعْرِضْ عَنْ هَاذَا  وَ اسْتَغْفِرِى لِذَنبِكِ  إِنَّكِ كُنتِ مِنَ الخَْاطِِين)

ترجمہ: یوسف اب تم اس سے اعراض کرو اور زلیخا تو اپنے گناہ کے لئے استغفار کر کہ تو خطاکاروں میں ہے۔

اب اس بارے میں کہ آخر کیا وجہ تھی کہ پیغمبراکرم (ص) کی بیویوں کی بات کرتے ہوئے اچانک میں اہل بیت (ع) کا ذکر آیا ہے تو اس کی دو وجوہات ہوسکتی ہیں:

۱۔ خداوند تعالی پیغمبرگرامی (ص) کی بیویوں کے بارے میں بات کرنے کے دوران ہی انہیں ڈراتے ہوئے فرماتا ہے:

(يَانِسَاءَ النَّبىِ‏ِّ مَن يَأْتِ مِنكُنَّ بِفَحِشَةٍ مُّبَيِّنَةٍ يُضَعَفْ لَهَا الْعَذَابُ ضِعْفَينْ‏ِ  وَ كاَنَ ذَالِكَ عَلىَ اللَّهِ يَسِيرًا)

ترجمہ: اے زنان پیغمبر جو بھی تم میں سے کِھلی ہوئی برائی کا ارتکاب کرے گی اس کا عذاب بھی دہرا کردیا جائے گا اور یہ بات خد اکے لئے بہت آسان ہے۔ 
اس حالت میں اہل بیت کے کمالات اور فضیلت بیان کرکے دراصل خداوند تعالی یہ بتانا چاہتا ہے کہ اس خاندان کے لوگ تم میں سے سب سے بہتر اور تمہارے لئے بہترین نمونہ ہیں۔ اپنی زندگیاں ان کی زندگیوں کی طرح گزارو۔

۲۔ آغاز اسلام کے دور میں بہت سے لوگ حضرت علی (ع) اور ان کے خاندان کے بارے میں حساس تھے۔ ایسا کوئی قبیلہ نہیں تھا جس کا کوئی نہ کوئی فرد غزوات کے دوران امام علی (ع) کے ہاتھوں قتل نہ ہوا ہو۔ اسی لئے ان میں سے بہت سے لوگ امام (ع) سے ناراض اور ناخوش تھے۔ یہ بغض اور کینہ پیغمبر (ص) کی وفات کے بعد کھل کر سامنے آیا اور بے شمار گروہوں نے کسی نہ کسی طرح امام (ع) اور ان کے خاندان والوں سے انتقام لیا۔

یہی وجہ تھی کہ خداوند تعالی نے مذکورہ آیت پیغمبراکرم (ص) کی بیویوں کے بارے میں نازل ہونے والی آیات (جن میں ان کی طہارت اور پاکیزگی کا ذکر کیا گیا تھا) کے بیچ میں رکھی۔ پھر یہ سوچ کر کہ لوگ اس بارے میں غلطی نہ کر بیٹھیں، سنت اور حدیث کے ذریعے مذکورہ آیت کی وضاحت کی اور اس کے حقیقی مقصد کو تمام لوگوں پر آشکارا کردیا۔

اس کی مثال بالکل ایسی ہے کہ کوئی انسان اپنی سب سے بہترین اور قیمتی چیز کو گھر کے اندر دیگر تمام ایسی چیزوں کے درمیان چھپا کے رکھے جس کی طرف کوئی متوجہ ہونے والا نہ ہو۔ حالانکہ اس کے گھر کے افراد کو اس بارے میں معلوم بھی ہو۔

ہم اس بحث کو سعد بن ابی وقاص کی نقل کردہ ایک روایت پر ختم کرتے ہیں:

ترمذی نے اپنی صحیح میں ابی وقاص سے نقل کیا ہے کہ مباہلہ کے ماجرے میں پیغمبر (ص) نے علی (ع)، فاطمہ (ع)، حسن (ع) اور حسین (ع) کو بلایا اور فرمانے لگے: (اللھم ھو لاء اھلی)۔ اس نے اپنی صحیح میں ایک اور جگہ لکھا ہے کہ پیغمبر (ص) نے علی (ع)، فاطمہ (ع)، حسن (ع) اور حسین (ع) کو ایک کپڑے میں لپیٹا اور فرمایا:

"اے خدا! یہ میرے اہل بیت ہیں۔ خدایا! پلیدی اور ناپاکی کو دور کردے اور انہیں بطریق احسن پاکیزہ بنا دے۔ ام سلمہ نے عرض کیا: اے میرے خدا! کیا میں بھی انہیں میں ہوں؟ فرمایا: تو اپنی جگہ رہ (اور کسا کے اندر داخل نہ ہو) کہ تو ایک نیک عورت ہے۔"

۲۔ حضرت فاطمہ (ع) سے فرشتے کا ہمکلام ہونا

سوال: پیغمبر گرامی (ص) کی بیٹی حضرت فاطمہ (ع) کے ساتھ فرشتے کی بات کرنے کی توجیہہ کیسے کریں گے؟


جواب:اس میں کسی شک و تردید کی گنجائش نہیں ہے کہ وحی کے فرشتے یا دوسرے ملائکہ انبیاء اور اولیاء سے ہمکلام ہوتے ہیں اور ان کی طرف خدا کا پیغام لے کر آتے ہیں۔ لیکن ان کی گفتگو پیغمبروں سے ہی مخصوص نہیں بلکہ وہ والا انسانوں سے (ہرچند وہ نبی نہ ہوں) بھی کلام کرتے ہیں۔ انسانوں کے ایسے گروہ کو (جن کے ساتھ فرشتے بات کرتے ہیں) "محدث" کہا جاتا ہے۔


فریقین کی احادیث میں اس گروہ کو "محدث" کا نام دیا جاتا ہے جو ایسے لوگوں پر مشتمل ہوتا ہے جن کے ساتھ فرشتے بات اور کلام کرتے ہیں۔ ایک انسان کو "محدث" بننے کے لئے اس حد تک پہنچنا چاہیے کہ وہ تمام برزخی آوازوں کو اپنے دنیوی کانوں سے سن سکے۔ دراصل یہ دنیا ایسی برزخی آوازوں سے بھری پڑی ہے لیکن عام انسان اپنی کمزوری کی وجہ سے انہیں سننے اور دیکھنے سے قاصر ہے۔ لیکن وہ گروہ جو کمالات کے زینے سے لوح و قلم تک رسائی حاصل کرتے ہیں، انہیں ان آوازوں کو سننے اور دیکھنے پر قدرت حاصل ہوجاتی ہے۔ یہاں تک کہ سب سے اونچے درجے پر فائز فرشتہ "روح الامین" ان سے مخاطب ہوتے ہیں اور وہ ان کی باتوں کو سن سکتے ہیں۔


اس رو سے روایات میں پیغمبراکرم (ص) کی دختر گرامی کو"محدثہ"
 کہا گیا ہے جو ان کے کمالات کا منہ بولتا ثبوت ہے۔


بے بصیرت لوگوں کے خیال میں فرشتے صرف پیغمبروں ہی سے ہمکلام ہوتے ہیں اور وہ پیغمبروں کے علاوہ کسی اور سے ان کے کلام کرنے کی تردید کرتے ہیں۔ حالانکہ قرآن خود حضرت عیسی (ع) کی والدہ جناب مریم سے فرشتے کے ہمکلام ہونے کا ذکر کرتا ہے۔ جیسا کہ فرماتا ہے:

(وَ إِذْ قالَتِ الْمَلائِكَةُ يا مَرْيَمُ إِنَّ اللَّهَ اصْطَفاكِ وَ طَهَّرَكِ وَ اصْطَفاكِ عَلى‏ نِساءِ الْعالَمين)


ترجمہ: اور اس وقت کو یاد کرو جب ملائکہ نے مریم کو آواز دی کہ خدا نے تمہیں چن لیا ہے اور پاکیزہ بنادیا ہے اور عالمین کی عورتوں میں منتخب قرار دے دیا ہے۔


اشخاص سے فرشتوں کے ہمکلام کرنے کا مطلب یہ نہیں کہ مذکورہ اشخاص پیغمبر یا نبی ہوگئے ہیں بلکہ یہ عمل ان کے انتہائی کمالات کی علامت ہے جو اسے فرشتوں کی آواز سننے کی اہلیت عطا کرتے ہیں۔

اس کے علاوہ بھی قرآن حضرت ابراہیم (ع) کی بیوی ہاجر سے فرشتے کی بات کرنے کا ذکر کرتا ہے:

(قَالُواْ أَ تَعْجَبِينَ مِنْ أَمْرِ اللَّهِ  رَحْمَتُ اللَّهِ وَ بَرَكَاتُهُ عَلَيْكمُ‏ْ أَهْلَ الْبَيْتِ  إِنَّهُ حَمِيدٌ مجَِّيد)

ترجمہ: فرشتوں نے کہا کہ کیا تمہیں حکم الٰہی میں تعجب ہورہا ہے اللہ کی رحمت اور برکت تم گھر والوں پر ہے وہ قابلِ حمد اور صاحب حمد و بزرگی ہے۔


اولیاء اللہ کی غیبی فتوحات اور الہام کا مسئلہ ایک بڑا کلامی اور فلسفیانہ مسئلہ ہے اور اس مختصر سے مضمون میں اس کا احاطہ کرنا ممکن نہیں۔ لیکن مختصر طور پر کہا جاسکتا ہے کہ نبوت اور رسالت (یعنی شرعی وحی کے ذریعے انسانوں کی رہبری) کا زمانہ ختم ہوچکا ہے اور رسول اللہ (ص) کے بعد اور کوئی نبی نہیں آئے گا۔ لیکن معرفتی فتوحات کا دروازہ انسان پر کبھی بند ہونے والا نہیں۔ کتنے ہی ایسے انسان تھے جنہوں نے اپنی برزخی نگاہ اور دانائی کے ذریعے وہ تمام چیزیں دیکھ لیں جو دوسرے نہ دیکھ سکتے ہیں، نہ سن سکتے ہیں۔ قرآن مجید فرماتا ہے:


(يَأَيهَُّا الَّذِينَ ءَامَنُواْ إِن تَتَّقُواْ اللَّهَ يجَْعَل لَّكُمْ فُرْقَانًا)


ترجمہ: ایمان والو اگر تم تقوٰی الٰہی اختیار کرو گے تو وہ تمہیں حق و باطل میں تفرقہ کی صلاحیت عطا کردے گا۔

امیر المومنین (ع) آزاد انسانوں کے بارے میں (جنہوں نے تقوا اور پرہیزگاری کے ذریعے کسب کمال کیا) یوں فرماتے ہیں: 


"اپنی عقل کو زندہ کرکے اپنی شہوت مار دیتا ہے یہاں تک کہ اس کا تن لاغری کی نذر ہوجاتا ہے اور اس کی تند خوئی نرمی میں تبدیل ہوجاتی ہے۔ اس کے وجود میں ایک پرنور روشنی پیدا ہوجاتی ہے اور اس کے لئے راہ ہدایت کو روشن کرتی ہے اور اسے خدا کی راہ میں آگے کی طرف لے جاتی ہے۔ وہ مکمل ہونے کے مراحل میں ایک در سے دوسرے دروازے تک پہنچتا ہے اور امن و آسائش کے مقام پر قدم رکھ کر آرام و سکون حاصل کرلیتا ہے۔"


یہاں یہ ذکر کرنا ضروری ہے کہ ہم نے "اسلام میں محدث" کے بارے میں ان سوالات کے مفصل جوابات فراہم کئے ہیں۔
۳۔ پیغمبراکرم (ص) پر صلوات کی کیفیت

سوال: آپ پیغمبراکرم (ص) پر صلوات کیسے بھیجتے ہیں؟

جواب: والاترین اور عظیم انسانوں پر صلوات خداوند تعالی کے نزدیک ایک بہت پسندیدہ عمل ہے، یہاں تک کہ خداوند تعالی نے تمام انسانوں سے پہلے خود ہی فرشتوں اور مومنوں کو حکم دیا کہ وہ درود بھیجیں؛ جیسا کہ فرماتا ہے:

(إِنَّ اللَّهَ وَ مَلَئكَتَهُ يُصَلُّونَ عَلىَ النَّبىِ‏ِّ  يَأَيهَُّا الَّذِينَ ءَامَنُواْ صَلُّواْ عَلَيْهِ وَ سَلِّمُواْ تَسْلِيمًا)

ترجمہ: بیشک اللہ اور اس کے ملائکہ رسول پر صلٰوات بھیجتے ہیں تو اے صاحبانِ ایمان تم بھی ان پر صلٰوات بھیجتے رہو اور سلام کرتے رہو۔

صلوات بھیجنا ہر زمانے اور ہر قسم کے حالات میں ایک مستحب امر کی حیثیت سے لوگوں کے درمیان رائج رہا ہے اور مذکورہ آیہ مبارکہ میں اس کام کا حکم دیا گیا ہے بغیر اس کے لئے کوئی زمانہ مخصوص کئے۔ اس کے باوجود اس کی فضیلت اس وقت دوبالا ہوجاتی ہے جب انسان اذان کی آواز سنے یا قرآن کی تلاوت کے وقت ان کا نام سنے یا اس کی اپنی زبان پر وہ پاک نام جاری ہوجائے۔

پیغمبرگرامی (ص) پر صلوات بھیجنے کی کیفیت کا ذکر عبدالرحمان بن ابی لیلی جو اس نے کعب بن عجزہ سے اور اس نے رسول اللہ (ص) سے نقل کی ہے، میں آیا ہے اور اس طرح اہل تمام احادیث کی کتابوں اور صحیحین میں درج رقم ہوئی۔ یہاں ہم اس کے ایک حصے کا ذکر کررہے ہیں:

کعب بن عجزہ عبدالرحمان سے خطاب کرتے ہوئے: کیا تم اس کے لئے تیار ہو کہ میں رسول اللہ (ص) سے سنی ہوئی حدیث تحفے کے طور پر تمہیں بخش دوں؟

عبدالرحمان: جی ہاں! بالکل تیار اور آمادہ ہوں۔

کعب بن عجزہ: ہم نے رسول اللہ (ص) سے درخواست کی کہ ہم آپ اہل بیت (ع) پر کیونکر درود بھیجیں حالانکہ ہم صرف سلام دینے کی کیفیت سے آگاہ ہیں۔

پیغمبر اکرم (ص) نے فرمایا: "اللھم صلی علی محمد وعلی آل محمد، کما صلیت علی ابراہیم و علی آل ابراہیم انک حمید مجید، اللھم بارک علی محمد وعلی آل محمد کما بارکت علی ابراھیم "وآل ابراھیم انک حمید مجید"۔

اس بیان سے صاف ظاہر ہوتا ہے کہ حضور (ص) پر صلوات بھیجتے ہوئے ہمیں چاہیے کہ ہم ان کے گھروالوں یعنی اہل بیت (ع) پر درود بھیجیں تاکہ صلوات مکمل ہوسکے۔ یہ جو کچھ لوگ اپنی تقاریر اور تصنیفات و تالیفات میں صرف پیغمبرخدا (ص) پر درود بھیجتے ہیں اور کہتے ہیں: "صلی اللہ علیہ وسلم"، پوری طرح رسول اللہ (ص) کے حکم کے خلاف ہے۔

ابن حجر ھیثمی (۹۷۴ ۔ ۸۹۹) پیغمبر (ص) سے نقل کرتا ہے کہ آپ (ص) نے فرمایا: 

پیغمبراکرم (ص) نے فرمایا: "میرے لئے مقطوع اور کٹے ہوئے درود نہ بھیجا کرو، لوگوں نے پوچھا: اس کا مطلب کیا ہے؟ فرمایا: مت کہو: اللھم صل علی محمد، اور خاموش ہوجاؤ، بلکہ لازمی ہے کہ یوں کہو: اللھم صل علی محمد و علی آل محمد۔"
 

اس رو سے یہ کہنا آسان ہوجاتا ہے کہ شیعہ جو صلوات بھیجتے ہیں وہ بالکل درست اور مکمل ہے اور صحیح بخاری کی روایت سے بالکل مطابق رکھتی ہے، وہی صحیح بخاری جسے اہل سنت کی حدیثی کتابوں میں سب سے معتبر اور محترم مقام حاصل ہے۔

لیکن بہتر ہے کہ صلوات کے ذکر کے بعد "کما صلیت علی ابراھیم و آل ابراھیم" بھی کہا جائے، لیکن کبھی کبھار اختصار کی وجہ سے یہ جملہ ترک ہوکر رہ جاتا ہے۔ جیسا کہ خود پیغمبراکرم (ص) نے بھی دوسری روایت میں اس کا ذکر نہیں کیا۔

اس کے علاوہ بھی کہا جاسکتا ہے کہ "کما صلیت علی ابراھیم و آل ابراھیم" والا جملہ صلوات کا اپنا حصہ اور جزو نہیں بلکہ اس کی تعلیم کی ایک تعبیر ہے۔ یعنی جس طرح تم ابراہیم اور اس کی آل پر صلوات اور درود بھیجتے ہو، پیغمبرگرامی (ص) اور ان کی آل (ع) پر بھی درود اور صلوات بھیجا کرو اور ان دونوں کو ایک دوسرے سے جدا مت کرو۔ مزے کی بات یہ ہے کہ صحیحین میں کہیں بھی صحابیوں کا نام نہیں آیا، حالانکہ ہم دیکھتے ہیں کہ اہل سنت مکمل درود بھیجتے وقت صحابہ کو آل کے ساتھ صحابیوں کے ناموں کو بھی جوڑ دیتے ہیں اور یوں کہتے ہیں: وعلی آلہ و صحبہ

۴۔ اہل بیت (ع) کے بارے میں غلو

سوال: کیا اہل بیت (ع) کے بارے میں شیعوں کا عیقدہ غلو پر مشتمل نہیں؟

جواب: "غلو" عربی لغت میں "حد اور حدود سے تجاوز کرنا" کے معنی میں ہے؛ مثال کے طور پر ایک جنرل فزیشن کودل کی تمام بیماریوں کا اسپیشلسٹ کہا جائے یا پھر اسے ظاہری اور باطنی تمام خوبصورتیوں کے ماہر کے طور پر مشہور کردیا جائے تو اس عمل کو "غلو" یعنی "حد سے آگے گزرنا" کہتے ہیں۔ اور جیسا کہ اسلام میں "غلو" کی مذمت کی گئی ہے، خداوند تعالی اہل کتاب کو حکم دیتا ہے کہ وہ اپنے دین کے بارے میں زیادہ روی سے کام نہ لیں؛ جیسا کہ فرماتا ہے: 

(يَأَهْلَ الْكِتَابِ لَا تَغْلُواْ فىِ دِينِکم)

ترجمہ: اے اہل کتاب اپنے دین میں حد سے تجاوز نہ کرو۔

امیر المومنین (ع) کے مطابق پیغمبراکرم (ص) کے خاندان والے شریعت اور عقائد کی سرحدیں ہیں، جیسا کہ فرماتے ہیں:

"ہم درمیانہ جگہ اور وسطی حد ہیں۔ جو لوگ پیچھے رہ گئے ہیں انہیں چاہیے کہ ہم سے ملحق ہوجائیں اور جو لوگ آگے چلے گئے ہیں (غلو کرنے والے) انہیں واپس ہماری طرف لوٹ آنا چاہیے۔"

اہل بیت (ع) کے پیروکاروں پر غلو کی تہمت لگانا ایک باطل عمل ہے جو ان کے عقائد سے اور مبانی و دلائل سے آگاہی نہ ہونے کی وجہ سے سامنے آتا ہے۔ 

توحید کے باب میں غالی ایسا شخص ہوتا ہے جو اماموں کو ان کے اصلی مقام یعنی بندگی اور عبودیت سے بڑھ کر دکھائے اور انہیں خداوند تعالی کی ذات میں شریک ٹھہرائے مثلا کہے کہ: وہی آسمانوں اور زمنیوں کے بنانے والے اور تخلیق کرنے والے ہیں جو بذات خود خداوند تعالی کی خلاقیت میں شرک ہے۔ یا یہ کہے کہ نظام آفرینش کی تخلیق کی تدبیر (ایجاد کے بعد سے) انہی کے اختیار میں ہے اور وہی "رازق"، "محیی" اور "ممیت" ہیں۔ (تدبیر میں شرک)

یا کہے: شریعت کے تمام امور انہیں کے سپرد ہیں اور اس میں تحریم و تحلیل کے حقوق صرف انہیں کو حاصل ہیں۔ (تقنین میں شرک)

جبکہ ہم دیکھتے ہیں کہ اہل بیت (ع) کے پیروکار توحید کے مذکورہ مراتب میں سے کسی ایک میں بھی ذرہ بھر تجاوز نہیں کرتے۔ وہ صرف خداوند تعالی کو خالق، مدبر اور مشرع خیال کرتے ہیں۔ جبکہ اماموں کو صرف برتر انسان سمجھتے ہیں۔

شیعوں کے عیقدے کے مطابق اگر کسی خاص موقع پر ائمہ (ع) کی دعا کے نتیجے میں نظام آفرینش میں کوئی تبدیلی پیدا بھی ہوتی ہے یا ان کی دعا کے نتیجے میں کسی بیمار کو شفا ملتی بھی ہے تو اس کا سبب صرف یہ ہے کہ وہ یہ تمام کام خداوند تعلی کے حکم سے انجام دیتے ہیں۔ اور ان کے ان کاموں کی مثال حضرت عیسی (ع) کے معجزاتی کاموں کی طرح ہیں۔

قیامت کے دن ان کی شفاعت میں بھی خدا ہی کی اجازت ان کے شامل حال ہے اور ان سے توسل ہونے کی وجہ یہ ہے کہ وہ خداوند تعالی کے نزدیک زیادہ عزت و قدر و منزلت رکھتے ہیں۔ ان کی فضیلتوں اور مناقب بھی خاندان رسالت سے ایک طرح عقیدت کا اظہار کرنے کے مترادف ہے جس کی قرآن اور سنت نے تاکید کی ہے۔ عترت کی محبت اور ذوی القربی کی مودت کا شمار بھی ان اصولوں میں ہوتا ہے جن پر قرآن اور سنت نے کافی تاکید کی ہے۔

ان کے غیب سے آگاہ ہونے پر عقیدہ رکھنے کا مطلب یہ ہے کہ وہ خداوند تعالی کی اجازت ہی سے غیب کی خبریں دیتے ہیں۔

امیر المومنین (ع) نے بصرہ کی فتح کے بعد منبر کے اوپر گئے اور بصرہ میں آنے والے زمانے میں رونما ہونے والے بڑے بڑے واقعات سے لوگوں کو آگاہ فرمایا:

دوستوں میں سے ایک نے کہا: قد اعطیت علم الغیب؟: کیا آپ کو علم غیب سے نوازا گیا ہے؟ امام (ع) ہنسے اور فرمایا: میں جو کچھ کہہ رہا ہوں، وہ علم غیب نہیں بلکہ صاحب علم (پیغمبر صلی اللہ علیہ وآلہ وسلم) کی تعلیمات کا نتیجہ ہے۔
 

اس بنا پر ذاتی "علم غیب" جس کی نوعیت نہ اکتسابی ہو، نہ تعلیمی صرف خدائے تعالی کے لئے ہے اور دوسرے یہ علم صرف اکتسابی اور تعلیمی وسیلے سے حاصل کرسکتے ہیں۔

اگر قرآن میں واضح طور پر کہا گیا ہے کہ علم غیب صرف خداوند تعالی کے لئے ہے، یعنی: 

(قُل لَّا يَعْلَمُ مَن فىِ السَّمَاوَاتِ وَ الْأَرْضِ الْغَيْبَ إِلَّا اللَّهُ)

ترجمہ: کہہ دیجئے کہ آسمان و زمین میں غیب کا جاننے والا اللہ کے علاوہ کوئی نہیں ہے۔

تو اس سے مراد وہ نامحدود غیبی علم ہے جو صرف آفریدگار ہستی کے لئے ہے اور اس کے علاوہ دیگر تمام لوگ اس علم سے بہرہ مند ہونے کے لئے اسی کے محتاج ہیں۔

اس لئے ہم کسی بھی صورت میں ان عقائد کو غلو کی علامت کا نام نہیں دے سکتے۔

ہمارے اماموں نے ہمیشہ غلو کرنے والے لوگوں کی مذمت اور تبری کی ہے اور انہیں خود سے جدا اور الگ جانا ہے۔

ہمارے آٹھویں امام (ع) اپنی ایک دعا میں اپنے زمانے کے غالیوں سے دوری کرنے اور تبری کرنے کی بات کرتے ہیں۔ امام (ع) نے اس دعا میں ان لوگوں سے دوری اختیار کرنے کی بات کی ہے جو دنیا کی تخلیق اور بندوں کو رزق دینے کے عمل کو انسانوں سے نسبت دیتے ہیں۔ اس دعا سے صاف ظاہر ہوتا ہے کہ بعض کوتاہ نظر جب اماموں سے کوئی فوق العادہ کام انجام پاتے دیکھتے تو ان کی غیر صحیح تشریح کرنے لگ جاتے تھے اس لئے امام (ع) نے غلط افکار سے دوری اختیار کرنے کا ذکر درج ذیل دعا میں ان الفاظ میں فرمایا ہے:

"اے میرے پروردگار! میں ان لوگوں سے جو ہمارے بارے میں ایسی باتیں کرتے ہیں جو ہم نے نہیں کہی ہوتیں، تبری(دوری) کا طالب ہوں۔ اے خدا! دنیاکی تخلیق اور بندوں کو رزق دینے کا عمل صرف تجھے زیبا ہے۔ ہم تیری عبادت کرتے ہیں اور تجھی سے امداد طلب کرتے ہیں ۔۔۔"۔

"اے خدا! ربوبیت اور الوہیت صرف تجھے شائستہ ہے۔ میں ان تمام لوگوں سے جو یہ سمجھتے ہیں کہ ہم ان کے پروردگار ہیں یا یہ سمجھتے ہیں کہ ہم ان کے خالق اور رازق ہیں، بیزاری کا طلب گار ہوں۔ یا اللہ! ہم نے یہ باتیں ان سے نہیں کیں، ان کی باتوں کی وجہ سے ہمارا مواخذہ نہ کر۔"

آئمہ (ع) کا طبیعی اسباب سے استفادہ کرنا
دنیا میں کوئی بشر (ہرچند وہ درجے کے اعتبار سے کتنا بھی بلند کیوں نہ ہو) فیض کے سرچشموں سے بے نیاز نہیں ہوسکتا۔ نہ ہی ان میں سے کسی کا بھی جانشین ہوسکتا ہے۔ بلکہ تمام انسان طے شدہ ذرائع سے ان فیوض سے بہرہ مند ہوتے ہیں جیسے سورج کی روشنی، برف و بارش کا برسنا اور غنچوں کا کھِل اٹھنا۔ یہ تمام چیزیں اماموں اور پیغمبروں (ع) کی زندگی کے تحفظ کے لئے بھی تھے اور ہیں۔ پیغمبر (ص) کی طرف وحی، جبرئیل (ع) ہی لے کر آتے ہیں اور آپ (ع) کی جان بھی دیگر تمام لوگوں کی طرح حضرت عزرائیل (ع) ہی آکرنکلتے ہیں۔
  اور روز ازل سے ان کی جانوں اور انہیں اخلاقی فضیلت کے اعلی درجے پر فائز ہونے کے لئے وقت فراہم کرنے کے لئے محافظین  اور نگہبانوں کا انتظام کرتا ہے۔
 

اس لئے تمام انسان حتی کہ کامل ترین انسان بھی اسی علت و معلول والی دنیا سے بہرہ مند ہوتے رہے ہیں اور کبھی کسی مادی یا معنوی سرچشمے کی جگہ نہیں لے سکتے لیکن پھر بھی یہ اس بات کا سبب نہیں بنتی کہ کبھی کبھار خدا اپنی خاص مصلحت کے تحت انہیں کرامات عطا کرے اور اپنے غیبی اشاروں کی مدد سے اپنی دنیا میں تبدیلیوں کا اختیار عطا کرے۔

چھٹا باب

                                  اسلام میں مہدویت
۱۔ امام زمانہ (ع) اور ان کی ولادت

سوال: کیا امام مہدی (ع) دنیا میں آچکے ہیں (پیدا ہوچکے ہیں)؟ اور اصولاً کیا امام حسن عسکری (ع) کے کوئی نرینہ اولاد تھی بھی یا نہیں؟

جواب: اس بات پر تمام شیعہ علماء کے درمیان اتفاق نظر پایا جاتا ہے کہ امام زمانہ (ع) پندرہ شعبان ۲۵۵ ہجری اور بعض کے مطابق ۲۵۶ ہجری میں نرجس نامی ایک نیک خاتون کے گھر سامرا اور امام حسن عسکری (ع) کے گھر میں آنکھ کھولی۔ اس بارے میں امام حسن عسکری (ع) سے منقول بہت سی روایات پائی جاتی ہیں جنہیں بیان کرنے سے بات بہت لمبی ہوجائے گی۔

جیسا کہ امام مہدی (ع) کی ولادت اس زمانے کے تمام فاسد نظاموں کے لئے ایک بڑے خطرے سے کم نہ تھا، اس لئے عباسی حکام مسلسل اس تاک میں تھے کہ کسی نہ کسی طرح ان کی ولادت کے راستے میں کوئی رکاوٹ ڈال سکیں یا پیدا ہوتے ہی ان کا خاتمہ کرسکیں۔ امام حسن عسکری (ع) کو سامرا میں نظر بند رکھنے کی ایک وجہ بھی یہی تھی کہ اس طرح وہ آپ کے گھر میں بچے کی ولادت سے آگاہ ہوسکیں۔

امام مہدی (ع) کی ولادت بھی حضرت موسی (ع) کی ولادت کی طرح کسی معجزے سے کم نہ تھا۔ عباسی حکام کی مسلسل نگرانی کے باوجود خداوند تعالی نے اپنے آخری وصی کو نہ صرف امام حسن عسکری (ع) کی نسل سے پیدا کیا بلکہ ولادت سے پہلے اور بعد میں اس کی حفاظت کا ذمہ بھی لیا جسے اس نے بطریق احسن انجام دیا۔ جو لوگ امام مہدی (ع) کی ولادت کے وقت وہاں موجود تھے، یا حضرت مہدی (ع) کی ولادت کے بعد انہیں دیکھا ان میں سے چند ایک کے نام حسب ذیل ہیں:

پہلی شخصیت امام محمد تقی (ع) کی بیٹی اور امام حسن عسکری (ع) کی پھوپھی حکیمہ خاتون کی ہے۔ کہتی ہیں: ایک دن میں امام حسن (ع) کے گھر گئی۔ پندرہ شعبان کی آدھی رات چاہتی تھی کہ واپس گھر لوٹ جاؤں کہ امام حسن عسکری (ع) نے مجھے روکتے ہوئے فرمایا: پھوپھی جان! آج آپ ہمارے گھر رہیے کیونکہ آج رات ولی خدا ور میرے جانشین کی پیدائش کی رات ہے۔ میں نے پوچھا: آپ (ع) کے کس کنیز سے؟ فرمایا: سوسن سے۔

میں نے لاکھ کوشش کی لیکن ان میں حمل کی کوئی علامت نہیں دیکھی۔ ایک کمرے میں جاکر سو رہی۔ ابھی کچھ زیادہ دیر نہ گزری تھی کہ میری آنکھ کھل گئی۔ امام (ع) کی درخواست پر غور کرنے لگی۔ اس کے بعد نماز شب میں مشغول ہوگئی۔ سوسن بھی نیند سے بیدار ہوئی اور نماز شب پڑھنے لگی۔ حتی کہ سحر کا وقت قریب آیا۔ ابھی تک ان میں حمل کے کوئی آثار نہیں تھے۔ نزدیک تھا کہ میں امام (ع) کی کہی ہوئی بات کے بارے میں شک و تردید میں مبتلا ہوجاؤں کہ دوسرے کمرے سے امام (ع) کی آواز آئی: پھوپھی جان! شک نہ کیجئے۔ میرے بیٹے کی ولادت کا وقت قریب آگیا ہے۔

اس کے چند لمحوں کے بعد خدا کے ولی پاک و پاکیزہ دنیا میں آئے، ۔۔۔ میں نومولود کو لے کر امام (ع) کے پاس گئی ۔۔۔

عباسیوں کی نظربندیوں اور پابندیوں کی وجہ سے بہت کم لوگ امام حسن (ع) کو نزدیک سے دیکھ سکے۔ اس کے باوجود ایک ایسا گروہ جن کے افراد کا شمار ان کے انتہائی قریبی لوگوں میں ہوتا تھا، انہوں نے امام علی النقی (ع) کے دوران حیات امام حسن (ع) کی زیارت کا شرف حاصل کر لیا تھا۔ یہاں ہم ایسے لوگوں میں سے چند ایک کے نام لکھ رہے ہیں:

۱۔ ابوغانم خادم کہتے ہیں: امام حسن عسکری (ع) کے ہاں ایک بیٹے کی پیدائش ہوئی جن کا نام آپ (ع) نے "محمد" رکھا۔ آپ (ع) نے تیسرے دن وہ بچہ اپنے اصحاب کو دکھایا اور فرمایا: میرا یہ بیٹا میرے بعد تم لوگوں کا امام ہوگا اور یہ وہی قائم ہے جس کا سب کو انتظار تھا۔

۲۔ حسن بن حسین بن علوی کہتے ہیں: میں سامرا میں امام حسن عسکری (ع) کے پاس پہنچا اور بیٹے کی پیدائش پر آپ (ع) کو مبارکباد پیش کی۔

۳۔ حسن بن منذر کہتے ہیں: ایک دن حمزہ بن ابی فتح میرے پاس آیا اور کہنے لگا: مبارک ہو کہ کل رات خدا نے امام حسن (ع) کے بیٹا عطا کیا ہے لیکن اس نے کہا کہ میں یہ بات مخفی ہی رکھوں۔ میں نے بچے کا نام پوچھا، کہا: اس کا نام "محمد" ہے۔
 

۴۔ احمد بن اسحاق کہتے ہیں: ایک دن میں امام حسن عسکری (ع) کی خدمت میں حاضر ہوا۔ چاہتا تھا ان کے جانشین کے بارے میں ان سے سوال کروں۔ انہوں نے خود ہی سخن کا آغاز کیا اور فرمایا: اے احمد بن اسحاق! جب سے خداوند تعالی نے آدم کو بنایا تب سے لے کر قیامت کے دن تک اس نے اس زمین کو اپنی حجت سے خالی رکھا اور نہ اسے خالی رکھے گا۔ یہ حجت خدا کی برکت ہی ہے کہ اس کی وجہ سے زمین سے ہر قسم کی آفت اور بلا دور رہی ہے اور رہے گی، بارش برستی ہے اور زمین اپنے خزانے باہر نکال کر رکھ دیتی ہے۔ میں نے سوال کیا: یا ابن رسول اللہ (ع)! آپ کے بعد آپ کا جانشین کون ہوگا؟ آپ (ع) گھر کے اندر گئے اور اپنے ساتھ تین سال کے بچے کو باہر لائے جو اپنی خوبصورتی میں چودھویں کے چاند جیسا تھا۔ اسے اپنے کاندھے پر اٹھایا اور فرمایا: احمد! اگر تو خدا اور آئمہ (ع) کے نزدیک محترم نہ ہوتا، تو میں ہرگز اپنا بیٹا تجھے نہ دکھاتا۔ پس جان لو کہ یہ بچہ رسول اللہ (ص) کا ہم نام اور ہم کنیت ہے۔ یہ وہی بچہ ہے جو زمین کو عدل و انصاف سے بھر دے گا۔"

یہ اہل تشیع کے چند ایسی زبردست شخصیات تھیں جنہوں نے امام حسن عسکری (ع) کی حیات کے دوران ہی ان کی زیارت کا شرف حاصل کر لیا۔ حالانکہ امام حسن عسکری (ع) کی زیارت سے مشرف ہونے والے صرف یہی لوگ نہیں تھے بلکہ اس فہرست میں اور بھی کچھ نام آتے ہیں جنہوں امام (ع) کو آپ (ع) کے والد بزرگوار کی زندگی کے دوران ان کے گھر میں دیکھا تھا۔

آخر میں یہ یاد دلاتے چلیں کہ اہل سنت کے بزرگوں پر مشتمل ایک گروہ نے بھی امام (ع) کی ولادت کی تصدیق اور تائید کی ہے۔ اس مقصد کے لئے کتاب المنتخب (جدید ایڈیشن، ص ۷۱ سے ۹۲) سے رجوع کیجئے۔ کتاب کے مولف نے اہل سنت مین سے ۶۸ لوگوں کے نام گنوائے ہیں جنہوں نے اپنی کتابوں میں امام حسن عسکری (ع) کے ہاں امام مہدی (ع) کی ولادت کی تصدیق کی ہے۔ 

۲۔ امام (ع) کی غیبت کی وجہ

سوال: امام مہدی (ع) کی غیبت کی وجہ کیا ہے اور وہ دیگر آئمہ (ع) کی طرح لوگوں کے درمیان کیوں نہیں؟

جواب: حضرت ولی عصر (ع) کی غیبت خداوند تعالی کے اسرار میں سے ایک راز ہے اور بہت ممکن ہے کہ ہم کبھی اس راز کی تہہ تک نہ پہنچ سکیں۔ رہبران الہی کا لوگوں کے درمیان سے ایک خاص مدت کے لئے غائب ہونا، پچھلی امتوں میں بھی رائج تھا جیسا کہ حضرت موسی بن عمران (ع) چالیس دن تک غائب رہے اور یہ عرصہ انہوں نے میقات میں گزارا۔
 حضرت عیسی (ع) مشیت الہی سے اپنی امت کی نگاہوں سے غائب ہوگئے اور دشمنوں کو ان کے قتل کرنے کا موقع فراہم نہیں آیا۔
 حضرت یونس (ع) بھی ایک خاص مدت تک اپنی امت کی نظروں سے غائب رہے۔
  اصولا جب بھی متواتر نقل کی صورت کوئی مطلب انسان تک پہنچے لیکن انسان اسے سمجھنے کی قدرت نہ رکھتا ہو تو اسے چاہیے کہ ظن یا شک کی بنا پر اس کی تردید نہ کرے کیونکہ اس صورت میں احکام الہی کا ایک عظیم حصہ جسے اسلام میں دینی ضروریات اور مسلمات کا نام دیا جاتا ہے، اس تردید اور شک و شبے کی زد میں آکر رہ جاتا ہے۔ حضرت ولی عصر (ع) کی غیبت بھی اس قاعدے سے مستثنی نہیں اور اس کے حقیقی رازوں سے عدم آگاہی اسے یکسر رد کرنے کی دلیل نہیں ہوسکتی۔ اس کے باوجود غیبت کے راز کو کسی حد تک سمجھا جاسکتا ہے۔

حضرت مہدی (عج اللہ تعالی فرجہ) زمین پر خدا کی آخری حجت ہیں جن کی تخلیق کا مقصد ایک عظیم اور دیرینہ آرزو (یعنی عدالت کے پھیلائو اور دنیا میں توحید کے پرچم کی سربلندی کی آرزو) کو پورا کرنا ہے۔ اس مقصد کے لئے زمانے کا گزرنا، انسانی عقل و دانش کی ترقی اور آپ (ع) کی آمد کے لئے ان کی روحانی سطح پر آمادگی بنیادی عناصر کی حیثیت رکھتی ہیں تاکہ بشر عدل اور آزادی کے پرچمدار امام (ع) کا استقبال کرسکنے کے قابل ہوسکے۔ امام (ع) کا زود ہنگام ظہور ایک مکمل اور پھیلے ہوئے قیام کا پیش خیمہ ثابت نہیں ہوسکتا کیونکہ اگر یہ امام تمام ضروری علامات کے ظاہر ہونے سے پہلے ظہور فرمائیں گے توان کا انجام بھی دیگر خداوند تعالی کی دیگر تمام حجتوں کی طرح شہادت کے علاوہ اور کچھ نہیں ہوگا۔

ہمارے معصوم اماموں نے بھی اس مطلب کی طرف اشارے کئے ہیں۔ امام باقر (ع) نے فرمایا: حضرت قائم (عجل اللہ تعالی فرجھ) کے لئے ظہور سے پہلے ایک غیبت مقرر ہے۔ راوی نے اس غیبت کی وجہ دریافت کی۔ امام (ع) نے فرمایا: "شہادت سے بچنے کی وجہ سے"
 اس کے علاوہ بھی، بعض روایات میں خلق کے امتحان لینے اور اور آزمائشوں سے گزرنے کی بات ہوئی ہے۔ وہ ان معنوں میں کہ غیبت کے دوران لوگ کو آزمائش الہی سے گزرنا پڑے گا اور اس طرح ان کا ایمان اور عقیدہ اور پختہ ہوجائے گا۔

مختصراً یہ کہ حضرت مہدی خداوند تعالی کے آخری وصی ہیں جنہیں خداوند تعالی نے انسان کے لئے تمام پہلوؤں سے مکمل ایک حکومت کی ایجاد کے لئے خلق کیا ہے۔ یہ اسی وقت ممکن ہے جب انسانی معاشرے میں پہلے سے ایسی حجت کو قبول کرنے کی آمادگی پائی جائے۔ دوسری صورت میں ظہور کا مطلب شہادت کے علاوہ کچھ اور نہیں ہوگا اور مذکورہ اہم ترین مقصد تک رسائی ممکن نہیں ہوگی۔ یہی وجہ ہے کہ حضرت مہدی (ع) عرصہ غیبت میں زندگی بسر کررہے ہیں اور ہرچند وہ لوگوں کے درمیان ہی زندگی گزار رہے ہیں اور لوگ انہیں دیکھ بھی رہے ہیں، انہیں پہچاننے سے قاصر ہیں۔ اس طرح وہ حق و انصاف کے دشمنوں کے نقصان سے محفوظ ہیں۔

اس کے علاوہ، چونکہ ان کی حکومت ایک عالمی حکومت ہوگی اس لئے لازمی ہے کہ اس کے لئے وہ شرائط فراہم آئیں جو ایسی حکومت کے لئے لازمی ہوتی ہیں۔ یہ شرائط اور علامات وقت گزرنے کے ساتھ ساتھ وجود میں آتی ہیں جن پر ہم چھٹے باب میں تفصیل سے بات کریں گے۔

۳۔ غیبت کے زمانے سے لوگوں کو فائدہ

سوال: امام مہدی (ع) کی غیبت میں ہونے سے لوگوں کو کیا فائدہ پہنچے گا؟

جواب: قرآن کریم کی نظر میں اولیاء اللہ دو گروہوں میں بٹے ہوئے ہیں: ظاہری اولیاء جنہیں لوگ پہچانتے ہیں اور نظروں سے غائب اولیاء جنہیں لوگوں کی نظریں نہ دیکھ سکتی ہیں اور نہ لوگ انہیں پہچانتے ہیں۔ حالانکہ وہ لوگوں کےدرمیان رہ کر ان کے تمام حالات سے باخبر ہوتے ہیں۔

سورہ کہف میں دونوں ولیوں کا بیک وقت ذکر ہوا ہے: ایک موسی بن عمران اور دوسرے ان کے عارضی مصاحب جو دریائی اور زمینی 
مسافتوں میں خضر کے نام سے معروف ہیں۔ یہ ایسے ولی تھے جنہیں حضرت موسی براہ راست جانتے نہ تھے، بلکہ صرف خداوند تعالی کی عنایت کی وجہ سے انہیں ان سے آشنائی حاصل ہوئی اور ان کے علم سے فائدہ اٹھایا، جیسا کہ قرآن فرماتا ہے:

(فَوَجَدَا عَبْدًا مِّنْ عِبَادِنَا ءَاتَيْنَاهُ رَحْمَةً مِّنْ عِندِنَا وَ عَلَّمْنَاهُ مِن لَّدُنَّا عِلْمًا۔ قَالَ لَهُ مُوسىَ‏ هَلْ أَتَّبِعُكَ عَلىَ أَن تُعَلِّمَنِ مِمَّا عُلِّمْتَ رُشْدًا)

ترجمہ: تو اس جگہ پر ہمارے بندوں میں سے ایک ایسے بندے کو پایا جسے ہم نے اپنی طرف سے رحمت عطا کی تھی اور اپنے علم خاص میں سے ایک خاص علم کی تعلیم دی تھی۔ موسٰی نے اس بندے سے کہا کہ کیا میں آپ کے ساتھ رہ سکتا ہوں کہ آپ مجھے اس علم میں سے کچھ تعلیم کریں جو رہنمائی کا علم آپ کو عطا ہوا ہے۔

اس کے بعد قرآن اس ولی اللہ کے مفید اور سودمند کاموں کی شرح بیان کرتا ہے اور دکھاتا ہے کہ ہرچند لوگ انہیں پہچانتے نہ تھے، لیکن پھر بھی ان کی برکات سے بہرہ مند ہوتے تھے۔

حضرت ولی عصر (عجل اللہ تعالی فرجہ) بھی حضرت خضر (ع) کی طرح ایک نامعلوم اور ناشناختہ ولی ہیں اور اسی عالم میں امت کے تمام کاموں کی انجام دہی میں سود مند ثابت ہوتے ہیں۔ اس لئے اگر امام (ع) غائب ہیں جو اس کا مطلب یہ نہیں کہ وہ معاشرے اور معاشرے میں رہنے والے لوگوں سے جدا اور کٹے ہوئے ہیں، بلکہ وہ (جس طرح تاریخ کی کتابوں میں آیا ہے) ایک سورج کی طرح بادلوں کے پیچھے چھپا ہوا ہے، ایسا سورج جسے آنکھیں دیکھ نہیں پاتیں لیکن وہ مسلسل تمام انسانوں پرضیاء پاشی کرتا رہتا ہے۔
 

پیغمبر اکرم (ص) نے فرمایا:

ہاں خدا کی قسم جس نے مجھے نبوت کے لئے منتخب کیا کہ لوگوں کو اس سے فائدہ پہنچتا ہے اور وہ غیبت کے زمانے میں اس کی ولایت کے نور سے استفادہ کرتے ہیں؛ بالکل اسی طرح جس طرح لوگ سورج سے استفادہ کرتے ہیں جس وقت وہ بادلوں کے پیچھے ہوتا ہے۔"

امام (ع) کی معنوی شعائیں ایسے عالم میں کہ وہ خود غیبت کی بادلوں ک پیچھے پوشیدہ ہوتے ہیں، ایسے نمایاں آثار کے مالک ہیں، جو تعلیم و تربیت اور براہ راست رہنمائی میں تعطل کے مسئلے کی ایجاد کے باوجود امام (ع) کے وجود مبارک کی حکمت کو ظاہر کرتے ہیں۔ یہاں ہم چند ایک مسئلوں کا ذکر کررہے ہیں:

الف: خدائی قوانین کی حفاظت
زمانے کے گذرنے، شخصی افکار کے مذہبی مسائل کے ساتھ خلط ملط ہوجانے، انحرافی مکاتب فکر کی طرف جھکائو اور آسمانی مفاہیم کی جانب مفاسد طلبوں کے بڑھتے ہوئے ہاتھ کی وجہ سے ان قوانین کے ایک بڑے حصے کی اصلیت ختم ہوکر رہ جاتی ہے اور یہ تغیرات کا شکار ہوکر رہ جاتے ہیں۔

آسمان وحی سے نازل ہونے والا یہ شفاف پانی تمام چیزوں کے اندر سے عبور کرتے ہوئے مسلسل تاریک سے تاریک تر ہوکر اپنی شفافیت کھوبیٹھتا ہے۔ یہ پرفروغ نور، تاریک افکار کے ظلمانی افکار عبور کرتے ہوئے کم رنگ سے کم رنگ تر ہوتا رہتا ہے۔ خلاصہ یہ کہ کم نظروں کی آرائشوں اور ان میں جدید چیزوں کے اضافے کی وجہ سے ایک ایسی شکل اختیار کرجاتے ہیں کہ کبھی کبھار تو انسان انہیں پہنچاننے کی طاقت بھی گنوا دیتا ہے۔ شاعر پیغمبراکرم (ص) سے خطاب کرتے ہوئے کہتا ہے:

شرع تو را در پی آرایشند

دین تو را از پی پیرایشند

بس کہ فزودند بر آن برگ و بر

گر تو ببینی نشناسی دگر

(ترجمہ: وہ تیری لائی ہوئی شریعت کو سنوارنے میں لگے ہوئے ہیں۔ تیرے دین کی سجاوٹ کرنا چاہتے ہیں۔ اس پر اتنے برگ و بار لگادیئے ہیں کہ اگر تو خود بھی دیکھے تو اسے پہچان نہ پائے۔)

ایسے عالم میں کیا ضروری نہیں کہ مسلمانوں کے انبوہ کے درمیان ایک ایسی ہستی ہو جو اسلام کی کبھی فنا نہ ہونے والی تعلیمات نہ صرف محفوظ رکھے بلکہ اسے آئندہ نسلوں تک بھی پہنچائے؟

ہم جانتے ہیں کہ ہر اہم ادارے میں ایک ایسا صندوق ضرور ہوتا ہے جس پر آگ کا اثر نہیں ہوتا اور جس کے اندر اہم ترین اسناد کی حفاظت کی جاتی ہے تاکہ وہ چوروں کی پہنچ سے محفوظ رہ سکیں اور آگ لگنے کی صورت میں بھی آگ کی لپٹوں سے امان میں رہیں کیونکہ اس ادارے کا اعتبار ان چند کاغذات کی مرہون منت ہے۔

امام (ع) کا سینہ اور ان کی بلند و ارفع روح بھی اسناد الہی کی حفاظت کے لئے بنایا جانے والا صندوق ہے جس میں تمام ان تمام آسمانی تعلیمات کی اصلیت اور خصوصیات محفوظ ہیں تاکہ الہی دلیلیں اور پروردگار کی واضح نشانیاں ختم ہوکر نہ رہ جائیں یا وہ خاموشی کی نذر ہوکر نہ رہ جائیں؛ یہ امام (ع) کے موجود ہونے کی ایک اور علامت اور نشانی ہے۔

ب۔ آگاہ ترین منتظرین کی تربیت
بعض لوگوں کے عقیدے کے برعکس امام (ع) کا لوگوں کے ساتھ رابطہ ان کی غیبت کے زمانے میں مکمل طور پر منقطع نہیں ہوتا بلکہ روایات اسلامی کے مطابق لوگوں کی ایک نہایت قلیل تعداد جو امام (ع) کے دیدار اور ان سے ملاقات کے لئے مکمل طور پر آمادہ ہوتے ہیں جن کے سر میں خدا کا عشق سمایا ہوا ہوتا ہے اور جن کے دل ایمان اور اخلاص سے بھرے ہوتے ہیں تاکہ وہ اس طرح دنیا کی اصلاح کرنے کی اپنی آرزووں کو تکمیل کا جامہ پہنتا دیکھ سکیں۔ صرف ایسے چند لوگ امام (ع) کے ساتھ رابطے میں رہتے ہیں۔

امام (ع) کی غیبت کا مطلب ہرگز یہ نہیں کہ وہ ایک نامرئی اور نظر نہ آنے والی روح کی شکل یا شعاع کی صورت میں لوگوں کے اندر زندگی گزار رہے ہیں، بلکہ وہ بھی ہماری ہی طرح ایک فطری اور آرام بخش زندگی بسر کر رہے ہیں۔ وہ ہم انسانوں میں آتے جاتے ہیں اس طرح کہ ہماری اکثریت انہیں پہچان نہیں پاتی۔ وہ ہم میں سے ان لوگوں کو انتخاب کرتے ہیں جن کے دل آمادہ ہوں اور انہیں اور آمادہ کرتے ہیں۔ مختلف افراد اپنی استعداد اور قابلیت کے بل بوتے پر اس سعادت کو محسوس کرنے کی اہلیت پیدا کرتے ہیں۔ ایسے لوگوں میں سے چند ایک صرف ایک لمحے کے لئے، بعض چند دنوں کے لئے اور بہت کم تعداد کئی برسوں تک حضرت بقیۃ اللہ (ع) کی ملاقات سے فیض یاب ہوتے رہے ہیں۔

وہ ایسے لوگ ہیں جو اپنی دانش اور تقوا کے بل بوتے پر دوردراز کا سفر طے کرنے کے لئے ہوائی جہاز میں سوار مسافروں کی طرح بادلوں سے بھی اوپر پرواز میں رہتے ہیں، وہاں جہاں سورج کو چمکتا دیکھنے کے لئے کوئی چیز ان کی راہ میں رکاوٹ نہیں بن سکتی، حالانکہ دوسرے بادلوں کے اس طرف اندھیرے یا ہلکی روشنی میں زندگی بسر کررہے ہوتے ہیں۔

سچ تو یہ ہے کہ ہونا بھی یہی چاہیے۔ اگر کوئی چاہے کہ سورج کو بادلوں کے پیچھے سے کھینچ کر بادلوں کے اس طرف لائے تاکہ اس کی روشنی اور حرارت سے فیض یاب ہوسکے تو یہ ایک سراسر غلط انتظار اور بے جا توقع ہے۔ ہمیں خود بادلوں کے اس پار سفر کرنا چاہیے تاکہ ہم سورج کی روشنی کی ہر شعاع کو اپنے پورے وجود کے ساتھ محسوس کرنے پر قادر ہوسکیں۔

بہرحال، منتظرین کے ایسے گروہ کی تربیت امام (ع) کی غیبت کی وجوہات میں سے ایک اور وجہ ہے۔

ج۔ روحانی اور غیر ظاہری اثر
جیسا کہ ہم جانتے ہیں خورشید کا ایک ظاہر پرتو ہوتا ہے جس کے تجزیہ و تحلیل سے سات رنگ وجود میں آتے ہیں۔ اس کے علاوہ اس کی بعض غیر ظاہر شعاعوں کا ایک سلسلہ بھی ہوتا ہے جسے "ماوراء شعاعیں" یا "مادون شعاعیں" کا نام دیا جاتا ہے۔ بالکل اسی طرح ایک عظیم آسمانی رہبر بھی، چاہے پیغمبر ہو یا امام، اپنی تشریعی تربیت – جو ان کی عام گفتار، رفتار اور تعلیم و تربیت پر مشتمل ہوتی ہے – کے علاوہ ایک روحانی تربیت کے بھی حامل ہوتے ہیں جو معنوی نفوذ کے ذریعے دلوں اور افکار کو مسخر کرلیتی ہے۔ ایسی تربیت کو "تکوینی تربیت" کا نام دیا جاسکتا ہے۔ یہ وہ مقام ہوتا ہے جہاں الفاظ، کلمات، گفتار اور کردار اپنے معنی کھو دیتے ہیں، اور صرف ایک اندرونی جاذبہ اور کشش کارگر ثابت ہوتی ہے۔

غیبت کے بادلوں کے پیچھے امام زمانہ (ع) کا وجود مبارک بھی ایسی ہی اثر کا حامل ہےجو اپنی شخصیت کی طاقتور اور وسیع شعاعوں کے ذریعے تمام آمادہ دلوں کو – چاہے قریب ہوں چاہے دور – متاثر کرتا ہے تاکہ اس طرح انہیں تکمیل کے مراحل تک پہنچنے میں مدد فراہم کرسکے۔ ہم زمین کی مقناطیسی کشش کا نظارہ اپنی آنکھوں سے نہیں کر پاتے، پھر بھی قطب نما پر اس کے اثرات واضح طور پر قابل مشاہدہ ہیں، وہی قطب نما جو دریائوں میں کشتیوں کے لئے جبکہ صحرائوں اور آسمانوں میں ہوائی جہازوں اور دوسری چیزوں کے لئے رہنما ہے۔ ان مقناطیسی موجوں کی وجہ سے ہر دن پوری دنیا میں لاکھوں افراد اپنی منزل مقصود تک رسائی حاصل کرتے ہیں۔ گاڑیاں، ٹرینیں اور ہوائی جہاز انہیں شعاعوں کی مدد سے چیزوں کو ایک جگہ سے دوسری جگہ پہنچانے کی قابلیت خود میں پاتے ہیں۔ 

آخر کسی کو حیرت کیوں ہو اگر امام (ع) بھی اپنی غیبت کے زمانے میں لوگوں کو اپنی معنوی شعاعوں کے ذریعے ہدایت کریں اور انہیں سرگرانی اور بے مقصد بھٹکنے سے نجات بخشیں؟ لیکن یہ بات بھی یاد رکھنے کی ہے کہ زمین کی مقناطیسی موجیں لوہے کے ہر بے فائدہ ٹکڑے پر یکساں اثر انداز نہیں ہوتیں، بلکہ یہ صرف قطب نما میں لگی ہوئی حساس سوئیوں پر اپنا اثر دکھاتی ہیں؛ ایسی سوئیاں جنہون نے خود میں ان موجوں کا اثر قبول کرنے کی صلاحیت پیدا کرلی ہے۔ اسی طرح جو دل امام (ع) سے رابطہ برقرار کئے ہوئے ہیں، اور جنہوں نے خود میں قطب نما کی سوئیوں کی شباہت پیدا کرلی ہے، وہی دل اس روحانی جذبے کا اثر قبول کرسکتے ہیں اور بس!

غیبت کے زمانے میں امام (ع) کے وجود مبارک کی برکات اتنی زیادہ ہیں کہ اس مختصر سے مضمون میں انہیں بیان کرنا کوزے میں سمندر کو بند کرنے کے مترادف ہوگا۔ اس لئے ہم اتنے پہ ہی اکتفا کرتے ہیں۔ خوش قسمتی سے اسلامی محققین نے اس بارے میں کافی کتابیں تحریر کررکھی ہیں۔ خواہشمند حضرات سے ان کے مطالعے کا تقاضا کیا جاتا ہے۔

۴۔ امام زمان (ع) اور طولانی عمر

سوال: امام مہدی (ع) سن ۲۵۵ ہجری قمری میں پیدا ہوئے۔ ان کی پیدائش اور موجودہ دور کے درمیان ہزار برسوں سے زیادہ فاصلہ ہے۔ آخر یہ کیسے ممکن ہے کہ ایک انسان کی عمر اتنی طویل ہو؟

جواب: اس سوال کا جواب دو طرح سے دینا ممکن ہے:

۱۔ غیبی روش:

ان تمام قرآنی آیات کو پیش نظر رکھتے ہوئے جن میں بعض گروہوں کی طولانی عمروں کا ذکر کیا گیا ہے جنہیں کسی طرح بھی عقل ماننے کے لئے تیار نہیں ہوسکتی، درج بالا پوچھے گئے سوال کا جواب دینا آسان ہوجاتا ہے۔ قرآن کریم، حضرت نوح کے بارے میں فرماتا ہے:

(فَلَبِثَ فِيهِمْ أَلْفَ سَنَةٍ إِلَّا خَمْسِينَ عَامًا)

ترجمہ: وہ ان کے درمیان پچاس سال کم ایک ہزار سال رہے۔

اس آیت میں صرف حضرت نوح (ع) کی زندگی کے اس حصے کی طرف اشارہ کیا گیا ہے جس میں انہوں نے اپنے تبلیغی کام انجام دیئے۔ تبلیغی دور سے پہلے ان کی عمر کتنی تھی، اس بارے میں آیت نے کچھ نہیں کہا۔

اسی طرح قرآن کریم حضرت یونس کے بارے میں بیان فرماتا ہے کہ اگر وہ مچھلی کے پیٹ میں خداوند تعالی کی حمد و ثنا نہ کرتے، تو قیامت کے دن تک انہیں مچھلی کے پیٹ کے اندر ہی رہنا پڑتا:

(فَلَوْ لَا أَنَّهُ كاَنَ مِنَ الْمُسَبِّحِينٌَلَلَبِثَ فىِ بَطْنِهِ إِلىَ‏ يَوْمِ يُبْعَثُون)

ترجمہ: پھر اگر وہ تسبیح کرنے والوں میں سے نہ ہوتے۔ تو روزِ قیامت تک اسی کے شکم میں رہ جاتے۔

اس بنا پر وہی خدا جس نے ان دو ولیوں کو اس حد تک زندہ رکھا یا زندہ رکھ سکتا تھا، اپنے آخری ولی کو کیونکر زندہ نہیں رکھ سکتا؟ اس بارے میں درج ذیل آیت پر غور کیجئے:

(وَ مَا قَدَرُواْ اللَّهَ حَقَّ قَدْرِه)

ترجمہ: اور ان لوگوں نے واقعی خدا کی قدر نہیں کی۔

حضرت ولی عصر (ع) کی طویل عمر کا مسئلہ خداوند تعالی کی عنایات کا مسئلہ ہے۔ اگر اس کی عنایات شامل حال نہ ہوتیں تو بے شمار ناخوشگوار واقعات اور روزگار کی مصیبتیں امام (ع) کے درپے ہوتیں۔ یہ خدا ہی ہے جس نے انہیں ان تمام حوادث سے بچائے رکھا ہے اور ایک طولانی عمر عطا کی ہے۔ شاعر کے بقول:
خدایی کہ جہان پایندہ دارد

تواند حجتی را زندہ دارد

(ترجمہ: وہ خدا جو تمام دنیا کو پایندہ رکھے ہوئے ہے، (اپنی) حجت کو بھی زندہ رکھ سکتا ہے۔)

۲۔ فطری روش
جیسا کہ میڈیکل اور بائیولوجی کے مطابق انسانی عمر کی کوئی حد مقرر نہیں کی جاسکتی، یہ کہنا ممکن ہوجاتا ہے کہ ہم موت کے اسباب جان لینے اور بڑھاپے اور موت سے مقابلہ کرتے ہوئے طویل عمر حاصل کرنے پر قادر ہوسکتے ہیں۔ ہم جانتے ہیں کہ اب بھی ترقی یافتہ ممالک میں سائنسی اور میڈیکل کی دنیا میں ترقی اور پیشرفت کے سبب انسان کی اوسط عمر میں خاطر خواہ اضافہ ہوگیا ہے۔ مثال کے طور پر امریکہ میں سن ۱۹۰۱ میں مردوں کی اوسط عمر ۲۳۔۴۸ جبکہ عورتوں کی اوسط عمر ۸۰۔۵۱ تھی جو ۱۹۴۴ تک بڑھ کر بالترتیب ۵۰۔۶۳ اور ۹۵۔۶۸ ہوگئی۔ عمر میں اس اضافے کا سبب کھانے، بچپن میں صفائی و ستھرائی، میڈیکل کی دنیا میں آنے والی بہتری اور وبائی امراض کے وجود میں آنے سے پہلے ہی ان کی مناسب روک تھام ہیں۔ لیکن بعض بیماریوں کے معاملے میں ابھی تک کوئی خاص ترقی عمل میں نہیں آئی۔

یہ شماریات چند دہائیوں پہلے تک کی ہیں۔ اس کے بعد سے اب تک میڈیکل کی دنیا میں جدید تبدیلیاں بھی رونما ہوئی ہیں۔ حتی کہ ایران میں بھی گذشتہ چند دہائیوں کی نسبت لوگوں کی اوسط عمر میں اضافہ ہوا ہے۔

طویل عمر کا تعلق وراثت، ماحولیات، روحی اور ذہنی دبائو کے پیش نظر کام کی نوعیت اور مناسب خوراک سے بھی ہوتا ہے۔

عمر کا بڑھنا آپ ہی موت کا باعث نہیں ہوا کرتا، بلکہ بیماریوں اور بعض بری عادتوں کی وجہ سے ہمارے جسم کے اصلی اور اہم اعضاء کمزور ہوکر فرسودہ ہونے لگتے ہیں اور آخرکا رکام کرنا چھوڑ دیتے ہیں۔ آج کل کے دور میں سو سال سے زیادہ عمر رکھنے والے افراد بکثرت پائے جاتے ہیں جو ترکی، قفقاز اور بالکان جیسے ممالک میں – وہاں کی بہتر ماحولیاتی نطام اور فطری اور تازہ خوراک کی وجہ سے – آسانی سے دیکھے جا سکتے ہیں۔

انسانی زندگی کی تاریخ میں سن رسیدہ افراد بکثرت قابل مشاہدہ ہیں حتی کہ اس عنوان کے تحت بعض کتابیں بھی لکھی جاچکی ہیں۔
۵۔ ظہور میں تاخیر

سوال: حضرت مہدی (ع) ظہور کیوں نہیں کرتے؟

 جواب: حضرت مہدی (ع) کے ظہور کا مسئلہ تمام پیغمبروں کے مسئلے سے مختلف ہے کیونکہ ان کا مقصد قانون گذاری نہیں بلکہ ایک ایسا پروگرام ہےجو تمام دنیا میں اپنے تمام تر معنوں کے ساتھ قابل اجرا ہو۔جس کا مطلب یہ ہے کہ ان کی ذمہ داری یہ ہے کہ وہ اسلامی تعلیمات کےتمام اصول و ضوابط لوگوں کے درمیان عام کردیں۔ اس کے علاوہ عدالت کے اصول و ضوابط اور تمام دیگر حقائق سے بھی دنیا اور اہل دنیا سے روشناس کرائیں۔

صاف ظاہر ہے کہ ایک ایسے انقلابی مقصد کو (جس کے بعد معاشرے میں عدالت اور حقانیت کا تصور عام ہوجائے) تمام لوگوں تک پہنچانے اور ان کے اندر پھیلانے کے لئے ایسے مقدمات کی ضرورت ہوتی ہیں جنہیں پایہ تکمیل تک پہنچانے کے لئے معاشرے میں ایک ہمہ جہت جامعیت کی ضرورت ہوتی ہے۔ ان مقدمات میں سے چند ایک حسب ذیل ہیں:

۱۔ روحانی آمادگی
اس مقصد کو پایہ تکمیل تک پہنچانے کا سب سے پہلا درجہ یہ ہے کہ دنیا کے لوگ اس کے لئے اپنی پوری آمادگی کا مظاہرہ کریں کیونکہ جب تک دنیا کے لوگوں کی طرف سے "تقاضا" نہ کیا جائے، انہیں کسی بھی قسم کے مادی یا معنوی قانون سے روشناس کرانا بے سود ہے۔ یہ تقاضا کرنے کا قانون نہ صرف لوگوں کی اقتصادی اور معاشی زندگی کا ایک اہم جزو ہے، بلکہ دیگر تمام معنوی، اخلاقی اور سیاسی و انقلابی نظام ہائے فکر میں بھی انتہائی کلیدی کردار ادا کرتا ہے اور جب تک لوگوں کے دلوں میں اس قسم کا تقاضا جنم نہ لیں، ان کے لئے کسی بھی قانون کی پیش کش شکست سے دوچار ہوسکتی ہے۔

امام محمد باقر (ع) فرماتے ہیں:

"جس دن قائم آل محمد (ع) قیام کریں گے، خدا اپنا دست (کرم) اپنے بندوں کے سر پر رکھ دے گا، اس کے سائے میں تمام تر خرد کو جمع کرے گا اور ان کا شعور اپنے کمال تک پہنچ جائے گا۔"

یقیناً زمانے کا گزرنا، مادی قوانین کی شکست و ریخت، نئے مسائل کا ظہور اور بشریت کا جنگ کے دہانے تک پہنچ جانا خود ہی لوگوں کو بیزار کرنے کے بعد انہیں اس حقیقت سے آگاہ کردے گا کہ مادی اصول و قوانین اور بین الاقوامی ادارے نہ صرف زندگی کی مشکلات حل کرنے اور عدالت کو تمام دنیا میں پھیلادینے پر قادر نہیں بلکہ لوگوں کی یہی شکستگی اور بے زاری انہیں ایک نئے انقلاب کے لئے تیار ہونے میں مدد فراہم کرے گی۔ ہم جانتے ہیں کہ اس اہم مرحلے میں داخل ہونے کے لئے ہمیں وقت کی ضرورت ہے تاکہ ہماری زندگی کے تلخ تجربات اور نتائج یہ ثابت کر دکھادیں کہ تمام مادی نظام اور بشری ادارے عدالت قائم کرنے، انسانوں کو ان کے جائز حقوق دلانے اور امن و امان کے قیام کی کوشش کرنے میں ناکام ہیں۔ اور آخرکار اسی شکست خوردگی اور ناامیدی سے لوگوں کے درمیان ایک ایسا احساس جنم لے جس میں ایک ایسے نظام اور انقلاب کا تقاضا شامل ہو جو ایک ایک مرد الہی اور آسمانی کے ذریعے لائے ہوئے تازہ انقلاب کا حامل ہو۔

۲۔ انسانی علوم و تمدن کی تکمیل
دوسری طرف ایک جہانی حکومت برقرار کرنے کے لئے لازمی ہے کہ تمام اجتماعی نظام ہائے تمدن، علوم اور دانش میں ترقی اور پیشرفت ظاہر ہو جو زمانے کے گزرنے یا فکری بالیدگی کے بغیر ممکن نہیں۔

ایک ایسی عالمگیر حکومت قائم کرنے کے لئے جس کے زیر سایہ تمام دنیا پر عدل و انصاف اور قانون کی حکمرانی ممکن ہو اور اس کے تحت زندگی بسر کرنے والے تمام لوگ انفرادی اور اجتماعی سطح پر ہر قسم کی سہولیات سے بہرہ مند ہوں، ایک ترقی یافتہ تہذیب و تمدن (جو انسانی زندگی کے تمام پہلوئوں کا احاطہ کرتا ہو) کے بغیر ممکن نہیں۔ اس بات کا قطعی طور پر امکان نہیں کہ ایک ایسی عالمگیر حکومت ایک مکمل تہذیب و تمدن کے بغیر ہی سامنے آئے بلکہ اسے بھی ایک خاص زمانے کے گزرنے کی ضرورت ہوتی ہے۔

۳۔ معاشرتی روابط کے لئے لازمی چیزوں کی تکمیل
دوسری طرف ایک ایسی حکومت کو معاشرتی سطح پر روابط برقرار کرنے کے لئے ضروری چیزوں کی تکمیل کی ضرورت ہوتی ہے تاکہ اس طرح ایک مختصر سے عرصے کے اندر اندر مختلف طریقوں سے تمام مقررات اور احکام نیز تمام انسانی اصولوں کو لوگوں تک پہنچایا جاسکے۔ یہ عمل بھی تب تک ممکن نہیں، جب تک تمام انسانی صنعتوں میں پیشرفت نہ آئے اور زمانہ ایک خاص فاصلہ طے نہ کرے۔

۴۔ انسانی قوتوں کی پرورش
ایک ایسے انقلاب منصوبہ بندی کو مذکورہ تمام امور سے بڑھ کر ایک ایسے فعال اور تعمیری انسانی قوت کی ضرورت ہے جو دراصل بین الاقوامی انقلابی فوج تشکیل دے سکے۔ ایسی ایک فوج اور ایسے فدائی افراد پر مشتمل فوج کی تشکیل کو (جو اپنے ہدف تک پہنچنے کے لئے تمام چیزوں کو خیرباد کہہ سکیں) گذشت زماں کی ضرورت ہے۔

اگر ہم بعض روایات میں دیکھتے اور پڑھتے ہیں کہ امام زماں کی غیبت کے زمانے کا طویل ہونا دراصل لوگوں کا امتحان لینا اور انہیں آزمائش میں ڈالنے کے برابر ہے تو شاید یہ بھی مذکورہ نکتے ہی کی طرف ایک اشارہ ہو کیونکہ اسلامی منطق میں امتحان اور آزمائش کا مطلب معمولی امتحانات اور پنہانی امور 

کو سامنے لانا نہیں، بلکہ اس کے معنی ان کی ذہنی حالت کا امتحان لینا اور ان کے تجربات کو انتہائی سطح تک لے جانا ہے۔

مذکورہ چارگانہ جہات
 کو اس بات کی ضرورت ہے کہ ایک خاص زمانہ گزر جائے اور دنیا مختلف سطوح پر ترقی یافتہ ہوجائے اور لوگوں میں حق و انصاف کی بنیاد پر ایک بین الاقوامی حکومت کو قبول کرنے کی ہمت پیدا ہوجائے۔ اور اس وقت حضرت مہدی (ع) کے ذریعے مذکورہ حکومت پوری دنیا پر لاگو کردی جائے۔ یہ ہے حضرت مہدی (ع) کی غیبت کے زمانے کے طویل ہونے کی وجہ!
ساتواں باب
                       فقہی مسائل
۱۔ بازو دھونے کا طریقہ

سوال:کیا وجہ ہے کہ شیعہ اپنے بازوؤں کو اوپر سے نیچے کی طرف دھوتے ہیں، حالانکہ باقی مذاہب کے لوگ بازوؤں کو نیچے سے اوپر کی طرف دھوتے ہیں؟!

جواب: ہم سب جانتے ہیں کہ وضو نماز کے مقدمات میں شامل ایک عمل ہے۔ سورہ مائدہ میں ارشاد ہوا ہے:

(يَأَيهُّا الَّذِينَ ءَامَنُواْ إِذَا قُمْتُمْ إِلىَ الصَّلَوةِ فَاغْسِلُواْ وُجُوهَكُمْ وَ أَيْدِيَكُمْ إِلىَ الْمَرَافِقِ وَ امْسَحُواْ بِرُءُوسِكُمْ وَ أَرْجُلَكُمْ إِلىَ الْكَعْبَينْ‏ِ)

ترجمہ: ایمان والو جب بھی نماز کے لئے اٹھو تو پہلے اپنے چہروں کو اور کہنیوں تک اپنے بازوؤں کو دھوؤ اور اپنے سر اور گھٹّنے تک پیروں کا مسح کرو۔

پہلے جملے (فَاغْسِلُواْ وُجُوهَكُمْ وَ أَيْدِيَكُمْ إِلىَ الْمَرَافِقِ) میں لفظ (ایدی) استعمال ہوا ہے جو (ید) یعنی ہاتھ کی جمع ہے۔ اب دو باتوں کو ذہن میں رکھتے ہوئے ہم کہہ سکتے ہیں کہ آخر کیوں بازوؤں کو اوپر سے نیچے کی طرف دھونا چاہیے:

۱۔ عربی زبان میں لفظ "ید" بہت سے معنوں میں استعمال ہوتا ہے۔ کبھی کبھار تو یہ لفظ صرف ہاتھ کی انگلیوں، کبھی ہاتھ کی انگلیوں سے لے کر کلائیوں تک کے حصے، کبھی ہاتھوں کی انگلیوں سے لے کر کہنی تک کے حصے اور آخر کار کبھی کبھار یہ لفظ پورے بازو کے لئے بھی استعمال ہوتا ہے یعنی ہاتھ کی انگلیوں سے لے کر کاندھے تک کے لئے۔

۲۔ وضو میں وہ حصہ جسے دھونا واجب ہے وہ مرفق (کہنی)سے لے کر انگلیوں کے سرے تک ہے کیونکہ قرآن نے "الی المرافق" کے الفاظ استعمال کئے ہیں۔

پس ہم یہ نتیجہ نکالتے ہیں: چونکہ لفظ "ید" کے مختلف معنی ہیں، اس لئے لفظ "الی المرافق" میں "الی" کا مطلب ایک خاص عضو کے ایک خاص حصے کو دھونے کی طرف اشارہ ہے یعنی ہاتھوں کو بازووں تک دھونا چاہیے، نہ اس سے زیادہ اور نہ کم۔ اس میں غسل کی کیفیت کی طرف (یعنی یہ کہ ہاتھوں کو نیچے سے اوپر کی طرف دھونا چاہیے یا اوپر سے نیچے کی طرف) اشارہ نہیں ہوا۔ پس ہاتھوں کو کس طرح دھونا چاہیے؟ اس بات کا تعلق عرف اور عادت سے ہے جس کے مطابق ہمیشہ اوپر سے نیچے کی طرف دھویا جاتا ہے۔

مثال کے طور پر اگر ایک ڈاکٹر یہ حکم دے کہ بیمار کے پاؤں گھٹنوں تک دھوئے جائیں تو کیا اس صورت میں اس کے پاؤں اوپر سے نیچے کی طرف دھوئے جائیں گے یا نیچے سے اوپر کی طرف؟ اسی طرح اگر انسان کسی کو کہے کہ اس کمرے کو پینٹ کرو تو وہ ہرگز نیچے سے اوپر کی طر ف پینٹ نہیں کرے گا۔ بلکہ یہ عمل اوپر سے نیچے کی طرف انجام دے گا۔ اسی لئے امامیہ شیعوں کا بھی یہ عقیدہ ہے کہ بازوؤں کو ہمیشہ اوپر سے نیچے کی طرف دھونا چاہیے اور انہیں اس کے برعکس دھونا صحیح نہیں۔ کیونکہ ایسے موقعوں پر فارسی میں "تا" اور عربی میں "الی" کے معنی عمل کے مقدار کے تعین کے بارے میں استعمال کیا جاتا ہے، اس کے کیفیت کے انجام کے بارے میں نہیں۔

ان تمام کے علاوہ بھی آئمہ اطہار (علیہم السلام) کی سیرت کا مطالعہ (جو قرآن و سنت کے عین مطابق ہے) ہمیں یہ بتاتا ہے کہ وہ بھی وضو فرماتے وقت اپنے مبارک بازوؤں کو اوپر سے نیچے کی طرف دھویا کرتے تھے۔

۲۔ پاؤں کو دھونے کی بجائے ان کا مسح کرنا

سوال: شیعہ کس لئے اپنے پاؤں کو دھونے کی بجائے انہیں مسح کرتے ہیں؟

جواب: پاؤں کو مسح کرنا قرآن اور حدیث کاپس منظر رکھتا ہے۔ یہاں ہم دونوں کے بارے میں اشارہ کررہے ہیں:

سورہ مائدہ کی چھٹی آیت سے بظاہر یہ مفہوم کھل کر سامنے آتا ہے کہ نماز پڑھنے والے ایک انسان پر وضو کرتے وقت دو ذمہ داریاں عائد ہوتی ہیں: ایک دھونا (یعنی ہاتھوں اور چہرے کو دھونا) اور دوسرا مسح کرنا (یعنی پیروں اور سر کو مسح کرنا)۔ یہ مطلب درج ذیل دو جملوں سے کھل کر سامنے آتا ہے:

۱۔ (فَاغْسِلُواْ وُجُوهَكُمْ وَ أَيْدِيَكُمْ إِلىَ الْمَرَافِقِ)

۲۔ (وَ امْسَحُواْ بِرُءُوسِكُمْ وَ أَرْجُلَكُمْ إِلىَ الْكَعْبَينْ)۔
اگر ہم درج بالا دو جملوں کو عربی زبان پر عبور رکھنے والے ایک ایسے انسان کے سامنے رکھیں جس کا ذہن فقہی اختلافات سے بالکل پاک ہو، تو وہ یقیناً یہی کہے گا کہ اس آیت میں ہاتھ اور چہرے کے دھونے اور سر اور پاؤں کے مسح کرنے سے متعلق ہماری ذمہ داری کی طرف اشارہ کیا گیا ہے۔

ادبی قواعد کی رو سے لفظ "ارجلکم" کو لفظ "روسکم" کے لئے حرف عطف ہونا چاہیے جس کا نتیجہ پاؤں کو مسح کرنا ہی ہوگا۔ اس لفظ کو پہلے آنے والے لفظ "و ایدیکم" کے لئے عطف نہیں مانا جاسکتا جس کا نتیجہ پاؤں کو دھونا ہوگا کیونکہ اس صورت میں لازمی ہوگا کہ معطوف "و ارجلکم" اور معطوف علیہ "وایدیکم" کے درمیان ایک جملہ معترضہ "فامسحوا بروسکم" آنا چاہیے جو عربی قواعد کی رو سے ٹھیک نہیں۔ اس کے علاوہ اس طرح پورا مفہوم بھی غلط سمجھ میں آتا ہے۔

اس کے علاوہ اس حصے (یعنی پاؤں کو مسح کرنے میں) قرائت جر و قرائت نصب موجود نہیں اور دونوں قرائتوں کی بنا پر، لفظ "ارجلکم" لفظ "روسکم" کے لئے عطف کی حیثیت اختیار کرجاتا ہے؛ اس اختلاف کے ساتھ کہ اگر یہ "روسکم" کے ظاہر پر عطف ہو تو مجرور اور اگر اس کے محل پر عطف ہو تو منصوب کہلائے گا۔

امامیہ علماء کے مابین آیہ وضو کے مفہوم سے متعلق وسیع اور عمیق بحثیں ہوتی رہی ہیں جن میں سے چند ایک کی طرف طبرسی نے مجمع البیان میں اشارہ کیا ہے۔
 

اختلاف کی جڑ
بے شک اس آیت سے ظاہری طور پر یہ مفہوم سمجھ میں آتا ہے کہ وضو کرتے وقت نماز گزار کا فرض یہ ہے کہ وہ اپنے پاؤں کو مسح کرے۔ اس آیت کا مفہوم دو کلمات سے زیادہ پر مشتمل نہیں:

۱۔ غسلتان: ہاتھوں اور چہرے کو دھونا

۲۔ مسحتان: سر اور پاؤں کو مسح کرنا

جب کبھی ابن عباس سے وضو کی کیفیت کے بارے میں سوال کیا جاتا تھا، تو وہ جواب میں کہتے:

"نزل القرآن بالمسح": وحی الہی پاؤں کو مسح کرنے کے بارے میں نازل ہوئی ہے۔

نیز کہتے تھے:

"لوگوں کو (پاؤں کو) دھونے پر اصرار کیا، حالانکہ حکم مسح کرنے کے بارے میں ہوا ہے۔"

پھر بھی دیکھنا چاہیے کہ آیہ ظہور سے متعلق یہ اختلاف کس طرح وجود میں آیا۔ روایات اور وضو کی تشریع کی تاریخ کے مطالعے سے سمجھ میں آتا ہے کہ اس اختلاف کی پیدائش کا اصل سبب درج ذیل دو عوامل تھے:
۱۔ حکومتیں
پاؤں کو مسح کرنے کے حکم کی تفسیر میں سب سے اہم کردار حکومتوں بالخصوص حجاج بن یوسف نے انجام دیا جو اس بات پر اصرار کرتا تھا کہ پاؤں کو دھونا چاہیے کیونکہ اس کے لئے نماز گزاروں کے پاؤں کی دھول (جو غالباً ننگے پیر ہوا کرتے تھے) بہت ناگوار ثابت ہوا کرتی تھی۔

پیغمبر اکرم (ص) کے اصحاب میں سے انس بن مالک (جنہوں نے طویل عمر پائی) کچھ عرصے تک کوفہ میں زندگی بسر کی۔ انہیں خبر دی گئی کہ حجاج بن یوسف کہتا ہے: (فاغسلوا بطونھما و ظہورھما): پاؤں کے ظاہر اور باطن کو دھوئیں۔ جب انہوں نے یہ جملہ سنا، تو سخت برہم ہوئے اور کہا: "صدق اللہ و کذب الحجاج قال اللہ تعالی: (وامسحوا بروسکم و ارجلکم)۔

اس کے علاوہ امویوں کی طرف سے لوگوں کو سخت حکم تھا کہ وہ اپنے پاؤں دھویا کریں۔ یہ حکم اس حد تک سخت تھا کہ اس دور کے فقہاء میں سے کسی نے اس کی خلاف ورزی کرنے کی ہمت نہیں کی۔

رسول اللہ (ص) کے صحابیوں میں سے احمد بن حنبل نے ابومالک اشتری سے نقل کرتے ہوئے کہا ہے کہ اس نے اپنے رشتہ داروں سے کہا: ایک دوسرے کو اطلاع دو (اور جمع کرو) تاکہ میں تمہارے لئے رسول اللہ (ص) کی نماز ادا کروں۔ جب سب لوگ جمع ہوئے تو اس نے سوال کیا: کیا تمہارے درمیان کوئی اجنبی نہیں؟ انہوں نے کہا: نہیں! پھر اس نے پانی کا ایک برتن طلب کیا۔ جب برتن سامنے لایا گیا تو اس نے پہلے ناک اور منہ دھوئے، تین بات چہرے اور ہاتھوں کو دھویا، اس کے بعد اپنے پاؤں اور سر کو مسح کیا اور نماز ادا کرنے لگا۔"

۲۔ آیت کے ظہور سے متعلق مصلحت اندیشیاں
قرآنی نصوص اور پیغمبراکرم (ص) کی احادیث کے بارے میں مصلحت سے کام لینے کا مطلب بدعت کے سوا کچھ اور نہیں جس کی طر ف ہم پہلے ہی اشارہ کرچکے ہیں۔ شاید مسح کی جگہ پاؤں کو دھونے کے پیچھے بھی اسی طرح کی مصلحت انگیزی کارفرما ہے۔

جصاص کے نام سے معروف ابوبکر رازی (۰۵ سے ۷۰ تک) اپنی کتاب "احکام القرآن" میں لکھتا ہے: آیہ وضو مسح یا غسل کی نظر سے مجمل ہے، احتیاط لازم یہ ہے کہ پاؤں کو دھویا جائے کیونکہ اس طرح دونوں احتمال پورے ہوجاتے ہیں۔

قرآنی آیت میں ذمہ داری کے بارے میں اجمال کا دعویٰ کرنا ٹھیک نہیں۔ اگر یہ عمل احتیاط کی بنا پر ہو تو لازمی ہے کہ دوبارہ وضو کیا جائے کیونکہ مسح کی ماہیت غسل کی ماہیت سے بالکل مختلف ہے۔

"المنار" کا مولف ان لوگوں میں سے ہے جو پاؤں کو مسح کرنے کا مکمل طور پر انکار نہیں کرتا، لیکن دوسری طرف یہ بھی کہتا ہے: گندے اور مٹی لگے پاؤں کو مسح کرنے کا کیا فائدہ؟!

اس نے ایک نکتے کی طرف توجہ نہیں کی کہ آیہ وضو کا تعلق صرف بدویوں اور غیر نظیف انسانوں سے نہیں بلکہ وحی خداوندی تمام انسانوں بشمول بدوی یا غیر بدوی کے لئے ہوتی ہے اور یہ نور الہی قیامت کے دن تک تمام زمانوں پر محیط ہے۔

یہاں ہمیں "المنار" کے مولف سے پوچھنا چاہیے: سر پر ایک انگلی کے ساتھ (جسے شافعی کافی سمجھتا ہے) مسح کرنا کیا سود رکھتا ہے؟! آخر کیا وجہ ہے کہ ان اعمال میں سے ایک کو صحیح اور عقل کے مطابق خیال کیا جاتا ہے جبکہ دوسرے کو نامشروع کہہ کر ترک کردیا جاتا ہے؟ اس کے علاوہ بھی وضو صرف صفائی ستھرائی کا نام نہیں بلکہ یہ عبادت سے مملو ایک عمل کا نام ہے۔ نظیف ترین لوگوں کو نماز پڑھنے کے لئے وضو کرنا چاہیے جبکہ غیر نظیف لوگوں کو پہلے اپنے پاؤں دھونے چاہئیں اور پھر اس کے بعد وضو کا عمل انجام دینا چاہیے۔ 

وضو سے متعلق ہماری بحث یہاں تک صر ف قرآنی آیت کی روشنی میں تھی۔ اب ہم اس بارے میں موجود روایات کا مطالعہ کریں گے:

پیغمبر گرامی (ص) سے مسح کی روایت
شاید بعض لوگ یہ سوچیں کہ اہل سنت کی کتابوں میں مسح سے متعلق پیغمبراکرم (ص) کی کسی روایت کا ذکر نہیں آیا حالانکہ ہمیں ایک مختصر سے مطالعے کے بعد تیس سے زائد روایات مل گئیں جن میں سے اکثر رسول اللہ (ص) اور آپ (ص) کے صحابیوں کے وضو سے متعلق تھیں۔

آیہ وضو کی مسح پر روشن دلالت اور اس بارے میں موجودہ روایات کا تقاضا ہے کہ اہل سنت کے فقہاء اس مسئلے کے بارے میں تجدید نظر سے کام لیں اور اس طرح وحدت کی طرف ایک قدم بڑھائیں۔ اس کے علاوہ انہیں چاہیے کہ وہ اس مسئلے سے متعلق صحابیوں اور تابعین کی ایک کثیر تعداد (جن کے وضو کا ایک حصہ مسح کرنا تھا) کی پیروی کریں۔ یہاں ہم ان صحابیوں اور تابعین میں سے چند ایک کے اسامی کا ذکر کررہے ہیں:

۱۔ امام علی بن ابی طالب (ع) فرماتے ہیں: (رایت رسول اللہ یسح ظاھرھما)۔
 

جابر بن عبداللہ کہتے ہیں: امام محمد بن علی بن الحسین (ع) (جو باقر العلوم کے نام سے معروف ہیں اور جن کی علمی عظمت اور جلالت پر تمام لوگوں کے درمیان اتفاق رائے موجود ہے)
 نے مجھ سے فرمایا: (امسح علی راسک و قدمیک): "اپنے سر اور پاؤں کو مسح کرو۔"

۳۔ بسر بن سعید کہتے ہیں: عثمان نے وضو کیا اور اپنے سر اور پاؤں کو تین مرتبہ مسح کیا اور کہا: رسول اللہ (ص) اس طرح وضو فرمایا کرتے تھے۔

۴۔ حمران بن ابان (عثمان کا غلام) اس سے نقل کرتا ہے: رسول اللہ (ص) چہرے اور ہاتھوں کو دھونے کے بعد اپنے سر اور پاؤں کو مسح فرمایا کرتے تھے۔

۵۔ ابن عمارہ کے نام سے معروف عبداللہ بن زید مازنی کہتے ہیں: پیغمبر (ص) نے وضو کیا اور (مسح راسہ و رجیلہ)؛ یعنی اپنے پاؤں اور سر کو مسح کیا۔

۶۔ عبداللہ بن عباس ہمیشہ کہتے تھے: (ان الوضوء و غسلتان و مسحتان)۔

۷۔ عامر الشعبی کہتے تھے: وضو کو دو دھونا اور دو مسح کرنا تشکیل دیتے ہیں لہذا تیمم بدل از وضو میں دھونے والے حصے رہ گئے ہیں جبکہ مسح کرنے والے حذف کردئے گئے ہیں۔

۸۔ رفاعہ بن رافع (رسول اللہ (ص) کے ایک صحابی) حضور (ص) سے نقل کرتے ہوئے یوں لکھتے ہیں: پیغمبراکرم (ص) اپنے سر مبارک اور پاؤں پر دو بار مسح کیا کرتے تھے۔

۹۔ رسول اللہ (ص) کے ایک اور صحابی ابو مالک اشعری نے اپنے رشتہ داروں کو رسول اللہ (ص) کا وضو کرکے دکھایا اور آخر میں اپنے پاؤں کو مسح کئے۔

۱۰۔ رسول اللہ (ص) کے ایک صحابی رفاعہ بن رافع آپ (ص) سے نقل کرتے ہوئے لکھتے ہیں کہ رسول اللہ (ص) فرماتے ہیں: 

"تم میں سے کسی کی نماز قبول نہیں ہوگی جب تک تم مکمل وضو نہیں کرلیتے۔ اپنے ہاتھ منہ دھولو اور اپنے سر اور پاؤں کو مسح کرو۔"

یہاں ہم صحابیوں اور تابعین میں سے صرف دس لوگوں کے ناموں پر اکتفاء کرتے ہیں۔ تمام شخصیات کے نام جنہوں نے پیغمبرخدا (ص) یا دوسرے بزرگ صحابیوں اور تابعین کے سر اور پاؤں پر مسح کرنے کا ذکر کیا ہے کتاب "الانصاف فی مسائل دام فیھا الخلاف"، ج ۱، ص ۵۶ سے ۹۵ تک میں مذکور ہیں۔

۳۔ اذان میں "حی علی خیر العمل" کا استعمال

سوال: شیعہ کیوں اپنی اذان اور اقامہ میں "حی علی خیر العمل" کا اضافہ کرتے ہیں؟

جواب: شیعوں کی اذان میں "حی علی الفلاح" کے بعد "حی علی خیر العمل" کہا جاتا ہے۔ ائمہ اہل بیت (ع) سے منسوب روایات میں مذکورہ جملہ اذان کے ایک حصے کے بطور آیا ہے، حالانکہ اہل سنت کی موجودہ اذان میں ایسا کوئی جملہ نہیں ہے۔ دیکھنا یہ ہے کہ اس اختلاف کی جڑ کہاں ہے اور اذان سے یہ جملہ کس طرح ہٹا دیا گیا۔

یہاں ہم یہ بھی یاد دلاتے چلیں کہ دوسرے خلیفہ کے زمانہ خلافت میں "مصلحت اندیشی" کا رواج عام تھا، بعض اوقات تو اسے خدا اور قرآن کے حکم پر بھی مقدم خیال کیا جاتا تھا۔

مثال کے طور پر پیغمبر خدا (ص) اور پہلے خلیفہ کے زمانوں میں (حتی کہ دوسرے خلیفہ کی خلافت کے کچھ ابتدائی برسوں تک بھی) ایک ہی بار میں تین طلاقیں ایک ہی طلاق سمجھی جاتی تھیں، لیکن خلیفہ دوم کی خلافت کے دوسرے حصے میں یہ حکم تبدیل ہوکر کچھ اور ہوگیا جس کی رو سے ایک ہی نشست میں عورت کو تین بار طلاق دے دینا واقعاً تین بار طلاقوں کے مترادف سمجھا جانے لگا جس کے بعد عورت سے کسی بھی قسم رجوع کرنا شوہر کے لئے حرام سمجھا جاتا تھا۔

اسی طرح ہم یہ بھی ثابت کر دکھائیں گے کہ اذان میں سے "حی علی خیر العمل" والا حصہ بھی دوسرے خلیفہ ہی کے زمانہ خلافت میں حذف کردیا گیا۔

اذان اور اقامہ کی تاریخ کا مطالعہ واضح طور پر ثابت کر دکھاتا ہے کہ "حی علی خیر العمل" والا جملہ اذان کا ایک باقاعدہ حصہ ہوا کرتا تھا۔ اور پیغمبر اکرم(ص) کے اپنے زمانے اور ان کے بعد بھی ایک خاص عرصے تک تمام موذن اس جملے کو اذان دیتے وقت اس کے ایک حصے کے طور پر ادا کرتے تھے۔بعد میں کسی خاص وجہ یا چند خاص وجوہات کی بنا پر اس جملے کو اذان میں سے نکال دیا گیا۔

الف: سید مرتضی کہتے ہیں: اہل سنت کے علماء سے منقول ہے کہ رسالت کے چند برسوں تک اذان میں "حی علی خیر العمل" والا جملہ بھی کہا جاتا تھا جسے بعد میں نکال دیا گیا۔

 ب۔ فتوحات میں ابن عربی کہتے ہیں: جنگ خندق میں جس وقت پیغمبرخدا (ص) کے تمام صحابی خندق کھود رہے تھے، جب نماز کا وقت ہوا تو ان میں سے کسی نے آواز لگائی: "حی علی خیر العمل" اور یہ جملہ اس کے بعد سے سنت حسنہ بن گیا۔

ج۔ ساغی کے نام سے معروف شریف الدین (متوفی: ۱۲۲۱) اپنی کتاب "الروض النضیر" میں کہتے ہیں: یہ بات درست ہے کہ اذان "حی علی خیر العمل" والے جملے کے ساتھ شریعت میں داخل ہوئی۔ اس کے علاوہ بھی تمام لوگوں کے درمیان اس بات پر اتفاق نظر پایا جاتا ہے کہ خیبر کے دن بھی یہ جملہ اذان کا ایک حصہ تھا۔

د۔ مکتب اہل بیت (ع) کے پیروکار تین بڑے فرقے یعنی امامیہ، زیدیہ اور اسماعیلیہ اس جملے کو اذان کا ایک جزو سمجھتے ہیں۔

اب ہم اس بارے میں چند ایک روایات کی طرف اشارہ کرتے ہیں:

۱۔ کنز العمل میں معجم طبرانی سے نقل کرتے ہوئے متقی ہندی لکھتے ہیں: "کان بلال یوذن بالصبح فیقول: "حی علی کیر العمل"
: بلال صبح کی اذان میں "حی علی خیر العمل" کہتا تھا۔
۲۔ حافظ علوی زیدی (۳۶۷ تا ۴۴۵) اپنے خاص میگزین "الاذان بحی علی خیر العمل" میں مسند طور پر رسول اللہ (ص) کے ایک صحابی ابی محذورہ سے نقل کرتے ہیں کہ پیغمبر گرامی(ص) نے انہیں اذان سکھائی جس کا ایک حصہ "حی علی خیر العمل" پر مشتمل تھا۔

تمام سیرت نگاروں کو اس بات پر اتفاق ہے کہ حضور (ص) نے جنگ حنین سے لوٹنے کے بعد انہیں اذان سکھائی۔
 اور غزوہ حنین آٹھویں صدی ہجری کے آخری برسوں میں فتح مکہ کے بعد رونما ہوا جس اس بات کا ثبوت ہے کہ یہ حصہ اس وقت تک اذان کا ایک جزو ہوا کرتا تھا۔

نمونے کی یہ دو روایتیں اس بات کو بیان کرتی ہیں کہ "حی علی خیر العمل" والا جملہ رسول اللہ (ص) کے اپنے زمانے ہی میں اذان کا ایک جزو تھا۔

انتہائی تحقیق پر مشتمل دو رسالوں میں (جنہیں دو انتہائی فاضل زیدی شخصیتوں نے تحریر کیا ہے) جن کے نام بالترتیب "الاذان بحی علی خیر العمل"، تحریر: حافظ علوی زید (۴۴۵ تا ۴۷۲) اور الاعتصام بحبل اللہ، تالیف امام قاسم بن محمد الزیدی (متوفی: ۱۰۲۹) ہیں۔ ان دونوں مصنفین اور مولفین کا بزرگ ترین صحابیوں اور تابعین نے ذکر کیا ہے جو سب کے سب اپنی اذان اور اقامہ میں یہ جملہ کہا کرتے تھے۔ ان کے نام اور اقوال گنوانے کے لئے یہ مختصر سی تحریر ناکافی ہے۔ اس سلسلے میں محققین خود ہی ان دونوں کتابوں سے رجوع کرسکتے ہیں۔

اس بنا پر ہمیں اذان میں اس حصے کی مشروعیت کو شک کی نگاہ سے نہیں دیکھنا چاہیے۔ دراصل جن لوگوں نے اس حصے کو اذان سے خارج کیا ہے، انہیں چاہیے کہ اپنے اس کام کے لئے کوئی وجہ پیش کریں۔ نہایت افسوس سے کہنا پڑتا ہے کہ اس کام کے پیچھے "ذاتی مصلحت اندیشی" کے علاوہ اور کچھ کارفرما نہ تھا۔

حافظ علوی اپنی کتاب "الاذان بحی علی خیر العمل" میں "حسن بن یحیی بن الحسین بن زید بن علی" سے مستند طور پر نقل کرتے ہیں کہ رسول اللہ (ص) کے اہل بیت (ع) کو اذان میں "حی علی خیر العمل" والے جملے کی بطور جزو واجب اتفاق تھا۔ ابوبکر کے زمانے میں بھی موذن اسی طرز پر اذان دیا کرتے تھے۔ لیکن جب عمر خلیفہ بنا تو اس نے کہا: "دعوا حی علی خیر العمل لئلا یشتغل الناس عن الجھاد فکان اول من ترکھا"
۔ "انہوں نے کہا کہ "حی علی خیر العمل" کو ترک کردو تاکہ لوگ یہ بہانہ کرکے کہ جہاد بہترین عمل ہے، نماز ہی کو ترک نہ کردیں۔" عمر وہ پہلا شخص تھا جس نے اذان کے اس حصے کو ختم کردیا۔

محقق شہیر (۷۱۲ تا ۷۷۹) جس کا اصل نام سعد الدین تفتازانی تھا نے شرح مقاصد جبکہ معروف اشعری متکلم جس کا نام علاء الدین قوشجی (متوفی: ۸۷۹) تھا، کہتے ہیں: عمر بن خطاب نے تین چیزوں کے بارے میں لوگوں کو خبردار کرتے ہوئے کہا:

"تین چیزیں رسول اللہ (ص) کے دور میں رائج تھیں اور میں ان سے روک رہا ہوں اور ان کے انجام دینے والے کو کڑی سزا دوں گا: ۱۔ عورتوں کے ساتھ متعہ،  ۲۔ متعہ حج  ۳۔ اور (حی علی خیر العمل) کہنا۔"

خلیفہ دوم کی یہ مصلحت اندیشی جہاں ایک طرف نصوص میں اجتہاد کی حیثیت رکھتی تھی، وہاں صرف اور صرف خود اس کے لئے حجت ثابت ہوسکتی تھی، نہ کہ اس کے اپنے زمانے اور آئندہ زمانوں کے لوگوں کے لئے۔ اگر آئندگاں کو اس امر سے آگاہی حاصل ہوجائے تو انہیں چاہیے کہ وہ سنت کو بدعت پر مقدم سمجھیں، مخصوصا اس وقت جب تمام معیارات تبدیل ہوچکے ہوں گے اور کفر و شرک کے خلاف اور کوئی جہاد ہونے والا نہیں ہوگا۔

چونکہ ایک ایسی بدعت کو قبولیت عام بخشنا کوئی آسان کام نہیں تھا، اس لئے بزرگان دین میں سے چند ایک نے اس فیصلے کو کبھی معتبر نہیں سمجھا اور اذان دیتے وقت "حی علی خیر العمل" والا جملہ کہتے رہے۔

برہان الدین حلبی (۹۷۵ تا ۱۰۴۴) اپنی سیرت کی کتاب میں لکھتے ہیں: عبداللہ بن عمر اور علی بن الحسین اذان دیتے وقت "حی علی الفلاح" کے بعد "حی علی خیر العمل" کا جملہ کہا کرتے تھے
 اور چونکہ اس جملے کا کہنا ایک طرح دوسرے خلیفہ سے اپنی مخالفت کا اعلان کرنے کے مترادف تھا، اس لئے تاریخ میں مخالفین اور موافقین اس سے استفادہ کرتے رہتے تھے۔

حسنیوں کے انتفاضے میں جب حسین بن علی بن حسن (صاحب فخ) جب مدینہ پر مسلط ہوا تو عبداللہ بن حسن افطس حضور (ص) کے مرقد پر لگے منارے کے اوپر گیا اور موذن سے کہا: کہو: "حی علی خیر العمل" اور موذن نے بھی مذکورہ جملہ اپنی زبان پر جاری کیا۔

اس کے علاوہ آل بویہ کی حکومت کے دوران بھی جو شیعہ مذہب کی طرف مائل تھے، بغداد کے شیعہ اپنی اذانوں میں "حی علی خیر العمل" کا جملہ کہا کرتے تھے۔ لیکن جب زمام حکومت سلجوقیوں کے ہاتھوں میں آئی تو انہوں نے ایک بار پھر اس جملے کو ممنوعہ قرار دیا۔ عجیب بات یہ ہے کہ انہوں نے ساتھ ہی یہ حکم بھی جاری کیا کہ صبح کی اذان میں "الصلاۃ خیر من النوم" کا جملہ بڑھا دیا جائے۔ یہ واقعہ سن ۴۴۸ میں پیش آیا۔
 
۴۔ حضرت علی (ع) کی ولایت کی گواہی

سوال: شیعہ لوگ اپنی اذان میں حضرت علی (ع) کی ولایت کی گواہی کیوں دیتے ہیں؟

جواب: شیعہ لوگ اپنی اذان میں حضور (ص) کی نبوت کی گواہی دینے کے بعد حضرت علی (ع) کی ولایت کی گواہی بھی دیتے ہیں۔ یہ مسئلہ تمام شیعی مناطق میں قابل مشاہدہ ہے۔ اس بارے میں چند نکات کی وضاحت ضروری ہے:

۱۔ تمام شیعہ فقہاء کو اس بات پر مکمل اتفاق ہے کہ شہادت ثالثہ، یعنی "حضرت علی (ع) کی ولایت کی گواہی" اذان کا حصہ نہیں اور جب بھی وہ اذان کے حصے گنتے ہیں، تو اسے درج ذیل اٹھارہ حصوں سے زیادہ خیال نہیں کرتے:

چار تکبیر، دو بار خدا کی وحدانیت کی گواہی، دو بار پیغمبر اکرم(ص) کی رسالت کی گواہی، دو بار "حی علی الصلاۃ"، دو بار "حی علی الفلاح"، دو بار "حی علی خیر العمل"، دو بار تکبیر اور دو بار تہلیل۔ یہ ہے وہ اذان جس پر تمام شیعی فقہاء کے مابین مکمل اتفاق نظر پایا جاتا ہے۔

۲۔ اگر ایک شخص تیسری گواہی کو اذان کے ایک حصے کی طرح اس میں شامل کرے تو گویا اس نے ایک حرام عمل انجام دیا ہے اور اس طرح گناہ کا ارتکاب کیا ہے۔ 

۳۔ اذان میں تیسری شہادت والا جملہ بغیر کسی نیت اور اسے اذان کا جزو سمجھے بغیر انجام کہا جائے تو یہ جائز اور ایک مستحب عمل بن جاتا ہے۔ اس مستحب ہونے کی دو بنیادیں ہیں:

الف: علی (ع) قرآن کے حکم اور رسول گرامی (ص) کی حدیث کی بنا پر خدا کے ولی ہیں۔

ب۔ امام صادق (ع) نے فرمایا: جب بھی تم رسول اللہ (ص) کی رسالت کی گواہی دو، حضرت علی (ع) کی ولایت کی گواہی بھی دینا۔

پہلے اصول (جس کے مطابق حضرت علی (ع) خدا کے ولی ہیں) کو صحیح ثابت کرنے کے لئے جہاں حضور (ص) کی غدیر خم کے موقع پر متواتر حدیث اور دیگر مختلف روایات موجود ہیں جن میں پیغمبر اکرم(ص) نے واضح طور پر بیان فرمایا ہے: (یا علی انت ولی کل مومن بعدی)
 وہاں خود قرآن نے بھی حضرت علی (ع) کی ولایت کی تصدیق کی ہے، جیسا کہ فرماتا ہے:

(إِنَّمَا وَلِيُّكُمُ اللَّهُ وَ رَسُولُهُ وَ الَّذِينَ ءَامَنُواْ الَّذِينَ يُقِيمُونَ الصَّلَوةَ وَ يُؤْتُونَ الزَّكَوةَ وَ هُمْ رَاكِعُونَ۔وَ مَن يَتَوَلَّ اللَّهَ وَ رَسُولَهُ وَ الَّذِينَ ءَامَنُواْ فَإِنَّ حِزْبَ اللَّهِ هُمُ الْغَلِبُونَ)

ترجمہ: اور جو بھی اللہ ,رسول اور صاحبانِ ایمان کو اپنا سرپرست بنائے گا تو اللہ کی ہی جماعت غالب آنے والی ہے۔ ایمان والو خبردار اہل کتاب میں جن لوگوں نے تمہارے دین کو مذاق اور تماشہ بنالیا ہے اور دیگر کفار کو بھی اپنا ولی اور سرپرست نہ بنانا اور اللہ سے ڈرتے رہنا اگر تم واقعی صاحب ایمان ہو۔
تمام مفسرین کے مابین اس بات پر مکمل اتفاق نظر پایا جاتا ہے کہ یہ آیت امیر المومنین علی (ع) کے بارے میں نازل ہوئی ہے۔ جس وقت ایک فقیر مسجد میں داخل ہوا اور لوگوں سے مدد کرنے کا سوال کیا تو امام علی (ع) نے (جو اس وقت رکوع کی حالت میں تھے) فقیر کو اپنے ہاتھ سے اشارہ کیا کہ وہ آپ کے دست مبارک سے انگوٹھی نکال لے۔ اسی وقت مذکورہ دو آیات نازل ہوئیں۔ 

اس آیت کے نازل ہونے کی اسناد کا بیان اس مختصر سے مضمون میں ممکن نہیں پھر بھی نمونے کے لئے ہم یہاں حاشیے میں چند نام گنوا رہے ہیں۔

اس طرح مذکورہ آیات و روایات کو دیکھنے کے بعد پوری طرح واضح ہوجاتا ہے کہ امیر المومنین علی (ع) تمام مومنین کے لئے خداوند متعال کی طرف سے مقرر کردہ سرپرست اور ولی ہیں۔

دوسرا نکتہ یہ ہے قاسم بن معاویہ (امام جعفر صادق علیہ السلام اور امام محمد باقر علیہ السلام کے ایک صحابی) نے بھی آپ علیہ السلام سے یوں نقل کیا ہے:

"جب بھی تم میں سے کوئی شخص خداوند تعالی کی وحدانیت اور رسول اللہ (ص) کی رسالت کی گواہی دے، تو اسے چاہیے کہ حضرت علی (ع) کی ولایت کی گواہی بھی دے۔"
 

اس لئے درج بالا باتوں کو ذہن میں رکھتے ہوئے کوئی شیعہ انسان اسے اذان کا حصہ یا جزو قرار نہیں دیتا بلکہ بعض تو اسے اذان سے الگ کرنے کے لئے صرف ایک بار کہتے ہیں۔ اس طرح اس بارے میں کوئی مشکل اور مسئلہ باقی نہیں رہتا۔

۵۔ شیعوں کا ہاتھ کھول کر نماز پڑھنا

سوال: شیعہ ہاتھ کھول کر نماز کیوں پڑھتے ہیں؟

جواب: سیدھے ہاتھ کو الٹے ہاتھ پر رکھ کر (یعنی ہاتھ باندھ کر) نماز ادا کرنا ایسے امور میں شامل ہے جو اہل سنت کے چارگانہ مذاہب میں سے تین مذاہب کے فقہاء کے نزدیک مشہور ہے: 

حنفی کہتے ہیں: ہاتھوں کو ایک دوسرے پر رکھ کر نماز ادا کرنا سنت ہے، واجب نہیں۔ اور مرد کے لئے نماز ادا کرتے وقت بہتر ہے کہ وہ اپنے دائیں ہاتھ کی ہتھیلی بائیں ہاتھ کی پشت پر رکھ کر اپنے ہاتھوں کو ناف کے حصے سے کچھ نیچے رکھے، جبکہ عورتوں کو چاہیے کہ وہ نماز ادا کرتے وقت اپنے بندھے ہوئے ہاتھ اپنے سینوں پر رکھے۔

شافعی کہتے ہیں: ہاتھوں کو ایک دوسرے پر رکھ کر نماز ادا کرنا مرد اور عورت دونوں کے لئے سنت کی حیثیت رکھتا ہے اور بہتر ہے کہ نماز ادا کرتے وقت دائیں ہاتھ کی ہتھیلی کو بائیں ہاتھ کی پشت پر رکھ کر انہیں ناف سے ذرا اوپر جبکہ سینے سے ذرا نیچے جسم کی الٹی جانب رکھنا چاہیے۔

حنبلی کہتے ہیں: ہاتھوں کو ایک دوسرے پر رکھ کر نماز ادا کرنا سنت ہے اور بہتر ہے کہ سیدھے ہاتھ کی ہتھیلی کو الٹے ہاتھ کی پشت پر رکھ کر ناف کے نیچے ہاتھ باندھ کر نماز ادا کریں۔

مالکیہ فرقہ باقی تین فرقوں کے برعکس کہتے ہیں: واجب نمازوں میں ہاتھ کھول کر نماز ادا کرنا مستحب ہے، مالکیوں سے پہلے بھی ایک جماعت نے یہی بات کہی ہے جن میں عبداللہ بن زبیر، سعید بن مسیب، سعید بن جبیر، عطاء ابن جریح نخعی، ھسن بصری، ابن سیرین اور فقہاء کی ایک اور جماعت شامل ہیں۔

امام اوزاعی سے منقول ہے کہ نماز گزار کو پورا اختیار حاصل ہے کہ وہ اپنے ہاتھوں کو کھولے یا انہیں باندھ کر نماز ادا کرے۔

لیکن شیعہ مذہب سے تعلق رکھنے والے لوگوں کے درمیان معروف ہے کہ نماز ادا کرتے وقت ہاتھوں کو ایک دوسرے کے اوپر رکھ کر نماز ادا کرنا حرام ہے اور اس طرح نماز باطل ہوجاتی ہے۔ شیعہ فقہاء گنے چنے لوگ ہی اس طرح نماز ادا کرنے کی کراہت کے قائل ہیں، مثلا کافی میں ابو الصلاح حلبی۔

پیغمبراکرم (ص) کی نماز کی کیفیت
اگرچہ مالکیوں کے علاوہ اہل سنت کے دیگر تمام مذاہب کے لوگ اس بات پر متفق ہیں کہ ایک ہاتھ کو دوسرے ہاتھ کی پشت پر رکھ کر نماز ادا کرنی چاہیے اور اس مسئلے کے بارے میں بہت باتیں کہی ہیں، پھر بھی ان میں سے کسی کے پاس بھی اپنے اس عمل کے لئے بیان کرنے کے لئے کوئی خاص وجہ نہیں ہے۔ نہ واجب ہونے کے لئے، نہ مستحب ہونے کے لئے۔ بلکہ ان کے ادعا کے خلاف ایسی دلائل اور فریقین (شیعہ اور سنی) کی ایسی روایات موجود ہیں جو رسول اللہ (ص) کی نماز ادا کرنے کے طریقے کو بیان کرتی ہیں۔ ان روایات میں کہیں بھی حضور (ص) کے اپنے ہاتھوں کو ایک دوسرے پر رکھ کر یعنی ہاتھ باندھ کر نماز ادا کرنے کا ذکر نہیں ہوا۔ اور اس بات کا امکان بھی نہیں کہ پیغمبر (ص) اپنی زندگی ہی میں ایک مستحب عمل کو ترک کردیں۔ اب ہم اہل سنت کی دو اور اہل تشیع کی ایک روایت کو نمونے کے طور پر بیان کریں گے جن میں سے اہل سنت کی دونوں روایات میں پیغمبر (ص) کے نماز ادا کرنے کے طریقے کا ذکر ہوا ہے اور دونوں میں کہیں بھی ہاتھ باندھ کر نماز ادا کرنے کے طریقے کی طرف تو کیا ہاتھ باندھ کر نماز ادا کرنے کی طرف بھی ہلکا سا اشارہ بھی نہیں ہوا۔
الف: ابی حمید ساعدی کی حدیث
ابی حمید ساعدی کی حدیث بعض سنی محدثین نے روایت کی ہے اور ہم یہاں اسے سنن بیہقی سے نقل کررہے ہیں کہ اس نے کہا:اس نے اصحاب پیامبر (ص) کی طرف رخ کرکے کہا: میں رسول اللہ (ص) کی نماز کے بارے میں تم سب سے زیادہ دانا ہوں۔ انہوں نے کہا: کس طرح؟ کیونکہ نہ تو تو ہم سے زیادہ حضور (ص) کا پیروکار رہا ہے اور نہ ہم سے زیادہ ان کی صحبت میں رہا ہے۔ اس نے کہا: کیوں نہیں؟ انہوں نے کہا: پس حضور (ص) کے نماز ادا کرنے کا طریقہ ہمیں بتائو۔ ابو حمید نے کہا:

رسول اللہ (ص) جب بھی نماز کے لئے ایستادہ ہوتے، اپنے ہاتھ کاندھوں تک اوپر اٹھالیتے، تکبیر کہتے اور جب ان کے تمام اعضاء معتدل صورت میں اپنی اصل حالت میں آجاتے تو آپ قرائت شروع فرماتے، پھر تکبیر کہتے اور ہاتھوں کو کاندھوں تک اوپر اٹھالیتے، پھر رکوع کی حالت میں جاکر اپنی دونوں ہتھیلیاں اپنے دونوں گھنٹوں پر رکھتے تھے اور انتہائی اعتدال کی حالت میں کہ نہ تو ان کا سر زیادہ اوپر کی طرف اٹھا ہوتا تھا، اور نہ نیچے کی طرف جھُکا ہوتا تھا۔ جب رکوع انجام دے چکے ہوتے تو رکوع سے سر کو اٹھا لیتے تھے (اٹھ جاتے تھے) اور کہتے: (سمع اللہ لمن حمدہ)۔ پھر ہاتھوں کو کاندھوں تک اٹھا لیا کرتے تھے اور تکبیر کہتے تھے، اس کے بعد (سجدے کے لئے) زمین کی طرف جھکتے تھے اور اپنے دونوں ہاتھوں کو اپنے پہلوئوں سے الگ کیا کرتے تھے، پھر سر سجدے سے اٹھا لیتے تھے اور اپنا الٹا پاؤں جھکا کر اس پر بیٹھ جاتے تھے۔ سجدے کے دوران پاؤں کی انگلیاں کھول لیا کرتے تھے اور پھر اسی طرح اپنا دوسرا سجدہ انجام دیتے تھے۔ سجدے کے بعد تکبیر کہا کرتے تھے، اس کے بعد اپنا پیر خم کرکے اس پر بیٹھ جاتے تھے اس طرح کہ ان کے جسم کا ہر عضو انتہائی اعتدال کی حالت میں ہوتا تھا۔ دوسری رکعت بھی اسی طرح انجام دیتے تھے۔ دو رکعات کے بعد قیام کی حالت میں جاکر تکبیر کہتے تھے اور اپنے ہاتھوں کو کاندھوں تک اوپر اٹھا لیتے تھے بالکل ویسے ہی جس طرح پہلے بیان کیا جاچکا ہے۔ باقی نماز کے دوران بھی یہی عمل دہراتے تھے یہاں تک کہ آخری سجدے کا وقت آجاتا۔ اس کے بعد سلام کہتے۔ الٹے پاؤں کو پیچھے کی طرف پھیلا کر الٹی طرف ورک
 کی حالت میں بیٹھ جاتے تھے۔

سب نے کہا: ابو حمید نے سچ کہا۔ رسول اللہ (ص) بالکل اسی طرح نماز ادا کرتے تھے۔

یہ تھی حضور (ص) کی نماز سے متعلق حدیث جو اہل سنت نے روایت کی ہے جس کی دلیل بھی ہم نے معلوم کرلی۔ اب ہم امامیہ شیعہ سے روایت حدیث کو دیکھیں گے:

ب: حماد بن عیسی کی حدیث:

حماد بن عیسی نے امام جعفر صادق (ع) سے روایت کی ہے کہ امام (ع) فرماتے ہیں: کتنا ناپسندیدہ عمل ہے کہ ایک انسان کی عمر کے ساٹھ یا ستر برس گزر جائیں اور اس نے اپنی زندگی میں ایک بھی نماز ٹھیک طرح ادا نہ کی ہو۔ حماد نے کہا: (امام صادق علیہ السلام کی اس بات سے) مجھے حقارت کا احساس ہوا، اس لئے ان کی خدمت میں عرض کرنے لگا: میری جان آپ پر فدا ہو، مجھے نماز (تمام شرائط کے ساتھ) تعلیم فرمائیں۔

یہ سننا تھا کہ ابو عبداللہ علیہ السلام (یعنی: جعفر بن محمد علیہ السلام) قبلہ رخ سیدھے کھڑے ہوئے اور اپنے ہاتھوں کو بندھی ہوئی انگلیوں کے ساتھ اپنی رانوں پر ڈال دیئے اور اپنے دونوں پاؤں کو تین انگلیوں کے فاصلے کے ساتھ جوڑ کر کھڑے ہوگئے۔ ان کے پاؤں کی تمام انگلیاں رو بہ قبلہ تھیں اور وہ انہیں قبلے کی طرف سے ہٹاتے نہیں تھے اور ان کے تمام وجود سے خشوع اور فروتنی ظاہر ہو رہی تھی۔ اس کے بعد انہوں نے تکبیر کہا اور سورہ حمد اور قل ھو اللہ احد ترتیل کے ساتھ قرائت کرنے لگے۔ اس کے بعد ایک سانس لینے کے دورانئے تک قیام ہی کی حالت میں ایستادہ رہے۔ اس کے بعد پھر تکبیر کی صدا بلند کی ایسی حالت میں کہ ابھی تک وہ ایستادہ ہی تھے۔ اس کے بعد رکوع کی حالت میں چلے گئے اور اپنی دونوں ہتھیلیاں گھٹنوں پر رکھیں اور گھٹنوں کو پیچھے کی طرف جھکایا یہاں تک کہ ان کی پیٹھ بالکل صاف ہوگئی اس طرح کہ اگر پانی یا تیل کا ایک قطرہ ان کی پشت پر ڈال دیا جاتا تو وہ پیٹھ کے سیدھے ہونے کی وجہ سے کسی طرف مائل نہ ہوتا، البتہ رکوع کی حالت میں انہوں نے اپنی گردن سیدھی رکھی۔ انہوں نے اپنی آنکھیں بند کرلیں اور ترتیل کے ساتھ تین بار "سبحان ربی العظیم و بحمدہ" کے الفاظ کہے۔ اس کے بعد دوبارہ سیدھے کھڑے ہوئے اور جب پوری طرح قیام کی حالت میں آگئے تو کہنے لگے: "سمع اللہ لمن حمدہ" اور اس کے بعد اسی قیام کی حالت ہی میں تکبیر کہہ کر اپنے ہاتھوں کو اپنے چہرے کے برابر اٹھایا اور پھر سجدے میں چلے گئے اور ہاتھوں کو گھنٹوں پر رکھنے سے پہلے زمین پر رکھا اور تین بار کہا: "سبحان ربی الاعلی و بحمدہ" اور (سجدے کی حالت میں) اپنے جسم کے کسی عضو کو کسی دوسرے عضو پر نہیں رکھا اور جسم کے اٹھ حصوں کے سہارے سجدہ کیا: ماتھا، دو ہتھیلیاں، دو گھٹنے، پاؤں کی دو بڑی انگلیاں، ناک۔ (یاد رہے کہ سجدہ کرتے وقت جسم کے ساتھ اعضاء کا زمین سے ٹکرانا واجب جبکہ ایک عضو یعنی ناک کا زمین سے لگنا سنت ہے جسے ارغام کا نام دیا جاتا ہے)۔ اس کے بعد انہوں نے سجدے سے سر اٹھایا اور جب پوری طرح سیدھے ہوکر بیٹھے تو تکبیر کی صدا لگائی اور الٹے پاؤں کو جھکایا اور اس پر بیٹھ گئے اور دائیں پاؤں کی پشت کو بائیں پاؤں کے تلوے پر رکھا اور کہا: "استغفر اللہ ربی و اتوب الیہ"، اسی عالم میں اللہ اکبر کہا اور دوسرے سجدے کے لئے چلے گئے اور وہی کچھ دہرایا اور رکوع و سجود کے لئے اپنے جسم کے کسی اور حصے کی مدد حاصل نہیں کی اور سجدہ کرتے وقت اپنے جسم کے ساتھ لگنے نہیں دیا اور اسی طرح دو رکعات نماز ادا کیں۔

اس کے بعد فرمایا: اے حماد! اس طرح نماز ادا کرو۔ اور نماز ادا کرتے وقت اپنا دھیان کسی اور طرف نہ چلے جانے دینا اور اپنے ہاتھوں یا انگیوں کے ساتھ مت کھیلو اور اپنے دائیں بائیں یا سامنے مت تھوکو۔
 

جس طرح دیکھا جاسکتا ہے کہ مذکورہ دونوں روایات میں واجب نماز کا طریقہ بیان کیا گیا ہے اور دونوں روایات میں سے کسی ایک میں بھی ہاتھ باندھ کر نماز ادا کرنے کی طرف ہلکا سا اشارہ بھی نہیں ہوا ہے، کیونکہ اگر ہاتھ باندھ کر نماز ادا کرنے کو سنت مان لیا جائے، تو امام صادق (ع) قطعاً ایسا کرنے سے دریغ نہ فرماتے، حالانکہ ہم دیکھتے ہیں کہ امام علیہ السلام نے اپنی نماز کے ذریعے ہمیں رسول اللہ (ص) کی نماز مجسم صورت میں دکھائی، کیونکہ یہ نماز انہوں نے اپنے والد یعنی امام محمد باقر جبکہ انہوں نے اپنے والد اجداد اور ان کے اجداد نے امام علی سے جبکہ امام نے رسول اللہ (صلوات اللہ علیھم اجمعین) سے سیکھی تھی۔ اس لئے نماز ادا کرتے وقت ہاتھوں کو ایک دوسرے پر رکھ کر (ہاتھ باندھ کر)نماز ادا کرنا بدعت ہے کیونکہ ایسا کرنا شریعت میں ایک ایسی چیز کا اضافہ کرنا ہوگا جو پہلے سے اس کا حصہ نہیں۔

ج۔ ایسے آدمی کو نماز سکھانا جو نماز صحیح طرح پڑھنا نہیں جانتا
اہل سنت کے حدیث کے ماہرین کے درمیان ایک ایسی حدیث ہے جس کا نام "حدیث المسیء صلاتہ" ہے یعنی ایسے آدمی کی حدیث جو اپنی نماز صحیح طرح نہیں پڑھتا۔ حدیث کچھ یوں ہے:

ابوہریرہ کہتا ہے: پیغمبراکرم (ص) مسجد میں داخل ہوئے۔ ایک اور شخص بھی مسجد میں داخل ہوا اور نماز ادا کرنے لگا۔ اس کے بعد وہ حضور (ص) کے پاس آیا اور سلام کیا۔ پیغمبرخدا (ص) نے اس کے سلام کا جواب دینے کے بعد فرمایا: لوٹ جاؤ اور دوسری مرتبہ نماز ادا کرو۔ وہ گیا، دوسری دفعہ نماز پڑھی اور پیغمبر (ص) کے پاس لوٹ آیا۔ پیغمبر (ص) نے ایک بار پھر فرمایا: لوٹ جاؤ اور ایک مرتبہ پھر نماز پڑھو۔ یہ عمل تین بار تک دہرایا گیا۔ آخر کار اس شخص نے رسول اللہ (ص) کی خدمت میں عرض کیا: مجھے اس خدا کی قسم جس نے آپ کو حق پر مبعوث کیا ہے، میں نے جو کچھ آپ کے سامنے انجام دیا، اس کے علاوہ مجھے کچھ اور نہیں آتا۔ کیا یہ بہتر ہے اگر آپ مجھے نماز پڑھنا سکھادیں۔

ایسے میں پیغمبر (ص) نے فرمایا: جب بھی نماز کے لئے کھڑے ہوجاؤ، پہلے تکبیر کہو، اس کے بعد آیات قرآن میں سے جو کچھ تمہیں آتا ہو، وہ پڑھو، اس کے بعد رکوع کی حالت میں چلے جاؤ، اس طرح کہ تمہارے جسم کو سکون محسوس ہو۔ اس کے بعد پیغمبر (ص) نماز کی دیگر شرائط اور کیفیات سے اس شخص کو آگاہ فرمایا
 لیکن اس دوران کہیں بھی سیدھے ہاتھ کو الٹے ہاتھ پر رکھنے کی طرف اشارہ نہیں فرمایا، حالانکہ اگر یہ عمل واجب یا مستحب موکد ہوتا تو حضور (ص) قطعاً اس کے ذکر کرنے سے دریغ نہ فرماتے۔

اہل بیت (ع) کی رائے
جو کچھ ابھی تک کہا گیا اس کو ذہن میں رکھتے ہوئے واضح ہوجاتا ہے کہ ابھی تک کسی طرح بھی نماز کے دوران ہاتھ باندھ کر نماز ادا کرنے کے سنت ہونے کی تصدیق نہیں ہوئی۔ اسی لئے ہم دیکھتے ہیں کہ آئمہ اطہار علیہم السلام نے اس عمل (یعنی ہاتھ باندھ کر نماز ادا کرنے) سے ہمیشہ اجتناب کیا ہے۔ وہ اس عمل کو بادشاہوں کے سامنے مجوسیوں کے افعال میں سے قرار دیتے تھے۔

محمد بن مسلم نے امام جعفر صادق (ع) یا امام محمد باقر (ع) سے روایت کرتے ہوئے کہا ہے: میں نے امام (ع) کی خدمت میں عرض کیا: ایسے آدمی کے بارے میں جو نماز ادا کرتے وقت اپنا ایک ہاتھ دوسرے ہاتھ پر رکھے، کیا حکم ہے؟ فرمایا: یہ عمل تکفیر ہے اور اسے انجام نہیں دینا چاہیے (یہاں تکفیر کے معنی بادشاہوں کے سامنے بجا لانے والی تعظیم ہے)

زرارہ نے حضرت امام محمد باقر (ع) سے روایت کی ہے کہ امام (ع) فرماتے ہیں: یاد رکھو کہ نماز کے دوران تکفیر مت کرو (یعنی ایک ہاتھ کو دوسرے پر مت رکھو)، کیونکہ یہ عمل مجوسی انجام دیتے ہیں۔

صدوق نے حضرت علی (ع) کی سند کے ساتھ ایک روایت کی ہے یہ امام علی (ع) نے فرمایا: مسلمان کبھی نماز ادا کرتے وقت اپنے ہاتھ نہیں باندھتا اور جب وہ خداوند تعالی کے سامنے کھڑا ہو اہل کفر (یعنی مجوسیوں) کی طرح کام نہیں کرتا۔

آخر میں یاد دلاتے چلیں کہ شیعہ اور سنی فقہاء کے (نماز کے دوران ہاتھوں کو ایک دوسرے پر رکھنے کے) نظریات کے بیان کے بعد جناب ڈاکٹر علی سالوس نے اس عمل کو حرام قرار دینے والے افراد پر تنقید کرتے ہوئے کہا ہے: جو لوگ نماز کے دوران ہاتھ باندھنے کو حرام اور نماز کو باطل کردینے والا عمل مانتے ہیں، یا کم از کم اس کی حرمت کے قائل ہیں، دراصل وہ اپنے مذہبی تعصب کی بنا پر مسلمانوں کے درمیان اختلاف پیدا کرنے کی کوشش کرتے ہیں۔

یہاں ہمیں ان سے ایک سوال پوچھنا چاہیے: اگر کتاب اور سنت کی روشنی میں تحقیقات اور مطالعات نے شیعوں کو اس نتیجے تک پہنچایا ہے کہ نماز کے دوران ہاتھ باندھ لینا ایک ایسا عمل ہے جو پیغمبر اسلام (ص) کے بعد خلفاء کے دور حکومت میں پیدا اور پھر رائج ہوا تو اس میں ان (شیعوں) کا کیا قصور ہے؟ جو کوئی بھی اس عمل (یعنی ہاتھ باندھ کر نماز ادا کرنے) کو نماز کا ایک حصہ سمجھے (مستحب یا واجب) تو اسے اس بات کا یقین ہونا چاہیے کہ اس نے دین میں بدعت کی ہے! کیا کتاب اور سنت کے بارے میں تحیقق کرنے والوں کی سزا یہ ہے کہ انہیں تہمتوں اور مذہبی تعصب کا نشانہ بنایا جائے اور ان کی مخالفت کرکے انہیں تنقید و تشنیع کا نشانہ بنایا جائے؟!

اگر یہ ایک بجا تہمت ہو تو کیا امام مالک کو بھی اس زد پر رکھا جائے گا؟ کیونکہ وہ بھی ہاتھ باندھ کر نماز ادا کرنے کو مطلقاً یا کم سے کم واجب نمازوں کے دوران ایک مکروہ عمل گردانتا ہے۔ کیا امام دارالہجرہ کو بھی اسی مذہبی تعصب اور تہمت کا نشانہ بنایا جائے گا؟

کیا وجہ ہے کہ تم لوگ ہاتھ باندھ کو نماز ادا کرنے کو مذہبی تعصب کا نشانہ نہیں بناتے اور اسے مسلمانوں کے درمیان اختلاف کی جڑ خیال نہیں کرتے؟ انصاف اور فیصلہ آپ کے ہاتھوں میں ہے! 

۶۔ تربت (امام حسین علیہ السلام کی قبر مبارک کی مٹی) پر سجدہ

سوال: امامیہ شیعہ اپنی نماز کے دوران تربت پر سجدہ کیوں کرتے ہیں؟

جواب: اسلام کی مقدس شریعت کے مطابق صرف خدا کو سجدہ کرنا زیبا اور جائز ہے۔ اس کے علاوہ کسی اور کے آگے ماتھا نہیں ٹیکنا چاہیے۔ اس مسئلے پر تمام فقہاء کے درمیان اتفاق نظر پایا جاتا ہے۔

اگر کوئی اختلاف ہے بھی تو وہ کسی اور چیز کے بارے میں ہے یعنی اس بارے میں کہ شیعی فقہاء کے نزدیک سجدہ صرف دو چیزوں پر ممکن ہے:

۱۔ زمین: یعنی مٹی اور پتھر وغیرہ

۲۔ ایسی چیزیں جو زمین سے اگتی ہیں، اس شرط کے ساتھ کہ ان کا شمار خوراک اور پوشاک میں نہ ہوتا ہو۔سنی فقہ کے مطابق اس حکم کا دائرہ زیادہ وسیع ہے وہ روئی اور کھال وغیرہ پر سجدے کو بھی جائز خیال کرتے ہیں۔ ان میں صرف شافعی ایسا ہے جو کہتا ہے: دستار کے گوشے، کپڑے کے کسی حصے اور آستین پر سجدہ کرنا جائز نہیں۔
 

اب پیغمبرگرامی (ص) سے منسوب ان روایات کو دیکھنا چاہیے جو آپ (ص) کی گفتار اور رفتار کے بارے میں ہیں کہ ان سے درج بالا کون سے نظریے کی تائید ہوتی ہے۔اس میں کوئی شک نہیں کہ قرآن کے حکم کے مطابق پیغمبر اسلام (ص) تمام انسانوں کے لئے اسوہ حسنہ اور بہترین مثال ہیں اور کسی شخص کو اپنی رائے کو ان کی رائے پر مقدم جاننے کا حق نہیں۔ 

ان تمام اسلامی احادیث کو دیکھنے کے بعد (جو صحاح اور سنن میں مذکور ہیں) یہ مفہوم کھل کر سامنے آتا ہے کہ سجدہ کرنے کی جگہ سے متعلق انتہائی حکم (جنہیں فقہ کی زبان میں "ما یصح علیہ السجود" کا نام دیا جاتا ہے) تین مرحلوں میں بیان ہوا ہے:

پہلے مرحلے میں صرف زمین پر ہی سجدہ کرنے کو شرعی جواز حاصل ہوا اور زمین کے علاوہ کسی اور چیز پر سجدہ کرنے کو جائز خیال نہیں کیا جاتا تھا۔ رسول اللہ (ص) کے صحابیوں میں سے ہرچند بہت سے صحابی رسول اللہ (ص) سے مسجد نبوی کے گرم سنگریزوں کی شکایت کرتے تھے، لیکن رسول اللہ (ص) ان کی شکایت کی طرف کوئی خاص توجہ نہ فرماتے اور حتی کہ اگر کوئی شخص اپنے دستار کے ایک گوشے پر بھی سجدہ کرتا تو رسول اللہ (ص) اس گوشے کو اس کے ماتھے کے نیچے سے کھینچ کر باہر نکال لیتے اور فرماتے: "ترب!" یعنی: اپنے چہرے کو خاک آلود کردو۔

چونکہ اس وقت زمین پر سجدہ کرنا لازمی تھا، اس لئے پیغمبراسلام (ص) کے صحابی گرمی کی شدد سے محفوظ رہنے کے لئے سنگریزوں کو اپنی مٹھیوں میں رکھتے تھے تاکہ وہ کسی حد تک ٹھنڈے ہوجائیں اور پھر سجدے کے وقت انہیں سجدہ گاہ کے طور پر استعمال کرتے۔

اس مرحلے میں صرف اور صرف زمین پر (وہ بھی طبیعی حالت میں) سجدہ کرنا جائز تھا۔

دوسرے مرحلے میں مصلحت کی بنا پر وحی الہی نے اس موضوع کو اور وسعت عطا کی اور اس طرح حصیر اور چٹائی پر بھی سجدہ جائز ہوگیا۔ اور ہم سب جانتے ہیں کہ حصیر اور چٹائی زمین سے اگنے والی چیزوں میں شامل ہیں۔ اس طرح سجدہ کے حکم  میں ایک اور توسیع عمل میں آئی۔

تیسرے مرحلے میں مسلمانوں کو یہ اجازت بھی مل گئی کہ سخت ضرورت اور ناچاری کے دوران یعنی شدید گرمی کی حالت میں وہ اپنے دستار کے کونوں پر بھی سجدہ کرسکتے ہیں۔ لیکن عام حالات میں انہیں اس بات کی اجازت نہیں تھی اور ان پر زمین ہی کو سجدہ گاہ کے طور پر استعمال کرنے کی پابندی تھی۔

یہ تین شرعی مراحل ہیں جو سجدے سے متعلق ہیں۔
پیغمبر اسلام (ص) کے بیانات کی روشنی میں مٹی پر سجدہ کرنے کا فلسفہ
ایک اور قابل ذکر نکتہ یہ بھی ہے کہ رسول اللہ (ص) نے اپنی ایک حدیث میں مٹی پر سجدہ کرنے کا فلسفہ بیان کیا ہے جس سے واضح ہوجاتا ہے کہ اسلامی شریعت میں زمین پر سجدہ کرنا تربیتی پہلو کا حامل ہے۔
حضور (ص) فرماتے ہیں:

"جب بھی تم میں سے کوئی نماز ادا کرے تو اسے چاہیے کہ اپنی ناک اور اپنے ماتھے کو زمین پر رکھے تاکہ اس طرح (خدا کے سامنے) اپنی ذلت اور خضوع کو ظاہر کرسکے۔"
 

ھشام بن حکم نے امام صادق علیہ السلام سے زمین پر سجدہ کرنے کا فلسفہ دریافت کیا، تو امام (ع) نے یوں ان کا جواب دیا:

کیونکہ سجدے کا مطلب خدا کے سامنے اپنی فروتنی اور خضوع کو ظاہر کرنا ہوتا ہے اور بالکل بھی جائز نہیں کہ ایک شکر بجالانے والا سجدہ گزار انسان خوراک اور پوشاک پر سجدہ کرے۔ اس لئے ان چیزوں پر جو دنیا پرستوں کے لئے معبود کی حیثیت رکھتی ہیں، سجدہ نہیں کرنا چاہیے۔ حالانکہ مٹی اور زمین پر سجدہ کرنے کا مطلب خدا کے سامنے اپنی فروتنی اور خضوع دکھانے کا بہترین اور برترین ذریعہ ہے۔

جیسا کہ خاک پر سجدہ کرنا مکمل طور پر عبودیت اور اپنی بندگی کا اظہار کرنا ہے اس لئے عمر بن عبدالعزیز تنہا حصیر پر سجدہ نہیں کرتا تھا، بلکہ اس پر ذرا سی مٹی ڈال کر مٹی پر سجدہ کیا کرتا تھا۔

صحیح بخاری کی شرح میں ابن حجر کہتا ہے:

"کان عمر بن عبدالعزیز الخلیفہ الاموی لا یکتفی الخمرۃ، بل کان یضع علیھا التراب و یسجد علیہ۔"

حتی کہ عروہ بن زبیر بھی زمین کے علاوہ کسی اور چیز پر سجدہ نہیں کیا کرتا تھا۔

تابعین میں سے مسروق نامی شخص سفر پر جاتے وقت ایک اینٹ بھی ساتھ لے جایا کرتا تھا تاکہ سفر کے دوران کشتی میں اس پر سجدہ کرسکے۔

ابن ابی شبیہ، شیخ بخاری کہتا ہے: "طنفسہ" (جو ایک خاص قسم کا فرش ہوتا ہے) پر نماز ادا کرنا ایک جدید امر ہے؛ صحیح بخاری میں رسول اللہ (ص) سے روایت ہے کہ فرماتے ہیں کہ بدترین اس عمل کا انجام دینا ہے جو پہلے رائج نہ رہا ہو، اور ایسا ہر عمل بدعت ہے۔

امام حسین (ع) کی قبر مبارک کی مٹی پر سجدہ کرنا
یہاں ایک سوال یہ اٹھتا ہے کہ آخر کیا وجہ ہے کہ شیعوں نے تمام دنیا میں صرف امام حسین (ع) کی قبر مبارک کی مٹی ہی کو سجدہ گاہ بنانے کے لئے منتخب کیا اور نماز کے دوران اس پر سجدہ کرنے کو دوسری چیزوں پر سجدہ کرنے پر ترجیح دیتے ہیں؟ آخر کیا وجہ ہے کہ وہ مذکورہ تربت کے چھوٹے چھوٹے حصوں کو اپنے گھروں اور مساجد میں رکھتے ہیں؟ نیز سفر کے دوران انہیں اپنے پاس رکھتے ہیں؟

جواب: اس سوال کا جواب نہایت آسان اور واضح ہے اور وہ یہ ہے کہ سجدہ گاہ کو ہر قسم کی آلودگی سے پاک ہونا چاہئے اور چونکہ تمام حالات میں پاک زمین پر سجدہ کرنا جائز نہیں (اور چونکہ زمین کا ہر حصہ پاک نہیں ہوتا) اس لئے چاہیے کہ بزرگ تابع مسروق بن اجدع کی پیروی کرتے ہوئے پاک مٹی کے ایک ٹکڑے کو ہمیشہ ہمراہ رکھنا چاہیے تاکہ ہر جگہ پاک مٹی پر سجدے کا امکان پیدا ہوجائے۔ بالکل ویسے ہی جس طرح بعض لوگ سفر کے دوران تھوڑی سی پاک مٹی اپنے ساتھ لے جاتے ہیں تاکہ اگر راستے میں انہیں تیمم کی ضرورت پیش آئے تو اس مٹی پر تیمم کرسکیں۔

رہی یہ بات کہ تمام دنیا میں پائی جانے والی مٹی سے سجدے کے لئے صرف کربلا ہی کی مٹی کیوں منتخب کی گئی تو اس کی وجہ یہ ہے کہ جب بھی نماز گزار اپنے ماتھے کو اس مقدس مٹی پر رکھتا ہے، تو اسے خاندان رسالت میں سے ایک انتہائی بزرگ اننسان کی تاریخی فداکاریاں یاد آتی ہیں جنہوں نے اسلام کی راہ میں اپنی جان، مال اور پورا کنبہ لٹا دیا لیکن کبھی ظلم و ستم کے حق میں آواز بلند نہ کیا۔ اس انسان کی فداکاریاں یاد آتی ہیں جس نے تمام انسانیت کو آزادی، حمیت اور دینی غیرت کا درس دیا۔

امام حسین (ع) کی تربت پر سجدہ جہاں انسان کو توحید کے راستے سے گمراہ نہیں ہونے دیتا، وہاں اس کے سجدوں کو خلوص بھی عطا کرتا ہے اور اسے دین کی راہ میں فداکاری کے لئے (جس کا ایک حصہ نماز بھی ہے) بھی آمادہ کرتا ہے۔

علی بن عبداللہ بن عباس (جو تابعین میں سے ہے) نے رزین کے نام لکھا: (ان ابعث الی بلوح من احجار المروۃ اسجد علیہ)
: یعنی: مروہ کی پہاڑیوں میں سے ایک ٹکڑا پتھر کا میرے لئے بھجوا دینا تاکہ اس پر سجدہ کرسکوں۔

کیونکہ مروہ کی پہاڑی اس باایمان عورت کی فداکاری کی شاہد اور نشانی ہے جس نے اپنے نوزاد بچے کو پانی مہیا کرنے کے لئے ساتھ بار ان دو پہاڑیوں کے درمیان دوڑ لگائی اور خدا کی راہ میں سختیاں جھیلیں۔

شیخ طوسی معاویہ بن عمار سے اپنی سند کے ساتھ نقل کرتے ہیں کہ امام صادق (ع) کے پاس "دیبا" سے بنا ایک زرد کیسہ تھا جس میں امام حسین (ع) کی قبر مبارک کی مٹی تھی۔ امام صادق (ع) نماز کے دوران وہ مٹی اپنے سجادے پر ڈال دیتے اور اس پر سجدہ کیا کرتے تھے۔

جو لوگ تربت کربلا پر سجدہ کرنے کو ایک طرح انسان کی پرستش کرنا قرار دیتے ہیں، انہوں نے ابھی تک "مسجود لھ" اور "مسجود علیھ" میں فرق کرنا نہیں سیکھا۔ تمام حالات میں سجدہ صرف خدا کے لئے ہوتا ہے اور وہی "مسجود لھ" ہے۔ ہم جس چیز پر ماتھا رکھتے ہیں وہ صرف "مسجود علیھ" ہے؛ چاہے مٹی ہو، فرش ہو، کربلا کی خاک ہو، مدینے کی خاک ہو یا مروہ کا پتھر۔

۷۔ دو نمازوں کو اکٹھی ادا کرنا

سوال: شیعہ پانچ وقت کی نمازوں کو تین وقت میں کیوں ادا کرتے ہیں؟

جواب: "جمع بین الصلاتین" کا مسئلہ انتہائی حساس فقہی مسائل میں سے ایک ہے جس پر گذشتہ چند برسوں میں شیعی محققین اور دانشمندوں کی طرف تحقیق اور گفتگو ہورہی ہے کیونکہ بعض لوگوں کا خیال ہے کہ نمازوں کو آپس میں ملا کر پڑھنا درحقیقت انہیں غیر شرعی اوقات میں ادا کرنے کے مترادف ہے۔ اس موضوع کو واضح کرنے کے لئے پہلے چند نکتوں کا ذکر لازمی ہے:

۱۔ تمام اسلامی گروہوں کے درمیان اس بات پر اتفاق نظر پایا جاتا ہے کہ "عرفات" کے مقام پر ظہر کے وقت ظہر اور عصر کی نمازیں اکٹھی پڑھی جاسکتی ہیں، اس طرح کہ ان کے درمیان کوئی فاصلہ پیدا نہ ہو۔ اسی طرح "مزدلفہ" کے مقام پر مغرب اور عشاء کی نمازیں ایک ساتھ ادا کی جاسکتی ہیں۔

۲۔ حنفی مذہب کے پیروکار کہتے ہیں: ظہر اور عصر کی نمازوں اور مغرب و عشاء کی نمازوں کو ملا کر پڑھنا، صرف "عرفہ" اور "مزدلہ" تک ہی محدود اور جائز ہے۔ اس کے علاوہ بالکل بھی جائز نہیں۔

۳۔ حنبلی، مالکی اور شافعی کہتے ہیں: ظہر اور عصر یا مغرب اور عشاء کی نمازملا کر پڑھنا مذکورہ دو موقعوں کے علاوہ سفر کے دوران بھی جائز ہے۔ ان گروہوں میں سے بعض اضطراری حالات جیسے جب بارش برس رہی ہو، یا نماز پڑھنے والا بیمار یا دشمن کے خوف میں مبتلا ہو، میں نمازوں کو ملا کر پڑھنے کو جائز سمجھتے ہیں۔

۴۔ شیعوں کا عقیدہ یہ ہے کہ ظہر و عصر، اور مغرب و عشاء کی نمازوں میں سے ہر ایک کے لئے "خاص وقت" ہوتا ہے اور ایک "مشترک وقت"؛

الف۔ ظہر کی نماز ادا کرنے کا خاص وقت، شرعی ظہر کا آغاز (وقت زوال) ہے جس کا دورانیہ صرف اتنا ہے کہ اس میں چار رکعات نماز پڑھی جاسکتی ہیں۔ اس محدود مدت میں ہم صرف ظہر کی نماز ادا کرسکتے ہیں۔

ب۔ نماز عصر کے لئے خاص وقت، وہ وقت ہے کہ اس کے اور غروب کے درمیان صرف اتنا وقت باقی رہ گیا ہو جس میں صرف عصر کی نماز پڑھنا ممکن ہو۔

ج۔ ظہر اور عصر کی نمازوں کو مشترکہ طور پر پڑھنے کا دورانیہ نماز ظہر کے خاص وقت کے اختتام سے لے کر نماز عصر کے خاص وقت کے آغاز تک ہوتا ہے۔

شیعوں کا ماننا یہ ہے کہ اس دورانیے میں ظہر اور عصر کی دونوں نمازیں ملا کر پرھی جاسکتی ہیں۔

اہل سنت چونکہ وقت کی تقسیم (یعنی زوال سے غروب تک) کے بارے میں اپنی ایک خاص نظر رکھتے ہیں، اس لئے کبھی بھی ظہر اور عصر لئے وقت مشترک کے قائل نہیں ہوتے کیونکہ ان کا ماننا ہے کہ آغاز زوال سے اس وقت تک جب تک سایہ اپنے جسم کے برابر ہوجائے، کا وقت ظہر کی نماز کے لئے مختص ہے اور اس حصے میں عصر کی نماز نہیں پڑھی جاسکتی۔ اس کے بعد غروب تک نماز عصر کا وقت ہوتا ہے۔ پس ایک ایسی نظر کے ساتھ کبھی بھی دو نمازوں کو باہم نہیں پڑھا جاسکتا کیونکہ اس طرح ان میں سے ایک غلط وقت پر ادا ہوجائے گا۔

شیعوں کا عقیدہ یہ ہے کہ وقت کی یہ تقسیم دونوں نمازوں کے اجزاء سے نہیں بلکہ ان کی فضیلت سے متعلق ہے یعنی بہتر ہے کہ عصر کی نماز اس وقت پڑھی جائے جب سایہ اپنے جسم کے برابر ہو۔ لیکن اگر کوئی شخص اس سے پہلے بھی پڑھے تو اسے اس کام کی اجازت ہے۔ یقیناً یہ ایک قابل غور نکتہ ہے!

دوسری طرف بہت ساری ایسی روایات بھی موجود ہیں جن سے صاف ظاہر ہوتا ہے کہ رسول اللہ (ص) سفر کے دوران اور کبھی کبھار گھر میں بھی کسی بھی عذر کے بغیر دو نمازوں کو ملا کر پڑھا کرتے تھے۔ لیکن بعد میں اہل سنت اپنی خاص تقسیم وقت کے پیش نظر مجبور ہوئے کہ رسول اللہ (ص) کے اس فعل کی نہایت بعید از عقل صورت میں توجیہہ پیش کریں۔ ان روایات کی شیعہ اور سنی نقطہ ہائے نظر سے تفسیر ملاحظہ کیجئے:

الف۔شیعوں کا ماننا یہ ہے کہ ان روایات کی بنا پر ادائے نماز ظہر کے فوراً بعد نماز عصر بھی پڑھی جاسکتی ہے۔ اسی طرح نماز مغرب پڑھنے کے فوراً بعد عشاء کی نماز بھی ادا کی جاسکتی ہے۔ اور اس بات کا تعلق خاص زمان و مکاں سے نہیں، بلکہ ہر جگہ اور ہر وقت ممکن اور جائز ہے۔

ب۔ دوسرے وقت مشترک کی نفی کرنے اور وقت کو اجزاء میں تقسیم کرنے کے لئے کہتے ہیں: ان روایات کا مقصد یہ دکھانا ہے کہ ظہر کی نماز اس کے آخری وقت پر اور عصر کی نماز اول وقت پر ادا کی جانی چاہیے۔

دو نمازوں کو ملا کر پڑھنے کا فلسفہ اس تفسیر کی بے معنویت کی وضاحت کرتا ہے کیونکہ نمازوں کو آپس میں ملانے کا اصل سبب ملت اسلامی کو آسانی اور سہولت فراہم کرنا ہے تاکہ وہ تمام حالات میں دو نمازوں کو ملا کر پڑھ سکیں اور ایسا کرنا صرف اسی وقت ممکن ہوتا ہے جب پہلی نماز کی چار رکعات اور دوسری نماز کی چار رکعات کے دورانیے کے علاوہ باقی وقت کو دونوں کے لئے وقت مشترک مانا جائے۔

لیکن اگر دو نمازوں کو ملا کر پڑھنے کی تفسیر اہل سنت کے نقطہ نظر سے کریں اور کہیں حضور (ص) نے ظہر کی نماز اس وقت ادا کی جب اس کے اختتام پر سایہ اپنے جسم کے برابر ہوگیا تھا اور اس کے فوراً بعد عصر کی نماز ادا کی، تو ایسی صورت میں کام آسان ہونے کی بجائے اور بھی مشکل ہوجاتا ہے کیونکہ اول وقت اور آخر وقت کی پہچان تمام فصلوں اور زمانوں بالخصوص ایسے پسماندہ علاقوں میں جہاں انہیں ناپنے کے لئے کوئی پیمانہ یا اوزار موجود نہ ہوں، بہت مشکل کام ہوتا ہے!
۸۔ غنائم جنگی کے علاوہ باقی چیزوں پر خمس کی ادائیگی

سوال: سنی فقہاء صرف جنگی غنائم پر خمس دینے کو واجب خیال کرتے ہیں، شیعہ فقہاء نے اس میں وسعت کیوں پیدا کی ہے؟

جواب: جس طرح جنگی غنائم پر خمس دینا واجب ہے، بالکل اسی طرح دیگر جائز کمائی پر بھی واجب ہے البتہ ان مخصوص شرائط کے ساتھ جو فقہاء نے خمس سے متعلق اپنی کتابوں میں لکھی ہیں۔ اب ہم اس مسئلے کا جائزہ قرآن اور سنت کی روشنی میں لیتے ہیں۔

قرآن کریم فرماتا ہے:
(وَ اعْلَمُواْ أَنَّمَا غَنِمْتُم مِّن شىَ‏ْءٍ فَأَنَّ لِلَّهِ خُمُسَهُ وَ لِلرَّسُولِ وَ لِذِى الْقُرْبىَ‏ وَ الْيَتَامَى‏ وَ الْمَسَاكِينِ وَ ابْنِ السَّبِيلِ إِن كُنتُمْ ءَامَنتُم بِاللَّهِ وَ مَا أَنزَلْنَا عَلىَ‏ عَبْدِنَا يَوْمَ الْفُرْقَانِ يَوْمَ الْتَقَى الْجَمْعَانِ  وَ اللَّهُ عَلىَ‏ كُلّ‏ِ شىَ‏ْءٍ قَدِيرٌ)

ترجمہ: اور یہ جان لو کہ تمہیں جس چیز سے بھی فائدہ حاصل ہو اس کا پانچواں حصہ اللہ , رسول ,رسول کے قرابتدار ,ایتام ,مساکین اور مسافران غربت زدہ کے لئے ہے اگر تمہارا ایمان اللہ پر ہے اور اس نصرت پر ہے جو ہم نے اپنے بندے پر حق و باطل کے فیصلہ کے دن جب دو جماعتیں آپس میں ٹکرا رہی تھیں نازل کی تھی اور اللہ ہر شے پر قادر ہے۔

تو کیا درج بالا آیہ مبارکہ صرف جنگی غنائم کے بارے میں بیان کررہی ہے یا اس کا دائرہ اس سے وسیع تر ہے؟ اس سوال کا جواب دینے کے لئے "غنم" کے مادہ کا لغوی نظر سے مطالعہ کرنا لازمی ہے۔ 

فقہی کتب میں جہاں بھی "غنیمت" کا لفظ استعمال ہو، تو معمولاً اس سے مراد جنگی غنائم ہی ہے۔ البتہ اس کا مطلب ہرگز یہ نہیں کہ ہم اس آیت کو بھی صرف جنگی غنائم ہی تک محدود کردیں بلکہ ہمارے لئے حجت ہر آمدنی پر اس آیت کا اطلاق ہونا چاہیے۔ 

عربی ماہرین لغت نے اس لفظ کے لئے وسیع معنوں کا ذکر کیا ہے جو صرف جنگی غنائم تک محدود نہیں۔ یہاں ہم چند ایک کا ذکر کررہے ہیں:

۱۔ خلیل بن فراہیدی (متوفی: ۱۷۰ ہجری) کا کہنا ہے: ہر اس چیز کو جسے ایک انسان بغیر محنت کئے حاصل کرے، غنیمت کہتے ہیں۔

۲۔ ازہری کہتا ہے:

"غنم کا مطلب کسی چیز کو حاصل کرنا جبکہ اغتنام کا مطلب غنیمت سے استفادہ کرنا ہے۔"

۳۔ ابن فارس لکھتے ہیں:

"غنم کا ایک ہی ریشہ ہے جو کسی ایسی چیز کے حصول کی کی نشانگر ہے جس کا پہلے کوئی مالک نہ ہو، لیکن بعد میں اس سے جنگی غنیمت کے طور پر استفادہ کیا جائے۔"

یہاں ہم بزرگان ادب کی باتوں میں سے اتنے پر ہی اکتفاء کررہے ہیں اور یہ ذکر بھی لازمی سمجھتے ہیں کہ غنیمت کی تفسیر مخصوصاً "کمائی پر" اکثر عربی لغات میں موجود ہے۔

اتفاق سے قرآن بھی اس لفظ کو "سود حاصل کرنے" کے معنوں میں استعمال کرتا ہے، جیسا کہ فرماتا ہے:

(يَأَيهَُّا الَّذِينَ ءَامَنُواْ إِذَا ضرََبْتُمْ فىِ سَبِيلِ اللَّهِ فَتَبَيَّنُواْ وَ لَا تَقُولُواْ لِمَنْ أَلْقَى إِلَيْكُمُ السَّلَامَ لَسْتَ مُؤْمِنًا تَبْتَغُونَ عَرَضَ الْحَيَوةِ الدُّنْيَا فَعِندَ اللَّهِ مَغَانِمُ كَثِيرَةٌ)

ترجمہ: ایمان والو جب تم راسِ خدا میں جہاد کے لئے سفر کرو تو پہلے تحقیق کرلو اور خبردار جو اسلام کی پیش کش کرے اس سے یہ نہ کہنا کہ تو مومن نہیں ہے کہ اس طرح تم زندگانی دنیا کا چند روزہ سرمایہ چاہتے ہو اور خدا کے پاس بکثرت فوائد پائے جاتے ہیں-

اس آیت میں "فعند اللہ مغانم" والا جملہ دنیوی اور اخروی بدلوں پر محیط ہے، ہر چند ان کا تعلق جنگی غنائم سے نہ ہوں، بلکہ کہا جاسکتا ہے کہ اس سے مراد اخروی صلے اور بدلے ہیں اور یہ لفظ "عرض الحیاۃ الدنیا" یعنی: "زندگانی دنیا کا چند روزہ سرمایہ" کے مقابلے میں استعمال ہوا ہے۔

ابن ماجہ اپنی کتاب "سنن" میں نقل کرتے ہوئے لکھتا ہے: رسول اللہ صلی اللہ علیہ وآلہ وسلم زکات وصول کرتے وقت یوں فرماتے تھے:

(اللھم اجعلھا مغنماً ولا یجلعھا مغرماً)

ترجمہ: اے خدا! اس زکات کو زکات دینے والے کی بہرہ مندی میں اضافے کا باعث بنا اور اس کے نقصان کا سبب نہ بنا۔

اپنی کتاب "مسند" میں احمد بن حنبل رسول اللہ صلی اللہ علیہ وآلہ وسلم سے نقل کرتے ہوئے کہتا ہے کہ حضور صلی اللہ علیہ وآلہ وسلم فرماتے ہیں: 

(غنیمۃ مجالس الذکر، الجنۃ)

ترجمہ: یاد خدا کی مجلسوں کی پاداش، جنت ہے۔

حضور (ص) ایک اور موقع پر رمضان کے مہینے کی تعریف یوں فرماتے ہیں: "غنم للجنھ"
 "یہ سود ہے جنت کے لئے"۔

ہرچند مذکورہ آیت غنائم جنگی کے لئے نازل ہوئی ہے لیکن اسے صرف جنگی غنائم تک محدود نہیں رکھا جاسکتا، اس بات کی سب سے واضح دلیل اور نشانی یہ ہے اہل سنت کے چار مذاہب کے فقہاء نے بعض موقعوں پر ایسے اموال پر خمس ادا کرنے کو لازم قرار دیا ہے جو جنگ ک نتیجے میں حاصل نہیں ہوئے۔ اور اس مقصد کے لئے انہوں نے مذکورہ آیت ہی کو استدلال کے طور پر یپش کیا ہے۔

معدنیات پر خمس
معدنیات پر خمس ادا کرنا اسلامی ٹیکس کا ایک باقاعدہ حصہ ہے جسے اسلام نے واجب قرار دیا ہے اور حنفی فقہاء اپنی اس بات کی تصدیق کے لئے مذکورہ دو نکتوں کو بطور استدلال پیش کرتے ہیں:

۔ آیہ غنیمت یعنی: (وَاعْلَمُوا أَنَّمَا غَنِمْتُمْ مِنْ شَيْءٍ فَأَنَّ لِلَّهِ خُمُسَهُ وَلِلرَّسُولِ وَلِذِي الْقُرْبَى وَالْيَتَامَى وَالْمَسَاكِينِ وَابْنِ السَّبِيلِ إِنْ كُنْتُمْ آمَنْتُمْ بِاللَّهِ وَمَا أَنْزَلْنَا عَلَى عَبْدِنَا يَوْمَ الْفُرْقَانِ يَوْمَ الْتَقَى الْجَمْعَانِ وَاللَّهُ عَلَى كُلِّ شَيْءٍ قَدِيرٌ)

۲۔ پیغمبر صلی اللہ علیہ وآلہ وسلم کی حدیث یعنی: (وفی الرکاز الخمس)؛ "زیر زمین سے نکلنے والی چیزوں یعنی معدنیات اور خزانوں  پر خمس دینا واجب ہے۔"

کمائی پر خمس کا اطلاق
شیعہ نقطہ نظر سے ایک انسان سال بھر میں جتنا کماتا ہے اس میں سے اپنے پورے سال کے اخراجات نکالنے کرنے کے بعد جو اضافہ بچتا ہے، اس پر خمس ادا کرنا ضروری ہوجاتا ہے۔ یقیناً اس مسئلے کے لئے چند اور لازمی شرائط بھی ہیں جن کے بیان کرنے کا یہ موقع نہیں۔ یہاں ہمارا مقصد صرف یہ دکھانا ہے کہ امامیہ شیعوں کا قول اہل سنت کی رسول اللہ (ص) سے منسوب نقل کردہ روایات سے مکمل طور پر ہماہنگ ہے۔ جیسا کہ ہم اس مختصر سے مضمون میں اس مسئلے کے بارے میں بیان ہونے والی تمام باتوں کا احاطہ نہیں کرسکتے، اس لئے ہم یہاں ان میں سے صرف چند ایک کو بیان کریں گے:

۱۔ کاروان عبدالقیس کا عزم سفر
بحرین، قطیف اور احساء (جہاں سے مدینہ منورہ تک کئی سو کلومیٹر کا فاصلہ تھا) کے علاقوں میں رہنے والے عبدالقیس نامی ایک گروہ رمضان کے پرامن مہینے میں حضور صلی اللہ علیہ و آلہ وسلم کی خدمت میں حاضر ہوکر کہنے لگا: ہمارے اور آپ لوگوں کے درمیان مشرکین ہیں اور حرام (حرمت والے) مہینوں کے علاوہ باقی اوقات میں آپ صلی اللہ علیہ و آلہ وسلم تک ہماری رسائی ممکن نہیں۔ ہم چاہتے ہیں آپ ہمیں اسلام اور کفر کی سرحدوں سے آگاہ کریں اور ہمیں ایک جامع نصیحت کیجئے جس پر عمل کرکے ہم جنت میں داخل ہوسکیں اور دوسروں کو ان (پر عمل کرنے) کی طرف بلائیں۔ پیغمبر صلی اللہ علیہ و آلہ وسلم نے فرمایا: میں تم لوگوں کو چار چیزوں کا حکم دیتا ہوں اور چار چیزوں سے منع کرتا ہوں۔ وہ چار چیزیں جن پر تمہیں عمل کرنے کا حکم دے رہا ہوں:

۱۔ خدا پر ایمان؛ جانتے ہو خدا پر ایمان کا مطلب کیا ہے؟ (خدا پر ایمان کا مطلب ہے) لا الھ الا اللہ یعنی خدا کی یکتائی کی شہادت دینا؛  ۲۔ نماز قائم کرنا؛  ۳۔ زکات ادا کرنا؛  ۴۔ کمائی پر خمس ادا کرنا

یہان یہ دیکھنا چاہیے کہ مغنم سے کیا مراد ہے؟ یہاں دو احتمالی صورتیں موجود ہیں:

۱۔ غنائم جنگی

۲۔ حلال کی کمائی۔

پہلی احتمالی صورت یقیناً منفی ہے کیونکہ عبدالقیس کے کاروان والوں نے پیغمبر صلی اللہ علیہ وآلہ وسلم سے کہا کہ ہمارے اور آپ کے درمیان مشرکین حائل ہیں اور ہم ماہ رمضان کے علاوہ باقی مہینوں میں آپ کے پاس آنے سے قاصر ہیں۔ اس بات سے ان کی مراد یہ تھی کہ وہ مشرکین کے ہاتھوں اپنی جان و مال کے لٹ جانے سے خوفزدہ تھے اور اپنے علاقوں سے باہر نہیں نکل سکتے تھے۔ اس لئے یہ سوال پیدا ہی نہیں ہوتا کہ وہ مشرکین سے جنگ کرکے جنگی غنائم حاصل کرتے!! اس کے علاوہ بھی کسی بھی مسلمان کو پیغمبر صلی اللہ علیہ وآلہ وسلم کی اجازت کے بغیر جہاد یا جنگ کرنے کا حق نہیں اور یہ جہاد اسلامی کے مسلم اصولوں میں سے ہے۔

ممکن ہے کہ کوئی یہ تصور کرے کہ اس سے مراد شبیخون مارنا اور قتل و غارت کرنا ہے، لیکن یہ احتمال بھی صحیح نہیں کیونکہ پیغمبر اسلام (ص) نے مسلمانوں کو ہر قسم کے قتل اور لوٹ مارسے منع فرمایا ہے اور اس بارے میں ان کے اقوال اور احادیث کتب احادیث میں موجود ہیں جیسے: "نھی النبی عن النھب ۔۔۔"؛
 "پیغمبرخدا (ص) نے لوٹ مارسے منع فرمایا۔"

اس صورت میں سال بھر کی ضروریات کو نکال کر باقی ماندہ اموال پر خمس کے علاوہ ان کی مراد اور کسی چیز سے نہیں ہوسکتی۔

۲۔ عمرو بن حزم جنہیں حضور صلی اللہ علیہ وآلہ وسلم نے یمن کی طرف اپنا نمائندہ بنا کر بھیجا تھا، کے نام یوں لکھتے ہیں: 

(امرہ یتقوی اللہ فی امرہ کلھ، وان یاخذ من المغانم خمس اللہ وما کتب علی المومنین من الصدقھ من العقار عشر ما سقی البعل، وسقت السماء، ونسف العشر مما سقی الغرب)

"۔۔۔ اسے یہ حکم دیا جاتا ہے کہ وہ تمام امور میں تقوا اور پرہیزگاری کو اپنائے، "مغانم" میں سے خدا کا خمس وصول کرے اور مومنوں پر لازمی زکات بھی، ایسی زمینوں جو نہروں اور آسمانی پانی سے سیراب ہوتی ہے، کا دسواں جبکہ ان زمینوں جنہیں کنویں کے پانی سے سیراب کیا جاتا ہے، کا بیسواں حصہ وصول کریں۔۔۔"

سب سے پہلے ہم اس خط میں استعمال ہونے والے بعض الفاظ کی وضاحت کرتے ہیں:

الف۔ "العقار" کے معنی زمین کے ہیں، یہاں اس سے مراد کھیتی باڑی کے لئے استعمال کی جانے والی زمینیں ہیں۔

ب۔ "البعل" ایسے درخت ہیں جنہیں پانی دینے کی ضرورت نہیں پڑتی؛ کیونکہ ان کی جڑیں دریائوں کا پانی استعمال کرتی ہیں۔

ج۔ "الغرب" کا مطلب "بڑا کنواں" ہے اور اس سے مراد وہ درخت ہیں جو کنویں کے پانی سے سیراب ہوتے ہیں۔

پیغمبر اکرم (ص) اپنی اس حدیث میں تقوا کا حکم دینے کے بعد دو قسم اسلامی ٹیکسوں کا ذکر کررہے ہیں:
۔ غنائم پر خمس

۲۔ زمین پر زکات، جو کبھی اس کا دسواں حصہ اور کبھی بیسواں حصہ بنتی ہے۔ وہ زمینیں جو بارش کے پانی یا نہروں سے سیراب ہوتی ہیں، قیمت کے لحاظ سے کم ہونے کی وجہ سے ان کا ایک دسواں حصہ اور ایسی زمینیں جو کنویں کے پانی سے سیراب ہوتی ہیں، ان کا ایک بیسواں حصہ زکات کے طور پر دیا جانا چاہیے۔

پیغمبرگرامی (ص) نے عمرو بن حزم کو یمن کا حاکم بنا کر بھیجا تھا، فوجی سپہ سالار بنا کر نہیں کہ وہ جاکر مشرکین کے خلاف جہاد شروع کرتا کیونکہ اہل یمن نے پہلے ہی اسلام قبول کر لیا تھا اس لئے طبیعی طور پر "وان یاخذ من المغانم خمس اللہ" والے جملے کا مطلب وہی حلال کی کمائی پر خمس ہے۔

حضور (ص) نے اس موزوں سے متعلق جزیرہ نمائے عرب کے اطراف میں زندگی گزارنے والی متعدد شخصیات کو خط تحریر کئے جن میں سے سب میں غنائم پر خمس ادا کرنے کی بات ہوئی ہے حالانکہ یہ لوگ فوجی افسران یا جنگجو نہیں تھے بلکہ اپنے علاقے کے رہنما یا سردار تھے جنہیں پیغمبر اسلام (ص) نے حکم دیا کہ وہ اپنی کمائیوں پر خمس الگ کرکے انہیں بھیجیں۔

۳۔ آنحضرت صلی اللہ علیہ وآلہ وسلم جہینہ بن زید (جو اپنے قبیلے کا سردار تھا) کے نام اپنے خط میں یوں تحریر فرماتے ہیں: زمینوں کے شگاف، ان (زمینوں) کے صحرا اور دروں کی اونچ نیچ تمہارے اختیار میں ہیں۔ تم لوگ چاہو تو اپنے حیوانات وہاں چروا سکتے ہو اور ان (زمینوں) کے پانی سے استفادہ کرسکتے ہو اس شرط کے ساتھ کہ ان کا ۱/۵ حصہ ادا کرو۔

اس کے علاوہ اہل بیت علیہم السلام – جو قرآن کے ہم پلہ ہیں – نے بھی مختلف روایات میں کمائی کا ایک پانچواں حصہ خمس کے طور پر ادا کرنے کو ضروری بلکہ واجب خیال کیا ہے۔ ایسے لوگ جنہوں نے حدیث ثقلین کو درست قرار دیا ہے، انہیں چاہیے کہ وہ ان کی پیروی کرنے کو لازم اور واجب خیال کریں۔
                            آٹھواں باب

                            تاریخی مسائل
۱۔ امام حسن علیہ السلام کی صلح
سوال: کیا معاویہ کے ساتھ امام حسن علیہ السلام کی صلح اہل بیت (ع) کی معاویہ کے ساتھ بہتر تعلقات کی علامت نہیں تھی ۔
جواب: امام حسن (ع) کی صلح اسلام کے ابتدائی برسوں کی رودادوں میں سے ایک روداد تھی جس کے بارے میں محققین نے بہت کچھ کہا ہے اور اس پر کتابیں اور رسائل لکھے جاچکے ہیں جنہوں نے مختلف حقیقتوں کو اجاگر کر ڈالا ہے۔ وہ تمام اس بات پر متفق ہیں کہ امام علیہ السلام پہلے دن ہی سے قیام اور حریم خلافت سے دفاع کے لئے آمادہ تھے اور صلح اور سازش ان کے پروگرام کا حصہ نہ تھا۔ لیکن جب انہیں معاویہ کی شام سے کوفے کی طرف حرکت کی خبر ملی، تو انہوں نے سب کو مسجد میں جمع ہونے کا حکم دیا۔ وہاں آپ علیہ السلام نے ایک خطبہ دیا اور معاویہ کی فوجی طاقتوں کی طرف اشارہ کرنے کے بعد لوگوں کو خدا کی راہ میں جہاد اور اہل باطل کے خلاف قیام کرنے کا حکم فرمایا۔ ساتھ ہی انہیں اس راہ میں پیش آنے والی دشواریوں اور ان کا صبر و استقامت سے مقابلہ کرنے کی اہمیت سے بھی آگاہ کیا۔ امام علیہ السلام چونکہ لوگوں کی نفسیات سے پوری طرح باخبر تھے اس لئے انہیں یہ نگرانی تھی کہ شاید لوگ ان کی دعوت پر لبیک نہ کہیں۔ اتفاق سے یہی ہوا۔ جب امام علیہ السلام اپنا خطبہ ختم کرچکے تو پوری محفل پر ایک سکوت اور سناٹا چھا گیا اور وہاں موجود لوگوں میں سے کسی نے بھی آپ علیہ السلام کی باتوں کی تائید نہیں کی!

یہ منظر اس قدر قابل افسوس اور دل ہلا دینے والا تھا کہ امیرالمومنین علیہ السلام کے دوستوں اور طرفداروں میں سے ایک شخص نے (جو اس وقت وہاں موجود تھا) اٹھ کو لوگوں کو ان کی اس حرکت کے لئے بہت برا بھلا کہہ سنایا اور انہیں جھوٹے ہیرو، بزدل لوگوں اور ڈرپوک افراد کے القابات سے نوازا۔ اس شخص نے بھی انہیں اس بات کی دعوت دی کہ وہ تمام امام کی سربراہی میں جمع ہوکر اہل شام سے جنگ کے لئے تیار ہوجائیں۔

اس تاریخی واقعے سے یہ بات کھل کر سامنے آتی ہے کہ عراق کے لوگ کس حد تک سستی اور بے حالی کا شکار ہوکر رہ گئے تھے۔ اور ان میں بہادری اور مردانگی ختم ہوکر رہ گئی تھی اور وہ کسی طرح بھی معاویہ کی فوج کے خلاف جنگ کرنے کے لئے تیار نہ تھے۔ 

آخر کار حضرت امام حسن (ع) کے چند بزرگ ساتھیوں کی سرگرمیوں اور تقریروں (جن کا مقصد لوگوں کو فوجی شکل دینا اور انہیں جنگ کے لئے آمادہ کرنا تھا) کے بعد امام (ع) نے ایک انتہائی مختصر سے گروہ کے ساتھ کوفہ کو خیرباد کہہ ڈالا اور کوفہ کے نزدیک ایک مقام "نخیلہ" میں پڑائو ڈالا۔ "نخیلہ" میں دس دن نئے افراد اور نئی طاقت کا انتظار کرتے رہنے کے بعد کل چار ہزار لوگ امام علیہ السلام کے ساتھ مل گئے! اس لئے امام (ع) کو مجبوراً دوبارہ کوفہ جانا پڑا تاکہ وہاں جاکر فوج اکٹھی کرنے کے لئے نئے سرے سے عمل درآمد شروع کرسکیں۔
 

ایک طرف عراقیوں کی مسلسل تین جنگوں یعنی جنگ جمل، صفین اور نہروان میں شرکت کے بعد تھکاوٹ، دوسری طرف امام علیہ السلام کے لشکر میں متضاد عناصر کی موجودگی اور تیسری طرف افسران اعلی کی خیانت نے امام علیہ السلام کو صلح کرنے پر مجبور کردیا۔

اس حقیقت کو امام علیہ السلام نے اپنی ایک تحریر میں بیان فرمایا ہے، لکھتے ہیں:

میں نے صرف اس لئے معاویہ کو زمام حکومت ہاتھ میں لینے دیا کیونکہ میرے پاس اس سے لڑنے کے لئے مناسب تعداد میں افراد نہیں تھے۔ اگر میرے پاس افراد ہوتے تو میں دن رات اس سے برسر پیکار رہتا یہاں تک کہ معاملہ یکطرفہ ہوجاتا۔ میں کوفیوں کو اچھی طرح جانتا ہوں اور انہیں بار بار آزما چکا ہوں۔ وہ انتہائی فاسد لوگ ہیں جن کی اصلاح ممکن نہیں۔ یہ لوگ نہ تو وفادار ہیں اور نہ ہی اپنے وعدوں کا پاس رکھتے ہیں اور نہ ان کی پابندی کرتے ہیں اور نہ ہی ان میں کبھی دو افراد کے درمیان اتفاق نظر دیکھنے کو ملا ہے۔ ظاہراً تو ہماری اطاعت اور ہماری طرف جھکائو کا ڈھونگ کرتے ہیں، لیکن جب عمل کی نوبت آتی ہے تو وہ ہمارے دشمنوں کی طرف ہوجاتے ہیں۔

یہ دوسرے پیشوا (امام حسن مجتبی علیہ السلام) جو اپنے دوستوں کے تعاون سے مکمل طور پر ناراضی اور رنجور تھے، ایک دن لوگوں سے خطاب کرتے ہوئے فرمایا:

"مجھے حیرت ہوتی ہے ان لوگوں پر جو نہ دین رکھتے ہیں اور نہ شرم و حیا۔ افسوس ہے تم لوگوں پر! معاویہ نے مجھے قتل کر ڈالنے کے بدلے میں تم لوگوں سے جو جو وعدے کئے ہیں، ان میں سے کسی کو بھی پورا نہیں کرے گا۔ اگر میں معاویہ کے ہاتھ پر بیعت کر لیتا ہوں تو اپنے ذاتی امور کو اب کی نسبت زیادہ بہتر طور پر انجام دینے پر قادر ہوجاؤں گا، لیکن اگر بازی معاویہ کے ہاتھ میں آگئی، تو وہ مجھے اپنے نانا کا لایا ہوا قانون معاشرے پر لاگو نہیں کرنے دے گا۔

خدا کی قسم! (کہ تمہاری سستی اور بے وفائی کی وجہ سے) مجھے مجبوراً مسلمانوں کی رہنمائی معاویہ کے سپرد کرنی پڑی۔ یقین جانو کہ تم لوگ بنی امیہ کی حکومت کے علم کے سائے میں کبھی چین اور سکون نہ پاؤ گے اور مختلف تکالیف اور آزار میں گرفتار ہوکر رہ جاؤ گے۔

آج میں گویا اپنی آنکھوں سے دیکھ رہا ہوں کہ آنے والے وقتوں میں تمہارے بیٹے اس کے بیٹوں کے دروازوں پر کھڑے پانی اور روٹی کی بھیک مانگ رہے ہوں گے؛ اس پانی اور مٹی کی بھیک جو تمہارے بیٹوں کا حق ہے اور خدا نے اسے تمہارے بیٹوں ہی کے لئے قرار دیا ہے۔ لیکن بنی امیہ انہیں (تمہارے بیٹوں کو) اپنے دروازے سے دھتکار کر انہیں ان کے حقوق سے محروم کر دیں گے۔"

پھر امام (ع) فرماتے ہیں:

"اگر میرے پاس ایسے دوست ہوتے جو دشمنان خدا کے خلاف جنگ میں میرے ساتھ تعاون کرتے تو میں ہرگز خلافت کو معاویہ کے ہاتھوں میں جانے نہ دیتا، کیونکہ بنی امیہ پر خلافت حرام ہے۔۔۔"

یہ بیان دراصل اس تاریخی روداد کے چہرے سے نقاب ہٹا دیتا ہے اور یہ دکھا دیتا ہے کہ:

الف: امام صلح نہیں چاہتے تھے بلکہ مددگاروں کی کمی، کوفے کے لوگوں کی سستی اور چند دیگر وجوہات کی بنا پر (جن کی طرف پہلے ہی اشارہ کیا جاچکا ہے) انہیں صلح کرنا پڑی۔

ب: امام (ع) کی صلح قطعاً اس بات کی علامت نہیں تھی کہ اس طرح وہ معاویہ اور اس کے پیروکاروں کے ساتھ بہتر تعلقات بنانے کے خواہاں تھے۔

۲۔ ام کلثوم کی شادی

سوال: کیا عمر کی، حضرت علی (ع) کی بیٹی (ام کلثوم) سے شادی ان کے درمیان بہتر تعلقات قائم ہونے کی علامت نہیں؟

جواب: مذکورہ سوال صرف تاریخ سے متعلق ایک سوال نہیں بلکہ اسکا خلفاء کے بارے میں شیعی عقائد اور تفکرات کے ساتھ ایک اٹوٹ رشتہ ہے۔ ہم پہلے ہی چند سوالات کے جوابات دیتے وقت اس بات کی وضاحت کرچکے ہیں کہ پیغمبر اکرم (ص) کی رحلت کے بعد حضرت زہرا (س) کے گھر کی بے حرمتی کی گئی؛ ایک ایسی سطح پر کہ پہلا خلیفہ اپنی زندگی کے آخری دنوں میں ہمیشہ آرزو کرتا تھا کہ کاش وہ اس گھر کی بے حرمتی نہ کرتے جہاں وحی الہی نازل ہوتی رہی تھی۔ دوسرا خلیفہ بھی جناب فاطمہ زہرا (س) کے دروازے پر آگ کے ساتھ حاضر ہوا ۔۔۔

ایسے حالات میں کوئی انسان یہ کیسے مان سکتا ہے کہ تجاوز کرنے والا شخص حضرت زہرا (س) کی بیٹی کا رشتہ مانگے اور اس بیٹی کا باپ اور دیگر اقارب خوشی خوشی حضرت زہرا (س) کی پھول سی بیٹی کا ہاتھ اس کے ہاتھ میں دے دیں؟!

یہی وجہ ہے کہ ایسے مسائل پر (ان کے کثیر الجہات ہونے کی وجہ سے) ہزار سال سے بھی زیادہ عرصے کے دوران ہمیشہ بحثیں ہوتی رہی ہیں اور چونکہ اس کتاب کے موضوعات محدود ہیں، اس لئے یہاں ہم صرف شیعی حدیث اور کلام کے ماہرین کے نظریات ہی پر اکتفاء کریں گے:

۱۔ شیخ مفید کا نظریہ
شیخ مفید (۳۳۶ تا ۴۱۳) اس موضوع پر تحریر کردہ اپنے خاص رسالے میں اس بات کی صحت پر شک کرتے ہوئے کہتے ہیں: اس شادی کی خبر زبیر بن بکار
 سے منقول ہے جو کسی طرح بھی معتبر اور مورد اعتماد شخص نہیں، خصوصاً یہ جان لینے کے بعد کہ وہ حضرت علی (ع) کے سخت دشمنوں میں سے ایک تھا۔ اس لئے طبیعی طور پر اس کی باتیں، خصوصاً وہ باتیں جو بنی ہاشم کے بارے میں ہوں، قابل قبول نہیں۔

جو بات اس خبر کے پھیلنے کا سبب بنی، یہ تھی کہ اس بات کا ذکر ابومحمد یعنی حسن بن یحیی علوی نے اپنی کتاب "النسب" میں کیا ہے اور چونکہ ایک علوی شخص نے اسے اپنی کتاب میں تحریر کیا ہے، اس لئے ایک گروہ نے فوراً ہی اسے درست مان لیا۔

اس کے بعد شیخ مفید (شیعی عقائد کا ایک استاد نامدار) اس تاریخی قول میں موجود مختلف تناقضات اور عجیب و غریب اختلافات کی طرف اشارہ کرتے ہوئے کہتا ہے: اس بارے میں مختلف اقوال موجود ہیں، جیسے:

۱۔ حضرت علی (ع) نے اس کی شادی عمر سے کرائی۔

۲۔ یہ کام حضرت علی (ع) کے چچا حضرت عباس نے انجام دیا۔

۳۔ یہ کام دھمکی اور تنبیہہ کی رو سے انجام دیا گیا۔

۴۔ شادی ہوگئی اور اس سے عمر کے ہاں "زید" نامی ایک لڑکا بھی ہوا۔

۵۔ خلیفہ شادی کی رسومات سے پہلے ہی قتل کردیا گیا۔

۶۔ زید کے بھی ایک بیٹا تھا۔

۷۔ وہ قتل ہوا اور اس کا کوئی وارث نہیں تھا۔

۸۔ وہ اور اس کی ماں ایک ہی دن میں قتل کردئے گئے۔

۹۔ اس کی ماں اس کے بعد بھی زندہ رہی۔

۱۰۔ اس کاحق مہر چالیس ہزار درہم تھا۔

۱۱۔ اس کا حق مہر چار ہزار درہم تھا۔

۱۲۔ اس کا حق مہر پانچ سو درہم تھا۔

یہ اختلافات ایسے ہیں جن سے انسان کے ذہن میں شک جنم لینے لگتا ہے جو اس شادی کی حقیقت پر ایک سوالیہ نشان لگا دیتا ہے۔

۲۔ ام کلثوم امام (ع) کی سوتیلی بیٹی تھیں
 بعض مصنفین کا خیال ہے کہ ام کلثوم (جس کی شادی دوسرے خلیفہ سے ہوئی) امام علی علیہ السلام کی اپنی بیٹی نہیں بلکہ آپ علیہ السلام کی سوتیلی بیٹی تھیں کیونکہ اسماء بنت عمیس نے اپنے شوہر جعفر بن ابی طالب کی وفات کے بعد ابوبکر کے ساتھ شادی کرلی جس کے نتیجے میں ان کے ہاں ام کلثوم نامی لڑکی نے جنم لیا۔ ابوبکر کی موت کے بعد اسماء نے امام علی علیہ السلام سے شادی کی اور اپنی بیٹی کو حضرت علی علیہ السلام کی سوتیلی بیٹی کے عنوان سے ان کے گھر لے آئی۔ بعد میں اسی سوتیلی بیٹی کی شادی عمر سے کرادی گئی۔

یہ نظریہ کچھ زیادہ معتبر نہیں کیونکہ اگرچہ یہ ٹھیک ہے کہ ابوبکر کی ایک بیٹی کا نام ام کلثوم تھا لیکن اس ام کلثوم کی ماں جس کا نام "حبیبہ" تھا، انصار میں سے زید بن خارجہ کی بیٹی تھی۔ ابوبکر کی بیٹی ام کلثوم کی شادی طلحہ بن عبیداللہ کے ساتھ ہوئی جس نے دو بیٹوں محمد اور زکریا اور ایک بیٹی عائشہ کو جنم دیا۔ طلحہ کے قتل کے بعد عبدالرحمن بن عبداللہ نے اس سے شادی کی۔

خلاصہ یہ کہ جب اسماء بنت عمیس کی شادی ابوبکر سے ہوئی تو اس نے ابوبکر کے ہاں صرف ایک لڑکے یعنی "محمد" کو جنم دیا۔ پس سوال ہی پیدا نہیں ہوتا کہ ہم ام کلثوم کو اسماء بنت عمیس کی بیٹی قرار دیں کیونکہ اسماء نے ابوبکر سے شادی کے بعد کسی بیٹی کو جنم دیا ہی نہیں۔ دوسری طرف ام کلثوم نامی ابوبکر کی بیٹی کی والدہ کا نام "قتیلہ" تھا جس نے بعد میں عمر بن خطاب کے ساتھ نہیں بلکہ طلحہ بن عبیداللہ کے ساتھ شادی کی۔

۳۔ خلیفہ کے رشتہ مانگنے پر مختلف رد عمل کا اظہار
خلیفہ کے نزدیک اس شادی کی اصل وجہ وہ حدیث تھی، جسے وہ پیغمبراکرم (ص) سے نقل کیا کرتا تھا:

"قیامت کے دن ہر نسبی اور سببی رشتہ ٹوٹ جائے گا، مگر وہ نسبی یا سببی رشتہ جو مجھ سے برقرار کیا جائے۔"

اس کے بعد خلیفہ نے کہا: میں نے پیغمبراکرم (ص) کے ساتھ ایک طویل عرصہ گزارا ہے، اب چاہتا ہوں یہ کام بھی ہوجائے۔

لیکن درحقیقت اصل مسئلہ اور شادی کی اصل وجہ کچھ اور تھی۔ درحقیقت خلیفہ چاہتا تھا کہ اس طرح اپنے گذشتہ اعمال کی پردہ پوشی کرنے کے قابل ہوجائے اور رسول اللہ (ص) سے رشتہ داری کے بہانے اپنے ماضی کو فراموشی کی نذر کردے۔

جب وہ ام کلثوم کا ہاتھ مانگ چکا، تو امیر المومنین (ع) نے درج ذیل نکات کی بنا پر چاہا کہ یہ شادی نہ ہو:

الف: فرمایا: میری بیٹی چھوٹی اور کمسن ہے (اور ابھی اس کی شادی کے لئے مناسب وقت نہیں آیا)

ب۔ عمر نے دوسری دفعہ بھی شادی پر اصرار کیا، تو امیر المومنین (ع) نے ایک اور عذر پیش کیا۔

فریقین کی کتابوں میں جو مرقوم ہے، اس کے مطابق دوسرے خلیفہ اور ام کلثوم کی شادی ہوگئی جس کے متصدی امام علیہ السلام نے چچا عباس بن عبدالمطلب تھے۔ لیکن اصل نکتہ یہ ہے کہ کیا یہ رشتہ امام علیہ السلام کی رضامندی سے طے پایا یا اس کا اصل سبب اندرونی اور بیرونی دباؤ تھا؟

آپ ذرا سا سوچنے اور منصفانہ عمل سے یہ سمجھنے کے قابل ہوجائیں گے کہ اس شادی میں امام علیہ السلام کی رغبت اور پسند کس حد تک شامل تھی؟

ا۔ اس میں کسی شک و شبے کی گنجائش نہیں کہ خلیفہ وقت سے خاندان رسالت کے تعلقات کافی خراب تھے جس کا منہ بولتا ثبوت وحی کے نزول کی جگہ کی بے حرمتی اور دختر گرامی پیغمبر (ص) کی ہتک ہے۔ ہم پہلے ہی اس واقعے کے تاریخی شواہد بارے میں ایک سوال کے جواب میں اشارہ کرچکے ہیں۔

۲۔ عمر ایک تندخو اور بدمزاج انسان تھا، جب پہلے خلیفہ نے اسے اپنے بعد خلافت کے لئے منتخب کیا تو صحابیوں میں سے ایک گروہ نے اس کے فیصلے پر اعتراض کیا اور کہنے لگے: تم نے ایک بدمزاج اور تندخو انسان کو ہم پر مسلط کردیا؟

۳۔ طبری لکھتے ہیں: خلیفہ نے پہلے ابوبکر کی بیٹی "ام کلثوم" کا ہاتھ مانگا لیکن ابوبکر کی بیٹی نے خلیفہ کی بداخلاقی اور تندخوئی کو دیکھتے ہوئے اس کی شادی کی پیشکش ٹھکرا دی۔

اس لئے اس شادی کو اپنے آپس کے تلعقات بہتر بنانے کی ایک کوشش قرار نہیں دیا جاسکتا۔

شیعہ اسناد سے جو کچھ ہم تک پہنچا ہے اس میں صرف نکاح کا ذکر ہے۔ دوسرے مراسم بھی انجام پائے یا نہیں، بالکل بھی واضح نہیں۔ حتی کہ امام جعفر صادق (ع) فرماتے ہیں: جس دن عمر بن خطاب مرا، اسی دن امیر المومنین حضرت علی علیہ السلام اپنی بیٹی ام کلثوم کو اپنے گھر لے آئے۔

مسعودی لکھتے ہیں: اس شادی سے عمر بن خطاب کو کوئی فائدہ ہوا نہ ان کے کوئی اولاد ہوئی۔

اس حادثے کے بارے میں بہت سے مورخین اور رجال نویسوں نے ایسے مطالب بیان کئے ہیں جو کسی طرح بھی قابل قبول نہیں، نہ ہی خاندان رسالت کی کرامات اور پاکدامنی کے ساتھ ہم آہنگی رکھتے ہیں۔ اس کے علاوہ، ان کی طرف سے پیش کردہ اسناد بھی مشکوک اور مردود ہیں، اس لئے ہم انہیں بیان کرنے سے احتراز کررہے ہیں۔
نواں باب
                    صحابہ
۱۔صحابہ کی روایات

سوال: شیعہ کیوں صحابیوں کی روایات کو نہیں مانتے؟

جواب: پیغمبراکرم (ص) سے منسوب روایات جنہیں راوی نقل کرتے ہیں، تین گروہوں پر مشتمل ہیں:

۱۔ متواتر خبر
۲۔ خبر مقرون بہ قرائن مفید علم (مفید شواہد کے قریب والی خبر)

۳۔ واحدخبر
دنیا کے تمام عقلا پہلی دو اقسام کی پیروی اور ان پر عمل کرتے ہیں اور کسی طرح بھی روایت کرنے والے پر توجہ نہیں کرتے کیونکہ ایسی روایات میں خبر اتنی مضبوط ہوتی ہے کہ اس کی علم آفرینی ہر قسم شک و تردید کو ختم کرکے رکھ دیتی ہے۔

لیکن خبر متواتر ہے کیا؟ اور اس کی ضروری شرائط کیا ہیں؟ یا خبر مقرون بہ قرائن جو علم آفریں ہے، کیا ہے؟

علم اصول بالخصوص علم درایہ کی کتابوں میں ان کے بارے میں بحثیں کی گئی ہیں۔ شیعہ بھی عقلائے جہاں کے باقی گروہوں کی طرح انہی دو قسم کی روایات پر عمل کرتے ہیں۔

اصل مسئلہ تیسری قسم کی روایات کے بارے میں ہے:

اعتقادی مسائل کا اصل ہدف ایمان اور اعتقاد ہے اور یہاں خبر واحد کی کوئی اہمیت نہیں کیونکہ اس سے کوئی مطلوب نتیجہ اخذ نہیں کیا جاسکتا۔ لیکن اگر خبر کا تعلق علمی احکام اور مسائل سے ہو تو اگر سند میں آنے والے ناموں میں سے تمام پاکدامن اور پرہیزگار ہوں، تو شیعہ ایسی احادیث پر بھی عمل کرتے ہیں اور اس بارے میں تابعین اور صحابیوں کے درمیان کسی قسم کی تخصیص کے قائل نہیں۔ لیکن اگر راویوں میں سے کوئی ایک بھی ضعیف اور مخدوش ہو تو اس روایت کو قابل قبول نہیں سمجھتے۔ یہی کچھ آئمہ اطہار (ع) سے منسوب روایات پر بھی لاگو ہوتا ہے۔

خوش قسمتی سے پیغمبر اکرم(ص) سے منسوب روایات کا ایک حصہ صحیح طور پر ہم تک پہنچا ہے جن میں سے کچھ حصہ آئمہ علیہم السلام سے منقول ہیں اور باقی حصہ معتبر اور باتقوا راویوں نے نقل کیا ہے۔ شیعہ ایسی تمام روایتوں کو معتبر مانتے ہوئے ان پر پورا اعتماد رکھتے ہیں۔

جو کچھ مذکورہ سوال میں پوچھا گیا ہے وہ توہّم سے زیادہ کچھ اور نہیں۔ بعض ایسی روایات جن پر شیعہ فقہاء پابندی سے عمل پیرا ہیں، صحیح مسلم اور صحیح بخاری وغیرہ میں بھی موجود ہیں، لیکن اہم بات یہ ہے کہ سند معتبر ہونی چاہیے۔

آخر میں یہ بھی یاد دلاتے چلیں کہ ہماری فقہ کے مطابق جو لوگ ناصبی ہیں اور اہل بیت علیہم السلام کی نفرت کو اپنے دلوں میں جگہ دیئے ہوئے ہیں، کافر اور غیر قابل اعتماد ہیں، لیکن افسوس سے کہنا پڑتا ہے کہ بعض حدیث کی کتابوں میں اس معیار کو نظر انداز کردیا گیا ہے۔ مثال کے طور پر عمران بن حطان (جو خوارج کے سرخیلوں میں شامل ہے) کا نام بھی صحیح بخاری کی بعض اسناد میں دوسرے ناموں کے ساتھ آتا ہے۔ جو ہماری نظر میں کسی طرح بھی قابل اعتماد نہیں۔

۲۔صحابہ پر تنقید

سوال: صحابہ پر تنقید سے دین متزلزل ہوجاتا ہے کیونکہ دین ہم تک پہنچا ہی انہیں کے ذریعے ہے؟!

جواب: اس طرح کی بات بے بنیاد اور ناقابل قبول ہے اور وہ یہ ہے کہ صحابیوں کے ذریعےبیان ہونے والی تمام روایات ناقابل قبول اور مردود ہیں، جبکہ یہ بات درست نہیں۔

ہم پہلے ہی بیان کرچکے ہیں کہ پیغمبراسلام (ص) کے صحابی بھی صالح اور ناصالح یا مقبول اور غیر مقبول والے گروہوں میں بٹے ہوئے تھے اور دوسرے (ناصالح)گروہ کی طرف سے بیان شدہ روایات کو قبول نہ کرنا اس بات کی دلیل نہیں کہ صحابہ کے وسیلے سے بیان شدہ تمام روایات غیر معتبر ہیں۔

اس کے علاوہ بھی پیغمبراکرم(ص) سے منسوب اکثر روایات رہبران معصوم علیہم السلام یعنی حضرت علی ابن ابی طالب علیہ السلام اور خاندان رسالت کے دیگر معتبر افراد کے وسیلے سے ہم تک پہنچی ہیں جو اپنی جگہ پیغمبرخدا (ص) کے انتہائی معتبر صحابی بھی تھے۔ اس لئے مجہول اور گفتار و کردار کے لحاظ سے کمزور انسانوں کی نقل کردہ روایات کو قبول نہ کرنے کا مطلب تمام صحابہ کے ذریعے بیان شدہ روایات کا انکار ہرگز نہیں اور یہ عمل کسی طرح بھی دین کے تزلزل کا سب نہیں ہوسکتا۔ کیونکہ پیغمبرگرامی (ص) نے امت اسلامی کے درمیان اپنی دو بڑی حجتیں قرآن اور آئمہ اطہار علیہم السلام کی صورت میں رکھ چھوڑی ہیں اور جب تک امت اسلامی ان دو حجتوں سے جڑی رہی گی انہیں اور کسی کا دروازہ کھٹکھٹانے کی ضرورت پیش نہیں آئے گی۔

اصل میں پوچھا جانے والا سوال بہت عجیب ہے۔ سوال پوچھنے والا دین کی بنیادوں کو مستحکم کرنے کی کوشش کرنے کی بجائے کہتا ہے: اگر صحابہ پر تنقید کی جائے تو اس سے دین متزلزل ہوجاتا ہے، حالانکہ ایک ایسا دین جس کی بنیاد خود خداوند تعالی اور رسول اللہ (ص) نے رکھی ہے اور جو خداوند تعالی کے وعدے کے مطابق قیامت تک باقی رہنے والا ہے، ایسا دین "چند خاص اشخاص پر تنقید" سے کسی طرح بھی متزلزل ہونے والا نہیں۔

۳۔ امام علی علیہ السلام اور خلفاء کی تائید

سوال: امام علی (ع) خلفاء کی تائید کرتے تھے تو کیا وجہ ہے کہ تم شیعہ لوگ ان کی خلافت کو قبول نہیں کرتے؟

جواب: خلفاء کے ساتھ امام علی (ع) کے رویے کا دو صورتوں میں جائزہ لینا چاہیے:

۱۔ ان کی خلافت کا اقرار کرنا

۲۔ دینی اور سیاسی مسائل میں امام علیہ السلام کا خلفاء کے ساتھ تعاون

مذکورہ دو مطالب کا مطالعہ جداگانہ طور پر کیا جانا چاہیے۔

ہم نہایت یقین سے کہہ سکتے ہیں کہ جہاں تک پہلی صورت (یعنی ان کی خلافت کا اعتراف اور اقرار کرنے) کا تعلق ہے تو اس معاملے میں امام علیہ السلام کا نقطہ نظر منفی رہا ہے۔

پہلی صورت کے بارے میں امام علی علیہ السلام کے منفی نقطہ نظر کے بارے میں کہا جاسکتا ہے:

پہلی وجہ اس کی یہ تھی کہ حضرت علی علیہ السلام کیسے ان کی خلافت کا اقرار کرسکتے تھے جبکہ وہ خود خداوند تعالی اور اس کے رسول (ع) کے توسط سے غدیر کے روز مسلمانوں کے رہنما کے طور پر منتخب کئے جاچکے تھے؟ حضرت علی علیہ السلام کی ولایت ایک ایسا آسمانی حکم تھا جسے خداوند تعالی کے علاوہ کوئی اور منسوخ کرنے کی قدرت نہیں رکھتا تھا۔ جیسا کہ فرماتا ہے:

(وَ مَا كاَنَ لِمُؤْمِنٍ وَ لَا مُؤْمِنَةٍ إِذَا قَضىَ اللَّهُ وَ رَسُولُهُ أَمْرًا أَن يَكُونَ لهَمُ الخْيرَةُ مِنْ أَمْرِهِمْ)

ترجمہ: اور کسی مومن مرد یا عورت کو اختیار نہیں ہے کہ جب خدا و رسول کسی امر کے بارے میں فیصلہ کردیں تو وہ بھی اپنے امر کے بارے میں صاحبِ اختیار بن جائے۔

امام علیہ السلام کی امامت ان کا اپنا ذاتی حق نہیں تھا کہ جس سے وہ چاہتے تو چشم پوشی بھی کرلیتے بلکہ یہ ایک الہی حکم تھا جسے تبدیل کرنے کا کسی کو اختیار نہیں۔ البتہ اگر اس حکم کے اجراء کے لئے ضروری شرائط فراہم نہ آسکیں تو پھر مصلحت کا تقاضا یہی ہے کہ سکوت سے کام لیا جائے۔ پھر بھی اس کا مطلب ہرگز یہ نہیں کہ کسی اور کو اپنی جگہ بٹھایا جائے۔

دوسری بات یہ کہ سقیفے کی تاریخ اور امام علیہ السلام کی زندگی کےمطالعہ سے پتہ چلتا ہے کہ امام علیہ السلام نے شدید ترین دباؤکے باوجود خلفاء کی طرف بیعت کا ہاتھ نہیں بڑھایا۔

معاویہ، علی علیہ السلام کے نام اپنے مکتوبات میں سے ایک میں لکھتا ہے: "تو وہ ہے جسے بیعت کے لئے یوں کھینچ کر لایا جاتا تھا جس طرح نکیل پڑے ہوئے اونٹ کو کھینچ کر لایا جاتا ہے۔" اس جملے سے صاف طور پر ظاہر ہوتا ہے کہ امام علیہ السلام پر حکومت وقت کی طرف سے اس قدر دباؤ تھا کہ آپ کو زبردستی گھر سے باہر نکال کر مسجد لے جایا گیا۔

امام علیہ السلام معاویہ کے جواب میں لکھے ہوئے اپنے مکتوب میں معاویہ کی طرف سے ہونے والی اپنی اس بے حرمتی کا انکار تو نہیں کرتے لیکن یہ وضاحت ضرور فرماتے ہیں کہ یہ ان کی مظلومیت کی علامت ہے، جیسا کہ فرماتے ہیں:
"اور تم نے لکھا ہےکہ مجھے بیعت کے لئے یوں کھینچ کر لایا جاتا تھا جس طرح نکیل پڑے ہوئے اونٹ کو کھینچ کر لایا جاتا ہے تو خالق ہستی کی قسم! تم اترے تو برائی پر تھے، کہ تعریف کرنے لگے۔ چاہا تو یہ تھا کہ مجھے رسوا کرو کہ خود ہی رسوا ہوگئے۔ بھلا مسلمان آدمی کے لئے اس میں کون سی عجیب بات ہے کہ وہ مظلوم ہو جبکہ وہ اپنے دین میں شک نہ کرتا ہو، نہ اس کا یقین ڈانواں ڈول ہو۔

تیسری بات یہ ہے کہ بخاری جس نے حدیث پر مبنی اپنی کتاب حاکم وقت کے توافق سے تحریر کی، کتاب "مغازی" میں عائشہ سے یوں نقل کرتا ہے:


پیغمبراکرم (ص) کی بیٹی فاطمہ (س) نے کسی کو ابوبکر کے پاس بھیجا تاکہ وہ تین چیزیں انہیں واپس لوٹا دے:


الف: رسول اللہ (ص) کی میراث


ب۔ فدک


ج۔ جو کچھ خیبر کے دوران حاصل شدہ غنائم میں سے بچ رہا تھا۔

ابوبکر نے اس کے جواب میں کہا: اس نے پیغمبرخدا (ص) سے سن رکھا ہے: "لا نورث، ما ترکناہ صدقہ": "ہم میراث نہیں چھوڑتے، بلکہ جو کچھ ہمارے پیچھے رہ جاتا ہے، وہ صدقہ کے لئے ہے۔" اور آل محمد (ص) کی زندگی اسی مال پر گزرتی ہے۔ یہاں تک کہ کہتا ہے: جناب فاطمہ (ع) ابوبکر کے اس منفی رویے پر غضبناک ہوئیں۔ آپ (ع) ابوبکر سے ناراض رہیں اور پھر کبھی اس سے بات نہ کی اور پیغمبر اکرم(ص) کی رحلت کے بعد صرف چھ مہینے زندہ رہیں۔


جب جناب فاطمہ (س) کی وفات ہوئی تو آپ کے شوہر گرامی امام علی علیہ السلام نے راتوں رات آپ کی تدفین کا عمل انجام دیا اور ابوبکر کو بالکل بھی آپ کی رحلت کا علم نہیں ہونے دیا۔ جب تک جناب فاطمہ (س) زندہ تھیں، حضرت علی (ع) نے ابوبکر کے ہاتھ پر بیعت نہیں کی۔


مذکورہ حدیث اس بات کی علامت ہے کہ امام علی علیہ السلام اور آپ کی شریک حیات جناب فاطمۃ الزہرا (س) چھ مہینے تک ابوبکر کی بیعت سے احتراز کرتے رہے۔ اگر ابوبکر کی خلافت شرعی لحاظ سے درست یا دوسرے لفظوں میں جامع الشرائط ہوتی تو کیوں جناب فاطمہ اپنی رحلت کے وقت تک اس سے ناراض رہتیں اور حضرت علی (ع) چھ مہینے تک اس کی بیعت سے دامن بچاتے رہتے؟


یہاں اہل سنت کے اصول کی رو سے ایک نقض پایا جاتا ہے کیونکہ وہ مورخین کا نظریہ ہے کہ پیغمبر اسلام(ص) کی دختر گرامی نے خلیفہ وقت کی بیعت نہیں کی اور حتی کہ اپنی زندگی کے آخری وقت تک اس سے بات نہیں کی۔ حتی کہ بعض مورخین یہاں تک بھی کہتے ہیں کہ پیغمبر اکرم(ص) کی دختر گرامی جب تک بقید حیات رہیں، حضرت علی علیہ السلام نے بھی ابوبکر کی بیعت نہیں کی، بلکہ ان کی (جناب فاطمہ کی) رحلت اور سقیفے کے واقعے کے چھ مہینے بعد اس کے ہاتھ پر بیعت کر لی۔


دوسری طرف وہ اپنی صحاح اور اسناد کی کتابوں میں یہ بھی لکھتے ہیں کہ جو شخص اپنے وقت کے امام کے ہاتھ پر بیعت نہ کرے، اس کی موت جہالت کی موت ہوتی ہے۔


مسلم اپنی صحیح میں یوں نقل کرتا ہے:


"جو شخص مرے اور اس کی ذمے امام کی بیعت باقی رہ جائے، تو اس کی موت جہالت کی موت ہوتی ہے۔"


اسی طرح احمد بن حنبل اپنی کتاب "مسند" میں رقمطراز ہے:


"جو شخص اپنے امام کو پہچانے بغیر مرتا ہے، اس کی موت دور جاہلیت میں مرے ہوئے لوگوں کی طرح ہوتی ہے۔"


اب ہم ان دو باتوں کی تصدیق کیسے کرسکتے ہیں؟


ایک طرف تو جناب زہرا (س) کی خوشنودی، خداوند تعالی کی خوشنودی کی ضمانت اور آپ (س) کی ناراضگی، خداوند تعالی کی ناراضگی کے مترادف ہے، اور یہ بھی کہ آپ (س) تمام دنیا کی عورتوں کی سرخیل ہیں۔
 اور بے شک ایسی شخصیت معصوم اور پاک ہوتی ہے۔

دوسری طرف ہم یہ دیکھتے ہیں کہ انہوں نے خلیفہ وقت کے ہاتھ پر بیعت نہیں کی اور اس سے ناراضگی کی حالت میں خالق حقیقی سے جاملیں۔

اب اس اعتراض کو درج ذیل دو ممکنہ صورتوں میں سے کسی ایک کے ساتھ حل کرنا چاہیے:

الف:زہرائے اطہر (س) (جو رضا و خشم الہی کی محور و مرکز اور بہشت کی تمام عورتوں کی سرور ہیں) کی موت امام عصر (یعنی ابوبکر) کے ہاتھوں پر بیعت نہ کرنے کی بنا پر جاہلیت کی موت تھی– نعوذ باللہ!

ب۔ خلیفہ وقت اپنے زمانے کا امام نہ تھا۔ وہ تو ایسے ہی خلافت کے منصب پر قبضہ جمائے ہوئے تھا۔ امام دراصل وہی انسان تھے جنہیں سرزمین غدیر پر خلافت کے لئے چنا گیا اور جناب فاطمہ زہرا (س) نے پہلے دن ہی ان کے ہاتھ پر بیعت کرلی اور آخری دم تک ان کی یاوری کرتی رہیں۔

چوتھا نکتہ یہ ہے کہ مختلف موقعوں پر امام علیہ السلام کی اپنی باتوں سے ثابت ہوتا ہے کہ امام (ع) اپنی زندگی کے آخری دم تک خود کو خلافت کا مستحق اور اس منصب کے لئے سب سے مناسب انسان خیال کرتے رہے۔ اور یہ بھی کہ خلافت ان کا مسلم حق تھا جو ان سے چھین لیا گیا تھا۔ اس بارے میں ان کے خطبہ "شقشقیہ" کے علاوہ بھی (جس سے ہم سب واقف ہیں) آپ کی بعض دیگر باتوں سے بھی خلافت کے چھن جانے اور آپ کو پیچھے دھکیلنے کا ذکر آیا ہے۔ یہاں ہم ان میں سے چند ایک کی طرف اشارہ کررہے ہیں:

الف: "خدا کی قسم! جب سے اللہ نے اپنے رسول (ص) کو دنیا سے اٹھایا برابر دوسروں کو مجھ پر مقدم کیا گیا اور مجھے میرے حق سے محروم رکھا گیا۔"

ب۔ ایک شخص نے مجھ سے یہاں تک کہہ دیا کہ اےفرزند ابوطالب! آپ میں اس خلافت کی طمع پائی جاتی ہے؟ تو میں نے کہا: کہ خدا کی قسم تم لوگ زیادہ حریص اور پیغمبر خدا (ص) سے دور ہو جبکہ میں روح اور جسم کے لحاظ سے پیغمبر خدا(ص) سے زیادہ قریب ہوں۔ میں نے اس حق کا مطالبہ کیا ہے جس کا میں حقدار ہوں لیکن تم لوگ میرے اور اس کے درمیان حائل ہوگئے ہو اور میرے ہی رخ کو اس کی طرف سے موڑنا چاہتے ہو۔کیا وہ شخص زیادہ حریص ہے جو اپنا حق مانگ رہا ہے یا وہ شخص جس نے دوسروں کے حق پر اپنی نظریں جما رکھی ہیں؟  پھر جب میں نے بھری محفل میں دلائل کے ذریعے اسے مغلوب کیاتو ایسا مبہوت ہوگیا کہ کوئی جواب اسکی سمجھ میں نہیں آرہا تھا۔

پتہ نہیں اعتراض کرنے والا کون شخص تھا اور اس نے کب یہ اعتراض کیا تھا۔ ابن ابی الحدید کہتا ہے: اعتراض کرنے والا سعد وقاص تھا، وہ بھی شوریٰ کے دن۔ پھر کہتا ہے: لیکن امامیہ لوگوں کا عقیدہ یہ ہے کہ اعتراض کرنے والا ابوعبیدہ جراح تھا، جس نے سقیفہ کے دن یہ اعتراض کیا۔

امام علیہ السلام اپنی بات جاری رکھتے ہیں:

"اے خدا! میں قریش اور ان کے حامیوں کے ظلم و ستم کی تجھ سے شکایت کررہا ہوں۔ انہوں نے میرے ساتھ قطع رحم کیا اور میرے اعلی مقام اور قدر و منزلت کی تحقیر کی۔ اس خاص امر کے بارے میں آپس میں اتفاق کیا، جو میرا حق تھا اور چاہا کہ میرے خلاف قیام کریں۔"

یہاں تک یہ بات واضح ہوگئی کہ امام علیہ السلام نے کبھی بھی خلافت اور امامت کے مسئلے پر خلفاء سے صلح اور ان کی تائید نہیں فرمائی۔ وہ ہمیشہ اپنی مظلومیت کے بارے میں بیان فرماتے اور آنے والی نسلوں کو حقائق سے آگاہ کرنے کی کوشش کرتے رہتے تھے۔

دوسرا نکتہ دینی اور سیاسی مسائل اور خلفاء کی مشکلات حل کرنے کے لئے امام علیہ السلام کا ان کے ساتھ تعاون سے متعلق ہے جس میں امام علیہ السلام نے ہمیشہ مثبت کردار ادا کیا۔ وہ خلفاء سے اپنے تعاون کو اپنے ایک مکتوب میں نہایت وضاحت سے بیان کرتے ہیں۔ یہاں ہم امام علیہ السلام کے مذکورہ مکتوب کا ترجمہ پیش کررہے ہیں:

"خدا کی قسم!  یہ بات میرے خیال میں بھی نہ تھی اور نہ میرے دل سے گزری تھی کہ عرب اس منصب کو ان کے اہلبیت علیہم السلام سے اس طرح موڑ دیں گے اور مجھ سے اس طرح دور کردیں گے۔ میں نے اچانک یہ دیکھا کہ لوگ فلاں شخص کی بیعت کے لئے ٹوٹ پڑ رہے ہیں تو میں نے اپنے ہاتھ کو روک لیا یہاں تک کہ یہ دیکھا کہ لوگ دین اسلام سے واپس جارہے ہیں اور پیغمبر کے قانون کو برباد کر دینا چاہتے ہیں تو مجھے یہ خوف پیدا ہوگیا کہ اگر اس رخنہ اور بربادی کو دیکھنے کے بعد بھی میں نے اسلام اور مسلمانوں کی مدد نہ کی تو اس کی مصیبت روز قیامت اس سے زیادہ عظیم ہوگی جو آج اس حکومت کے چلے جانے سے سامنے آرہی ہے جو صرف چند دن رہنے والی ہے اور ایک دن اسی طرح ختم ہوجائے گی جس طرح سراب کی چمک دمک ختم ہوجاتی ہے یا آسمان کے بادل چھٹ جاتے ہیں تو میں نے ان حالات میں قیام کیا یہاں تک کہ باطل زائل ہوگیا اور دین مطمئن ہوکر اپنی جگہ ثابت ہوگیا۔

اس مکتوب سے واضح ہوتا ہے کہ امام علیہ السلام خلفاء پر تنقید کرنے کے باوجود اسلام کے تحفظ کے لئے جہاں تک ممکن تھا، ان کے ساتھ تعاون کرتے تھے اور ان کی علمی اور سیاسی مشکلات انتہائی احسن طریقے سے حل کیا کرتے تھے۔
�  اور بے شک جو لوگ ایمان لائے ہیں اور نیک اعمال انجام دیئے ہیں، وہ بہترین خلائق ہیں (بینھ، ۷)


�  الدرالمنثور، ج ۶، ص ۵۸۹؛ الصواعق المحرقہ، ص ۱۶۱؛ نہایہ ابن اثیر، مادہ قمح، ج ۴، ص ۱۰۶؛ مناقب ابن مغازلی، ص ۲۹۳؛ وغیرہ۔ البتہ سیوطی نے الدرالمنثور میں ان احادیث کو تفیسر طبری اور تاریخ ابن عساکر سے نقل کیا ہے۔


�  الشعراء، ۲۱۴


�  "ان ہذا اخی و وصیی و خلیفتیی فیکم فاسمعو لھ واطیعوا" تاریخ طبری، ج ۲، ص ۳۱۹ سے ۳۲۱ تک، انتشارات دارالمعارف مصر؛ تاریخ کامل ابن اثیر، ج ۲، ص ۲۶ سے ۳۶ تک، انتشارات دار صادر بیروت؛ سیرہ حلبی، ج ۷۱، ص ۳۱۱، انتشارات البھیھ مصر؛ تاریخ ابن عساکر، ج ۱، ص ۶۵، حدیث ۱۳۹ سے ۱۴۱ تک، انتشارات بیروت؛ تفسیر خازن، علاء الدین شافعی، ج ۳، ص ۳۷۱، انتشارات مصر وغیرہ۔


�  صحیح بخاری، (غزوہ تبوک)، ج ۶، ص ۳، ۱۳۱۴؛ صحیح مسلم، باب فضائل علی، ج ۷، ص ۱۲۰؛ سنن ابن ماجہ، (باب فضائل اصحاب پیغمبر صلی اللہ علیہ وآلہ وسلم، ج ۱، ص ۵۵؛ سیرہ ابن ہشام، ج ۲، ص۵۱۹ اور ۵۲۰۔


�  طھ: ۲۹ اور ۳۰


�  المائدہ، ۶۷


�   "من کنت مولاہ فھذا علی مولاہ"


�  (الْيَوْمَ أَكْمَلْتُ لَكُمْ دِينَكُمْ وَأَتْمَمْتُ عَلَيْكُمْ نِعْمَتِي وَرَضِيتُ لَكُمُ الإسْلامَ دِينًا)


�  ترمذی، صحیح، ج ۵، ص ۲۹۷؛ ابن ماجہ، سنن، ج ۱، ص ۴۵، حدیث ۱۲۱؛ الحاکم النیشابوری، المستدرک علی الصحیحین، ج ۳، ص ۱۱۰؛ احمد بن حنبل، مسند، ۔۔۔ حدیث ۹۶۱، ج ۱، ص ۸۸، ج ۲، ص ۶۷۲؛ وغیرہ، نسائی، خصائص، ص ۹۴، ۹۵، ۵۰؛ انب ابی شبیھ، المصنف، ج ۱۲، ص ۷۸، حدیث ۱۲۱۶۷، مشکاۃ المصابیح، ج ۳، ص ۲۴۷؛ محن الدین طبری، الریاض النضرۃ، ج ۲، ص ۱۶۹، چاپ خانجی۔ یہاں ہم اتنے ہی ناموں پر اکتفاء کرتے ہیں، راویوں، صحابیوں اور بابعین کے حالات جاننے کے شوقین حضرات حدیث غدیر کے بارے میں لکھی جانے والی کتب کا مطالعہ کرسکتے ہیں۔ جن میں سے ہم دو کتابوں کے مطالعے کا مشورہ دیں گے:


الف: عبقات الانوار، تالیف: میر حامد حسین ہندی (متوفی: ۱۳۰۶)


ب: الغدیر، تالیف: محقق عالیقدر عبدالحسین امینی (۱۳۲۰۔۱۳۹۰ ق۔)


�  محمد کرد علی، خطط الشام، ج ۵، ص ۲۵۱۔


�  فَلَبِثَ فِيهِمْ أَلْفَ سَنَةٍ إِلَّا خَمْسِينَ


�  ہود/۴۰


�  سبا: ۱۳


�  انعام: ۱۱۶


�  یوسف: ۱۰۳


�  انک لرجل ملبوس علیک ۔۔۔ جاذبہ اور واقعہ امام علی۔ ڈاکٹر طھ حسین کی کتاب علی و بنوہ سے منقول۔


�  خراسان کے لوگوں میں سے عبداللہ بن کرام نامی ایک شخص نے اپنے ریائی زہد و دکھاوے کے تقوی اور دوسرے حیلے بہانوں سے لوگوں کی ایک بڑی تعداد کو اپنے مذہب کا گرویدہ اور پیرو بنا رکھا تھا جن میں سے ایک سلطان محمود غزنوی بھی تھا جو نتیجہً شیعہ اور اہل کلام کے لئے ایک عظیم آفت اور بلا ثابت ہوا۔ (قزوینی کی یادداشتیں، حواشی، ج ۷، ص ۶۰) لغت نامہ دہخدا سے منقول۔


�  اعیان الشیعہ، ج ۳، ص ۳۰، مظفر، تاریخ الشیعہ، ص ۱۹۲۔ 


�  البلاد العربیہ، اوالدولۃ العثمانیہ، حصری، ص ۴۰، چاپ: ۳۶ م؛ اعیان الشیعہ، ج ۱، ص ۱۳ سے ۳۰ تک (اس نے چالیس ہزار کی جگہ ستر ہزار کا لفظ استعمال کیا ہے؛ شرف الدین عاملی، الفصول المھمہ، ص ۱۴۰، چاپ نجف۔


�  دائرۃ المعارف اللبنانیہ، فواد البستانی، ابراہیم یحیی کے حالات کی شرح۔


�  ٹھیک ہے کہ عجیب و غریب کام انجام دینے کے لئے ایک اور راستہ بھی ہے جسے "ریاضت" کا نام دیا جاتا ہے لیکن اسلام میں اسے حرام اور ممنوع قرار دیا گیا ہے۔


�  اصول کافی، ج ۲، ص ۳۵۲ انتشارات دارالکتب الاسلامیہ۔


�  یوسف: ۹۷


�  نمل: ۳۸


�  نمل: ۳۹


�  نمل: ۴۰


�  انبیاء: ۸۱


�  سبا: ۱۲


�  سبا: ۱۲


�  سبا: ۱۲ اور ۱۳


�  آل عمران: ۴۹


�  مائدہ: ۱۱۰


�  "افعال خدائی" کا مطلب یہ ہے کہ فاعل اپنے فعل کی انجام دہی میں کسی اور کا محتاج نہیں چاہے اس کے فعل یعنی کام کی نوعیت طبیعی افعال سے ہو یا غیر طبیعی اور فوق العادہ افعال سے۔


�  مائدہ: ۳۵


�  نہج البلاغہ، خطبہ ۱۱۰۔


�  سنن ترمذی، ۵۱۵/۵، شمارہ ۴۳۷۵


�  طوسی، مصباح المتہجد: ۳۷۴


�  مسند احمد بن حنبل: ۴۴۵۴


�  ابن طاووس: اقبال: ۴۱۔


�  غافر: ۷


�  حشر: ۱۰


�  مستدرک بحار الانوار، ج ۴، ص ۶۱۔


�  انفال: ۳۳


� احزاب: ۷۱


�  منافقون: ۵


�  نساء: ۶۴


�  یوسف: ۹۷ اور ۹۸


� نساء: ۶۴


�  نووی، مجموع، شرح مہذب شیرازی و شرح بر صحیح مسلم، ج ۸، ص ۲۵۶، چاپ مکتبہ الارشاد۔


�  احیاء العلوم: ۲۵۹/۱، انتشارات دارالمعرفہ۔


�  مومنون: ۱۰۰


�  مومنون: ۹۹ اور ۱۰۰


�  یا وجیھا عند اللہ اشفع لنا عند اللہ


�  سنن ترمذی، ج ۴، ص ۶۲۱، حدیث نمبر ۲۴۳۳


�  اصابہ بن حجر، ج ۲، ص ۹۵، ترجمہ نمبر: ۳۵۸۳: اسی درخواست کو چھ مختلف طریقوں سے نقل کیا ہے۔


�  سیرہ حلبی، ج ۳، ص ۴۷۴، انتشارات دارالمعرفۃ، بیروت


�  مجالس مفید، مجلس ۱۲، ص ۱۰۳؛ نہج البلاغہ، خطبہ ۲۳۵


�  مجمع الزوائد، ج ۱۰، ص ۳۶۹، انہوں نے اس بارے میں اور بھی بہت سی داستانیں بیان کی ہیں۔


�  روم: ۴۷


�  سیوطی، جامع الصغیر، ص ۳۳


�  حدید: ۱۱


�  مستدرک حاکم: ۱۰۸/۳؛ حلیۃ الاولیاء: ۱۲۱/۳؛ استیعاب در حاشیہ الاصابہ: ۳۸۲/۴


�  سبا: ۴۶


�  توبہ: ۶۰


�  مائدہ/ ۳


�  فرقان القرآن، ص ۱۳۳۔


�  المواہب اللدنیہ: ۲۷/۱


�  تاریخ الخمیس: ۳۲۳/۱


�  توبہ: ۲۴


�  اعراف: ۱۵۷


�  انشراح: ۴


�  مائدہ: ۱۱۴


�  سنن ابن ماجہ: ۵۰۰/۱، حدیث نمبر: ۱۵۶۹


� کنز العمال: ۶۴۷/۱۵، حدیث ۴۲۵۵۸


�  رسائل الشیعہ: ۴۰۰/۱۰، باب ۱۲ طواف کے ابواب میں سے، حدیث نمبر ۱۔


�  وسائل الشیعہ: ۳۴۶/۱۰، باب ۴۴ ابواب مزار میں سے، حدیث نمبر ۲۔


�  "لَقَدْ رَضِيَ اللَّهُ عَنِ الْمُؤْمِنِينَ إِذْ يُبَايِعُونَكَ تَحْتَ الشَّجَرَةِ ۔۔۔(فتح/۱۸)


�  "إِذَا جَاءكَ الْمُؤْمِنَاتُ يُبَايِعْنَكَ عَلَى أَن لَّا يُشْرِكْنَ بِاللَّهِ " (ممتحنہ/۱۲)


�  "وَلَوْ أَنَّهُمْ إِذ ظَّلَمُواْ أَنفُسَهُمْ جَآؤُوكَ فَاسْتَغْفَرُواْ اللّهَ وَاسْتَغْفَرَ لَهُمُ الرَّسُولُ لَوَجَدُواْ اللّهَ تَوَّابًا رَّحِيمًا" (نساء/ ۶۳)


�  صحیح مسلم: ۶۳/۳، کتاب جنائز


�  سنن ابن ماجہ: ۵۰۰/۱، حدیث ۱۵۶۹


�  کنزل العمال: ۶۴۷/۱۵، حدیث نمبر ۴۲۵۵۸


�  بقرہ: ۱۱۰


�  صحیح مسلم: ۶۴/۳، باب "ما یقال عند دخول القبور و الدعاء لاھلھاء" کتاب الجنائز میں سے


�  مستدرک حاکم: ۳۷۷/۱، دارالمعرفۃ۔


�  سنن ترمذی: ۳۴۷۱/۳، ح ۱۰۵۵۔


�  صحیح بخاری: ۹۳/۲، باب: قول الرجل للمراۃ عند القبر، اصبری"، الجنائز کی کتاب سے۔


�  سنن ابی داوود، ح ۳۱۲۳


�  سنن ابن ماجہ: ۵۰۳/۱، حدیث ۱۵۷۶؛ سنن ابی داوود: ۲۱۸/۳، حدیث ۳۲۳۶۔ دوسری حدیث میں "زوارات" کی جگہ لفظ "زائرات" استعمال ہوا ہے۔


�  سنن ترمذی: ۳۷۱/۳، باب ماجا من الرخصۃ فی زیارۃ القبور۔


�  فتح الباری: ۱۴۸/۳، باب ۳۱، زیارۃ القبور، حدیث ۱۲۸۳


�  ان ہذا الدین متین، فاوغل فیہ برفق۔ مسند احمد، ج۳، ص ۱۹۹۔


�  نور/۳۷ 


�  الدر المنثور: ۲۰۳/۶


�  نازعات: ۲۸


�  "اس کی دیواریں بلند کیں اور انہیں منظم کرڈالا"۔ نازعات: ۲۸


�  کافی ۴۶۱/۱


�  جامع الاصول: ۳۷/۱، حدیث نمبر ۲۲ (نیز دیکھئے حدیث نمبر ۲۰ اور ۲۱)


�  جامع الاصول: ۱۵۷/۹، حدیث نمبر: ۶۷۰۶


�  شیخ طوسییب الاحکام ۲۶/۶، حدیث نمبر ۵؛ وسایل الشیعہ: ۱۰ ابواب مزار میں سے، باب نمبر ۲۶، حدیث نمبر ۱، حدیث کا بقیہ حصہ ملاحظہ کیجئے۔


�  بقرہ: ۱۲۵


�  جلال الدین سیوطی، خصائص کبیر، ۱۵۴/۱


�  ابن قیم، زاد المعاد: ۱۷/۱، انتشارات قاہرہ، افست، دارالفکر


�  بخاری، صحیح، ج ۵، باب مناقب قرابۃ رسول اللہ صلی اللہ علیہ وآلہ وسلم، حدیث ۳۷۱۴۔


�  بیہقی، سنن، ۷۸/۴، حاکم، مستدرک الصحیحین، ۳۷۷/۱۔


�  سمہادی، وفاء الوافا، ج ۲، ص ۵۴۴


�  ایضاً، ج ۴، ص ۱۳۷۶


�  شرح نہج البلاغہ: ۲۴۹/۳


�  دیکھئے کتب: "قاموس کتاب مقدس" اور "الہدی الی دین المصطفی"۔


�  دیکھئے کتب: "قاموس کتاب مقدس" اور "الہدی الی دین المصطفی"۔


�  تاریخ القرآن زنجانی، چھٹا باب، ص ۲۰


�  الدر المنثور: ۳۷۹/۴


�  سورہ حجر: ۹


�  تکویر


�  اعلی: ۱۸ اور ۱۹


�  کتاب مصاحف، تحریر: حافظ ابوبکر عبداللہ بن ابی داوود سجستانی، ص ۹ اور ۱۰


�  اصول کافی: ۶۱۳/۲


�  ایضاً


�  المصاحف سجاستانی، صص ۱۳۴ اور ۱۳۵


�  اللباب فی تہذیب الانساب، ابن اثیر: ۶۲/۳ اور ۶۳


�  بصائر الدرجات، الصفار، صص ۱۵۷ اور ۱۵۸


�  کافی، ایضاً، حدیث ۱


�  بخاری، صحیح، ج ۲، ص ۱۹۴، باب مناقب عمر بن الخطاب۔


�  ارشاد الساری بشرح صحیح البخاری، ج ۶، ص ۹۹


�  اصول کافی، ج ۱، صص ۳۲۵ سے ۳۲۷ تک


�  کافی، ج ۱، باب فیہ ذکر الصحیفہ، حدیث ۲


�  تاریخ القرآن، ص ۷۶، تالیف: ابوعبداللہ زنجانی (متوفی ۱۳۶۰) قاہرہ، احمد امین مصری کے دیباچے کے ساتھ


�  تاریخ یعقوبی (ابن واضح اخباری)، ج ۲، ص ۱۲۶


�  رجال نجاشی، ترجمہ نمبر: ۹۶۷


�  مکاتیب الرسول، ج ۱، صص ۶۶ سے ۷۱


�  تاریخ الفقہ الاسلامی و ادوارہ، ص ۱۱۸


�  سفینہ البحار: ۱، مادہ دعا


�  مائدہ: ۵۵


�  الغدیر، ج ۳، صص ۱۵۶ سے ۱۶۲ تک


�  مستدرک حاکم، ج ۳، ص ۱۱۱، مسند احمد، ج ۴، ص ۴۳۷۔


�  نساء: ۵۹


�  مفاتیح الغیب معروف بہ تفسیر رازی: ۱۰ / ۱۴۴۔


�  مائدہ: ۳


�  الدر المنثور، ج ۲، ص ۲۹۸؛ فتح القدیر، ج ۲، ص ۵۷؛ ینابیع المودہ، ص ۱۲۰؛ تفسیر المنار، ج ۶، ص ۴۶۳؛ مرحوم علامہ امینی نے اپنی کتاب الغدیر میں غدیر خم کے موقع پر اس آیت کے نزول سے متعلق بہت سے اسناد کا ذکر کیا ہے (الغدیر، ج ۱، ص ۴۴۷ سے ۴۵۸ تک جو انہوں نے ۱۶ منابع سے نقل کئے ہیں۔)


�  نحل: ۴۴


�  صف: ۶


�  مائدہ: ۱۲


�  اعراف: ۱۵۷


� بقرہ: ۲۴۶


�  بقرہ: ۲۴۷


�  بقرہ: ۲۴۷


�  الرسالہ فی نصیحۃ العامہ، تحریر: ابواسعد، المحسن بن کرامہ بیہقی، ص ۱۸ اور ۶۸؛ احقاق الحق، ۴۸/۲۶۔


�  تاریخ ابن عساکر شافعی: ۴۸۷/۲، حدیث نمبر ۱۰۰۶، مستدرک حاکم: ۳۶۲/۱، مسند احمد: ۲۶۰/۱، ط مصر۔


�  الشعراء، ۲۱۴


�  تاریخ طبری: ۳۱۹/۲ سے ۳۲۱ تک، ط دار المعارف مصر، تاریخ کامل ابن اثیر: ۶۲/۱۲ سے ۶۳ تک، منتخب کنز العمال در حاشیہ مسند احمد: ۴۱/۵ اور ۴۲


�  شرح نہج البلاغہ ابن ابی الحدید: ۱۴۳/۱ سے ۱۵۰ تک۔ چاپ مصر


�  صحیح بخاری، ۱، کتاب وصایا، حدیث ۲۷۴۱


� ایضاً، کتاب وصایا، حدیث ۲۷۳۸


"کسی مسلمان فرد کے لئے صحیح نہیں کہ وصیت کئے بغیر دو راتوں تک سوئے مگر یہ کہ اس کی وصیت مکتوب صورت میں اس پاس موجود ہو۔"


�  مجمع البینان۲۶۴/۲


�  عنکبوت: ۸


�  رسائل الشیعہ، ج ۸، باب ۵۹، ابواب وجود الحج، حدیث نمبر ۷


�  اعراف: ۲۸


�  تفسیر برہان، ج ۱، ص ۳۸۱ سے ۳۸۶ تک


�  تفسیر کبیر فخر رازی، ج ۳، ص ۱۹۵، دار احیاء التراث العربی، بیروت


�  بقرہ: ۹۷


�  فاطر: ۱۵


�  گلشن راز، شیخ محمود شبستری، ص ۴۱، تحت عنوان تمثیل


�  الاحزاب، ۳۳


�  آل عمران: ۱۷۹


�  سورہ جن، آیت ۲۶ اور ۲۷


�  نوح: ۲۶ اور ۲۷


�  یوسف: ۹۴


�  یوسف: ۴۱


�  دیکھئے: سورہ کہف کی آیات نمبر ۶۰ سے ۸۲ تک۔


�  آل عمران: ۴۹


�  آل عمران: ۴۹


�  تاریخ بغداد، ج ۱، ص ۱۳۵؛ کامل مبرد، ج ۲، ص ۱۳۲؛ نہج البلاغہ، خطبہ ۱۵۱۔


�  سیرہ ابن ھشام، ج ۲، ص ۵۲۳


�  نہج البلاغہ: خطبہ نمبر ۱۲


�  شرح حدیدی، ج ۷۱، ص ۲۵۳


�  ایضاً


�  نہج البلاغہ: خطبہ نمبر ۵۸


�  احزاب: ۳۳


�  ہود: ۷۳


�  احزاب: ۳۳


�  الدر المنثور: ۲۰۳/۶، تفسیر سورہ نور؛ روح المعانی: ۱۷۴/۱۸


�  مذکورہ احادیث کے بارے میں مزید معلومات کے لئے دیکھئے: تفسیر طبری: ۵/۲۲ ۔ ۷ اور تفسیر الدر المنثور: ۱۹۸/۵ ۔ ۱۹۹


�  یوسف: ۲۸


�  یوسف: ۲۹


�  احزاب: ۳۰


�  جامع الاصول، ج ۱۰، ص ۱۰۱۔۱۰۲


�  بحارالانوار: ج ۴۳، ص ۷۹، حدیث ۶۶ اور ۶۷


�  آل عمران: ۴۲


�  ہود: ۷۳


�  انفال: ۲۹


�  نہج البلاغہ: خطبہ ۲۲


�  احزاب: ۵۶


�  صحیح بخاری: ۱۱۸/۴، کتاب بدء الحق، ج ۲۷/۶، باب تفسیر سورہ احزاب، ج ۱۵۷/۷ کتاب الاموات


�  الصواعق المحرقی، ۱۴۶


�  نساء ۱۷۱، مائدہ: ۷۷


�  نہج البلاغہ، کلمات قصار، نمبر ۱۰۹


�  سنن ترمذی، کتاب مناقب، نمبر ۳۷۷۲ اور ۳۷۷۵۱؛ مستدرک حاکم: ۱۷۷/۳


�  نہج البلاغہ، خطبہ ۱۲۸


�  نمل: ۶۵


�  بحار الانوار، ج ۲۵، ص ۲۴۳


�   اس بارے میں قرآن کریم سورہ انعام کی آیت نمبر ۶۱ میں یوں فرماتا ہے: (وَ يُرْسِلُ عَلَيْكُمْ حَفَظَةً حَتىَّ إِذَا جَاءَ أَحَدَكُمُ الْمَوْتُ تَوَفَّتْهُ رُسُلُنَا) یعنی: اور تم سب پر محافظ فرشتے بھیجتا ہے یہاں تک کہ جب کسی کی موت کا وقت آجاتا ہے تو ہمارے بھیجے ہوئے نمائندے اسے اُٹھالیتے ہیں۔


�  امیر المومنین علی (ع) نہج البلاغہ کے خطبہ نمبر ۲۳۴ (قاصحہ) میں فرماتے ہیں: "و لقد قرن اللہ بہ (ص۹ من لدن ان کان فطیما اعظم ملک من ملائکۃ یسئلک بہ طریق المکارم و محاسن اخلاق العالم": جس دن سے پیغمبر (ص) نے دودھ پینا چھوڑ دیا، خدا کی طرف سے ان پر ایک فرشتہ مقرر کردیا گیا تاکہ انہیں بزرگواری اور بہترین اخلاق کی طرف رہنمائی کرے۔


�  غیب، شیخ طوسی، ص ۱۴۱


�  اثبات الہداۃ، ج ۶، ص ۴۳۱


�  اثبات الہداۃ، ج ۶، ص ۳۳


�  بحار الانوار، ج ۵۲، ص ۲۳


�  بحار الانوار، ج ۵۲، ص ۲۵ اور ۸۶؛ اثبات الہداء بالنصوص وانمعجزات، ج ۶، ص ۳۱۱ اور ۴۲۵ اور ج ۱۶؛ ینابیع المودہ، باب ۸۲۔


�  اعراف: ۱۴۲


�  نساء: ۱۵۸


�  صافات: ۱۴۰


�  کمال الدین، شیخ صدوق، باب ۱۴، حدیث ۸، ۹ اور ۱۰۔


�  مجلسی، بحار الانوار، ۱۰۲/۵۲۔ ۱۱۳ اور ۱۱۴، باب التمحیص و النھی عن التوقیت۔


�  کہف: ۶۵ اور ۶۶


�  سورہ کہف: آیات: ۷۱ تا ۸۲


�  کمال الدین، شیخ صدوق، باب ۴۵، حدیث ۴، ص ۴۸۵


�  کمال الدین، شیخ صدوق، باب ۴۵، حدیث نمبر ۴، ص ۴۸۵


�  عنکبوت: ۱۴


�  صافات: ۱۴۳ اور ۱۴۴


�  انعام: ۹۱


�  دادگستر جہان، ص ۱۷۷ سے ۱۸۲ تک


�  کافی، ۲۵/۱، کتاب العقل: ح ۲۱


�  امام زمان (ع) کے قیام کی واضح ترین نشانیوں میں سے ایک نشانی یہ بھی ہے – جس پر تمام لوگوں کے درمیان اتفاق نظر پایا جاتا ہے – کہ تمام دنیا کے لوگ جور و ستم اور تعدی و بیداد گری کا نشانہ بن کر رہ جائیں گے اور تمام انسانی معاشرے پر تاریکی کے بادل چھا جائیں گے۔ ظلم و ستم کا پہاڑ ان کے کاندھوں پر اتنا بوجھ ڈالے گا کہ تمام انسان ایک انتہائی توانا اور طاقتور مرد الہی کے ہاتھوں ایک تازہ اور زیادہ عمیق انقلاب کے لئے آمادہ ہوجائیں گے۔


�  وہ تمام امتحانات جو اللہ تعالی اپنے پیغمبروں اور اولیاء سے لیتا ہے، اسی مقصد کے لئے ہوتے ہیں۔ اگر خدا نے حضرت ابراہیم (ع) کو سخت ذمہ داریوں کے ذریعے آزمایا، جیسا کہ فرماتا ہے: (وَ إِذِ ابْتَلىَ إِبْرَاهِمَ رَبُّهُ بِكلَِمَاتٍ فَأَتَمَّهُنَّ) (سورہ بقرہ: آیت نمبر ۱۲۴) تو بھی اسی مقصد کے لئے تھا۔ تاکہ اس مرد الہی کو ایک خاص عرصے کے لئے امتحانات کی بھٹی میں سلگا کر استقامت اور صبر کے کندن میں تبدیل کیا جاسکے۔


�  ان چارگانہ جہات کو خلاصے کے طور پر مندرجہ ذیل شکل میں لکھا جاسکتا ہے: ۱۔ ذہنی کمال  ۲۔ تہذیبی کمال  ۳۔ ارتباطاتی وسائل کی سطح پر کمال  ۴۔ پاکباز اور فدائی افراد پر مشتمل ایک بین الاقوامی انقلابی فوج کی تشکیل 


�  مائدہ: ۶


�  مجمع البیان: جلد، ۲، صص ۱۶۳ تا ۱۶۷؛ الانصاف فی مسائل دام فیھا الخلاف: ۱


�  الدر المنثور: جلد: ۳، صص ۱ تا ۴


�  تفسیر طبری: جلد: ۶، ص: ۸۲، تفسیر قرآن ابن کثیر: ۲، ص ۲۰


�  مسند احمد: جلد: ۵، ص: ۳۴۲؛ معجم کبیر طبرانی: جلد ۳، ص ۲۸، نمبر: ۳۴۱۲


�  احکام القرآن: جلد: ۲، ص ۳۴۶


�  المنار: جلد ۶، ص ۲۳۴


�  مسند احمد: جلد ۱، ص ۱۵۳، نمبر ۷۳۹، اور ص ۱۸۳، نمبر ۹۱


�  تذکرہ الحفاظ؛ جلد ۱، ۱۲۴


�  تفسیر طبری: جلد ۶، ص ۸۲


�  مسند احمد: جلد ۱، ص ۱۰۹، حدیث نمبر ۴۸۹


�  کنز العمال: جلد ۹، ص ۴۳۶، نمبر ۲۶۸۶۳


�  کنز العمال: جلد ۹، ص ۴۵۱، نمبر ۲۶۹۲۲


�  تفسیر طبری: جلد ۶، ص ۸۲


�  تفسیر طبری: جلد ۶، ص ۸۲


�  سنن ابن ماجہ: جلد ۱، حدیث نمبر ۴۶۰؛ سنن نسائی: جلد ۲، ص ۲۲۶


�  مسند احمد: جلد ۵، ص ۳۴۲


�  مستدرک حاکم: جلد ۱، ص ۲۴۱


�  اس حصے کی تفسیر کتاب "الاعتصام بالکتاب والسنت" میں ملاحظہ کیجئے، س ۱۷۵ سے ۲۱۰ ت۔ اس بارے میں تمام مورخین اور محدثین کے درمیان اتفاق نظر پایا جاتا ہے؛ صحیح مسلم: ۴، باب الطلاق، حدیچ نمبر ۱، ۳؛ سنن بیہقی: جلد ۷، س ۳۳۹؛ الدر المنثور: ج ۱، ص ۲۷۹۔


�  الانتصار: ۱۳۷، باب وجوب ول "حی علی خیر العمل"


�  الفتوحات المکیہ: ج ۱، ص ۴۰۰


�  الروض النضر: ج ۱، ص ۵۴۲


�  حافظ علوی کتاب الاذان میں "حی علی خیر العمل" کے بارے میں: ص ۹۱


�  کنز العمل: ۳۴۲، حدیث نمبر ۲۳۱۷۴


�  "الاذان بحی علی خیر العمل": ۲۶، ۲۷ اور ۲۹ والاعتسام بحبل اللہ تالیف الامام قاسم بن محمد الزیدی المتوفی عام ۱۰۲۹، نشر مطابع الجمعیھ عمان۔


�  مسند احمد: ج ۳، ص ۴۰۸


�  الاذان بحی علی خیر العمل: ۲۹


�  شرح مقاصد: ۲۸۳۵؛ شرح تجرید قوشجی: بحث امامت


�  سیرہ حلبی: ج ۲، ص ۳۰۵


�  مقاتل  الطالبیین: تحریر ابوالفتح اصفہانی (۲۸۴ تا ۳۵۶)، ص ۴۴۶، چاپ المعرفھ


�  سیرہ حلبی: ج ۲، ص ۳۰۵


�  کنز العمال: ج ۶، س ۳۹۶، حدیث نمبر ۶۰۴۸


�  المائدہ: ۵۵ اور ۵۶


�  تفسیر طبری: ج ۶، ص ۸۶؛ ابوبکر جصاص: احکام القرآن: ج ۲، ص ۵۴۶؛ ابو الحسن واحدی نیشاپوری: اسباب النزول: ص ۱۴۸؛ زمخشری: کشاف: ج ۱، ص ۴۲۲۔ مرحوم علامہ امینی نے اس آیت کے حضرت علی (ع) کے لئے نازل ہونے کو ثابت کرنے کے لئے اہل سنت کی کتابوں میں سے ۶۶ منابع کا ذکر کیا ہے۔ حتی کہ حسان بن ثابت نے بھی (جو خود اس واقعے کا چشم دید گواہ تھا) واقعے کے لئے چند اشعار لکھ ڈالے جن میں سے ہم یہاں صرف ایک شعر پر اکتفاء کر رہے ہیں:


فانت الذی اعطیت اذا انت راکع		فدنک نفوس القوم یا خیر راکع


تو کون ہے کہ رکوع کی حالت میں عطا کرتا ہے


تمام لوگوں کی روحیں تجھ پر فدا ہوں، اے بہترین رکوع انجام دینے والے!


�  احتجاج طبرسی: ص ۸۳


�  مسند جواد مغنیھ: الفقھ علی المذاھب الخمسھ، ص۱۱۰، اس کے علاوہ دیکھئے: رسالھ مختصرہ السدل: ڈاکٹر عبدالمجید، ص ۵


�  محمد حسن نجفی، جواہر الکلام؛ ج ۱۱، ص ۱۵ اور ۱۶


� تورک کا مطلب یہ ہے کہ انسان نشست کی حالت میں اپنے بائیں پاؤں پر بیٹھے، اور اپنے دائیں پاؤں کی پشت کو بائیں پاؤں کے تلوے پر قرار دے۔


� سنن بیہقی: ج ۲، صس ۷۲، ۷۳، ۱۰۱؛ سنن ابی دائود، ج ۱، س ۱۹۴، باب افتتاح الصلاۃ، حدیث نمبر ۷۳۰؛ سنن ترمذی: ج ۲، ص ۹۸، باب صفۃ الصلاۃ


�  شیخ حر عاملی: وسائل الشیعہ، ۴، باب ۱۔ افعال نماز، حدیث نمبر ۱، باب ۱۷، حدیث نمبر ۱ اور ۲


�  صحیح بخاری، ج ۱، ص ۱۸۹، نمبر ۷۹۳؛ صحیح مسلم: ج ۲، ص ۱۱


�  شیخ حر عاملی، وسائل الشیعہ، ۴، باب ۱۵، ابواب قواطع الصلاۃ، حدیث نمبر ۱، ۲ اور ۷


�  فقہ الشیعہ الامامیہ و مواضع الخلاف بینہ و بین المذاہب الاربعہ: ۱۸۳


�  خلاف شیخ طوسی، ج ۱، صص ۳۵۷ اور ۳۵۸، مسئلہ نمبر ۱۱۲ اور ۱۱۳ اور دیگر مدارک۔


�  نھایۃ ابن اثیر: ۲، مادہ رغم 


�  بحار الانوار: ج ۸۲، ص ۱۴۷، باب ما یصح السجود علیہ۔


�  فتح الباری: ج ۱، ص ۴۱۰؛ شرح الاحوذی: ج ا، ص ۲۷۲


�  فتح الباری، ج ۱، ص ۴۱۰؛ شرح الاحوذی: ج ۱، ص ۲۷۲


�  طبقات کبری: ج ۶، ص ۷۹، چاپ بیروت


�  المصنف: ج ۲


�  اخبار مکہ: تالیف ارزقی، ج ۳، ص ۱۵۱


�  وسائل: ج ۳، ص ۶۰۸، باب ۱۶، ما یصح علیہ السجود کے ابواب میں سے


�  جمع الصلاتین کے بارے میں چند انتہائی گرانقدر رسالے تحریر کئے جاچکے ہیں، مثال کے طور پر: وسائل فقہییہ، تحریر؛ علامہ شرف الدین عاملی؛ والجمع بین الصلاتین، تحریر: نجم الدین عسکری؛ والانصاف فی مسائل دام فیھا الکلاف، مصنف: راقم الحروف


جو کچھ آپ یہاں پڑھیں گے وہ گذشتگاں کی تحقیقات، تحریر: سید رضا حسینی نسب کی کتاب "شیعہ جواب دیتے ہیں" میں سے لیا گیا ہے


�  اقتباس از: "الفقھ علی المذاہب الاربعھ، کتاب الصلاۃ، الجمع بین الصلاتین نقدیماً و تاخیراً۔


�  انفال: ۴۱


�  کتاب العین، ج ۴، ص ۴۲۶، مادہ "غنم"


�  تہذیب اللغھ، مادہ غنم 


� مقاییس اللغھ: مادہ غنم


� نھایھ انب اثیر، اور قاموس فیروز آبادی، تارج العروس زبیدی، مادہ غنم ملاحظہ فرمائیں۔


� نساء: ۹۴


�  سنن ابن ماجھ، کتاب زکات، باب ما یقال عند اخراج الزکاۃ، حدیث ۱۷۹۷


�  مسند احمد، ج ۲، س ۳۳۰ اور ۳۷۴ اور ۵۲۴


�  ایضاً، ج ۲، س ۳۷۷


�  انفال: ۴۱


�  صحیح بخاری، ج ۴، س ۲۵۰، باب "واللہ خلقکم و ما تعملون" توحید کی کتاب سے؛ صحیح مسلم، ج ۱، ص ۳۵ اور ۳۶، باب الامر بالایمان


�  التاج الجامع للاصول، ج ۴، س ۳۳۴، منقول از صحیح بخاری


�  قتوح البلان، ج ۱، ص ۸۱، باب یمن؛ سیرہ ابن ھشام، ج ۴، ص ۲۶۵


�  الوثائق السیاسیۃ، ص ۲۶۵، نمبر ۱۵۷


� ابوالفرج اصفہانی، مقاتل الطالبیین، ط ۲، نجف، منشورات المکتبھ الحیدریھ، ۱۳۸۵ ہجری قمری، ص ۳۹ – احمد بن یحیی البلاذری، انساب الاشراف، ط ۱، ص ۶۰، تحقییق: شیخ محمد باقر محمودی، بیروت، دار التعارف للمطبوعات، ۱۳۹۷ ہجری قمری، ص ۳۲


� آل یاسین، شیخ راضی، صلح الحسن، ط ۲، منشورات دارالکتب العراقیھ فی الکاظمیھ، ص ۱۰۲


� مجلسی، بحارالانوار، تہران، المکتبھ الاسلامیھ، ۱۳۹۳ ہجری قمری، ج ۴۴، ص ۱۰۰؛ طبرسی، احتجاج، نجف، المطبعھ المرتضویھ، ص ۱۵۷


� شبر، سید عبداللہ، جلاء العیون، قم، مکتبھ بسیرتی، ج ۱، ص ۳۴۵ اور ۳۴۶


� زبیر بن بکار، زبیر صحبی یعنی معتصم عباسی کے دور کے ایک جج کی اولاد میں سے تھا جو مکہ میں سن ۲۵۶ میں فوت ہوا۔


�  مصنفات الشیخ المفید: ۷، ۸۶، ۹۰، وہ قابل بحث اختلافات جن کی طرف شیخ نے اشارہ کیا ہے ان کا تذکرہ "الذریھ الطاھرۃ" تحریر ابی بشر دولابی (۲۲۴ سے ۳۱۰) صص ۱۵۷ اور ۱۶۲ پر موجود ہیں۔ 


� اسد الغایھ، ج ۵، ص ۳۹۵


�  اطلبقات الکبری: ج ۸، ص ۴۶۲


�  تاریخ طبری: ج ۵، ص ۵۸


�  کافی، ج ۶، ص ۱۱۵


�  مروج الذہب، ج ۲، ص ۳۲۱، چاب دارالاندلس، کہتا ہے: عاصم، عبیداللہ اور زید ایک ماں سے تھے جبکہ بعض دوسرے لوگ کہتے ہیں کہ زید ام کلثوم سے تھا۔


� احزاب: ۳۶


�  نہج البلاغھ، مکتوب نمبر ۲۸


�  حدیث کا اصل متن کچھ یوں ہے: "فوجدت فاطمۃ علی ابی بکر فی ذلک فھرجتہ فلم تکلمہ حی توفیت" محقق صحیح بخاری نے فعل "فوجدت" کی تفسیر "غضبت" کے طور پر کی ہے۔ اس بنا پر، فاطمہ نے اپنی جان جاں آفریں کے سپرد کردی جبکہ وہ خلیفہ وقت سے ناراض تھیں۔


اسی طرح بخاری نے باب مناقب قرابۃ رسول اللہ صلی اللہ علیہ وآلہ وسلم: ۳۷۱۴ میں نقل کرتا ہے کہ حضور (ص) نے فرمایا: فاطمۃ بضعۃ منی، فمن اغضبھا، اغضبنی"


� صحیح بخاری، باب غزوہ خیبر، حدیث ۴۲۴۱


�  صحیح بخاری، کتاب فرض الخمس، حدیث ۳۰۹۳


�  صحیح مسلم، باب امارہ، ص ۵۸، حدیث ۸۸


�  مسند احمد، ج ۲، ص ۹۶


�  مستدرک حاکم، ج ۳، ص ۹۶


�  نہج البلاغھ، خطبہ ۶


�  نہج البلاغھ، خطبہ ۱۷۲


�  بحار الانوار، ج ۲۹، ص ۶۰۵


�  نہج البلاغھ، مکتوب ۶۲





